
(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 28, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑏ. ᑲᑎᒪᒋᐊᓚᐅᓐᖏᓐᓂᑦᑎᓐᓂ 

ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᔅᓯᐊᓂᒃᑯᑦ 

ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᑰᓕ. 

 

>>ᑐᖅᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. (ᑐᓵᔨᑎᒍᑦ) 

ᑲᑎᒪᔾᔪᑎᑦᓴᓅᕐᓗᑕ. 2. ᐊᖓᔪᖅᑳᑦ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 228 - 3(3): ᓯᓚᕐᔪᐊᑉ 

ᑲᔾᔨᖓᓂ ᑲᑎᒪᓂᖅ ᐃᓕᓐᓂᐊᖅᑐᓕᕆᓂᕐᒧᑦ 

ᓄᓇᖃᖅᑳᖅᑐᒥᓂᕐᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ 

ᐅᖃᖅᑎᑦᑎᔩ, ᐃᖃᓗᒻᒥᐅᑦ, ᓄᓇᕘᒥᐅᑦ. 

ᐅᖃᖅᑎᑦᑎᔩ, ᐱᐅᓯᕚᓪᓕᖅᑎᑦᑎᓂᐅᔪᖅ ᑕᒪᓐᓇ 

ᐃᓕᓐᓂᐊᖅᑐᓕᕆᓂᕐᒥᒃ ᐅᑭᐅᖅᑕᖅᑐᒥ 

ᓄᓇᖃᖅᑳᖅᑐᓕᒫᓄᑦ ᐱᔾᔪᑕᐅᓚᐅᖅᑐᖅ 

ᑲᑎᒪᔾᔪᐊᖅᑎᓪᓗᒋᑦ ᑐᓐᖓᓱᒃᑎᐅᓪᓗᑎᒃ ᓄᓇᕘᑦ 

ᒐᕙᒪᒃᑯᖏᑦ ᐊᒻᒪᓗ ᑲᓛᖦᖡᑦ ᓄᓈᓐᓂᒻᒥᐅᑦ 

ᑎᓯᐱᕆᐅᑎᓪᓗᒍ. 100 ᐅᖓᑖᓃᓚᐅᖅᑐᑦ 

ᐃᓕᓴᐃᔩᑦ, ᐃᓄᐃᑦ ᓄᓇᖓᓐᓃᓐᖔᖅᑐᑦ, 

ᑕᕆᐅᔾᔪᐊᓪᓗ ᐊᑭᐊᓂ ᐅᑭᐅᖅᑕᖅᑐᖓᓐᓂ,  

ᐃᖃᓗᓐᓄᐊᖅᓯᒪᓚᐅᖅᐳᑦ ᑲᑎᒪᔭᖅᑐᖅᖢᑎᒃ. 

ᖁᕕᐊᓱᓚᐅᖅᐳᖓ ᐃᓚᐅᖃᑕᐅᔪᓐᓇᓚᐅᕋᒪ ᐊᒻᒪ 

ᖁᔭᓐᓇᒦᒃ ᑲᑎᒪᔨᐅᖃᑎᒐ ᔫ ᐃᓄᒃ 

ᐃᓚᐅᑲᐃᓐᓇᕈᓐᓇᓚᐅᖅᓯᒪᒻᒥᒻᒪᑦ. ᐊᔾᔨᒌᓐᖏᑦᑐᓄᑦ 

ᐱᒻᒪᕆᐅᓪᓗᑎᒃ ᐅᖃᖃᑎᒌᒃᑐᓄᑦ 

ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ 

ᐃᓕᓐᓂᐊᖅᑐᓕᕆᓂᒻᒥᒃ, ᐊᐅᓚᑦᓯᓂᒻᒥᒃ, ᓱᕈᓯᓛᓄᑦ 

ᐃᓕᓐᓂᐊᕆᐅᖅᓴᓕᕆᔾᔪᑎᒥᒃ. ᐊᒻᒪᑦᑕᐅᖅ 

ᐃᓚᐅᖃᑕᐅᒋᐊᖁᔨᓂᕐᒧᓪᓗ ᐃᓚᒋᔭᐅᔪᓂᒃ 

ᓄᓇᖅᑲᑎᒌᖑᓪᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ 

ᐃᓕᓐᓂᐊᕐᓂᕐᒧᓪᓗ ᓄᓇᖅᑲᑎᒌᓂᒃ. 
 

ᐅᖃᖅᑎᑦᑎᔩ, ᑲᑎᒪᕐᔪᐊᕐᓂᖅ 

ᓴᓐᖏᓕᖅᐹᓪᓕᕈᑎᐅᓚᐅᖅᑐᖅ ᐊᒃᓱᕉᑎᒋᔭᑦᑎᓐᓂᒃ 

ᑐᓐᖓᕕᓕᐅᕐᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒥᒃ 

ᓇᓗᓇᐃᖅᑕᐅᓯᒪᖃᑦᑕᖁᓪᓗᒍ. ᐃᓕᓐᓂᐊᖅᑎᕗᑦ 

ᖃᐅᔨᒪᓂᖅᑖᖅᐸᓪᓕᐊᑦᓯᐊᖁᓪᓗᒋᑦ 

ᐃᓅᓇᓱᐊᕐᓂᕐᒧᓪᓗ 

ᐱᔪᓐᓇᕐᓂᖅᑖᑦᓯᐊᖅᑕᐅᖁᓪᓗᒋᑦ. 

ᐃᓕᓐᓂᐊᕈᑎᖃᕈᓐᓇᖁᓪᓗᒋᓪᓗ 

ᐊᑑᑎᒌᑦᑎᐊᕈᓐᓇᖅᑕᖏᓐᓂᒃ ᐃᓅᓯᓪᓚᑦᑖᑦᑎᓐᓂ. 
 

ᑲᑎᒪᔾᔪᐊᕐᓂᖅ, ᓇᓗᓇᐃᖅᓯᒋᐊᒃᑲᓐᓂᓚᐅᕐᒥᔪᖅ 

ᑲᑐᔾᔨᓗᑕ ᐊᒃᓱᕉᑎᖃᕈᒪᓂᕐᒧᑦ 

ᐃᓕᓐᓂᐊᕈᑕᐅᖃᑦᑕᕐᓂᖃᖃᑦᑕᖁᓪᓗᒋᑦ 

ᖃᐅᔨᒪᓂᕆᔭᐅᔪᑦ, ᐅᒃᐱᕆᔭᐅᔪᓪᓗ ᐅᑭᐅᖅᑕᖅᑐᒥᑦ. 

ᑕᒪᓐᓇ ᐱᑕᖃᕆᐊᖃᓪᓚᕆᑦᑐᖅ 

ᐅᐸᓗᖓᐃᔭᖅᐸᓪᓕᐊᑎᓪᓗᑕ 

ᑭᖑᕚᕆᓂᐊᖅᑕᑦᑎᓐᓂᒃ ᐊᒃᓱᕈᕐᓇᖅᑐᓂᒃ 

ᑲᒪᑦᑎᐊᕈᓐᓇᖁᓪᓗᒋᑦ ᐊᓯᔾᔨᖅᐸᓪᓕᐊᓂᖓᓗ 

ᓄᓇᕐᔪᐊᕆᔭᕗᑦ.  
 

ᐅᖃᖅᑎᑦᑎᔩ, ᐃᓕᖃᑦᑕᐅᑎᖃᑦᑕᒻᒪᕆᓚᐅᕐᒥᔪᑦ 

ᐱᓕᕆᔾᔪᓯᑦᓯᐊᕙᑦᑐᓂᒃ ᐊᒻᒪᓗ 

ᐃᓱᒪᒋᔾᔪᑕᐅᖃᑦᑕᖅᓯᒪᔪᓂᒃ ᐃᓕᓐᓂᐊᖅᑐᓕᕆᓂᕐᒥ 

ᑲᑎᒪᕐᔪᐊᕐᓂᕆᓚᐅᖅᑕᕗᑦ. ᑖᓐᓇᑎᑐᑦ 

ᐱᑕᖃᕆᐊᖃᓪᓚᕆᒃᑐᖅ ᑕᐃᒪᐃᑦᑑᔪᓐᓇᖅᓯᖁᓪᓗᑕ 

ᑐᓐᖓᕕᓕᐅᕐᓂᒃᑯᑦ ᐱᓕᕆᖃᑎᒌᑦᑎᐊᕐᓂᕐᒥᒃ 

ᐅᑭᐅᖅᑕᖅᑐᒥ ᐃᓕᓴᐃᔨᖏᓐᓂᑦ 

ᐅᖓᓯᒌᑦᑐᒻᒪᕆᐅᒐᓗᐊᖅᑎᓪᓗᑕ.  
 

ᒫᓐᓇᒫᖅ ᓯᕗᓂᒃᓴᑦᑎᓐᓂ ᐊᑎᓕᐅᓚᐅᖅᑐᒍᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᒻᒥᑦ 

ᐅᑭᐅᖅᑕᖅᑐᒥᐅᑦ ᑲᑐᔾᔨᖃᑎᒋᕙᑦᑕᖏᓐᓄᑦ 

ᐊᑦᑐᖏᖅᑕᐅᑦᑎᐊᖁᓪᓗᒍ 

ᐱᓕᕆᖃᑎᒌᖃᑦᑕᕐᓂᐊᕐᓂᕗᑦ 

ᑐᑭᒧᐊᖃᑎᒌᑦᓯᐊᕐᓗᑕᓗ ᐱᓕᕆᐊᕆᔭᑦᑎᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 229 - 3(3): ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑎᒪᓂᕐᔪᐊᖅ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 

ᖁᕐᓗᖅᑐᕐᒥᐅᑦ ᐊᒻᒪᓗ ᓄᓇᕗᒻᒥᐅᑦ. ᖁᕕᐊᓱᑉᐳᖓ 

ᑲᑎᒪᔨᐅᔪᑦ ᐃᓚᐅᔪᓐᓇᓚᐅᕐᒪᑕ ᑲᑎᒪᓂᖃᖅᑎᓪᓗᒍ 

ᓄᓇᕗᒻᒥ ᓂᕿᖃᑦᑎᐊᕐᓂᕐᒧᑦ 

ᑲᑎᒪᓂᕐᔪᐊᖃᖅᑎᓪᓗᒍ ᐃᖃᓗᓐᓂ ᔭᓐᓄᐊᕆ 21-

ᒥᑦ 24-ᒧᑦ. ᑖᓐᓇ ᐋᖅᑭᓱᖅᑕᐅᓚᐅᖅᑐᖅ 

ᑲᑐᔾᔨᖃᑎᒌᒍᑕᐅᓪᓗᓂ ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᔾᔨᖃᑎᒌᖏᓐᓄᑦ, 

ᓴᖅᑭᑕᐅᓚᐅᖅᓯᒪᔪᑦ ᔫᓂᐅᓚᐅᖅᑐᒥ ᒐᕙᒪᒃᑯᓐᓄᑦ 

ᐃᓄᐃᑦ ᑎᒥᖁᑎᖏᓐᓄᓪᓗ.  

 

ᑲᑎᒪᓂᕐᔪᐊᖅ ᑲᔪᓯᑦᑎᐊᖅᑐᐊᓘᓚᐅᖅᐳᖅ 125-

ᖑᓗᐊᖅᑐᓄᑦ ᑲᑎᒪᔭᖅᑐᖅᓯᒪᔪᑦ ᒐᕙᒪᒃᑯᓐᓂᑦ, 

ᐃᓄᐃᑦ ᑎᑭᖁᑎᖏᓐᓂᑦ ᐊᒻᒪᓗ ᒐᕙᒪᐅᓐᖏᑦᑐᓂᒃ 

ᑎᒥᓂᑦ, ᓄᓇᓕᒻᒥᒃ ᐊᒻᒪᓗ ᓇᒻᒥᓂᖁᑎᖃᐅᖅᑐᑦ 

ᐅᐸᑦᓯᒪᖃᑕᐅᓚᐅᖅᑐᑦ. ᑲᑎᒪᔭᖅᑐᖅᓯᒪᔪᑦ 

ᐊᖏᖃᑎᒌᓚᐅᖅᑐᑦ 39-ᓂᒃ 

"ᓯᕗᓪᓕᖅᐸᐅᔾᔩᔪᒪᓪᓗᑎᒃ ᖃᓄᖅᑑᕈᑎᒃᓴᓂᑦ". 

ᐅᖃᐅᒥᐅᓗᐊᓚᐅᖅᐳᖅ ᓄᓇᓖᑦ 

ᐃᑲᔪᖅᑐᖅᑕᐅᒋᐊᖃᕐᓂᖏᑦᑦ ᐱᒋᐊᖅᑎᖏᓐᓄᑦ 

ᐊᒻᒪᓗ ᐊᑐᐃᓐᓇᖃᖁᓪᓗᒋᑦ ᐃᓄᐃᑦ 

ᓂᕿᖁᑎᖏᓐᓂᑦ. ᑖᒃᑯᐊ ᓯᕗᓪᓕᖅᐹᓪᓕᐅᔾᔭᐅᔪᑦ 

ᐃᓚᓕᐅᔾᔭᐅᓯᒪᓂᐊᖅᑐᑦ ᓄᓇᕗᒻᒥ 

ᓂᕿᖃᑦᑎᐊᕐᓂᕐᒧᑦ ᐸᕐᓇᐅᑎᒥ 

ᐋᖅᑭᓱᖅᑕᐅᓂᐊᖅᑐᖅ ᐅᐱᕐᖔᖑᓂᐊᖅᑐᒥ.  

 

ᖁᕕᐊᓱᓚᐅᖅᐳᖓ, ᐅᖃᖅᑎ, 

ᑕᒫᓐᖓᑐᐃᓐᓈᖅᓯᒪᔪᑦ ᐃᓚᐅᓚᐅᕐᒪᑕ 

ᓇᒻᒥᓂᖃᖅᑐᑦ ᓄᓇᕗᒻᒥ ᑲᑎᒪᓂᕐᔪᐊᒥ. 

ᓂᐅᕕᖅᑎᒻᒪᕆᒋᔭᐅᔪᐃᑦ ᓄᓇᕗᒻᒥ 

ᐃᓚᐅᖃᑕᐅᓂᐊᕐᓇᕋᓚᐅᖅᐳᑦ ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᔾᔨᖃᑎᒌᒃᑯᑦ 

ᐱᓕᕆᐊᕆᕙᓪᓕᐊᔭᖏᓐᓂ ᐊᒻᒪᓗ ᐃᑲᔪᖅᑐᕐᓗᑎᑦ 

ᓄᓇᓕᓐᓄᑦ ᐱᒋᐊᖅᑎᑕᐅᓯᒪᔪᓂᑦ, ᓲᕐᓗ 

ᐅᓪᓛᕈᕐᒥᑖᖃᑦᑕᖁᓪᓗᒋ ᓱᕈᓰᑦ.  

 

>>ᐸᑦᑕᑐᖅᑐᑦ 

 

ᑲᑎᒪᓂᕐᔪᐊᒥ ᓯᕗᓪᓕᖅᐹᑦᑎᐊᒥᒃ 

ᓂᕿᖃᑦᑎᐊᕋᓱᐊᕐᓂᕐᒧᑦ ᐱᓕᕆᖃᑕᐅᔪᐃᑦ 

ᓄᓇᕗᒻᒥ ᑕᑯᖃᑦᑕᐅᑎᒻᒪᑕ, ᐅᖃᓕᒪᖃᑎᒌᓪᓗᑎᒃ 

ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ. 

ᑕᒪᕐᒥᓕᒫᑦᑎᐊᖅ ᐱᓕᕆᖃᑎᒌᓪᓗᑎᒃ 

ᑲᑎᒪᓚᐅᖅᑐᓂᒃ ᐱᓕᕆᖃᑎᒌᓐᓂᒃᑯᑦ 

ᓂᕿᖃᑦᑎᐊᕋᓱᐊᕐᓂᕐᒧ ᓇᓂᔭᐅᓂᐊᕐᒪᑕ. 

 

ᒫᓐᓇ ᐱᓕᕆᕙᓪᓕᐊᔪᑦ ᐸᕐᓇᑦᑕᐅᔪᖅ ᓄᓇᕗᒻᒥ 

ᓂᕿᖃᑦᑎᐊᕐᓂᕐᒧᑦ ᐸᕐᓇᐅᑎᖓ, ᓂᕆᐅᑉᐳᖓ 

ᑐᓴᖅᑎᑦᑎᓛᕆᐊᒥ ᑲᑎᒪᕕᒻᒥ ᐅᐱᕐᖔᒥ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 2, ᒥᓂᔅᑕᐃᑦ ᐅᓂᒃᑳᖏᑦ ᒥᓂᔅᑕ 

ᐊᕙᑎᓕᕆᓂᕐᒧᑦ ᒥᔅᑕ ᐋᕆᐊᒃ. 

ᓇᓄᓕᕆᓂᖅ ᓯᓚᕐᔪᐊᕐᒥ 

ᐅᓗᕆᐊᓇᖅᑐᒦᓐᓂᕋᖅᑕᐅᓂᖏᓐᓄᑦ 

ᑐᓴᒐᒃᓴᖅ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᑦᑎᐊᕙᒃᑰᖅᐸᒃᑲ 

ᕿᑭᖅᑕᕐᔪᐊᕐᒥᐅᑦ ᑲᖏᖅᑐᒑᐱᒻᒥᐅᓪᓗ. 

ᐅᖃᖅᑎᑦᑎᔩ, ᑖᒃᑯᐊ ᓂᕈᐊᖅᑕᐅᓯᒪᖃᑎᒃᑲ 

ᓄᓇᕗᒻᒥᐅᓪᓗ ᑐᓴᖃᑎᒌᒃᑲᓐᓂᕈᒪᒐᒃᑭᑦ ᑖᔅᓱᒥᖓ 

ᐱᓇᓱᐊᖅᑕᑦᑕ ᑕᕝᕙᓂ ᐊᕙᑎᓕᕆᔨᒃᑯᓐᓂᑦ 

ᐃᓚᖓᓐᓂᑦ. ᑖᓐᓇ ᐸᕐᓈᕆᓪᓗᒍ 

ᑲᑎᒪᓂᐅᓚᐅᖅᑐᖅ ᑕᐃᒃᑯᓄᖓ 

ᑲᑎᒪᕕᔾᔪᐊᓛᖅᑐᓄᑦ ᓄᓇᖅᑲᑎᒌᓐᖏᑦᑐᓄᑦ ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᑦᑕᓇᖅᑐᒦᓐᓂᕋᖅᑕᐅᔪᑦ 

ᑭᓱᑐᐃᓐᓇᐃᑦ, ᓂᕐᔪᑏᓪᓗ, ᐱᕈᖅᑐᓪᓗ. ᑖᒃᑯᐊ 

ᑕᐃᔭᐅᖃᑦᑕᕆᓪᓗᑎᒃ ᖃᐅᔨᓴᖅᑎᒻᒪᕇᑦ.  

 

ᐊᒻᒪᓗ ᑐᓴᖅᓯᒪᒐᒪ ᑕᐃᒪ ᐃᒃᓯᕚᖅᑐᑕ 

ᑭᖑᓪᓕᖅᐹᒥᑦ ᑕᐃᒃᑯᐊ ᐊᒥᐊᓕᑲᒦᑦᑐᑦ ᑖᒃᓱᒥᖓ 

ᓴᖅᑭᑎᑦᑎᒃᑲᓐᓂᖅᓯᒪᓕᕐᒥᖕᒪᑕ ᑖᓐᓇ 

ᖃᐅᔨᓴᖅᑎᒻᒪᕆᒃᑯᓐᓄᑦ ᓇᓄᐃᑦ ᑕᕝᕗᖓ 

ᐊᑦᑕᕐᓂᖅᓴᕐᓂᖅᓴᒃᑲᓐᓂᒨᖅᑕᐅᔪᒪᒡᓗᑎ, ᐅᐃᒍᖅ 

2-ᒦᖕᒪᑕ ᒪᓐᓇ, ᐅᐃᒍᖅ 2-ᒨᖅᑕᐅᔪᒪᒡᓗᑎ. ᑖᓐᓇ 

ᑲᔪᓯᑉᐸᑦ, ᑲᔪᓯᑎᑕᐅᒃᐸ ᑕᐃᒃᑯᓄᖓ ᑲᑎᒪᓇᖅᑐᓂ, 

ᓄᖅᑲᖅᑎᑦᑎᔭᕇᖅᑕᐅᕐᓂᐊᕐᒪᑕ ᑕᒪᒃᑯᐊ ᓇᓄᕋᐃᑦ 

ᐊᐅᓪᓚᖅᑎᑕᐅᖃᑦᑕᕐᓂᖏᓐᓂᒃ ᑲᓇᑕᒥᒃ. ᑖᒃᑯᐊ 

ᐱᖁᔭᖅᑖᒃᑲᓂᖅᐸᑕ  



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕕᐅᑕᐅᖃᑦᑕᕐᓂᖏᑦ. ᑖᓐᓇ 

ᐃᓱᒪᒃᓴᓕᐊᖑᓯᒪᔪᖅ ᐅᖃᐅᓯᕆᔭᐅᓚᐅᕐᒪᑦ, ᐊᒻᒪᓗ 

ᓂᕈᐊᕈᑎᒋᔭᐅᓗᓂ ᑕᐃᒃᑯᐊ ᑲᑎᒪᕕᔾᔪᐊᓕᖅᐸᑦ 

ᐱᓇᓱᐊᕈᓯᐅᓛᖅᑐᒥ.  

 

(ᑐᓵᔨᑎᒍᑦ) ᐅᖃᖅᑎ, ᓲᖃᐃᒻᒪ ᑖᓐᓇ 

ᐃᑲᔪᖅᑐᖏᑕᕗ ᐊᑐᖅᑕᐅᔪᒪᔪ. ᑖᓐᓇ ᓲᕐᓗ 

ᐅᕙᑎᓐᓄ ᑐᖃᖏᒻᒪ. ᑕᕝᕙᓂ ᑕᖅᑭᓂ ᐊᒥᒍᖅᑐᓂ, 

ᑖᒃᑯᐊ ᐱᓕᕆᕕᐅᔪᑦ ᑕᐃᒃᑯᐊ ᐊᐅᓚᑏᔨᒋᔭᕗ 

ᐆᒪᔪᓕᕆᔨᓂᕐᒧᑦ ᐊᒃᓱᕈᑦᑎᐊᕐᓗᑎ 

ᐱᓕᕆᓇᓱᐊᖅᓯᒪᒻᒪᑕ, ᑖᒃᑯᐊ ᐃᓚᐃᑎᑦᑎᔪᑦ 

ᐊᒻᒪᓗ ᐃᓕᓐᓂᐊᖅᑎᑦᑎᓪᓗᑎ, ᑎᒥᐅᔪᓂᒃ ᓄᓇᕗᒥ 

ᑲᔪᓯᑦᑎᐊᕐᓂᖓ ᓇᓄᕐᓂᒃ ᐊᐅᓚᑦᑎᖃᑦᑕᕐᓂᕐᒧ. 

ᑖᒃᑯᐊ ᐅᓄᖅᑐᖅᑐᑦ ᓄᓇᕐᔪᐊᕐᒥ, ᑕᐃᒃᑯᐊ ᑎᒥᐅᔪᑦ 

ᓄᓇᕐᔪᐊᕐᒥ ᐆᒪᔪᓕᕆᔨᕐᔪᐊᒃᑯᑦ ᓇᓄᐃᑦ ᓄᓇᕐᔪᐊᒥ 

ᑕᐃᒍᓯᖓ ᐊᒻᒪᓗ TRAFFIC-ᖑᓂᕋᖅᑕᐅᔪᑦ. ᑖᒃᑯᐊ 

ᑲᑎᓂᐊᕐᒪᑕ ᐊᑭᕋᖅᑕᐅᒪᒡᓗᑎ ᑖᔅᓱᒥᖓ 

ᐊᑐᓕᖁᔭᐅᔪᒥ. ᐊᒻᒪᓗ ᐊᖏᖃᑎᒌᓯᒪᒐᑦᑕ ᑖᒃᑯᐊ 

ᓇᓄᐃᑦ ᐊᑐᖅᑕᐅᔭᕆᐊᓕᖕᓄᑦ ᑖᒃᑯᓇᓂ 

ᑕᕋᖃᖏᒻᒪᑕ, ᐅᐃᒍᖅ 1-ᖑᓂᕋᖅᑕᐅᔪ. ᑖᒃᑯᐊ 

ᑎᑎᕋᖅᑎᖏᑦ ᓇᖕᒥᓂᖅ ᐅᖃᖅᓯᒪᔪᑦᑕᐅᖅ 

ᑖᔅᓱᒥᖓ ᐊᑭᕋᖅᑐᕈᒪᓪᓗᑎ. 

 

ᐅᖃᖅᑎ, ᐃᖅᑲᓇᐃᔭᖅᑎᕗ, ᒥᔅᑕ ᑰᓕ ᐊᒻᒪᓗ 

ᐅᕙᖅᒍ ᐊᒻᒪᑦᑕᐅ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᓐᓂᖓᖅᓯᒪᔪ, ᐊᒻᒪᓗ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯ ᑲᑎᒪᔨᖏᓐᓂᒃ ᐃᓄᐃᑦ ᑕᐱᕇᑦ 

ᑲᓇᑕᒥ, ᐊᕙᑎᓕᕆᔨᒃᑯᑦ ᑲᓇᑕᒥ, ᓄᓇᑦᑎᐊᕗᑦ 

ᒐᕙᒪᖓᑦ, ᓄᓇᑦᑎᐊᕐᒥ ᒐᕙᒪᖏ ᐊᒻᒪᓗ 

ᐃᓄᕕᐊᓗᐃᑦ ᓂᕐᔪᑎᓕᕆᓂᕐᒧᑦ ᑲᑎᒪᔨᖏᑦ. 

ᐊᒃᓱᓪᓚᕆᐊᓗᒃ ᑕᖃᓚᐅᖅᓯᒪᕐᒪᑕ 

ᐱᓕᕆᔾᔪᐊᖅᓯᒪᖕᒪᑕ ᑐᓴᖅᑎᑦᑎᔾᔨᓇᓱᒡᓗᑎ ᑖᒃᑯᐊ 

ᑲᓇᑕᒥᐅᑦ, ᐊᐅᓚᑦᑎᓂᖃᑦᑎᐊᕐᒪᑕ ᑕᒪᒃᑯᓂᖓ 

ᓇᓄᕐᓄᑦ, ᑐᓐᖓᕕᖃᕐᓗᑎᒃ ᓄᖑᑎᑦᑎᑦᑕᐃᓕᓂᕐᒧ. 

ᑖᒃᑯᐊ ᓄᓇᕐᔪᐊᕐᒥᐅ ᖃᐅᔨᒪᔭᕆᐊᖃᕐᒪᑕ, ᑖᓐᓇ 

ᐊᐅᓚᑦᑎᔾᔪᓲᕆᔭᕗ ᑐᓐᖓᕕᖃᕐᒪ 

ᖃᐅᔨᓴᖅᑕᐅᖃᑦᑕᖅᑐ ᐊᑐᕐᓗᒋᑦ, ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ. ᑖᓐᓇ ᐃᑲᔪᖅᑐᐃᒻᒪᑦ 

ᑲᔪᓰᓐᓇᖅᑐᒥᒃ, ᓇᓐᓄᖅᑕᐅᖃᑦᑕᖁᓪᓗᒋ ᓇᓄᐃᑦ. 

ᑖᓐᓇ ᐱᒻᒪᕆᐅᒻᒪᑦ ᐃᓄᖕᓂᖅ ᐃᓪᓕᖅᑯᓯᖓᓂᒃ 

ᐊᒻᒪᓗ ᓄᓇᕗᒧᑦ ᑮᓇᐅᔭᓕᕈᑕᐅᓇᓱᐊᕐᓗᓂ. 

 

ᐅᖃᖅᑎ, ᐄ, ᐊᖏᖅᓯᒪᐃᓐᓇᖅᐳᒍᑦ ᑖᔅᓱᒥᖓ 

ᑖᒃᑯᐊ ᓇᓄᐃᑦ ᐊᐅᓚᑕᐅᓂᖏᑦ, 

ᑐᓂᔭᐅᔭᕆᐊᖃᕐᒪᑕ ᑕᐃᒃᑯᓄᖓ ᓄᓇᕐᓄᑦ 

ᓇᓄᖅᑯᖅᑎᖃᖅᑐᓂ, ᐊᐅᓚᑦᑕᕆᐊᖃᖅᑕᒥᓂ ᐊᒻᒪ 

ᑖᒃᑯᐊ ᐊᑎᓕᐅᓚᐅᖅᑐ ᑕᔅᓱᒧᖓ ᓄᓇᕐᔪᐊᕐᒥ 

ᐊᖏᖃᑎᒌᒍᑎᒧ ᓲᕐᓗ ᓇᓄᐃᑦ 

ᓄᖑᑕᐅᑦᑕᐃᓕᒪᓂᖏᓐᓄᑦ, ᐅᕙᖓ ᑕᐃᑯᖓ 

CITES-ᒧ ᑲᑎᒪᔭᖅᑐᓛᕋᒪ, ᐊᒻᒪ ᑖᒃᑯᐊ ᓂᐱᕗᑦ 

ᑐᓴᖅᑕᐅᒐᓗᐊᕐᒪᖔᑕ, ᐊᒻᒪᓗ ᓄᓇᕐᔪᐊᓕᒫᖅ 

ᑐᑭᓯᓯᒪᒐᓗᐊᕐᒪᖔᑕ, ᓄᓇᕗᒻᒥᐅᑦ 

ᐊᐅᓚᑎᑦᑎᐊᖃᕐᒪᑕ ᓇᓄᓕᕆᓂᕐᒧᑦ ᐊᒻᒪᓗ 

ᓄᖑᑎᑦᑎᑦᑕᐃᓕᒪᓪᓗᑎᒃ. ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᒥᓂᔅᑕᐃ ᐅᓂᒃᑳᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᑉ ᐅᖃᐅᓯᖓ 231 - 3(3): ᓄᓇᕗᒻᒥ 

ᐃᓕᓴᕆᔭᐅᔪᓂᑦ ᐅᖃᐅᓯᕐᓂᑦ ᒪᓕᒐᐅᑉ 

ᐊᑐᕆᐊᖃᓕᕐᓂᕆᔭᖓ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥ ᐋᕆᐊᒃ: ᐅᖃᖅᑎᑦᑎᔨ, 

ᖁᕕᐊᓱᒃᐳᖓ ᑕᒃᑯᓂᖓ ᓄᐊᑕᐅᓯᒪᖃᑎᖏᓂ, 

ᑕᕝᕗᖓ ᒪᓕᒐᓕᐅᕐᕕᖕᒧ ᓴᖅᑭᑦᑐᒪᒡᓗᒋ, ᑖᒃᑯᐊ 

ᐅᖃᐅᓰ ᐃᓕᓴᕆᔭᐅᓯᒪᓂᖏ ᓄᓇᕗ ᒪᓕᒐᒃᓴ 

ᓴᖅᑭᓐᓂᖃᓛᓕᕐᒪ, ᐱᒋᐊᕐᓂᖃᓛᓕᕐᒪ ᐊᐃᐳᕈ 1, 

2013. ᑖᓐᓇ ᐱᖁᔭᐅᑎᓐᖏᔭᑐᐊᕆᓪᓗᒍ ᓇᓴᐅᑎ 

12, ᐅᖃᐅᑎᓐᖑᐊᑎᒃ 7, ᐅᖃᐅᑎᖑᐊᒃᑲᓐᓂᖓ.  

 

ᑖᓐᓇ ᐅᖃᐅᓯᕐᓄ ᐱᖁᑎᕆᔭᒃᓴ ᓄᓈᖅ, ᑕᒪᑐᒥᖓ 

ᐱᑖᖅᑎᑦᑏᓐᓇᕐᓂᐊᖅᐳ ᐅᖃᐅᓯᕐᓂᒃ ᖃᓪᓗᓈᑎᑐ, 

ᐅᐃᕖᖅᑎᑐ ᐅᖃᓪᓚᖃᑦᑕᖅᑐᓂ, ᐊᒻᒪᓗᑦᑕᐅ 

ᑕᐃᓐᓇᖅ. ᒫᓐᓇ 

ᐱᒋᐊᓕᑕᐃᓐᓇᓪᓚᕆᐅᖃᑕᐅᓂᐊᖅᑐ ᑖᓐᓇ ᐃᓄᐃ 

ᐅᖃᐅᓯᖓ ᑖᒃᑯᓄᖓ ᓇᓕᒻᒧᑕᐅᓗᓚᐅᖅᑐᓂ 

ᐱᔪᕐᓇᕐᓂᖓ. ᑕᕝᕙ ᑖᔅᓱᒧᖓ ᐱᖁᔭᐅ, 

ᐱᖃᑎᒋᓂᐊᖅᑕᖓ ᑖᒃᑯᐊ ᐅᖃᐅᓯ ᐱᖓᓲᔪᑦ, 

ᑕᐃᒫᓴᐃᓐᓇᖅ ᐱᔪᓂᖃᕐᓗᑎ ᑕᒫᓂ ᐊᒻᒪ 

ᑕᒪᒃᑯᓄᖓ ᑕᒫᓂ ᓄᓇᕗᒥᐅᑕᓄ ᑕᐃᒪ 

ᐊᑐᖅᑕᐅᔪᓐᓇᑦᑎᐊᖑᔪᓐᓇᓕᕐᓗᓂ. ᑖᒃᑯᐊ 

ᐱᓗᐊᓐᖑᐊᖅᑐᒥᒃ ᒪᓕᒐᓕᐅᕝᕕᖕᒥ, 

ᐃᖅᑲᖅᑐᐃᕕᖕᒥ, ᐊᒻᒪᓗᑦᑕᐅᖅ ᓄᓇᕗᑦ 

ᒐᕙᒪᒃᑯᖏᓐᓂ. 

 

ᐅᖃᖅᑎᑦᑎᔩ, ᑕᐃᒫᒃ ᑕᕝᕗᖓ ᓴᖅᑭᑦᑎᓚᐅᖅᓯᒪᒐᒪ 

ᒪᓕᒐᓕᐅᕝᕕᖕᒧᑦ ᐅᖃᐅᓯᕗᑦ ᐸᕐᓇᑦᑕᐅᓂᖓᓂᒃ 



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᑖᒃᑯᐊ ᐃᓚᓕᐅᑎᓯᒪᒻᒪᑕ ᒐᕙᒪᒃᑯᑦ 

ᓄᓇᕘᒥ ᐊᒻᒪᓗᑦᑕᐅᖅ ᑕᒪᒃᑯᐊ 

ᐱᓕᕆᔨᖁᑎᒋᔭᖏᑦ ᐊᑖᓃᑦᑐᑦ 

ᐱᓕᕆᑦᑎᐊᒃᑲᓐᓂᖁᓪᓗᒋᑦ ᑕᒪᒃᑯᓄᖓ 

ᑭᒃᑯᑐᐃᓐᓇᓐᓄᑦ ᐅᖃᐅᓯᓕᓐᓄᑦ 

ᐊᔾᔨᒋᓐᖏᑕᖏᓐᓄᑦ, ᐋ, ᐊᔾᔨᒌᓐᖏᑦᑐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ ᐊᕐᓇᐃᑦ 

ᑲᑎᒪᔨᖏᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 232 - 3(3): 

ᓂᕈᐊᒐᒃᓴᓐᖑᖁᔨᓕᕐᓂᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑏ. 

ᑖᒃᑯᐊ ᖁᓪᓖᑦ ᓄᓇᕗᑦ ᐊᕐᓇᐃᑦ ᑲᑎᒪᔨᒋᔭᖏᑦ 

ᓄᓇᕗᒻᒥᐅᓕᒫᓂᒃ ᑕᐃᒪ ᓂᕈᐊᒐᒃᓴᓐᖑᕈᒪᔪᓂᒃ 

ᑖᒃᑯᓄᖓ ᑲᑎᒪᔨᐅᔪᓄᑦ ᓇᓗᓇᐃᕆᓯᒪᒻᒪᑕ ᐅᓪᓗᒥ 

ᑭᖑᓪᓕᖅᐹᕆᒻᒪᒍ ᕕᕝᕗᐊᕆ 28 ᐊᑎᕐᒥᓂᒃ 

ᑐᓂᓯᔪᓐᓇᕐᓂᕐᒥᓂᒃ. ᑕᐃᒪ 

ᑎᓕᐅᕆᐊᒋᐊᒃᑲᓐᓂᖅᑯᖓ ᐊᕐᓇᓂᒃ ᑕᒫᓂ 

ᓄᓇᕗᒻᒥᐅᓕᒫᓂᒃ ᓂᐱᖃᖃᑕᐅᔪᒪᒍᑦᓯ ᐊᕐᓇᐃᑦ 

ᒥᑦᓵᓄᑦ ᓄᓇᕗᒻᒥ ᑖᒃᑯᓄᖓ ᖁᓪᓖᑦ 

ᑲᑎᒪᔨᖏᓐᓄᑦ ᓂᕈᐊᒐᒃᓴᓐᖑᖃᑕᐅᔪᒪᒍᑦᓯ ᐅᓪᓗᒥ 

ᑕᐃᒪᐃᑦᑕᕆᐊᖃᕐᓂᐊᕋᑦᓯ, 

ᑕᐃᒪᐃᑉᐸᒌᕐᓂᓐᖏᒃᑯᑦᓯ. 

 

(ᑐᓵᔨᑎᒍᑦ) ᐅᖃᖅᑎ, ᑲᑎᒪᔨᐅᓪᓗᖓ ᖁᓪᓖᑦ 

ᐊᕐᓇᐃᑦ ᐃᓕᓴᕆᔭᐅᔪᒪᓂᖏᑦ 

ᐅᔾᔨᕈᓱᒃᑎᑦᑎᓇᓱᒃᑲᔭᖅᑐᑦ ᐃᓄᓐᓂᒃ, ᐃᓄᓕᒫᑦ 

ᐅᔾᔨᕈᓱᖁᓪᓗᒋᑦ ᐊᕐᓇᓂᒃ ᐊᑦᑐᐃᖃᑦᑕᖅᑐᓂᒃ 

ᐊᒻᒪᓗ ᐊᓯᔾᔩᕙᓪᓕᐊᓂᕐᒧᑦ ᐊᔭᐅᖅᑐᐃᓯᓐᓈᕐᓗᑎᒃ 

ᐊᓯᔾᔨᖅᐸᓪᓕᐊᔪᓂᒃ ᐊᕐᓇᐃᑦ ᓇᓕᒧᒋᔭᐅᑦᑎᐊᕐᓗᑎᒃ 

ᐱᕕᒃᓴᖃᕈᓐᓇᖁᓪᓗᒋᑦ. ᑖᒃᑯᐊ ᑲᑎᒪᔨᖏᑦ 

ᒐᕙᒪᒃᑯᓐᓂᒃ ᑐᓴᖅᑎᑦᑎᓲᖑᔪᑦ ᐊᑐᐊᒐᓂᓪᓗ 

ᐊᕐᓇᓂᒃ ᐊᑦᑐᐃᔪᓂᒃ.  

 

ᐊᖏᖅᓯᒪᓂᕆᔭᖓ ᖁᓕᓂᑦ ᐊᕙᑎᓂᓪᓗᑭᐊᖅ 

ᐃᑲᕐᕋᑦ ᑕᖅᑭᑕᒫᑦ ᐊᒻᒪᓗ ᐃᓚᐅᖃᑦᑕᕐᓗᑎᒃ 

ᐅᖄᓚᖃᑦᑕᕐᓗᑎᒃ, ᐊᒻᒪᓗ ᐃᓛᓐᓂᒃᑯᑦ 

ᑲᑎᒪᕙᒃᖢᑕ ᐅᓐᓄᒃᑯᑦ ᐊᒻᒪᓗ ᐱᓇᓱᐊᕈᓯᐅᑉ 

ᓄᓐᖑᐊᓐᓂ. ᖃᕋᓴᐅᔭᒃᑯᓪᓗ ᑎᑎᖅᑲᓂᒃ 

ᑭᐅᕙᒃᖢᑕ ᐊᒻᒪᓗ ᑭᓱᑐᐃᓐᓇᐃᑦ 

ᐊᖏᖅᑕᐅᔭᕆᐊᓖᑦ ᐅᕝᕙᓘᓐᓃᑦ 

ᑐᓴᖅᑎᑦᑎᓇᓱᒃᖢᑕ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᒃᑯᐊ 

ᑲᑎᒪᔨᐅᔪᐃᑦ ᑖᒃᑯᓄᖓ ᐊᕐᓇᐃᑦ ᑲᑎᒪᔨᖏᓐᓄᑦ 

ᐊᕐᕌᒎᓐᓂᒃ ᐃᓕᓯᒪᓲᖑᔪᐃᑦ ᑕᕝᕙᓂ 

ᑲᑎᒪᔨᐅᓪᓗᑎᒃ. ᐊᒻᒪᓗᑦᑕᐅᖅ ᑖᓐᓇ 

ᐊᑭᓕᖅᓱᖅᑕᐅᓇᓂ ᑲᑎᒪᔨᐅᒐᔭᖅᑐᐃᑦ, 

ᑲᑎᒪᔨᐅᔪᐃᑦ ᑭᓯᐊᓂ ᑐᓂᔭᐅᓲᑦ ᑲᑎᒪᓕᕌᖓᑕ 

ᓂᕿᑖᕈᑎᑦᓴᐅᔪᓂᒃ ᓂᕆᔾᔪᑎᑦᓴᓂᒃ ᐊᒻᒪᓗᑦᑕᐅᖅ 

ᑲᑎᒪᔾᔪᓯᐊᖅᑖᓲᖑᓪᓗᑎᒃ. 

 

ᑖᒃᑯᐊ ᖁᓪᓕᒃᑯᑦ ᑖᒃᑯᓂᖓ ᓄᓇᕗᑦ ᐊᕐᓇᐃᑦ 

ᒥᒃᓵᓄᑦ ᐊᒥᓱᓂᒃ ᐃᑲᔪᕐᓂᖃᖃᑦᑕᖅᑐᐃᑦ, 

ᖁᕝᕙᓯᑉᐹᓪᓕᕈᑎᒃᓴᐅᔪᓂᒃ 

ᐃᓱᒪᖅᓴᖅᓯᐅᕈᑎᒃᓴᐅᔪᓂᒃ. ᐊᒻᒪᓗᑦᑕᐅᖅ 

ᑭᖑᓂᑦᑎᓐᓂ ᐃᒪᐃᖃᑦᑕᖅᓯᒪᔪᐃᑦ: 

 

 ᑖᒃᑯᓂᖓ ᒪᓕᒐᑦᓴᐅᔪᓂᒃ ᐊᓯᔾᔩᕈᑎᑦᓴᐅᔪᓂᒃ 

ᓴᖅᑭᑦᓯᖃᑦᑕᖅᓯᒪᔪᑦ 

 

 ᖃᐅᔨᓴᒃᑲᓐᓂᕈᑎᑦᓴᐅᔪᓂᒃ 

ᐱᓕᕆᐊᖑᔭᕆᐊᓕᓐᓂᒃ ᓂᖓᕐᓂᐅᑉ ᒥᒃᓵᓄᑦ 

ᐊᕐᓇᐃᑦ ᐊᒻᒪᓗᑦᑕᐅᖅ ᐊᖏᕐᕋᖃᓐᖏᓐᓂᐅᑉ 

ᒥᑦᓵᓄᑦ ᑐᓴᖅᑎᑦᓯᖃᑦᑕᖅᓯᒪᓪᓗᑎᒃ. 

 

(ᑐᓵᔨᑎᒍᑦ) ᐅᖃᖅᑎ, ᕿᓂᖅᑐᒍᑦ ᐊᕐᓇᓂᒃ 

ᐱᓕᕆᔪᒪᑦᑎᐊᖅᑐᓂᒃ ᐊᕐᓇᐃᑦ 

ᐱᕚᓪᓕᖅᑕᐅᔪᓐᓇᖁᓪᓗᒋᑦ ᓄᓇᕗᒥ 

ᐱᓕᕆᖃᑦᑕᕈᒪᔪᑦ ᐊᒻᒪᓗ ᑖᔅᓱᒧᖓ ᐱᓕᕆᔪᒪᔪᑦ 

ᐱᒻᒪᕆᐅᔪᒧᑦ. 

 

ᐃᓱᓕᕝᕕᒃᓴᖓ ᓂᕈᐊᒐᒃᓴᓐᖑᖅᑎᑦᑎᓂᖅ ᐅᓪᓗᒥ 

ᕕᕝᕗᐊᕆ 28, 2013. ᑕᕝᕗᖓ 

ᐱᖃᑕᐅᓇᓱᒍᒪᒍᕕᑦ ᓂᕈᐊᒐᔅᓴᓐᖑᖅᑎᑦᑎᒐᔅᓴᐅᑏᑦ 

ᑐᓂᔪᓐᓇᖅᑕᐃᑦ ᓂᕈᐊᒐᔅᓴᓐᖑᖅᑎᑦᑎᓗᑎᑦ. 

ᐅᖄᓚᐅᑏᑦ ᖁᓪᓖᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᑦ 

ᐊᒡᓚᒡᕕᐊ ᐊᑭᖃᓐᖏᑦᑐᖅ 1-866-623-0346 

ᐅᕝᕙᓘᓐᓃᑦ ᑎᑎᕋᕐᕕᓐᓄᑦ ᑕᕝᕙᓂ 867-975-

5026. (ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᐊᖓᔪᖅᑳᑦ ᐅᖃᐅᓯᖏᑦ. ᑲᔪᓯᓗᑕ ᑲᑎᒪᔾᔪᑎᒃᓴᓄᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᖏᕐᓂᖅ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᑲᒥᓯᓇᐅᑉ ᐅᓂᒃᑳᖓᓂᒃ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓇᓗᓇᐃᕈᒪᒐᒪ ᐊᖏᓚᐅᕋᒃᑯ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᐅᓂᒃᑳᖓᓂᑦ ᓅᕕᐱᕆ 

2012-ᒥ. 

 

ᒫᓐᓇᐅᔪᖅ ᒪᒥᐊᒍᒪᒐᒪ ᑲᑎᒪᔨᐅᖃᑎᒃᑲᓄᑦ ᐊᒻᒪᓗ 

ᓂᕈᐊᖅᑕᐅᓯᒪᕕᒃᑲᓄᑦ ᑭᓐᖓᕐᓄᑦ ᑭᒻᒥᕈᕐᒥᓗ 

ᐊᒻᒪᓗ ᓄᓇᕗᒻᒥᐅᓕᒫᓄᑦ. ᐅᒡᒍᐊᖅᐳᖓ 

ᑕᐃᒫᒍᓐᖏᑦᑐᖅ ᐱᓕᕆᓚᐅᕐᓂᕐᓂ 

ᓇᓗᓇᐃᖅᓯᒪᔪᓂᑦ ᐊᑲᐅᓐᖏᓕᐅᖅᑕᐅᓕᓂᕐᒧᑦ 

ᑲᒥᓯᓇᐅᑉ ᐅᓂᒃᑳᖓᓂ. ᑲᑎᖃᑎᒋᓯᒪᕙᒃᑲ 

ᐃᓐᓇᐃᑦ ᐅᖃᖃᑎᒋᓪᓗᒋᓪᓗ ᐊᑐᓚᐅᖅᑕᕐᓂᒃ 

ᒪᓕᒐᓕᐅᖅᑎᐅᓪᓗᖓ. 

 

ᓱᓕᑦᑎᐊᕐᓗᖓ ᐅᖃᖅᐳᖓ ᓯᕗᓂᒃᓴᒥ 

ᐃᓱᒫᓗᔾᔫᒥᓗᖓ ᑕᐃᒫᑦᑎᐊᕐᓗ ᐱᓕᕆᑎᓪᓗᖓ 

ᐊᖏᖅᓯᒪᔭᕐᓂᒃ ᐊᑲᐅᓐᖏᓕᐅᖅᑕᐅᓕᓂᕐᒧᑦ 

ᒪᓕᒐᐅᑉ ᐊᑖᓂ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑲᑎᒪᔾᔪᑎᒃᓴᓂᑦ ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  

ᐊᑦᑕᓇᓐᖏᑦᑐᒥᒃ ᐃᒡᓗᖃᕆᐊᖃᕐᓂᐅᑉ 

ᐱᒻᒪᕆᐅᓂᖓ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᖁᔭᓐᓇᒦᒃᕈᒪᓪᓗᒍ ᑰᒑᕐᔪᒦᓐᖔᖅᑐᒥᒃ ᐱᓗᐊᖅᑐᒥᒃ 

ᐃᓕᓐᓂᐊᖅᑐᑯᓗᓐᓂᑦ ᐊᖓᔪᖅᑳᖏᓂᓪᓗ. 

ᐃᓕᓐᓂᐊᖅᑎᓄᑦ ᐊᔾᔭᖅᑎᕈᑎᒥᒃ 

ᓄᓇᒃᑰᕈᑎᑖᓚᐅᕋᑦᑕ ᐅᑭᐅᒃᑯᓪᓗ ᐃᓕᓐᓂᐊᖅᑎᓄᑦ 

ᐊᑐᖅᑕᐅᑦᓯᐊᖅᖢᓂ. 

 

ᐊᒻᒪᓗ ᑰᒑᕐᔪᖕᒥᐅᑦ ᕼᐋᒻᒪᓚᒃᑯᖏᑦ 

ᖁᔭᓐᓇᒦᒃᕈᒪᓪᓗᒋᑦ ᐃᓕᓐᓂᐊᖅᑐᓄᑦ 

ᐊᔾᔭᖅᑐᕈᑕᐅᕙᑦᑐᖅ ᒍᕌᔾᔪᒥᒃ 

ᐃᓂᒃᓴᖃᖅᑎᑕᐅᖃᑦᑕᕐᒪᑦ, ᑭᓯᐊᓂ ᑕᐃᓐᓇ 

ᐃᓂᒃᓴᕆᖃᑦᑕᖅᑕᖓ, ᐃᓂᒋᖃᑦᑕᖅᑕᖓ 

ᐆᓇᖅᑯᑎᖃᓐᖏᒻᒪᑦ ᐊᒻᒪᓗ ᖃᕆᑕᐅᔭᕐᓄᓐᖒᖅ  

ᐊᐅᓚᑦᑕᕆᐊᖃᖅᖢᓂ. ᖃᓄᑭᐊᖅ, ᐄ, ᑖᓐᓇ 

ᐅᑉᐱᕆᓪᓗᒍ ᖃᕆᑕᐅᔭᕐᓄᑦ ᐊᐅᓚᑕᐅᖃᑦᑕᓕᕐᒪᑕ 

ᑕᒪᒃᑯᐊ ᓄᓇᒃᑰᕈᑏᑦ ᓴᓇᔭᕆᐊᓕᖅᑲᐃ. ᑕᐃᒪᓐᓇ 

ᖃᕆᑕᐅᔭᖃᕐᓗᓂ ᐊᐅᓚᑦᑕᕆᐊᖃᕐᓗᓂᓗ ᐅᑭᐅᒃᑯᑦ 

ᐃᒃᑮᕐᓇᖅᑎᓪᓗᒍ ᐊᑭᑐᔫᓪᓗᓂᓗ ᐃᒃᑮᕐᓇᖅᑎᓪᓗᒍ 

ᐅᑭᐅᒃᑯᑦ ᓱᕋᒋᐊᒃᓴ ᐱᓐᓇᖅᑰᕐᒪᑦ.  
 

ᑕᐃᒪᓕ ᒐᕙᒪᒃᑯᓐᓄᑦ ᓇᓕᐊᓐᓄᒃᑭᐊᖅ 

ᖃᐅᔨᒫᓂᓐᖏᓐᓇᒪ ᓱᓕ ᐊᐅᔭᐅᒋᐊᕐᒥᑉᐸᑦ 

ᐊᕐᕌᒍᒧᓪᓘᓐᓃᑦ ᐅᖓᑖᓄᓪᓘᓐᓃᑦ 

ᐆᓐᓇᖅᑯᑎᖃᖅᑐᒥᑦ ᑖᓐᓇ ᐃᓯᖅᑕᐅᕕᖃᕐᕕᕈᓕ, 

ᒍᕌᔾᔨᖃᕈᓂ ᐃᓱᐊᕋᔭᕋᓗᐊᕐᒪᑦ. ᑖᓐᓇ ᒫᓐᓇ 

ᐅᖃᐅᓯᕆᕙᒌᖅᐸᕋ ᒐᕙᒪᒃᑯᓐᓄᑦ 

ᖃᐅᔨᒪᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᕋᒻᐴᑦ, ᕼᐊᑦᓴᓐ 

ᕙᐃᒧᑦ ᒪᓕᒐᓕᐅᖅᑎ.  

ᐱᒃᑯᒋᔭᐅᓂᖏᑦ ᑯᐃᓐ 

ᓇᓪᓕᐅᓂᖅᓯᐅᕐᓂᖓᓄᑦ ᐃᓕᓴᕆᔭᐅᔾᔪᑎᒥᒃ 

ᑐᓂᔭᐅᔪᐃᑦ (ᕋᒻᐴᑦ) 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ 

ᖁᕕᐊᓲᑎᒍᒪᓪᓗᒍᓗ ᓴᓂᑭᓗᐊᕐᒥᐅᖑᖃᑎᒃᑲ 

ᑐᓂᔭᐅᖅᑲᐅᔪᑦ ᑖᒃᓱᒥᖓ ᑯᐃᓐᒥᑦ 

ᐃᓕᓴᕆᔭᐅᔾᔪᑎᒥᑦ. 
 

ᐅᖃᖅᑏ, ᐅᑯᐊᖑᔪᖅ: 
 

 ᐃᓚᐃᔾᔭ ᓵᓚ, ᒪᐃᔭᖑᓚᐅᖅᑐᖅ ᓴᓂᑭᓗᐊᕐᒧᑦ; 
 

 ᒪᐃᓇ ᐃᓄᑦᑕᓗᒃ, 81-ᓂᒃ ᐊᕐᕌᒍᓕᒃ 

ᐃᑲᔪᖅᓯᒪᔪᖅ ᓄᓇᓕᓐᓄᑦ ᓇᐅᒃᑯᑐᐃᓐᓇᖅ 

ᓱᓕᓗ ᕼᐋᒻᓚᒃᑯᓐᓄᑦ ᑲᑎᒪᔨᐅᖃᑕᐅᓪᓗᓂ 

ᐅᓪᓗᒥ; 
 

 ᒨᓯᓯ ᐊᐸᖅᑲᖅ, ᒪᓕᒐᓕᐅᖅᑎᐅᓚᐅᖅᑐᖅ 

ᑕᕝᕙᓂ ᓄᓇᑦᓯᐊᑉ ᒪᓕᒐᓕᐅᕐᕕᐊᓂ; ᐊᒻᒪᓗ 
 

 ᐅᖃᖅᑎ, ᖃᐅᔨᒪᑦᑎᐊᖅᑕᐃᑦ ᐲᑕ ᑲᑦᑐᒃ 

ᑖᓐᓇ ᒪᓕᒐᓕᐅᖅᑎᐅᓚᐅᖅᑐᖅ ᑕᕝᕙᓂ 

ᒪᓕᒐᓕᐅᕐᕕᒻᒥ ᒪᕐᕈᐊᖅᑎᖅᑐᓂ ᐊᒻᒪᓗ 

ᒪᐃᔭᖑᖃᑦᑕᖅᓯᒪᓪᓗᓂ ᓴᓂᑭᓗᐊᕐᒧᑦ ᐊᒥᓱᓄᑦ 

ᐊᕐᕌᒍᓄᑦ.  

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᖃᑎᒋᒍᒪᓪᓗᒋᑦ  

ᑖᒃᑯᓂᖓ ᐊᐃᑦᑑᓯᐊᖅᑎᑕᒥᓂᕐᓂᒃ. ᖁᔭᓐᓇᒦᒃ 

ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᑖᒃᑯᐊᑦᑕᐅᖅ ᐊᐃᑦᑐᖅᑕᐅᔪᑦ ᖁᕕᐊᓲᑎᑦᑎᐊᖅᐸᒃᑲ.  

 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎ, ᒥᓂᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 390 - 3(3): ᑯᐃᓐ 

ᐃᓕᓴᐱ ᐊᐃᑉᐹ 

ᓇᓪᓕᐅᓂᖅᓯᐅᕈᑕᐅᓂᖓᓄᑦ 

ᐃᓕᓴᕆᔭᐅᔾᔪᑎᒥᒃ ᑐᓂᔭᐅᔪᐃᑦ 

ᑲᖏᖅᖠᓂᕐᒥᒃ ᑎᑭᕌᕐᔪᐊᒥᓪᓗ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒃᑯᑦ. ᐅᕙᖓᑦᑕᐅᖅ ᓂᑯᕕᑉᐳᖓ 

ᓴᕆᒪᒋᔪᒪᓪᓗᒍ ᑲᖏᖅᖠᓂᕐᒥᑦᑕᐅᖅ 

ᐃᓕᑕᕆᔭᐅᔪᖃᓚᐅᕐᒪᑦ ᑯᐃᓐᒥᒃ 

ᐃᓕᑕᕆᔭᐅᔪᖃᖅᑎᓪᓗᒍ, ᑎᑭᕋᕐᔪᐊᕐᒥ ᐅᑭᐊᒃᓵᖅ 

ᐃᓕᑕᕆᓚᐅᖅᑕᕗᑦ ᐹᓪ ᕈᐊᓛᖅ 

ᐅᓂᒃᑲᐅᓯᕆᓚᐅᕋᒃᑯ. 

 

ᑭᓯᐊᓂ ᑕᕝᕙᓂ ᐅᑭᐅᒥᑦ ᓄᑖᒥ ᑲᖏᖅᖠᓂᕐᒥ 

ᐃᓕᑕᕆᓚᐅᕐᒥᒐᑦᑎᒍᑦ ᕕᕈᓂ ᒪᓃᓚᒃ, 

ᖃᐅᔨᒪᔭᐅᑦᑎᐊᖅᑐᖅ ᐋᓪᓚᐅᓐᖏᑦᑐᖅ 

ᓄᓇᕗᒻᒥᐅᓄᑦ ᐊᓪᓛᑦ ᓯᓚᕐᔪᐊᕐᒥ 

ᑕᑯᔭᐅᖃᑦᑕᖅᓯᒪᔪᖅ ᐱᓕᕆᐊᕆᓯᒪᔭᖏᑦ 

ᒥᖅᓱᓐᖑᐊᕐᓂᒃᑯᑦ. ᒥᖅᓱᓐᖑᐊᓲᖑᒻᒪᑦ ᑕᐃᒃᑯᓂᖓ 

ᕿᓯᓐᓄᑦ ᓴᓇᓯᒪᔪᓂᑦ 

ᑕᖅᓴᓱᑦᑎᐊᖅᓯᒪᔪᒻᒪᕆᐊᓗᓐᓂᑦ 

ᐱᓕᕆᐊᖃᖃᑦᑕᖅᓯᒪᒻᒪᑦ ᐅᑭᐅᓄᑦ ᐊᒥᓱᐊᓗᓐᓄᑦ. 

ᐃᓚᖏᑦ ᒥᑭᔫᑕᐅᓂᖅᓴᐅᓪᓗᑎᒃ, ᐃᓚᖏᑦ 

ᐊᖏᔫᕙᒃᖢᑎᒃ.  

 

ᐊᓪᓛᑦ ᐃᖅᑲᐅᒪᒐᒪ ᐃᒃᓯᐴ ’86-ᒥ 

ᓄᓇᑦᓯᐊᕐᒥᐅᑕᐅᑎᓪᓗᑕ ᒥᔅᑕ ᑰᓕ ᒥᓂᔅᑕᐅᓪᓗᓂ 

ᑕᐃᒃᓱᒪᓂ ᕚᓐᑰᕙᒦᓚᐅᖅᓯᒪᒐᑦᑕ ᑖᓐᓇ ᕕᕈᓂ  

ᑕᐃᑲᓃᓚᐅᖅᓯᒪᒻᒪᑦ ᑕᑯᑎᑦᑎᔭᖅᑐᖅᑐᓂ ᐃᓄᐃᑦ 

ᒥᖅᓱᖃᑦᑕᕐᓂᖏᑕ ᒥᒃᓵᓄᑦ. ᑖᓐᓇ 

ᖁᕕᐊᒋᔭᐅᒻᒪᕆᖃᑦᑕᓚᐅᖅᓯᒪᒻᒪᑦ 

ᐊᕙᓗᔭᐅᓯᒪᖃᑦᑕᓚᐅᖅᑐᖅ ᐊᓪᓛᑦ 

ᒥᖅᓱᓐᖑᐊᖅᑎᓪᓗᒍ.  

 

ᒥᖅᓱᓐᖑᐊᕐᓂᑐᐃᓐᓇᕐᒥᑦ ᐱᓕᕆᐊᖃᓚᐅᓐᖏᑦᑐᖅ, 

ᒫᓐᓇ ᓱᓕ ᓄᖅᑲᓱᐃᑦᑑᕗᖅ ᓂᖏᐅᖅᖢᓂ. 

ᕿᓚᐅᔾᔭᖅᑐᖃᓕᕌᖓᑦ ᑲᖏᖅᖠᓂᕐᒥ, ᓇᓂᒥᐊᕐᓗ 

ᕿᓚᐅᔾᔭᕆᐊᖅᑐᖅᐸᓕᕐᒪᑕ ᑖᓐᓇ 

ᐅᕐᓂᒍᑎᖃᑕᐅᖃᑦᑕᖅᑐᖅ ᓂᖏᐅᖅᖢᓂ. ᐱᓯᕐᓂᒃ 

ᐊᒥᓱᒻᒪᕆᐊᓗᓐᓂᑦ ᖃᐅᔨᒪᒻᒪᑦ, ᐊᓪᓛᑦ 

ᐃᓕᓐᓂᐊᕐᕕᒋᓕᓚᐅᕐᒥᒐᒃᑯ ᐊᑖᑕᑦᓯᐊᕆᓚᐅᖅᑕᕐᒪᑦ 

ᐳᔾᔫᑦ, ᑭᓯᐊᓂ ᐱᓯᖅ ᐃᓕᓐᓂᐊᕋᐅᔭᓕᖅᐸᕋ 

ᑕᐃᑲᓐᖔᖅᑐᒍ. ᑖᓐᓇ ᓄᖅᑲᕈᓐᓇᖏᑦᑐᖅ ᐃᓐᓇᐃᑦ 

ᕿᓚᐅᔾᔭᖅᑎᖏᑕ ᑎᒥᖏᓐᓂᑦ ᑲᖏᖅᖠᓂᕐᒥᑦ, 

ᐃᓚᐅᔪᖅ ᐅᕐᓂᒍᑎᖃᑦᑕᖅᑐᖅ ᐃᓕᓐᓂᐊᕐᕕᓐᓄᑦ 

ᑖᓐᓇ ᑲᔪᓯᑎᓐᓇᓱᖢᓗᓂᐅᒃ ᐃᓄᐃᑦ 

ᐃᓕᖅᑯᓯᑐᖃᖓ.  

 

ᐅᓪᓗᒥ ᐃᑲᔪᖅᑎᒋᔪᒪᕙᓯ ᑖᓐᓇ ᓴᕆᒪᒋᖃᑕᐅᓗᒍ 

ᐃᓕᑕᕆᔭᐅᓚᐅᕐᓂᐊ, ᐊᒻᒪᓗ ᖁᔭᓐᓇᒦᒃᖅᐸᒃᑲ 

ᓯᕗᓕᖅᑎᕗᑦ, ᑲᒥᓯᓇᕗᑦ, ᒥᓂᔅᑕ ᓯᐅᑦᓴᒃ ᐊᒻᒪᓗ 

ᒥᓂᔅᑕ ᑰᓕ ᑕᐃᑲᓃᖃᑕᐅᔪᓐᓇᓚᐅᕐᒪᑕ 

ᐃᓕᑕᕆᔭᐅᑎᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 

ᑭᒡᒐᖅᑐᐃᔪᖅ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 391 - 3(3): 

ᕿᓂᖅᑎᑦ ᐸᖅᓴᐃᔩᓪᓗ ᓄᓇᕗᒻᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓂᑯᕕᑦᑐᖓ ᑖᒃᑯᐊ ᐱᖃᑎᒋᔪᒪᓪᓗᒍ 

ᓇᑦᑎᓕᒻᒥᑦ ᐅᖃᑦᓯᐊᖅᑲᐅᒻᒪᑦ ᐃᑉᐸᒃᓴᖅ 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᕿᓂᖅᑏᑦ ᓄᓇᕗᒻᒥ.  

ᐅᖃᖅᑎ, ᐃᑲᔫᑎᒍᒪᒻᒥᒐᒪ ᐅᓪᓗᒥ 

ᐃᖅᑲᐅᒪᒍᒪᒐᒪᐃᓛᒃ ᖁᑦᓯᑦᑐᒥᐅᓂᒃ ᑕᒪᒃᑯᐊ 

ᐊᑭᓕᖅᑐᖅᑕᐅᒐᑎᒃ ᕿᓂᖅᑎᐅᖃᑦᑕᖅᑐᑦ.  

 

ᖃᐅᓱᐃᑦᑐᖅ, ᐊᐅᓱᐃᑦᑐᖅ ᐊᒻᒪᓗ ᐃᑉᐱᐊᕐᔪᒃ 

ᐃᑲᔪᖅᑎᒌᑦᑎᐊᖃᑦᑕᕐᒪᑕ ᓄᓇᓕᖁᑎᖏᑦ, 

ᐊᖑᓇᓱᑦᑎᖏᑦ, ᐅᓇᑕᖅᑎᔅᓴᐃᑦ ᐊᒻᒪᓗ ᐊᓯᖏᑦ 

ᕿᓂᖅᑎᐅᔪᑦ ᐃᑲᔪᖅᓱᖅᑕᐅᒋᐊᓖᑦ 

ᑮᓇᐅᔭᖃᖅᑎᑕᐅᑦᓯᐊᕐᓗᑎᒃ ᕿᓂᖅᑎᐅᔪᑦ.  

 

ᐊᒻᒪᑦᑕᐅᖅ ᐅᖃᖅᑏ, ᒫᓐᓇ ᐅᖃᐅᓯᖄᕐᔪᒍᒪᒻᒥᒐᒪ 

ᐱᓕᕆᐊᕆᓯᒪᔭᖏᓐᓂᑦ ᖃᖓᑕᔫᒃᑯᑦ 

ᕿᓂᖃᑦᑕᖅᑐᑦ ᑲᓇᑕᒥ ᕿᓂᖅᑏᑦ 

ᖃᑐᔾᔨᖃᑎᒌᖏᑦ ᖃᐅᔨᒪᕙᓪᓚᐃᒐᑦᓯ, ᒫᓐᓇ 

ᐱᓕᕆᑦᑎᐊᖃᑦᑕᕐᖓᑕ ᖃᐅᓱᐃᑦᑐᒥ. ᒫᓐᓇᒫᒃᑯᑦ. 

ᑲᓇᑕᒥ ᕿᓂᖅᑏᑦ ᑲᑐᔾᔨᖃᑎᒌᖏᑦ ᑖᒃᑯᐊ 

ᐊᑭᓕᖅᑐᖅᑕᐅᒐᑎᒃ, ᐊᑭᓕᖅᑐᑕᐅᓐᖏᑦᑐᓂᑦ 

ᐃᓕᓐᓂᐊᖅᑎᑦᓯᓂᐊᕐᒪᑕ ᐃᑉᐱᐊᕐᔪᒻᒥ. 

 

ᐅᖃᖅᑏ, ᑕᒪᓐᓇ ᖁᕝᕙᕆᐊᕆᐊᖃᕋᑦᑎᒍ 

ᒐᕙᒪᑐᖃᒃᑯᑦ ᐃᑲᔪᖅᓱᐃᓂᖏᑦ ᕿᓂᕐᓂᕐᒧᑦ 

ᐅᑭᐅᖅᑕᖅᑐᒥ. ᑕᐃᒪ ᐅᖃᖃᑦᑕᖅᓯᒪᒐᒪ 

ᖃᐅᓱᐃᑦᑑᑉ ᐱᖁᑎᖏᑦ ᓲᕐᓗ ᖁᑦᓯᑦᑐᒥ 

ᖃᐅᔨᓴᕐᕕᐅᑉ ᐱᖁᑎᖏᑦ ᐅᓇᑕᖅᑐᒃᓴᓄᑦ 

ᑕᑉᐹᓃᖏᓐᓇᓕᕐᒪᑕ. ᑖᒃᑯᐊ ᐃᓚᓕᐅᑎᖁᕙᒃᑲ 

ᒐᕙᒪᒃᑯᓐᓂᑦ ᐋᑐᕚᒥ ᓴᓐᖏᑎᑦᓯᖁᔨᑎᓪᓗᑕ 

ᕿᓂᕐᓂᕐᒥᒃ ᓄᓇᕗᒻᒥ.  

 

ᐅᖃᖅᑏ, ᐃᓕᑕᕆᒍᒪᕙᒃᑲ ᖁᑦᓯᑦᑐᒥ ᐃᒻᒥᓂᒃ 

ᒪᓂᓕᖃᑦᑕᖅᑐᑦ ᐃᑲᔪᕋᓱᐊᖅᑐᑎᒃ ᐊᓯᒥᓂᒃ 

ᖁᕕᐊᓲᑎᒍᒪᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᓄᑦ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᒪᓕᒐᓕᕆᓂᕐᒧᑦ, 

ᒥᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 487 - 

3(3): ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᐊᑕ 

ᐱᓕᕆᓯᒪᔭᖏᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ 

ᓇᓗᓇᐃᖅᓯᒍᒪᓪᓗᖓ ᐊᐱᖅᑯᑕᐅᓚᐅᖅᑐᒥᒃ ᓗᐃ 

ᑕᐹᕐᔪᒻᒧᑦ, ᒪᓕᒐᓕᐅᖅᑎ ᐊᒥᖅᑐᕐᒧᑦ ᕕᕝᕗᐊᕆ 

26-ᖑᑎᓪᓗᒍ, 2013-ᒥ, ᐊᐱᖅᑯᑕᐅᓚᐅᖅᑐᖅ487-

3(3). ᑖᓐᓇ ᐱᔾᔪᑎᓕᒃ ᑐᖁᖓᔪᓕᕆᔨᒃᑯᑦ 

ᐊᓪᓚᕝᕕᐊᑕ ᐱᓕᕆᐊᖏᓐᓄᑦ. 

 

ᐊᐱᖅᑯᒃ ᐃᒪᐃᓕᖓᔪᖅ: 

 

"... ᑎᑎᕋᖅᓯᒪᔭᖓᒍᑦ 21-(2) ᑐᖁᖓᔪᓕᕆᔨᓄᑦ 

ᒪᓕᒐᕐᒥ, ᑐᖁᖓᔪᓕᕆᔭᐅᔪᖃᕆᐊᖃᖅᐳᖅ 

ᒪᓕᒐᑎᒍᑦ ᐃᒪᐃᑦᑐᖃᑐᐊᖅᐸᑦ ᑐᖁᔪᖃᕐᓗᓂ 

ᐊᓄᓪᓚᒃᓰᕕᒻᒥ, ᑎᒍᔭᐅᓯᒪᕕᒻᒥ 

ᐃᑲᔪᖅᑕᐅᕕᒻᒥᓘᓐᓃᑦ. ᑐᖁᖓᔪᓕᕆᔨᓄᑦ ᒪᓕᒐᐅᑉ 

ᐊᑖᓂ, ᑐᖁᖓᔪᓕᕆᔾᔪᑕᐅᔪᐃᑦ 

ᐃᓄᓕᒫᖅᓯᐅᑕᐅᔭᕆᐊᖃᕋᔭᖅᐳᖅ. 

 

... ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒥ 

ᖃᖓ ᑐᖁᖓᔪᓕᕆᔾᔪᑕᐅᒐᔭᕐᒪᖔᖅ ᑖᒃᓱᒧᖓ 

ᐱᓚᐅᖅᑐᒧᑦ? ᖁᔭᓐᓇᒦᒃ ᐅᖃᖅᑎ." 

 

ᑭᐅᔾᔪᑎᒃ ᐅᓇᐅᕗᖅ, ᐅᖃᖅᑎ: 

 

ᑐᖁᖓᔪᓕᕆᔨᓄᑦ ᒪᓕᒐᖅ ᒪᓕᒃᑐᒍ, 

ᑐᖁᖓᔪᓕᕆᔭᐅᓂᖃᕐᓂᐊᖅᑐᖅ 

ᐃᓅᒍᓐᓃᖅᑐᖃᓚᐅᖅᑎᓪᓗᒍ ᐸᓖᓯᒃᑯᑦ 

ᑎᒍᔭᐅᓯᒪᕕᖏᓐᓂ ᐃᒡᓗᓕᒻᒥ. ᑭᓯᐊᓂᓕ 

ᖃᐅᔨᓴᖅᑕᐅᖃᑦᑕᕐᒪᑕ ᓯᓚᑖᓃᓐᖔᖅᑐᒧᑦ 

ᑐᖁᖓᔪᓕᕆᔾᔪᑕᐅᓚᐅᖅᑎᓐᓇᒋᑦ. ᑐᖁᖓᔪᓕᕆᔨ 

ᓯᓚᑖᓃᓐᖔᖅᑑᑉ ᖃᐅᔨᓴᖅᑎᒥᒃ 

ᐅᓂᒃᑳᖅᑖᕐᕕᐅᓯᒪᓕᑐᐊᕈᓂ, ᐱᓕᕆᓯᓂᐊᖅᐳᖅ 

ᑐᖁᖓᔪᓕᕆᑎᑦᑎᓂᐊᓕᕐᓗᓂ. 

ᑐᖁᖓᔪᓕᕆᔨᒻᒪᕆᒃ  

ᐅᐸᒃᓯᒪᓚᐅᖅᐳᖅ ᐃᒡᓗᓕᒻᒥ 

ᐃᓅᒍᓐᓃᖅᑐᖃᖃᑖᖅᑎᓪᓗᒍ ᖃᐅᔨᓴᕆᐊᓕᖅᑐᓂ. 

ᐊᒻᒪᓗ ᑕᐃᑲᓃᓚᐅᕐᒥᔪᖅ ᓯᓚᑖᓃᓐᖔᖅᑐᖅ 

ᖃᐅᔨᓴᖅᑎ ᐋᑐᐊ ᐸᓖᓯᒃᑯᖏᓐᓃᖔᖅᑐᖅ. 

ᑐᖁᖓᔪᓕᕆᔨᒻᒪᕆᒃ ᑲᑎᖃᑎᖃᓚᐅᕐᒥᔪᖅ 

ᒐᕙᒪᒃᑯᓐᓂᒃ ᑐᓴᐅᒪᑎᑦᑎᔨᒥᒃ ᕼᐋᒻᓚᒃᑯᑦ 

ᑎᑎᕋᕐᕕᐊᓂ ᑐᓴᖅᑎᒋᐊᖅᑐᖅᑐᓂᐅᒃ ᐊᒻᒪᓗ 

ᑐᖁᖓᔪᓕᕆᔭᐅᔪᖃᕐᓂᐊᕐᓂᖓᓂᒃ ᑕᒪᑐᒥᖓ. 

 

ᑐᓪᓕᐊ ᐊᐱᖅᑯᑎᒃ, ᐅᖃᖅᑎ, ᒥᔅᑕ ᑕᐹᕐᔪᒻᒥᒃ ᐅᓇ: 

 

"ᖁᔭᓐᓇᒦᒃ ᒥᓂᔅᑕ. ᓲᕐᓗ 

ᖃᐅᔨᓴᖅᑕᐅᓕᖅᑐᒥᓂᐅᓐᓂᖅᐸᑦ, ᑕᐃᒪᖃᐃ ᑖᔅᓱᒪ 

ᕿᒪᓚᐅᖅᑕᖏᑦ ᐃᓚᑯᓗᖏᓪᓗ 

ᑐᑭᓯᑎᑕᐅᑦᑎᐊᕈᒫᕋᓗᐊᖅᐸᑦ, ᐃᓚᐅᔪᒫᕋᓗᐊᖅᐸᑦ 

ᖃᐅᔨᓴᖅᑕᐅᓕᖅᐸᑦ? ᑖᓐᓇ ᒪᓕᒐᕐᔪᐊᖅ ᐊᑐᖅᖢᒍ,  

ᑕᐃᒪᓐᓇ ᐅᖃᖅᓯᒪᖕᒪᑦ ᑕᑯᒃᓴᐅᔪᒃᑯᑦ ᑖᓐᓇ 

ᑲᒪᒋᔭᐅᔭᕆᐊᖃᕐᒪᑦ." 

 

ᑭᐅᔾᔪᑎᒃ: 

 

ᑐᖁᖓᔪᓕᕆᓂᐅᓂᐊᖅᑑᑉ ᐅᓪᓗᖓ ᐋᖅᑭᒃᑕᐅᒃᐸᑦ 

ᑐᖁᖓᓕᕆᔨᐅᑉ ᑎᑎᕋᕐᕕᐊ ᑎᑎᕋᕋᔭᖅᐳᑦ 

ᐃᓅᒍᓐᓃᖅᑐᒥᓂᐅᑉ ᐃᓚᓪᓗᐊᖏᓐᓄᑦ ᖃᖓ 

ᑐᖁᖓᔪᓕᕆᓂᖅᑕᖃᕋᔭᕐᒪᖔᖅ, ᐃᑲᕐᕋᖏᑦ 

ᓇᒦᓐᓂᖓᓂᓪᓗ. ᖄᒃᑲᓐᓂᐊᒍᓪᓗ, ᓯᖁᓐᖑᔭᖓ 

ᓇᒦᓐᓂᖓᓗ ᓄᓇᓕᓐᓂ ᓈᓚᐅᑎᒃᑰᕈᑕᐅᒐᔭᕆᕗᖅ. 

 

ᑐᖁᖓᔪᓕᕆᓂᓕᒫᑦ ᐃᓄᓕᒫᓄᑦ ᒪᑐᐃᖓᕙᑉᐳᑦ. 

ᑐᖁᖓᔪᓕᕆᔨᐅᑉ ᑎᑎᕋᕐᕕᖓ ᑐᖁᖓᔪᓕᕆᕙᑉᐳᑦ 

ᐃᓅᔪᓐᓃᖅᑐᒥᓂᐅᑉ ᓄᓇᖁᑎᖓᓂ 

ᖃᑕᓐᖑᑎᒋᔭᐅᔪᐃᑦ ᐃᓚᐅᔪᓐᓇᖁᓪᓗᒋᑦ 

ᑐᑭᓯᓗᑎᓪᓗ ᐱᔪᒥᓂᕐᓂᑦ ᓇᓪᓕᒋᔭᖓᑕ 

ᐃᓅᔪᓐᓃᕈᑎᒥᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥ ᒥᓂᔅᑕ ᓯᐅᑦᓴᒃ. 4. 

ᑭᐅᔾᔪᑎ ᐊᐱᖅᑯᑎᓄ. 5. ᐃᓕᓴᖅᓯᓂ 

ᒪᓕᖃᓕᐅᕐᕕᒻᒧ ᐳᓛᕆᐊᖅᑐᓂᑦ. 6. ᐅᖃᐅᓯᒃᑯ 

ᐊᐱᖅᑯᑎᑦ. ᓇᑦᑎᓕᖕᒧ ᑭᒡᒐᖅᑐᐃᔪᖅ, ᒥᔅ ᐅᒡᔪᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 502 - 3(3): ᕿᓂᖅᑎᓕᕆᓂᕐᒧᑦ 

ᓯᕗᓪᓕᐅᔪᒃᓴᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐄ, 

ᑖᓐᓇ ᐊᐱᖅᑯᑎᒋᔭᕋ ᓯᕗᓕᖅᑎᒧ. ᑖᒃᑯᐊ 

ᕿᓂᖅᑐᓕᕆᓂᕐᒧ ᐅᓪᓗᒥ ᐊᔾᔨᐅᖏᑦᑐᒥ 

ᐊᐱᕆᓂᐊᕋᒃᑯᖓ. 

 

ᔫᓂᐅᑎᓪᓗᒍ ᐊᕐᕌᓂ, ᐊᕐᕌᒍᑕᒫᑦ 

ᑲᑎᒪᓂᖃᓚᐅᖅᐳᑦ ᐱᖓᓱᑦ ᓯᕗᓕᖅᑎᐅᔪᑦ 

ᐅᑭᐅᖅᑕᖅᑐᒥ ᐃᖃᓗᓐᓂ. ᑭᖑᓂᐊᒍᑦ, ᑖᒃᑯᐊ 

ᐱᖓᓱᑦ ᓯᕗᓪᓕᖅᑎᐅᔪ ᑐᓴᑎᑦᑎᓚᐅᖅᐳᑦ 

"ᐱᓕᕆᖃᑎᖃᕐᓂᐊᕐᓂᕐᒥᓂᒃ ᖃᕙᒪᑐᖃᒃᑯᓐᓂᒃ 

ᐊᒻᒪᓗ ᐅᑭᐅᖅᑕᖅᑐᒥ ᕿᓂᖅᑐᓕᕆᔨᓂ." 

ᓯᕗᓕᖅᑎ ᐅᖃᕈᓇᖅᐹ ᑖᒃᑯᐊ ᐱᖓᓱᑦ 

ᐊᕕᒃᑐᖅᓯᒪᓂᐅᔪᑦᒐᕙᒪᐃᑦ ᖃᓄᖅ 

ᑲᔪᓯᓂᖃᖅᓯᒪᒻᒪᖔᑕ ᑕᒪᑐᒥᖓ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐱᓕᕆᐊᓕᒃ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᒃ, 

ᓯᕗᓕᖅᑎ.  

 

ᓯᕗᓕᖅᑎ ᐄᕝ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᖁᔭᓐᓇᒦᒃᕆᕙᕋ ᓂᕈᐅᖅᑕᐅᓯᒪᔪᖅ ᑖᒃᓱᒥᖓ 

ᐊᐱᕆᒻᒪᖓ. ᑕᒪᓐᓇ ᑐᐊᕕᕐᓇᖅᑐᓕᕆᓂᖅ 

ᐊᑦᑖᓐᓇᖅᑕᐃᓕᒪᔪᒥᑦᑐᓕᕆᓂᕐᓄ ᐱᒻᒪᕆᐊᓘᒻᒪ 

ᓄᓇᕝᒻᒥ ᑕᐃᒪᓐᖓᓕᒫ. ᐊᒻᒪᓗᒃᑕᐅ 

ᑲᑐᔾᔨᖃᑎᒌᓐᓂᒃᑯᑦ, ᑕᒪᓐᓇ ᐱᓕᕆᔭᕆᐊᖃᕐᓗᑎᒍ. 

(ᑐᓵᔨᑎᒍᑦ) ᑕᐃᒪ ᐃᑲᔪᖅᑎᒌᓪᓗᑕ, 

ᐊᒥᖅᑳᕈᑎᒌᓪᓗᒍᒡᓕ ᑕᒪᒃᑯᐊ.  

 

ᓄᓇᕗᒻᒥ ᑕᒪᑐᒥᖓ ᐊᒃᓱᕈᒃᓯᒪᐃᓐᓇᖅᑐᑦ, 

ᐃᓱᒫᓗᒋᔭᖃᐃᓐᓇᖅᑐᑦ ᑐᐊᕕᖕᓇᖅᑐᓕᕆᓂᐅ 

ᒥᒃᓵᓄ. ᒫᓐᓇᓗ ᖁᔭᓕᖕᒪᕆᒃᐳᖓ ᐊᒃᓱᕈᖅᖢᑎᒃ 

ᑕᐃᒃᑯᐊ  

ᕿᓂᖃᑦᑕᖅᑐᑦ ᖃᖓᑕᓲᒃᑯᑦ ᐊᒻᒪ ᓄᓇᒃᑯᑦ. 

ᐊᒻᒪᓗᒃᑕᐅᖅ ᑭᒃᑯᑐᐃᓐᓇᐃ ᐊᑭᓕᖅᓱᖅᑕᐅᖏᕐᓗᑎ 

ᐱᔪᒪᓂᖅᑎᒃ ᒪᓕᕐᓗᒋᑦ, ᐃᒻᒥᓂᒃ 

ᓴᓂᕐᕙᐃᖃᑦᑕᖅᑐᑦ, ᐸᓖᓯᒃᑯᑦ ᐊᒻᒪᓗ 

ᒐᕙᒪᓕᕆᔨᒃᑯᑦ. ᐊᒻᒪᑦᑕᐅᖅ, ᑖᒃᑯᐊ 

ᐆᒪᔪᕐᓂᐊᖅᑎᒃᑯᑦ, ᐊᖑᓇᓱᒃᑎᓕᕆᔨᒃᑯ, ᑕᒪᒃᑯᐊ 

ᑲᑐᔾᔨᓗᑎ ᑲᑐᔾᔨᑦᑎᐊᖅᑐᐊᓘᖃᑦᑕᕐᒪᑕ.  

 

ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓᑦᑕᐅ 

ᑐᑭᓯᐅᒪᑦᑎᐊᖅᐸᕋ. ᑕᐃᒫ ᐅᖃᐅᑎᒌᓐᓇᖅᐸᕗᑦ, 

ᐅᖓᓯᒃᑐᒥᖔᕆᐊᖃᖏᒃᑲᓗᐊᕐᓂᖓ ᑕᒪᓐᓇ 

ᖃᓪᓗᓈᓂ ᑕᒪᐅᖓ ᐃᓄᐃ ᓄᓇᖓᓐᓄ 

ᑭᓐᖒᒪᒃᓯᓕᕌᖓᑦᑕ ᑕᐅᓇᓐᖓᑐᖄᓗ ᑭᓯᐊᓂ 

ᐱᓲᖑᒐᑦᑕ, ᑕᒪᓐᓇ ᐃᓱᒫᓗᒋᓪᓗᑎᒍ 

ᐅᖃᐅᑎᒌᓐᓇᖃᑦᑕᖅᑕᕗ, 

ᐅᖃᐅᑎᒌᓐᓇᕐᓂᐊᕐᒥᔭᕗᓪᓗ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᓯᕗᓕᖅᑎ ᖃᐅᔨᒪᒻᒪᑦ, ᑲᓇᑕ 

ᐃᒃᓯᕙᐅᑕᕆᔭᐅᓂᐊᓕᕐᒪᑦ ᐅᑭᐅᖅᑕᖅᑐᒧᑦ 

ᑲᑎᒪᔨᕐᔪᐊᓄᑦ ᓯᕗᓕᐅᕆᓗᓂ ᒥᓂᔅᑕ ᐊᒡᓘᒃᑲᖅ. 

ᐃᓚᖓᑦ ᑖᒃᑯᐊ ᐱᓕᕆᐊᕆᓯᒪᖓᖓᑦ 

ᕿᓂᖅᑐᓕᕆᓂᖅ ᐅᑭᐅᖅᑕᖅᑐᒥ. ᓯᕗᓕᖅᑎ 

ᓇᓗᓇᐃᕆᔪᓐᓇᖅᐹ ᖃᓄᖅ ᓄᓇᕗᑦ ᒐᕙᒪᒃᑯᖓᑦ 

ᐱᓕᕆᖃᑎᖃᓐᓂᐊᕐᒪᖔᑕ ᐅᑭᐅᖅᑕᖅᑐᒧᑦ 

ᑲᑎᒪᔨᕐᔪᐊᒃᑯᓐᓂᑦ ᑕᒪᑐᒥᖓ ᐃᒃᓯᕙᐅᑕᐅᓕᕈᑎᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᔾᔪᒃ. ᒥᓂᔅᑕ  

ᒐᕙᒪᐅᖃᑎᒌᓕᕆᔨᒃᑯᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᑖᓐᓇ ᐱᒻᒪᕆᐅᒻᒪᑦ  

ᐊᒻᒪᓗ ᐅᖃᐅᓯᐅᔭᕆᐊᖃᖅᑐᓂ, 

ᐅᖃᐅᓯᖏᓐᓇᕐᓗᓂ ᐃᑲᔪᖅᑎᒌᒍᑕᐅᓗᓂ 

ᐱᖃᑎᒋᓗᒋᑦ ᐊᓯᖏᑦ ᐅᑭᐅᖅᑕᖅᑐᒥᐅᖑᖃᑎᕗᑦ 

ᐊᒻᒪᓗ ᒐᕙᒪᑐᖃᒃᑯᑦ ᐊᒻᒪᓗ ᓄᓇᓖᑦ ᒐᕙᒪᖏᑦ.  

 

ᑕᐃᒪ ᐊᖏᓂᖅᓴᓂᒃ ᑮᓇᐅᔭᖅᑕᖃᕆᐊᖃᕐᒪᑦ 

ᐃᑲᔫᑎᒃᓴᓂᑦ ᓄᓇᕗᒻᒧᑦ ᑕᒫᓂ ᐃᓂᖃᓕᕋᔭᖅᐸᑕ 

ᕿᓂᖅᑎᐅᖃᑦᑕᖅᑐᑦ.  

 

ᓄᓇᕗᓕᒫᒧᑦ ᑐᓴᐅᒪᑎᑦᑎᕙᓪᓕᐊᒐᓱᐊᖅᑐᒍᑦ 

ᑭᓇᒃᑯᑦ ᑲᒪᒋᔭᖃᕆᐊᖃᕐᒪᖔᑕ ᑕᐃᒫᒃ 

ᐸᕐᓇᔅᓯᒪᑦᑎᐊᖁᓪᓗᑕ ᐱᕐᕈᐊᕿᔪᖃᕐᓂᖅᑲᑦ.  

 

ᐊᒻᒪᑦᑕᐅᖅ ᕿᓂᕈᒪᒻᒥᔪᒍᑦ ᓄᑖᓂᒃ 

ᐊᑐᖅᑕᐅᒍᓐᓇᖅᑐᓂᒃ ᖃᖓᑕᔫᒃᑯᑦ ᕿᓂᖃᑦᑕᕐᓂᖅ 

ᐋᖅᑭᐅᒪᔭᐅᒐᔭᕐᓂᖏᑦ ᐅᑭᐅᖅᑕᖅᑐᒦᓪᓗᑎᒃ.  

 

ᐱᒻᒪᕆᐅᒐᔭᕐᒪᑦ ᓄᓇᕗᒻᒧᑦ 

ᐅᖃᓕᒪᖃᑎᒌᒍᑕᐅᒋᐊᖃᕐᒪᑕ ᐱᖃᑎᒋᓗᒋᑦ 

ᐅᑭᐅᖅᑕᖅᑐᒥ ᑲᑎᒪᔨᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃᓪᓗ. 

(ᑐᓵᔨᑎᒍᑦ) ᑐᓐᖓᕕᒃᑯᑦ ᐊᖓᔪᖅᑳᖓᑦ 

ᐅᖃᖅᓯᒪᕗᖅ ᓇᓗᓇᐃᖅᑕᐅᓯᒪᔪᒥᒃ 

ᕿᓂᖅᑎᓕᕆᓂᖅ ᐱᒻᒪᕆᐅᔪᒥᒃ ᓯᕗᓪᓕᐅᓂᖃᕐᒪᑦ 

ᓄᓇᕗᒻᒥ. ᓄᓇᕗᑦ ᒐᕙᒪᒃᑯᑦ ᑐᓐᖓᕕᒃᑯᓪᓗ 

ᐊᑎᓕᐅᓚᐅᖅᓯᒪᕗᑦ ᑲᑐᔾᔨᖃᑎᒌᓐᓂᕐᒧᑦ 

ᐃᓕᖅᑯᓯᕐᒥᒃ 2011-ᖑᑎᓪᓗᒍ. ᓯᕗᓕᖅᑎ 

ᓇᓗᓇᐃᕆᔪᓐᓇᖅᐹ ᖃᓄᖅ ᐱᓕᕆᖃᑎᖃᒻᒪᖔᖅ 

ᑐᓐᖓᕕᒃᑯᑦ ᐊᖓᔪᖅᑳᖓᓐᓂᒃ ᑕᒪᑐᒥᖓ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ  

ᒐᕙᒪᐅᖃᑎᒌᑦᑐᓕᕆᔨᓄᓪᓗ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐄ, ᑕᕝᕘᓇ ᐋᔩᖃᑎᒌᓐᓃᒃᑯᑦ ᐊᖏᖃᑎᒌᒍᑎᑦᑎᒍᑦ 

ᑐᓐᖓᕕᒃᑯᓪᓗ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᐊᔾᔨᒌᓐᖏᑐᓂᒃ ᐅᖃᐅᓯᖃᖃᑦᑕᕋᑦᑕ. ᑕᒪᓐᓇᑦᑕᐅᖅ 

ᐱᓕᕆᖃᑎᒌᓐᓂᕐᒧᑦ ᐊᓯᖏᓐᓂᒃ 

ᑲᑐᔾᔨᖃᑎᒌᖑᔪᓂᑦ ᐃᓚᐅᒻᒥᒻᒪᑦ 

ᐃᓚᐅᑎᑦᑐᓐᓇᑦᑎᐊᕐᒥᔭᕋ ᓄᓇᕗᑦ ᑐᓐᖓᕕᒃᑯᓐᓂᑦ 

ᑲᑎᒪᓕᕐᒥᒍᑦᑕ ᑭᖑᓪᓕᕐᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒐᕙᒪᑐᖃᒃᑯᑦ ᕿᓂᖅᑎᓕᕆᔾᔪᑎᖃᕆᐊᖃᕐᓂᖏᑦ, 

ᖃᖓᑕᓲᑦ ᐱᖃᓯᐅᑎᓗᒋᑦ, ᐅᑭᐅᖅᑕᖅᑐᒥ 

ᐅᖃᐅᓯᐅᕈᓘᔭᖃᑦᑕᖅᓯᒪᕗᖅ. ᓯᕗᓕᖅᑎ 

ᐅᖃᕈᓐᓇᖅᐹ ᖃᓄᐃᓕᖓᔾᔪᑎᖃᕐᒪᖔᑕ ᓄᓇᕗᑦ 

ᒐᕙᒪᖏᑦ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᐱᒻᒪᕆᐊᓘᒻᒪᑦ ᖃᓂᓐᓂᖅᓴᐅᔪᒥᒃ 

ᐊᑦᑕᕐᓇᖅᑐᓕᕆᓂᕐᒧᑦ 

ᐅᐸᑦᑕᐅᓵᓕᖃᑦᑕᕆᐊᖃᕐᓂᖅ ᐱᓪᓗᒍ 

ᐊᔾᔨᒌᓐᖏᑦᑐᓂᒃ ᑲᑐᔾᔨᖃᑎᒌᖑᔪᓂᑦ ᒐᕙᒪᐅᔪᓂᓪᓗ 

ᑲᔪᓰᓐᓇᕐᓂᐊᖅᐳᖓ ᑕᒪᓐᓇ ᐱᒻᒪᕆᐅᓂᖓ  

ᑐᓴᖅᓴᐅᑏᓐᓇᕋᓱᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 503 - 3(3): ᓯᓂᖅᓯᓂᕐᒧᑦ 

ᑲᐱᔭᐅᒍᑏᑦ ᓄᓇᕘᓕᒫᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᑲ ᑖᓐᓇ ᑐᕌᖓᓂᐊᕐᒪᑦ ᑖᑉᓱᒧᖓ 

ᒥᓂᔅᑕᒋᔭᐅᔪᒧᑦ ᐊᕙᑎᓕᕆᔨᒃᑯᓐᓄᑦ. 

 

ᐅᖃᖅᑎ, ᐊᕐᕌᓂ ᐅᑭᐅᖅ ᖄᖏᖅᓯᒪᓕᖅᑐᖅ 

ᓇᖏᖅᖠᓚᐅᖅᓯᒪᒐᒪ ᒪᓕᒐᓕᐅᕐᕕᐅᑉ ᐃᓗᐊᓂ 

ᐊᐱᕆᑉᓗᒍ ᒥᓂᔅᑕ ᐊᕙᑎᓕᕆᔨᒃᑯᓐᓂᑦ ᑖᒃᑯᐊ 

ᖃᓄᐃᓕᐅᕐᒪᖔᑕ ᑖᒃᑯᓂᖓ ᐊᑦᑕᓇᖅᑐᓄᑦ 

ᐅᓗᕆᐊᒋᔭᐅᕙᑦᑐᓂᒃ ᐃᒻᒪᖃ ᕿᑭᖅᑖᓗᒻᒥ 

ᑕᐃᒍᖅᑕᐅᕙᑦᑐᖅ ᐱᒃᖤᖏᖅᓴᖅᐳᕉᖅ ᐅᕝᕙᓘᓐᓃᑦ 

ᕿᑎᕐᒥᐅᓂ ᑕᐃᒃᑯᐊ ᐅᐃᒪᐅᒪᔪᑦ, ᑭᕙᓪᓕᕐᒥ 

ᖃᒪᓂᑦᑐᐊᕐᒥ ᑕᐃᒍᖅᑕᐅᕙᑦᑐᖅ ᐋᓐᖓᔮᖅᑐᑦ 

ᑕᐃᒃᑯᐊ ᖃᓄᖅ ᖃᐅᔨᓴᖅᑕᐅᑦᑎᐊᕐᒪᖔᑕ 

ᐊᐱᕆᓚᐅᖅᓯᒪᒐᒪ. (ᑐᓵᔨᓄᖅᑲᖅᑐᖅ) ᐅᖃᖅᑏ, 

ᑕᐃᒪ ᕿᒻᒥᕗᑦ ᕙᑎᒥᑦ ᐊᑎᓕᒃ ᑕᐃᒫᒃ 

ᓴᐳᔾᔨᓯᒪᖃᑦᑕᕐᒪᑦ ᐊᖏᕐᕋᑦᑎᓐᓂᑦ ᐊᒪᕈᕐᓂᑦ 

ᖃᒪᓂᑦᑐᐊᕐᒥᑦ. ᑲᑉᐱᐊᓱᖃᓐᖏᑦᑐᕋᓛᕈᓗᒃ 

ᕿᒻᒥᕈᓗᒃ. ᐋᖅᑭᒃᓯᓚᐅᕋᑦᑕ ᐋᓐᓂᐊᕐᓇᖏᑦᑐᒥᑦ 

ᑲᐴᑎᒃᓴᓂᒃ ᕿᒻᒥᓄᑦ.  

 

ᒫᑦᓯ 6-ᒥ 2012-ᒥ, ᒥᓂᔅᑕ ᐊᐱᕆᓚᐅᕋᒃᑯ 

ᐱᒃᓴᖏᓴᖅᑐᓄᑦ ᑲᐴᑏᑦ 

ᐱᑕᖃᖅᑎᑕᐅᒍᓐᓇᕋᔭᕐᒪᖔᑕ ᐱᓕᕆᕕᐊᓄᑦ 

ᖃᐅᔨᒋᐊᕐᓂᐊᕐᓂᕋᓚᐅᕐᒪᑦ ᑕᒪᑐᒧᖓ ᑭᐅᓚᐅᕐᓗᓂ. 

ᓂᕆᐅᓇᕈᒥᓇᕋᓗᐊᕐᒪᑦ ᒥᓂᔅᑕ 

ᐱᕕᒃᓴᖃᑦᑎᐊᓛᖅᑐᒃᓴᐅᕗ ᖃᐅᔨᒋᐊᕐᓗᓂ 

ᖃᓄᐃᓕᖓᓕᕐᒪᖔᑦ ᒫᓐᓇ. ᖁᔭᓐᓇᒦᒃ ᐅᖃᖅᑏ.  

 



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑯᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ 

ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᓪᓗ ᒥᔅᑕ ᐊᐅᐸᓗᒃᑐᖅ 

ᑕᒪᑐᒥᖓ ᐊᐱᕆᒃᑲᓐᓂᕋᕕᑦ. ᒐᕙᒪᒃᑯᓂᓛᒃ 

ᐱᓕᕆᐊᖏᑦ, ᐊᕙᑎᓕᕆᔨᒃᑯᑦ ᐱᓕᕆᐊᖏᑦ 

ᐱᓗᐊᖅᑐᑦ ᐱᔾᔪᑎᖃᖅᑐᓂᓛᒃ ᑕᒪᒃᑯᓂᖓ 

ᓂᕐᔪᑎᓂᒃ ᑎᒍᐊᕆᔭᐅᓐᖏᑦᑐᓂᒃ 

ᐱᓕᕆᐊᓪᓗᐊᑕᖅᑕᖏᑦ ᑎᒍᐊᖑᔪᓪᓕ 

ᐱᓕᕆᐊᖑᖃᑦᑕᕐᒪᑕ, 

ᐱᓕᕆᐊᖑᐃᓐᓇᖅᓯᒪᒻᒪᑕᐃᓛᒃ ᕼᐋᒻᓚᒃᑯᑦ 

ᑲᑎᒪᔨᖏᓐᓄᑦ.  
 

ᐊᒻᒪᓗᑦᑕᐅᖅ ᑲᐱᔭᐅᔭᕆᐊᖃᖅᑐᖃᑲᓪᓚᓐᓂᖅᐸᑦ 

ᓯᓂᖅᓯᔪᓄᑦ, ᐱᔾᔭᓐᖏᓴᖅᑐᓄᑦ, 

ᐋᓐᖓᔮᖅᑐᓄᓪᓘᓐᓃᑦ ᓂᕐᔪᑎᓄᑦ ᑮᓇᐅᔪᖃᕐᓂᖅᐸᑦ 

ᕿᓱᑦᑕᐅᔪᖃᕐᓂᖅᐸᓪᓘᓐᓃᑦ ᐃᓄᒻᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐱᓕᕆᐊᖑᒐᔭᖅᑐᑎᒃ ᑲᐱᔭᐅᔭᕆᐊᖃᕐᓂᖏᑦ, 

ᐱᓕᕆᐊᖑᔭᕆᐊᖃᕐᓂᖏᓪᓗ. ᑲᐱᔭᐅᔾᔪᑎᒃᓴᑦ 

ᐱᓯᒪᑎᑕᐅᔪᑦ ᒪᓕᒐᕋᓛᑕᖃᖅᐸᑕ ᓄᓇᓕᓐᓂᑦ, 

ᕼᐋᒻᓚᒃᑯᑦ ᑲᑎᒪᔨᖏᓐᓂᑦ ᐱᓯᒪᔭᐅᑎᑕᐅᔪᑦ. 

ᐃᑲᔪᕈᓐᓇᖅᑑᒐᓗᐊᑦ ᐊᕙᑎᓕᕆᔨᕗᑦ ᓄᓇᓕᓐᓂ 

ᐊᒻᒪᓗ ᖃᐅᔨᓴᖅᑕᐅᔾᔪᑎᒃᓴᖏᓐᓂᑦ ᓂᕐᔪᑎᐅᑉ 

ᐊᐅᓪᓚᖅᑎᑦᑎᔪᖃᕆᐊᖃᖅᐸᑦ 

ᐱᖃᑕᐅᔪᓐᓇᕋᔭᖅᑐᒥᒃ.  
 

ᑖᒃᑯᐊ ᓱᓕ ᑕᐃᒪᐃᓕᖓᔪᑦ 

ᐊᐱᖅᑯᓯᕆᓚᐅᖅᓯᒪᔭᖓᓄᑦ ᒥᔅᑕ ᐊᐅᐸᓗᒃᑑᑉ, 

ᑭᒡᒍᓯᕆᓚᐅᖅᓯᒪᔭᒃᑲ ᑎᑎᖅᑲᑎᒍᑦ ᑲᑎᒪᔨᐅᖃᑎᒃᑲ 

ᐱᔪᐃᓐᓇᐅᓚᐅᖅᓯᒪᓪᓗᓯ ᒫᑦᓯ 13, 2012-ᒥ 

ᑎᑎᕋᓚᐅᖅᓯᒪᒐᒪ ᒨᓯᓯ ᐊᐅᐸᓗᒃᑐᕐᒧᑦ ᑖᒃᑯᐊ ᓱᓕ 

ᓱᕐᕋᑦᓯᒪᓐᖏᑦᑐᑦ ᐅᓪᓗᒥᒧᑦ ᑎᑭᑦᑐᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 

ᖁᕕᐊᓇᑯᓂ ᑖᒃᑯᓂᖓ ᑎᑎᕋᖅᑲᐅᒻᒪᑦ 

ᑕᑯᒻᒫᓚᐅᕋᓗᐊᖅᖢᒍ. ᖃᒪᓂᑦᑐᐊᕐᒥᐅᑕᐃᓪᓕ 

ᑐᓵᑎᓪᓗᒋᑦ ᑖᒃᓱᒥᖓ ᓴᖅᑭᑎᑦᑎᓂᖅ 

ᓂᕈᐊᓚᐅᖅᓯᒪᒐᒪ. ᐊᑭᓕᖅᑕᐅᓐᖏᖢᑎᒃ ᑮᓇᐅᔭᓂᒃ 

ᐱᕈᖅᑎᑦᑎᖃᑦᑕᖅᑐᑦ ᓂᕐᔪᑎᓂᒃ ᐃᑲᔪᖅᐸᖢᑎᒃ 

ᓇᒻᒥᓂᕆᔭᐅᔪᓂᓪᓘᓐᓃᑦ ᑎᒍᐊᖅᑕᐅᔪᒪᔪᓂᒃ 

ᑲᐱᔭᐅᔭᕆᐊᖃᕐᓂᖓᓄᑦ ᑖᒃᑯᓂᖓ ᐋᓐᖓᔮᖅᑐᓄᑦ 

ᐅᓗᕆᐊᓇᖅᑐᖃᐃᓐᓇᒥᐊᖃᑦᑕᕐᒪᑕᑦᑕᐅᖅ 

ᐃᖅᓯᓇᕆᔭᐅᒻᒫᖅᐸᑦᑐᑎᒃ. ᐊᐱᕆᒍᐊᓚᐅᖅᓯᒪᔪᖓ 

ᑖᑉᓱᒥᖓ ᑭᐅᓚᐅᕐᒪᒍᑦᑕᐅᖅ ᐊᐱᕆᒃᑲᓐᓂᕐᓗᒍ. 

ᒥᓂᔅᑕ ᓇᓗᓇᐃᒍᓐᓇᖅᑑᓪᓗᐊᕐᒪᖔᑦ ᖃᓄᖅ 

ᐆᒪᔪᕐᓂᐊᖅᑐᓪᓘᓐᓃᑦ  ᐋᓐᖓᔮᖅᑐᓂᒃ ᖃᓄᖅ 

ᑲᐱᑎᑦᑎᖃᑦᑕᕐᓂᐊᕐᓂᕐᒪᖔᑕ ᐊᒻᒪᓗ 

ᐊᑦᑕᕐᓇᖅᑐᓂᑦᑕᐅᖅ 

ᒥᐊᓂᕆᔭᐅᑦᑎᐊᖃᑎᓯᒌᑦᑎᐊᕆᐊᖃᕐᓂᐊᖅᖢᑎᓪᓗ. 

ᐆᑦᑑᑎᒋᒥᐊᕐᓗᒋᑦ ᐆᒪᔪᕐᓂᐊᖅᑐᑦ ᐳᑭᖅᑕᓖᓪᓗ 

ᐃᓕᑕᕆᒋᐊᖃᕋᑦᑎᒃᑯ ᖃᓄᖅ ᐊᑦᑕᕐᓇᖅᑐᓂᒃ 

ᓂᕐᔪᑎᓂᒃ ᖃᓄᖅ ᐱᓕᕆᐊᑦᓴᖃᕈᒪᒻᒪᖔᑕ 

ᑖᔅᓱᒥᖓ ᖃᓄᖅ ᐃᓕᓐᓂᐊᖅᑎᑕᐅᒍᕐᒪᖔᑕ? 

ᒪ’ᓇᐅᔪᑎᑦ ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᕙᑎᓕᕆᔨᒃᑯᑎᒍᑦ 

ᐆᒪᔪᕐᓂᐊᖅᑏᓂᓛᒃ ᓄᓇᓕᓐᓂᑦ ᑕᒪᑐᒥᖓ 

ᐱᓕᕆᐊᖃᓐᖏᑦᑐᑦ. ᐅᖃᖅᑲᐅᒐᒪ ᒪᑯᓂᖓ 

ᑎᒍᐊᕆᔭᐅᓐᖏᑦᑐᓂᒃ ᓄᔪᐊᖅᑐᓂᒃ ᓂᕐᔪᑎᓂᒃ 

ᐱᓕᕆᐊᖃᓪᓗᐊᑕᕋᑦᑕ. ᑕᒪᒃᑯᐊ ᑲᐱᔭᐅᔾᔪᑎᒃᓴᑦ 

ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᖑᑎᑕᐅᔪᑦ 

ᒪᓕᒐᕋᓛᓕᕆᔨᒃᑯᑦ ᐱᑕᖃᖅᐸᑕ, 

ᑲᐱᓯᔪᓐᓇᖅᑎᑕᐅᓪᓗᑎᒃ. ᐋ, ᑕᒪᒃᑯᐊᓕ ᐃᓄᖕᒥᑦ 

ᑮᓇᐅᔭᔪᖃᓐᓂᖅᐸᑦ ᕿᓱᒃᑕᐅᔪᖃᓐᓂᖅᐸᑦ, ᐅ-

ᕝᕙᓘᓐᓃᑦ ᑕᐃᒪᐃᑦᑐᒥᒃ ᐊᑦᑐᖅᓯᔪᖃᓐᓂᖅᐸᑦ 

ᑕᐃᒪᐃᑦᑐᒥᒃ ᖁᐱᕐᕈᖃᖅᑐᕆᔭᐅᔪᒥᒃ 

ᑲᐱᔭᐅᔭᖅᑐᕈᓐᓇᖅᑐᖅ. ᐃᓛᒃ, 

ᐱᓕᕆᐊᖑᔪᓐᓇᖅᑎᑕᐅᔪᖅ ᐋᓐᓂᐊᓯᐅᖅᑎᒃᑯᓐᓄᑦ. 

ᑖᒃᑯᐊ ᒫᓐᓇᒧᑦ ᑕᐃᒪᐃᓕᖓᔪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ, 

ᑖᓐᓇ ᖁᔭᒋᕙᕋ ᑭᐅᔾᔪᑎᖓ. ᑕᐃᒃᑯᐊ 

ᕿᒥᖅᓯᐅᑎᓖᑦ ᕿᒥᓖᑦ ᑕᐃᑲᓂ ᖃᒪᓂᑦᑐᐊᒻᒥ. 
 

ᑕᐃᒪ ᑲᑎᒪᒋᐊᓕᕋᑖᖅᑎᓪᓗᑕ ᖃᓄᖅ 

ᐱᐅᓯᕚᓪᓕᕈᓐᓇᒻᒪᖔᑎᒍᑦ ᑕᒪᒃᑯᐊ 

ᖃᓄᐃᖏᑦᑎᐊᕆᐊᖃᓐᓂᖏᑦ ᐃᓄᖁᑎᑦᑕ. ᑕᐃᒪ 

ᒥᓂᔅᑕ ᓴᖅᑭᑦᑎᓚᐅᒻᒪᑦ, ᐃᓛᒃ ᓴᖅᑭᑦᑎᓯᒪᒻᒪᑦ 

ᑲᐴᑎᒋᔭᐅᒐᔭᖅᑐᓂᒃ ᑕᒪᒃᑯᓄᖓ ᕿᒻᒥᓄᑦ, 

ᕿᒻᒥᓕᒫᓄᑦ ᖃᓄᐃᑦᓯᐊᖁᓇᒋᑦ ᓄᓇᓕᖁᑎᕗᑦ, 

ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐊᕙᑎᓕᕆᓂᒻᒧᑦ, ᒥᓂᔅᑕ ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃ ᑖᓐᓇ ᑐᓴᐅᒪᖁᔨᒻᒪᑦ 

ᒥᔅᑕ ᐊᐅᐸᓗᒃᑐᖅ ᓄᓇᕘᒥᐅᓂᒃ ᖃᓄᖅ ᑕᒪᒃᑯᐊ 

ᑲᒪᒋᔭᐅᑦᑎᐊᒃᑲᓐᓂᕈᓐᓇᒻᒪᖔᑕ ᕿᒻᒥᕆᔭᐅᔪᑦ 

ᓄᓇᓕᓐᓂ.  

 

ᐄ, ᑖᓐᓇᐃᓛᒃ ᑎᓕᐅᕈᑎᒋᑐᐃᓐᓇᖅᐸᕗᑦ 

ᕿᒻᒥᒥᓂᒃ ᑲᒪᑦᑎᐊᒃᑲᓐᓂᖁᓪᓗᒋᑦ. ᐊᒻᒪᑦᑕᐅᖅ 

ᑕᐃᒪᐃᑦᑐᓂᒃ ᐃᖅᓯᓇᖅᓯᓐᓈᖅᑐᓂᒃ 

ᑕᐃᒪᐃᑦᑐᖃᖅᑎᑦᑕᐃᓕᒪᓗᒋᑦ ᑲᐱᔭᐅᓂᒻᒧᑦ 

ᑎᓕᐅᕆᑲᓐᓂᑐᐃᓐᓇᕈᓐᓇᒻᒥᔪᒍᑦ 

ᑲᐱᔭᐅᖃᑦᑕᖁᓗᒋᑦ ᕿᒻᒦᑦ. ᑭᓯᐊᓂ ᑕᐃᒃᑯᐊ 

ᓇᖕᒥᓂᓖᑦ ᑕᐃᒫᒃ ᑕᐃᒪᐃᓕᐅᖁᔨᓐᖏᒃᑯᑎᒃ 

ᐱᔪᓐᓇᓐᓂᖃᒻᒥᒪᑕ ᐊᑐᓂᑦ ᐱᖁᑎᒥᓄᑦ.  

 

ᐊᒻᒪᑕᐅᖅ ᑖᓐᓇ ᖁᔭᓐᓇᒦᒃᑦᑎᐊᖅᐸᕋ ᓄᓇᓕᖏᑦ 

ᑕᐃᓐᓇ ᐃᓱᒪᒋᓪᓗᒍ buddy ᓴᖅᑭᔮᖅᑎᑦᑎᓂᖓ 

ᓂᔾᔪᑎᑦ ᑲᒪᒋᔭᐅᑦᑎᐊᒃᑲᓐᓂᖁᓪᓗᒋᑦ ᓄᓇᕘᒥ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐊᐱᖅᑯᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ'ᓇᐅᔪᑎᑦ ᐅᖃᖅᑎᑦᑎᔨ. 

ᖁᕕᐊᓇᑯᓃ ᖃᒪᓂᑦᑐᐊᒻᒥᐅᖃᑎᒋᔭᒃᑲᓪᓘᓐᓃᑦ 

ᕿᒻᒥᓂᓪᓘᓐᓃᑦ ᕿᒥᒃᓯᖅᐸᑦᑐᑦ ᓇᖕᒥᓂᓖᓪᓘᓐᓃᑦ 

ᑎᒍᐊᓐᖑᐊᓖᓪᓘᓐᓃᑦ ᑕᐃᑉᑯᐊ 

ᑲᒪᑦᓯᐊᖏᓐᓇᑦᑕᐃᓐᓇᕈᒪᐃᕋᓗᐊᒻᒪᑎᒃ.  

 

ᐆᒃᑑᑎᒋᓗᒍ ᑕᐃᖕᓇ Buddy Fund-

ᖑᓂᕋᖅᑕᐅᓚᐅᖅᑐᖅ. ᐊᑭᓕᖅᑕᐅᕙᓐᖏᖦᖢᑎᒃ 

ᑕᐃᒃᑯᐊ ᐱᓕᕆᔪᑦ ᑮᓇᐅᔭᒥᒃ 

ᐱᕈᖅᑎᑦᓯᕙᓪᓕᐊᓚᐅᒻᒪᑎᒃ ᓂᔾᔪᑎᓂᒃ 

ᐃᓗᐊᖅᓴᐃᔨᓂᒃ ᑎᑭᑎᑦᑎᑦᑕᖅᖢᑎᓪᓗ 

ᖃᒪᓂᑦᑐᐊᒻᒧᐊᒐᔪᒃᑕᖃᕋᓗᐊᒻᒪᑎᒃᑕᐅᖅ 

ᐃᑲᔪᖅᑕᐅᑦᓯᐊᒃᑲᓐᓂᖁᓇᕋᓗᐊᖅᖢᓂ. 

 

ᐄ, ᑭᐅᑦᑎᐊᕋᒥ ᒥᓂᔅᑕ ᒪ'ᓇᐅᔪᖅ ᑖᓐᓇ 

ᑲᒪᑦᓯᐊᒐᐅᑦᑕᓐᓂᐊᖅᑎᓪᓗᒍ ᑕᒫᓂ ᓄᓇᕘᑉ 

ᐃᓗᐊᓂᑦᑕᐅᖅ, ᓇᓗᓇᐃᑦᓯᒃᑲᓐᓂᖅᑑᓗᐊᖅᐳᖅ  

ᖃᑯᒍᑦᑎᐊᖅ ᑖᔅᓱᒪᐅᑉ ᒪᓕᒐᓕᐅᕝᕕᐅᑉ ᐃᓗᐊᓂ 

ᖃᓄᐃᓕᐅᓕᒻᒪᖔᑕ ᒪᓕᒐᓕᐅᕝᕕᒻᒥᑦ 

ᐅᓂᒃᑳᖅᑕᖅᑐᓪᓗᐋᓐᓂᖅᐸᑦ, 

ᐅᑕᖅᑭᓂᐊᖅᑐᒍᑦᑕᐅᖅ ᑖᑉᓱᒥᖓ 

ᑐᓴᒃᑲᓐᓂᕈᐊᖅᐸᒃᖢᑕ. ᒪ'ᓇᐅᔪᑎᑦ. ᒪ'ᓇᐅᔪᑎᑦ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐊᕙᑎᓕᕆᓂᒻᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᐱᖅᑯᑎᒥᒃ ᒫᓐᓇ 

ᑐᓴᖏᒃᑲᓗᐊᖅᑐᖓ ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔭᖅᑎᒃᑲ ᑎᓕᐅᒃᑲᓐᓂᕈᓐᓇᖅᐸᒃᑲ 

ᑐᓴᒐᒃᓴᒃᑲᓐᓂᖅᑕᖃᒃᑲᓐᓂᓐᓂᖅᐸᑦ ᑕᕝᕗᖓ 

ᑐᓴᖅᑎᑦᒃᑎᒃᑲᓐᓂᓛᕋᒪ ᒪᓕᒐᓕᐅᕝᕕᐅᑉ ᐃᓗᐊᓂᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ, ᑲᑎᒪᔨᐅᔪᖅ ᐸᖕᓂᖅᑑᒥᑦ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 504 - 3(3): ᖃᓄᐃᓕᖓᓂᖓ 

ᐋᓐᓂᐊᖅᑐᓕᕆᔾᔪᑎᓯᐅᑎᓄᑦ ᐱᒋᐊᖅᑎᑕᐃᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᐸᖕᓂᖅᑑᒦᑦᑐᑦ ᓄᓇᕘᒥᐅᓗ. ᐅᓪᓗᒥ 

ᐊᐱᖅᑯᓯᕋ ᑐᕌᖅᑎᓐᓂᐊᖅᑕᕋ 

ᖃᓂᒪᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

(ᑐᓵᔨᒃᑯᑦ) ᐅᖃᖅᑏ, ᑖᒃᑯᐊ ᑐᖁᖓᔪᓕᕆᔨ 

ᖃᐅᔨᓴᓚᐅᖅᑎᓪᓗᒍ ᐅᐱᓐᖔᒥᑦ 2011-ᒥ, 

ᐊᑐᓕᖁᔭᓕᐅᖅᑕᐅᓚᐅᕐᒪᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᓂᐅᕕᖁᔭᐅᓪᓗᑎᒃ 

ᓄᑖᒥᒃ ᑖᒃᑯᓂᖓ ᑎᒥᒧᑦ ᖃᐅᔨᓴᕈᑎᒥᒃ ᕿᑭᖅᑕᓂ 

ᐋᓐᓂᐊᕝᕕᖓᓂ. ᒥᓂᔅᑕ ᐅᖃᕈᓐᓇᖅᐹ ᒫᓐᓇᐅᔪᖅ 

ᖃᓄᐃᓕᖓᓕᕐᒪᖔᖅ ᑕᒪᓐᓇ? (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ  

ᐋᓐᓂᐊᖃᕐᓇᖏᑦᑐᓕᕆᓂᕐᒧ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃᖅᐸᕋ ᒥᔅᑕ ᐅᓲᑖᐱᒃ ᐊᐱᕆᒻᒪᑦ. 

ᐅᖃᐅᑎᒍᓐᓇᖅᐸᕋ ᒪᓕᒐᓕᐅᖅᑎ 

ᑐᒃᓯᕋᐅᑎᓕᐅᖁᔨᓂᖃᓚᐅᕋᑦᑕ ᐊᐅᔭᐅᓚᐅᖅᑐᒥ, 

ᐱᔪᒪᔪᖅᑕᖃᓚᐅᖅᑐᓂᓗ ᐊᒻᒪᓗ ᐃᓚᖓᑦ 

ᐊᖏᖅᑕᐅᓪᓗᓂ. ᐃᒪᐃᓐᓂᐊᖅᑰᖅᑐᓂᒃᑯᐊ ᑎᒥᒧᑦ 

ᖃᐅᔨᓴᐅᑎᒃ ᓂᐅᕕᐊᖑᓗᓂ ᐅᓯᔭᐅᓗᓂᓗ 

ᐅᒥᐊᕐᔪᐊᒃᑯᑦ ᐊᕐᕌᒍᑦᑎᓐᓂ ᐋᖅᑭᒃᑕᐅᓗᓂᓗ 

ᕿᑭᖅᑕᓂ ᐋᓐᓂᐊᕐᕕᒻᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃᖅᐸᕋᓗ ᒥᓂᔅᑕ (ᑐᓵᔨᒃᑰᕈᓐᓃᖅᑐᖅ) 

ᑖᔅᓱᒥᖓ ᑭᐅᒐᕕᓐᖓ. (ᑐᓵᔨᑎᒍᑦ) ᐊᕐᕌᓂ 

ᒪᓕᒐᓕᐅᖅᑎᒃᑯ ᐊᖏᓚᐅᕐᒪᑕ $4.5 ᒥᓕᐊᓂᒃ 

ᐃᓚᒋᐊᕈᑎᒃᓴᓂᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᓂᐅᕕᕐᓂᐊᕐᓗᑎ ᓄᑖᒥᒃ ᖃᐅᔨᓴᕈᑎᒃᓴᒥ 

"ᓘᑦᑖᓕᐊᖅᓯᒪᔪᑦ ᐅᑕᖅᑭᑯᑖᓐᖏᓂᖅᓴᐅᖁᓪᓗᒋᑦ." 

ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᒪᓕᒐᓕᐅᖅᑎᓐᓄᑦ 

ᐅᓪᓗᒥ ᖃᔅᓯᑦ ᑮᓇᐅᔭᐃᑦ 

ᐊᑐᖅᑕᐅᓪᓚᕆᓚᐅᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ, 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧ, 

ᐃᓄᓕᕆᓂᕐᒧᓪᓗ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓇᓗᓇᐃᔭᖅᓯᒪᔪᓂ ᑖᒃᑯᓄᖓ 

ᐱᓯᒪᖏᓐᓇᒪ ᒥᔅᑕ ᐅᓲᑖᐱᐅᑉ ᐊᐱᖅᑯᑎᒋᔭᖓᓄᑦ. 

ᓇᓗᓇᐃᕐᕕᒋᔪᓐᓇᖅᑕᕋᓗᐊᕋᓕ ᐅᔾᔨᕆᑦᑎᐊᕋᑦᑎᒍ 

ᑕᐃᒃᑯᐊ $4.5 ᒥᓕᐊᓐ. ᑐᒃᓯᕋᐅᑎᓕᐅᖁᔨᓂᖅ 

ᖃᐅᔨᓴᐅᑎᓄᑦ ᑖᒃᑯᓂᖓ ᖄᖏᐅᑎᔾᔮᖏᑦᑐᑦ. 

 

ᐅᖃᖅᑲᐅᒐᒪᐃᓛᒃ ᑎᒥᒧᑦ ᖃᐅᔨᓴᐅᑎᓄᑦ 

ᑐᒃᓯᕋᐅᑎᓕᐊᑦ, ᐃᓱᒪᒋᔭᕋ, $1.8 ᒥᓕᐊᓐ 

ᐊᑖᒎᓚᐅᕐᒪᑕ ᓴᓂᕐᕙᖅᑕᐅᓚᐅᖅᑐᓂᑦ, ᑭᓯᐊᓂᓕ 

ᑕᐃᓐᓇ ᐋᖅᑭᒃᑕᐅᔪᒃᓴᐅᑕᒻᒪᑦ ᕿᑭᖅᑕᓂ 

ᐋᓐᓂᐊᕐᕕᒻᒥ ᐊᒻᒪᓗ ᖃᐅᔨᓴᐅᑏᑦ ᐊᓯᖏᑦ 

ᐋᓐᓂᐊᕕᓐᓂ ᓄᓇᕘᓕᒫᒥ. ᐃᒪᓐᓇ 

ᖃᐅᔨᓴᕈᑎᒃᓴᐅᓂᐊᖅᑐ, ᓄᓇᓕᖕᓃᖔᖃᑦᑕᖅᑐᓂ 

ᑕᐃᒪᓗ ᑕᐃᒪᐃᑦᑐᖃᓕᖅᑎᓪᓗᑕ ᑕᐃᒪᓐᓇ 

ᐊᑭᑭᓐᓂᖅᓴᐅᓂᐊᖅᑐᒃᓴᐅᕗ, ᐃᓛ 

ᐊᐅᓪᓚᖅᑎᑦᑎᖃᑦᑕᕆᐊᖃᕈᓐᓃᕋᔭᕐᓂᖅᐳ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᓪᓕᐊᓂ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ 

ᒥᓂᔅᑕ ᑖᔅᓱᒧᖓ ᑭᐅᒐᕕᓐᖓ. ᑖᓐᓇ 

ᑕᐅᒧᖓᐅᕈᑎᐅᔪᖅ, ᑕᒡᕗᖓ 

ᓂᐅᕕᐊᖑᔪᒪᓚᐅᖅᓯᒪᔪᖅ, ᓂᐅᕕᐊᖑᓯᒪᓕᖅᑲ 

ᐊᒻᒪᓗ ᐅᖃᐅᓯᖃᖅᓯᒪᒥᒻᒪ ᑖᒃᑯᐊ ᖃᓄᖅ 

ᐊᑐᖅᑕᐅᔭᕆᐊᖃᒻᒪᖓ ᑕᕝᕙᓂ ᐊᑐᖅᑕᐅᓲᖑᒻᒪᖓ 

ᐊᒻᒪᓗ ᐃᓕᓐᓂᐊᑎᑦᑎᓂᐊᕐᒪᖔᓗ, ᖃᓄᐃᑦᑎᓄᒃ 

ᐃᓕᓐᓂᐊᑎ. ᒥᓂᔅᑕᖃᐃ ᐅᖃᐅᓯᖃᕈᓐᓇᖅᑲ ᑖᔅᓱᒪ 

ᑎᐹᒻᒪᖓᓂ ᑖᒃᑯᐊ ᐋᓂᐊᕕᒻᒥ, ᐋᓐᓂᐊᕕᒻᒥᐅ 

ᐋᓐᓂᐊᓯᐅᖅᑏ. ᖃᓄᐃᑦᑐᓂᒃ, ᖃᓄᖅ 

ᐃᓕᓐᓂᐊᖅᑎᑕᐅᓯᒪᓕᕐᒪᖔᑕ ᑖᔅᓱᒧᖓ 

ᖃᐅᔨᓴᕈᔾᔨᐅᒐᔭᖅᑐᖅ, ᖃᐅᔨᓴᐅᑎᐅᔪᒧ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐊᓐᓂᐊᖃᕐᓇᖏᑦᑐᓕᕆᓂᕐᒧ, ᐃᓄᓕᕆᓂᕐᒧᓪᓗ 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᑕᒪᒃᑯᐊ ᑎᒥᒧᑦ ᖃᐅᔨᓴᕈᑎᐅᔪᑦ 

ᐊᑐᖅᑕᐅᓂᖏᑦ ᐱᔭᕆᐊᑐᔪᒻᒪᕆᐊᓗᐃᑦ. 

ᐃᓕᓐᓂᐊᖅᑎᑕᐅᓯᒪᔪᒻᒪᕆᐊᓗᓐᓄᑦ ᑭᓯᐊᓂ 

ᐊᑐᖅᑕᐅᓲᑦ. ᑳᓐᑐᕌᓕᐅᕋᓱᑉᐳᒍᑦ ᒫᓐᓇ 

ᐋᓐᓂᐊᖅᑐᓕᕆᓂᕐᒧᑦ ᓇᒻᒥᓂᕆᔭᖅ 

ᐋᓐᓂᐊᕕᓪᓘᓐᓃᑦ ᐱᖃᑎᒋᓪᓗᒋᑦ ᑕᐃᒪᐃᑦᑐᓂᑦ 

ᐃᓕᓴᐃᔪᓐᓇᕋᔭᖅᑐᓂᑦ, ᐊᒻᒪᓗ ᑕᐃᒃᑯᐊ 

ᑕᐃᒪᐃᑦᑐᓂᑦ ᐊᑐᖃᑦᑕᕐᓂᐊᖅᑐᐃᑦ 

ᐃᓕᓐᓂᐊᖅᑎᑕᐅᔪᒫᓐᓂᐊᖅᑐᓂᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑦᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃᖅᐸᕋᓗ ᒥᓂᔅᑕ ᑭᐅᖕᒪ ᑭᐅᔭᖓᓄᑦ. 

ᑖᕗᓐᖓᓕᒫᑕᖅᑐᖅ ᑖᓐᓇᑎᑐᑦ ᐱᓕᕆᕕᒻᒥ 

ᖃᕆᓴᐅᔭᑎᒎᓕᖅᐸᓪᓕᐊᓂᖅ ᐋᓐᓂᐊᖅᑐᓕᕆᔭᐅᔪᑦ 

ᐊᓪᓚᑕᖏᓐᓂᑦ. ᒥᓂᔅᑕ ᐅᖃᕈᓐᓇᖅᐹ 

ᒪᓕᒐᓕᐅᖅᑎᑯᓐᓄᑦ ᐅᓪᓗᒥ 

ᖃᓄᐃᑕᐅᕙᓪᓕᐊᓕᕐᒪᖔᖅ ᑕᒪᓐᓇ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᖅᐸᕋᓗ ᒥᔅᑕ ᐅᓲᑖᐱᒃ 

ᐊᐱᕆᒻᒪᑦ. ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᔭᐅᔪᓄᑦ 

ᐊᓪᓚᑦᑕᐅᕙᓪᓕᐊᓂᐅᔪᖅ ᐃᖏᕐᕋᓯᐊᖅᐳᖅ. 

ᑭᖑᕙᓯᓐᓂᖃᓚᐅᖅᑑᒐᓗᐊᖅ ᐱᒋᐊᕐᓂᖓᓂ. 

ᑐᑭᓯᐊᔭᒃᑯᑦ ᐋᓐᓂᐊᕕᒻᒥ ᑕᒫᓂ ᐃᖃᓗᓐᓂ 

ᓇᑲᑎᕆᓯᒪᕗᖅ ᐅᑕᖅᑭᑎᑕᐅᔪᓂᑦ 

ᑕᕐᕋᑐᖅᑕᐅᓂᐊᕐᓂᕐᒧᑦ ᐱᓇᓱᐊᕈᓯᑦ 

ᐱᖓᓱᑲᓴᒻᒪᕆᓐᓂᑦ. ᒫᓂ 400 ᐊᒥᒪᓗ 500 

ᐊᑯᓐᓂᖓᓂ ᑕᒪᑐᒥᖓ ᐃᓕᓐᓂᐊᖅᑎᑕᐅᓯᒪᕗᑦ. 

ᐊᑕᖏᕐᓗᒍ ᐊᑐᓕᖅᑎᑕᐅᕕᒃᓴᖃᖅᐳᖅ ᑎᓯᐱᕆ 

2015-ᖑᓕᖅᐸᑦ. 

 

ᑕᒪᓐᓇ ᐱᒋᐊᖅᑕᐅᓯᒪᖕᒪᑦ ᒐᕙᒪᒃᑯᑦᑎᓐᓄᑦ 

ᐃᑲᔪᖅᑕᐅᓪᓗᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ, 

ᐊᒻᒪᓗᑦᑕᐅᖅ ᑕᐃᒪᖃᐃ 

ᑕᒻᒪᖅᓯᒪᓐᖏᓐᓂᖅᓴᐅᖃᑦᑕᕐᓂᐊᖅᐳᑦ ᑐᑭᓯᒋᐊᕈᑏᑦ 

ᐱᑕᖃᕐᓂᖅᓴᐅᓗᑎᒡᓗ ᐊᒻᒪᓗ 

ᐊᑭᓕᖅᑐᐃᒋᐊᖃᕐᓂᖅᐳᑦ 

ᐊᑭᓕᖅᑐᖅᑕᐅᓵᓕᓂᖅᓴᐅᖃᑦᑕᓕᕐᓗᑎᒃ 

ᑮᓇᐅᔭᓂᒡᓗ ᐊᑐᓐᖏᓐᓂᖅᓴᐅᕙᓪᓕᐊᓕᕐᓗᑎᒃ 

ᑕᐃᒪᓐᓇ ᐱᒍᓐᓇᕐᓂᐊᕐᒪᑕ. 

ᐊᑐᓕᖅᑎᑦᓯᕙᓪᓕᐊᒐᑦᑕ ᖃᕆᑕᐅᔭᒃᑯᑦ 

ᑎᑎᖅᑕᐅᕙᓪᓕᐊᖃᑦᑕᕋᔭᕐᓂᖏᓐᓄᑦ ᐃᓛᒃ 

ᑖᒃᑯᓄᖓᓗ ᓄᓇᓕᖕᓄᑦ 25-ᓄᑦ ᐊᒻᒪᓗ 

ᓯᕿᓐᖑᔭᖏᑦ ᐊᔾᔨᒌᓐᓇᑎᒃ ᐱᖕᒪᑕ. ᑕᒪᓐᓇ 

ᐊᒃᓱᕉᕐᓇᖅᑐᒻᒪᕆᐅᔫᒐᓗᐊᖅ. ᖁᔭᓐᓇᒦᒃᖅᐸᒃᑲ 

ᐃᖅᑲᓇᐃᔭᖅᓯᒪᔪᑦ ᑕᐃᒪᓐᓇ ᐊᒃᓱᕉᖅᓱᑎᒃ 

ᑕᐃᒪᓐᓇ ᐱᓕᕆᐊᖃᖅᐸᓪᓕᐊᖕᒪᑕ 

ᐃᓕᓐᓂᐊᖅᐸᓪᓕᐊᓪᓗᑎᒡᓗ ᖃᓄᖅ 

ᐊᑐᖅᑕᐅᓲᖑᖕᒪᖔᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 505 - 3(3): ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑎᒪᓂᕐᔪᐊᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᖃᕈᒪᔪᖓ ᐱᕙᓪᓕᐊᔪᓕᕆᒃᑯᖅ 

ᒥᓂᔅᑕᖓᓐᓄᑦ ᐅᖃᐅᓯᓕᐊᕆᖅᑲᐅᔭᖓᑕ ᐅᓪᓗᒥ 

ᓄᓇᕗᒻᒥ ᓂᕿᖃᑦᑎᐊᓂᕐᒧᑦ ᑲᑎᒪᓂᕐᔪᐊᕐᓂᖓᑕ 

ᑐᕌᖓᔪᓂᑦ. 

 

ᐱᓕᕆᓂᐅᔪᑦ ᓄᓇᕗᒻᒥ ᓂᕿᖃᑦᑎᐊᓂᕐᒧᑦ 

ᑲᑎᒪᓂᕐᔪᐊᑎᒍᑦ ᐊᒻᒪᓗ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᑎᒍᑦ 

ᑲᑐᔾᔨᓂᐅᓯᒪᕗᐃᑦ ᐊᔾᔨᒌᓐᖏᑦᑐᓄᑦ ᑎᒥᓄᑦ, 

ᐱᖃᑕᐅᓪᓗᑎᑦ ᑐᓐᖓᕕᒃᑯᑦ ᐊᒥᓱᓪᓗ 

ᐊᑭᓕᖅᓱᖅᑕᐅᖏᑦᑐᑦ ᓄᓇᕘᓕᒫᒥ. 

 

ᒥᓂᔅᑕᐅᑉ ᐅᓂᒃᑳᖓᓂ ᑕᐃᓯᖅᑲᐅᒻᒪᑦ 39 

ᓯᕗᓪᓕᐅᔾᔭᐅᔪᒃᓴᐃᑦ ᓄᓇᕗᒻᒥ ᓂᕿᖃᑦᑎᐊᑎᓂᕐᒧᑦ 

ᐸᕐᓇᐅᑎᖓᓃᒐᔭᖅᑐᓂᑦ, ᐃᓚᖓᑦ ᐅᓇ 

ᑐᓂᕐᕈᓯᓐᓂᕐᒧᑦ ᓂᕿᓂᑦ ᒪᓕᒐᖅ ᐃᓚᒋᔭᐅᓪᓗᓂ. 

ᑕᐃᒪᐃᓐᓂᖓᓄᑦ 38-ᑐᐃᓐᓇᐅᓕᖅᐳᑦ ᐃᓚᒋᐊᓖᑦ 

ᓱᓕ ᐸᕐᓇᐅᑎᒃᓴᒥ.  

 

ᖃᐅᔨᒍᒪᑐᐃᓐᓇᖅᑐᖓ ᐸᕐᓇᐅᑕᐅᕙᓪᓕᐊᔪᑎᒍᑦ 

ᐋᖅᑭᓱᖅᑕᐅᓚᐅᖅᑐᑦ ᑲᑎᒪᒍᑕᐅᑎᓪᓗᒍ ᒫᓐᓇᒧᑦ 

ᑎᑭᓪᓗᒍ, ᑕᐃᒪᓕ ᑭᒃᑯᑦ ᑖᒃᓱᒥᖓ ᐸᕐᓇᐅᑎᒥᒃ 

ᑎᑎᕋᖅᐸᓪᓕᐊᕙᑦ? ᑐᓐᖓᕕᒃᑯᓪᓗ ᐊᒻᒪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖐᑦ ᐱᓕᕆᖃᑎᒌᑉᐹᑦ 

ᐅᕝᕙᓘᓐᓃᑦ ᐱᓕᕆᔨᖁᑎᖏᓐᓄᑦ 

ᐊᔪᖅᓴᓗᐊᖅᑕᐃᓕᒪᑎᑦᑎᔨᖁᑎᖏᓐᓂ? ᖁᔭᓐᓇᒦᒃ 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᖅᐸᕋ ᑲᑎᒪᔨ ᐊᐱᕆᒻᒪᑦ. 

ᑖᒃᑯᐊ ᓂᕿᖃᑦᑎᐊᑎᓂᕐᒧᑦ ᑲᑐᔾᔨᖃᑎᒌᑦ 

ᐅᓂᒃᑳᓕᐅᕐᓂᐊᖅᐳᑦ ᐱᓕᕆᖃᑎᖃᕐᓗᑎᑦ 

ᐊᔪᖅᓴᓗᐊᖅᑕᐃᓕᒪᔪᓕᕆᔨᒃᑯᓐᓂᒃ ᓄᓇᕗᑦ 

ᑐᓐᖓᕕᒃᑯᓪᓗ ᐊᒻᒪ ᑲᑎᒪᔨᕋᓛᑦ ᐱᖃᓯᐅᑎᑦᑎᔪᑦ 

ᓇᒻᒥᓂᕆᔭᓂᑦ ᓄᓇᓕᓐᓂᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓱᓕ 

ᓱᖅᑯᐃᑦᑎᐊᓐᖏᓐᓇᒪ ᑭᒃᑯᓪᓚᑦᑖᑦ 

ᑎᑎᕋᕐᓂᐊᕐᒪᖔᑕ ᐸᕐᓇᐅᑎᒥᒃ. 

ᑎᑎᕋᖅᑕᐅᓯᒪᔪᖅᑕᖃᖅᐹ 

ᐊᑐᐃᓐᓇᕈᖅᑕᐅᔪᓐᓇᖅᑐᒥᒃ ᑕᖅᑲᒃᑯᐊ 

ᖃᐅᔨᒪᓂᐊᕐᒪᑕ ᐊᒻᒪᓗ 

ᑐᓴᐅᒪᔾᔪᑎᑦᑎᐊᕙᐅᓂᐊᕐᒪᑦ ᐱᓕᕆᖃᑕᐅᔪᐃᑦ 

ᑎᑎᕋᕐᓂᐊᖅᑐᓂᑦ ᑕᒪᑐᒥᖓ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓕᒃᑲᓂᖅᐸᕋ ᑲᑎᒪᔨ ᐊᐱᕆᒻᒪᑦ. 

ᐋᓐᓂᐊᖃᑦᑕᐃᓕᓕᕆᔨᒃᑯᑦ, ᐊᖅᑯᑎᖃᕐᓗᑎᑦ 

ᓂᕿᑦᑎᐊᕙᓕᕆᔨᒃᑯᖏᓐᓂᒃ, ᓯᕗᓕᐅᕆᓂᐊᖅᑐᑦ 

ᑕᒪᑐᒥᖓ, ᑭᓯᐊᓂ ᑎᑎᕋᖅᓯᒪᔪᐃᑦ 

ᒪᓕᒐᓕᐅᖅᑎᒧᐊᕐᓂᐊᖅᐸᕋ ᐱᑐᐊᕈᒃᑯ 

ᑎᑎᕋᖅᑕᐅᓯᒪᓕᖅᐸᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᓪᓕᐊᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗᑦᑕᐅᖅ ᑕᕝᕙᓂ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓᓂᑦ, ᐅᖃᐅᓯᖃᒻᒪᑦ 

ᓂᐅᕕᕐᕕᖃᖅᑐᑦ ᐃᓚᐅᓂᐊᕐᓂᖏᓐᓄᑦ ᓂᖀᑦ 

ᒥᒃᓵᓄᑦ. ᐃᓛᒃ ᓄᓇᓕᓐᓃᑦᑐᑦ ᐃᓱᒪᓚᐅᓲᖑᒻᒪᑕ 

ᓂᐅᕕᕐᕖᑦ ᐊᑭᑦᑐᕆᐊᕆᓗᐊᖃᑦᑕᕐᒪᑕ 

ᐱᔨᑦᑎᕋᐅᑎᖃᖅᑎᑦᑎᓐᖏᓗᐊᖅᑐᑎᓪᓗ.  

 

ᑐᑭᓯᔪᒪᑐᐃᓐᓇᖅᑐᖓ: ᑲᑎᒪᓂᕐᒥ ᑕᐃᒃᑯᐊ 

ᖃᖓᑕᓲᖅᑏᑦ ᒪᕐᕉᒃ ᖃᖓᑕᓲᖅᑎᓕᒫᓪᓘᓐᓃᑦ 

ᓄᓇᕗᒻᒧ ᐱᖃᑕᐅᓚᐅᖅᐹᑦ ᓂᕿᖃᑦᑎᐊᓂᕐᒧᑦ 

ᑲᑎᒪᓂᕐᒥ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᑐᑭᓯᒋᐊᕈᑏᑦ ᑎᑎᕋᕐᓂᐊᖅᑕᕐᓂᑦ 

ᐃᓚᐅᑎᓐᓂᐊᖅᐸᒃᑲ ᐅᓂᒃᑳᖅ ᐱᑐᐊᕈᒃᑯ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᑐᑭᓯᒋᐊᕈᑎᒃᓴᐃᑦ ᐅᑕᖅᑭᓂᐊᖅᐸᒃᑲ. ᕿᒥᕐᕈᓪᓗᒍ 

ᐊᑭᑐᔪᐊᓗᐃᑦ ᖁᑦᑎᑦᑐᒥ, 

ᓂᕿᑖᕋᓱᓐᓂᕐᒧᐊᖓᖅᑰᔨᕙᒻᒪᑕ, ᓂᐅᕕᕐᕕᓖᑦ 

ᑲᑎᒪᓂᕐᒦᖃᑕᐅᓚᐅᖅᑐᑦ ᐃᓚᓕᐅᑎᓗᒋᑦ. ᐊᒻᒪᓗ 

ᖃᖓᑕᓲᖅᑏᑦ ᓂᕿᓂᑦ ᑎᑭᑎᑦᑎᕙᒃᑐᑦ ᓄᓇᓕᓐᓄᑦ 

ᐅᓯᔾᔪᑏᓪᓗ ᐊᑭᑐᓂᖏᑦ.  

 

ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᔭᕐᓂᒃ 

ᑐᑭᓯᔪᒪᒐᓗᐊᖅᑐᖓ ᒥᓂᔅᑕ 

ᑐᑭᓯᒋᐊᖁᓐᖏᖃᒻᒪᖔᖅ ᐅᓯᖃᑦᑕᖅᑐᑦ 

ᐅᒥᐊᕐᔪᐊᒃᑯᑦ,  

ᓄᓇᓯᒃᑯᑦ ᐅᓯᑲᖅᑕᖅᑭᒃᑯᓪᓘᓐᓃᑦ 

ᑲᑎᒪᓂᕐᒦᖃᑕᐅᓚᐅᕐᒪᖔᑕᓗ. ᐅᕙᓐᓄᓪᓕ 

ᐊᑕᖏᓕᕋᔭᕐᒪᑦ ᐃᓱᒪᓐᓂ ᖃᓄᖅ ᓂᖀᑦ ᐊᓯᖏᓪᓗ 

ᓂᐅᕕᐊᒃᓴᐃᑦ ᐱᔨᑦᑎᕋᐅᑏᓪᓗ 

ᓄᓇᓕᓐᓄᐊᖅᑕᐅᓲᖑᒻᒪᖔᑕ. ᖃᖓᑕᓲᒃᑯᑦ 

ᐅᒥᐊᕐᔪᐊᒃᑯᓪᓗ ᓇᓪᓕᐊᓅᖓᓲᖑᒻᒪᑕ. ᑕᒪᓐᓇ 

ᑐᓴᕈᑎᖃᖅᑎᒍᓐᓇᕈᓂᐅᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒥᑦᑎᖃᕐᓂᖓ ᒪᓕᒐᓕᐅᖅᑎ 

ᐅᖃᐅᓯᖃᖅᑎᓪᓗᒍ ᖃᖓᑕᓲᖅᑎᓂᑦ 

ᐅᒥᐊᕐᔪᐊᖃᖅᑐᓂᓪᓗ ᓇᓗᓇᖅᑐᖅ. ᑕᒪᒃᑯᐊ 

ᑮᓇᐅᔭᓕᐅᖃᑦᑕᕆᐊᖃᒻᒪᑕ ᑕᐃᒪᐃᒐᓗᐊᖅᑐᖅ, 

ᑭᓯᐊᓂᓕ ᑲᑎᖃᑕᐅᓂᖏᓐᓄᑦ 

ᐃᑲᔫᑎᒋᒐᓚᒍᓐᓇᖅᐸᕗᑦ 

ᐋᖅᑭᔾᔪᑎᒃᓴᖅᓯᐅᖅᑎᓪᓗᑕ ᒪᑯᓄᖓ 

ᐊᔪᖅᓴᓗᐊᓐᖑᐊᖅᑐᓄᑦ. ᐱᖃᑕᐅᔪᓕᒫᑦ 

ᑖᒃᑯᐊᖑᑎᓪᓗᒋᑦ, ᐸᕐᓇᐅᑎᓕᐅᕋᓱᒍᒪᓂᐊᖅᐳᒍᑦ 

ᐃᑲᔫᑎᖃᖅᑐᒥᒃ ᓄᓇᓕᓐᓄᑦ, ᐱᓗᐊᖅᑐᒥ 

ᐅᓯᔭᐅᔾᔪᑏᑦ ᐊᑭᖏᓐᓄᑦ ᐊᓯᖏᓐᓄᓪᓗ. 

 

ᒪᓕᒐᓕᐅᖅᑎ ᖃᐅᔨᒪᕗᖅ ᖁᑦᑎᓂᖅᓴᒧᐊᕈᕕᑦ 

ᐅᖓᓯᓪᓕᕙᓪᓕᐊᔪᒥᒃ ᑕᒪᓐᓇᐅᑕᖅᐳᖅ ᐅᖅᓱᐊᓘᑉ 

ᐊᑭᖓ ᐃᓚᖃᓯᐅᔾᔭᐅᕙᒃᑐᖅ ᐅᓯᖃᑦᑕᖅᑐᓄᑦ 

ᑕᒪᓐᓇᓗ ᐊᑭᑦᑐᕈᑕᐅᓚᕿᕙᒃᑐᓂ. 

ᑲᑐᔾᔨᖃᑎᒌᓐᓂᒃᑯᑦ ᑐᓴᐅᒪᖃᑎᒌᑦᑎᐊᕐᓂᒃᑯᓪᓗ 

ᓇᒻᒥᓂᖃᖅᑐᑦ, ᐊᓯᖏᑦ ᑎᒥᐅᔪᑦ, ᓄᓇᕗᑦ 

ᑐᓐᖓᕕᒃᑯᑦ ᐃᓄᐃᑦ ᑎᒥᖁᑎᖏᓪᓗ 

ᐊᕕᑦᑐᖅᓯᒪᔪᓂ, ᓇᓕᕌᕈᑎᒃᓴᓕᐅᕐᓂᖅ 

ᐊᑭᑦᑐᖅᐸᓪᓕᐊᓂᖅ ᖁᕝᕙᓯᒍᓐᓃᖁᓪᓗᒍ 

ᑐᕌᒐᕆᕙᕗᑦ. ᐃᒫᒃ ᐱᕕᑦᑎᐊᖅᑐᑕ 

ᖃᓄᖅᑑᕈᑎᒃᓴᖅᓯᐅᕋᓱᒃᑲᑦᑕ 

ᐃᑲᔪᖅᑕᐅᔭᕆᐊᖃᖅᑐᓕᒫᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 506 - 3(3): ᐅᖅᑰᓴᖅᓯᒪᔪᖅ 

ᓄᓇᓯᐅᑎᒃᑯᕕᒃ ᐃᓕᓐᓂᐊᕐᕕᒻᒧᑦ ᐹᓯᒧᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᕝᕙᓂ 

ᐅᓪᓗᒥᒃᑲᓐᓂᖅ ᑲᑎᒪᔾᔪᑎᒃᓴᑦᑎᓐᓂᑦ ᓇᒻᒪ 3-ᒦᑦᑐᖅ 

ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᐅᖃᐅᓯᖃᖅᑲᐅᒐᒪ 

ᐅᖅᑰᓴᖅᓯᒪᔪᒥᒃ ᐹᓯᖃᕐᕕᖃᕆᐊᖃᕐᓂᖓᓂᒃ. 

ᒫᓐᓇᓕ ᐊᐱᕆᒍᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᑖᒃᓱᒧᓐᖓᖃᐃ 

ᑰᒑᕐᔪᒻᒥᐅᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ 

ᑎᑎᖅᑲᖅᑖᓚᐅᖅᐳᖅ ᒥᓂᔅᑕ ᐃᓕᓐᓂᐊᕐᕕᐅᑉ 

ᐹᓯᖓ ᐅᖁᖅᓴᐅᑎᖃᖅᑐᒦᖁᓪᓗᒍ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓇᒥ ᒥᓂᔅᑕ ᓂᖓᖅ. 

ᐃᓕᓂᐊᖅᑐᓕᕆᓂᕐᒧᑦ ᒥᓂᔅᑕ ᒥᔅ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᓯᕗᓪᓕᖅᐹᒥᒃᑕᐅᖅ 

ᐅᖃᕐᓗᖓ, ᖁᔭᓕᕗᖓ ᑕᐃᑲᓂ 

ᑰᒑᕐᔪᖕᒦᑦᑐᓐᓇᑦᑎᐊᓚᐅᕋᑦᑕ ᓄᓇᓕᖕᓂ ᑕᑯᓪᓗᑕ 

ᐃᑲᔫᑎᑳᕚᓪᓕᖃᑦᑕᕐᒪᑦ ᐃᔨᑦᑎᓐᓄᑦ. ᐅᖃᕐᒃᑎᑦᑎᔨ 

ᐅᕙᖓᓕ ᓇᖕᒥᓂᖅ ᓱᓕ ᑕᑯᓚᐅᖏᑦᑐᖓ ᑭᓯᐊᓂ 

ᓂᕆᐅᒃᐳᖓ ᑐᓴᕋᔭᓛᕐᒪᖔᕐᒪ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑰᒑᕐᔪᖕᒥᑦ 

ᐅᖅᑰᓴᐅᑎᖃᖅᑐᒥ ᑭᓐᖑᒪᒃᓯᕐᓂᖏᓐᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 507 - 3(3): ᖃᓄᐃᓕᖓᓂᖓ 

ᐊᓇᐅᓐᖑᐊᕐᕕᒃ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᐅᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᖃᑎᒃᑲᓗ. ᐅᖃᖅᑎ 

ᖃᐅᔨᒪᔪᖓ ᓄᓇᑦᑎᓂ ᐃᓱᒪᖃᓐᖑᐊᖅᖢᖓᓗ 

ᐃᒻᒪᖄ ᒪᐃᓇᔅ 35-ᒥ ᓂᒡᓚᓱᖕᓂᖃᖅᑐᖅ. ᑭᓯᐊᓂ 

ᐊᐱᕆᔪᒪᔪᒻᒪᕆᐊᓘᒐᒪ ᒐᒪᓕᕆᔨᒃᑯᑦ 

ᓯᕗᓕᖅᑎᖓᓐᓄᑦ ᒥᓂᔅᑕ ᑯᓱᒐᕐᒧᑦ ᐱᔾᔪᑎᖃᖅᑐᒥᒃ  



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3469 

ᐊᓇᐅᓕᒑᑉᕕᖕᒥ ᒥᑦᑎᒪᑕᓕᖕᒥ 

ᐅᐱᕐᖔᓐᖑᕈᒫᕐᒥᖕᒪᑦ, ᒪᓐᓇ ᖃᓂᖅᑰᔨᔫᒐᓗᐊᖅ.  

 

ᒥᓂᔅᑕ ᑕᐃᔅᓱᒪᓂ ᐊᐱᖅᓱᓚᐅᖅᓯᒪᒐᒃᑯ ᔫᓐ 7-

ᖑᑎᓪᓗᒍ ᐊᓇᐅᓕᒑᒃᕕᖕᒥ ᖃᓄᐃᓕᖓᓕᕐᒪᖔᑦ, 

ᐱᕙᓪᓕᐊᖕᒪᖔᑦ. ᑕᐃᔅᓱᒪᓂ ᑭᐅᖃᑦᑕᓚᐅᕐᒪᖓ 

ᐅᖃᐅᓯᖃᖅᖢᓂ ᐱᓕᕆᖃᑎᖃᕐᓂᐊᕋᒥᒎᖅ 

ᕼᐋᒻᓚᒃᑯᓐᓂᑦ ᒥᑦᑎᒪᑕᓕᖕᒥ. ᑖᓐᓇᐊᓇᐅᓕᒑᒃᕕᒃ 

ᐱᑕᖃᓕᕈᓐᓇᖁᓪᓗᒍ ᐅᖃᖅᑎ, ᒥᓂᔅᑕᒧᑦ 

ᐊᐱᕆᔪᒪᔪᖓ ᓯᕗᓪᓕᖅᐹᒥ. 

ᑐᓴᖅᑎᒋᐊᕈᓐᓇᖅᐱᑎᒍᑦ ᐃᒡᓗᒥ ᑕᐃᔅᓱᒪᓂ 

ᐅᖃᓚᐅᖅᓯᒪᑎᓪᓗᑎᑦ ᑭᖑᓂᖓᒍᑦ 

ᖃᓄᐃᓕᒋᐊᖅᓯᒪᔪᖃᓕᕐᒪᖔᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓄᓇᓕᖕᓂ ᒐᕙᒪᓕᕆᔨᒃᑯᓐᓂ ᐱᔨᑦᑎᕋᖅᑎᒃᑯᓐᓂ 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃᒡᓗ ᑖᑉᓱᒥᖓ ᐊᐱᕆᒐᕕᑦ. 

ᐅᖃᖃᑎᒋᖃᑦᑕᓚᐅᖅᑳᖅᑎᓪᓗᓄᒃ ᐃᖅᑲᐅᒪᓂᕋ 

ᓈᒻᒪᓈᓪᓛᖕᓂᖅᐸᑦ, ᑐᓴᖃᑦᑕᓕᓚᐅᖅᖢᖓ 

ᒥᑦᓯᒪᑕᓕᖕᓯᐅᒡᒎᖅ ᐊᓇᐅᓕᒑᕐᕕᓕᐅᕐᓂᐊᓕᕐᒪᑕ 

ᓇᖕᒥᓂᖃᖅᑐᑦ ᒥᑦᓯᒪᑕᓕᖕᒥᐅᑕᐃᑦ 

ᐃᓚᐅᖃᓯᐅᑎᓗᑎᒃ ᓇᖕᒥᓂᖃᖅᑎᓪᓗᒎᖅ ᑖᑉᓱᒥᖓ 

ᐱᓕᕆᖃᑕᐅᓂᐊᓕᓚᐅᕐᒪᑕ ᑖᑉᑯᐊ 

ᒥᓂᔅᑕᐅᕝᕕᒋᔭᕋ ᑕᒪᑐᒥᖓ 

ᐃᓚᐅᖃᑕᐅᓂᐊᓕᓚᐅᖅᓯᒪᑉᓗᓂ 

ᐊᓇᐅᓕᒑᕐᕕᓕᐅᕐᓂᕐᒥ ᐊᐅᔭᐅᓂᐊᖅᑐᖅ. 

ᑕᐃᖃᓐᖓᑦ ᓯᓚᑖᒍᑦ ᑐᓴᒃᑲᓐᓂᓚᐅᓐᖏᓚᖓ 

ᖃᓄᐃᑦᑐᕕᓂᐅᓕᕐᒪᖔᑕ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᓱᒐᖅ. 

ᐃᓚᒋᐊᕈᑏᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃᒡᓗᒥᔅᑕ ᒥᓂᔅᑐ. ᑕᐃᔅᓱᒪᓂ ᑖᓐᓇ 

ᐅᖃᐅᓯᕆᖃᑦᑕᖅᖢᑎᒍᑦ ᐱᖃᓯᐅᔾᔨᖃᑦᑕᓚᐅᓯᒪᖕᒪᑦ 

ᐃᓚᐅᓐᖏᓕᐅᕐᓗᑕᐅᒋᐊᖓᓂᒃ 

ᐱᔭᕆᐊᑐᔾᔪᑕᐅᔭᕆᐊᒃᓴᖓᓂᕐᓗ 

ᓯᐅᕋᖅᑕᕆᐊᖃᕐᓂᖓᓂᒃ. ᐊᖏᔪᒻᒪᕆᐊᓗᖕᒥᒃ 

ᐱᔭᕆᐊᖃᕐᓂᐊᕋᒧᒋᔭᐅᓚᐅᑦᒪᑦ 

ᓯᐅᕋᓕᖅᓱᖅᑕᐅᔭᕆᐊᖃᑦᓂᖓ ᐊᓇᐅᓕᒑᕐᕕᒃ. 

ᐊᒻᒪᓗ ᑕᐃᔅᓱᒪᓂ ᑐᑭᓯᓇᓚᐅᖅᓯᒪᖕᒪᑦ ᒥᓂᔅᑐᑉ 

ᐱᓕᕆᕝᕕᖓ ᐊᒻᒪᓗ ᕼᐋᒻᓚᒃᑯᑦ 

ᐅᖃᖃᑎᒌᖕᓂᐊᕐᒪᖔᑕ ᐃᓱᒪᒃᓴᖅᓯᐅᕐᓂᐊᕐᒪᖔᑕᓗ 

ᐊᔾᔨᒋᓐᖏᑕᖓᓂᒃ ᐃᒻᒪᖃ ᓄᓇᒥ ᐊᓯᐊᓂᑭᐊᖅ. 

ᐊᔾᔨᒌᖏᑦᑐᓂᒃ ᐅᖃᖃᑎᒌᖕᒪᑕ. ᒫᓐᓇᖃᐃ 

ᑐᓴᖅᑎᒋᐊᕈᓐᓇᖅᐹᖓ ᑭᓱᓂᒃ ᐅᕝᕙᓘᓐᓃᑦ ᖃᓄᖅ 

ᓇᓖᕌᖅᓯᒪᖕᒪᖔᔅᓯ, 

ᖃᓄᖅᑑᕆᐊᖅᓯᒪᖕᒪᖔᓯᓪᓘᓐᓃᑦ, 

ᑭᐅᔾᔪᑎᒋᓚᖑᖅᓯᒪᔭᐃᑦ ᒪᓕᒡᓗᒍ. ᖁᔭᓐᓇᒦᒃ 

ᐅᖃᖅᑎ.    

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᑦᑎᑦᓯᔩ. ᖁᔭᓐᓇᒦᒃᒡᓗ ᑕᒪᑉᓱᒥᖓ 

ᐅᖃᐅᓯᖃᕋᓐᓄᒃ ᒥᔅᑕ ᐃᓄᒃ. ᑖᒃᑯᐊ 

ᐊᓇᐅᓕᒑᕐᕕᓕᐅᖅᑕᐅᓂᐊᖅᑑᑉ ᒥᒃᓵᓄᑦ 

ᐃᓂᓕᐅᖅᑕᐅᔭᕆᐊᖃᕐᓂᐊᕐᓂᖓᑕ ᒥᒃᓵᓄᑦ. ᑖᓐᓇ 

ᐅᑯᓂᑲᓪᓚᐅᓕᖅᑐᖅ ᐱᓕᕆᐊᖑᓕᖅᖢᓂ. ᑖᑉᑯᐊ 

ᒥᓂᔅᑑᕝᕕᒋᔭᒃᑲ ᓴᖅᑭᑦᓯᓚᐅᖅᓯᒪᒐᓗᐊᖅᖢᑎᒃ 

ᑮᓇᐅᔭᒥᒃ ᐊᖏᖃᑎᒌᒍᒪᔪᑦ ᐅᕝᕙ 

ᐃᑲᔫᑎᒋᔪᓐᓇᖅᑕᕘᖅᓯᒪᔪᒥᒃ 

ᕿᐱᓗᒃᑕᐅᓚᐅᖅᓯᒪᑉᓗᓂ ᓱᐃᒋᔭᐅᔪᕐᓘᕝᕙᒃᑭᐊᖅ 

ᐊᒻᒪ ᐊᖏᖃᑎᒌᖕᓂᒃᑯᑦ ᕿᓂᖃᑎᒌᖕᓂᐊᓚᐅᕐᒪᑕ 

ᐃᓂᒃᓴᒥ ᐃᒻᒪᖃ ᐱᐅᓂᖅᓴᐅᔪᒥᒃ 

ᐊᑭᑐᓗᐊᓐᖏᓂᖅᓴᐅᔪᒥᖃᐃ.  

 

ᖃᓄᖅ ᑕᐃᑯᖓ ᑎᑭᑦᑐᓐᓇᕐᓂᐊᕐᒪᖔᑕ 

ᑲᑎᖃᑎᒌᖕᓂᐊᓚᐅᖅᖢᑎᒡᓗ ᑕᒪᓐᓇ ᐊᐅᔭᖅ  

ᑎᑭᓚᐅᖅᑎᓐᓇᒍ. ᑕᒪᓐᓇ 

ᖃᐅᔨᒋᐊᒃᑲᓐᓂᕐᓂᐊᖅᐸᕋ 

ᐱᓕᕆᖃᑎᒌᒃᑲᓐᓂᖁᓗᒍᓗ 

ᑕᐃᒪᓐᓇᐃᑦᑐᓕᕆᔨᒋᔭᕗᑦ ᑕᐃᑲᓂ 

ᒥᑦᑎᒪᑕᓕᖕᒥᐅᑕᕐᓂᑦ. ᑖᓐᓇᓗ 

ᑭᐱᓐᖑᐃᔭᖅᑐᓕᕆᓂᖅ ᕿᑎᒃᑐᓕᕆᓂᖅ ᑕᕝᕗᖓ 

ᑎᒥᑉᑎᓐᓄᑦ ᐊᑕᖃᓯᐅᑎᒻᒪᕆᓕᖅᑎᓪᓗᒍ ᑕᒪᓐᓇ 

ᐊᔪᕐᓇᖏᓐᓂᖅᓴᐅᖁᖅᑐᖅ. ᑎᓕᐅᕐᓂᐊᖅᐸᒃᑲ 

ᒥᑦᑎᒪᑕᓕᖕᒥ ᕼᐋᒻᓚᒃᑯᖏᑕ ᕿᑎᒃᑐᓕᕆᔨᖏᓐᓄᑦ 

ᑲᑎᒪᔨᖏᓐᓄᓪᓘᓐᓃᑦ ᐱᓕᕆᖃᑎᒌᒃᑲᓐᓂᖁᓗᒋᑦ 

ᑕᒪᓐᓇ ᐃᓂᓪᓚᖁᓐᓇᕋᓗᐊᕐᒪᑦ 

ᐊᓇᐅᓕᒑᕐᕕᒃᓴᖃᓐᖏᓐᓂᖅ ᑕᐃᑲᓂ ᒥᑦᑎᒪᑕᓕᖕᒥ. 

ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ 

ᒥᔅᑕ ᒥᓂᔅᑕ. ᑕᐃᓐᓇ ᐅᖃᐅᓯᕆᕋᑖᖅᑕᐃᑦ 

ᐱᓕᕆᓂᐊᕐᓂᕆᓂᕋᖅᑕᐃᑦ. ᑎᓕᐅᕈᒪᑐᐃᓐᓇᖅᖢᒍ 

ᒥᓂᔅᑕ ᐃᒻᒪᖃ ᐅᐱᕐᖔᖅ 

ᑲᑎᒪᒋᐊᓚᐅᖏᓐᓂᑦᑎᓐᓂ ᐅᑎᕐᕕᒋᔪᓐᓇᖅᐸᖓ 

ᑖᔅᓱᒥᖓ.  

 

ᒥᑦᑎᒪᑕᓕᖕᒥᐅᑎᒍᑦ ᖃᐅᔨᒪᓐᓂᖏᒃᑯᔅᓯ ᒪᐃᒥ 

ᐱᒋᐊᕐᓗᒍ ᑖᖅᓯᐅᕈᓐᓃᕐᓂᐊᕐᒥᒐᑦᑕ ᓯᑎᕝᕙ 

ᑎᑭᓐᓇᓱᖕᓂᖓᓂ. ᐅᓐᓄᐊᖑᑦᑕᕋᓗᐊᕌᖓᑦ 

ᐋᓇᐅᓕᒑᖃᑦᑕᕈᒫᕐᒥᒐᑦᑕ 

ᐱᑕᖃᑦᑎᐊᖁᒐᓗᐊᖅᖢᑎᒍᑦ. 

ᐅᐱᕐᖔᓐᖑᓚᐅᖏᓐᓂᖓᓂ ᑕᒪᑐᒧᖓ 

ᐅᓂᒃᑲᐅᑎᔪᓐᓇᕐᓂᐊᖅᐹᖓᖃᐃ 

ᖃᓄᐃᓕᖓᓂᐊᕐᒪᖔᖅ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᒥᑦᑎᒪᑕᓕᒃ  

ᑖᖅᓯᖃᑦᑕᓕᓚᐅᓐᖏᓐᓂᖓᓂᒃ ᑭᐅᒋᐊᕈᒫᖅᐸᒋᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᐅᓇ 

ᑐᑭᓯᐅᒪᔪᒪᓪᓗᒍ. ᓇᓗᓇᐃᖅᓯᓯᒪᕗᓯᖃᐃ 

ᐊᓇᐅᓕᒑᕐᕕᓕᐅᕋᓱᒃᖢᓂ ᕿᑎᕋᐃᐸᓗᒡᓗᓂ 

ᖃᔅᓯᖃᐸᓗᓲᖑᖕᒪᖔᑦ ᐊᓇᐅᓕᒑᕐᕕᑦᑎᐊᕙᖕᒥᒃ 

ᓴᓇᔪᖃᕋᓱᒃᑎᓪᓗᒍ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᑕᒪᓐᓇ ᓇᓗᓇᖅᐳᖅ ᐊᔾᔨᒌᖏᑦᑐᑦ 

ᓄᓇᓖᑦ ᐊᓇᐅᓕᒑᕐᕕᓕᐅᕌᖓᒥ ᐊᔾᔨᒌᖏᑦᑐᓂᒃ 

ᕿᓂᐅᓵᕐᓂᖃᓲᖑᖕᒪᑕ ᓄᓇᓕᖕᓂ.  

 

ᐃᓚᖏᑦ ᓄᓇᓖᑦ ᓯᐅᕋᖅᑕᕆᐊᑐᓐᖏᑦᑐᑦ 

ᐃᓚᖏᓪᓗ ᓯᐅᕋᖅᑕᕌᖓᒥᒃ ᕼᐋᒻᓚᒃᑯᑦ ᐱᓕᕆᔨᓂ 

ᓄᓇᒃᑰᕈᑎᖏᓪᓗ ᓇᖕᒥᓂᖅ ᐊᑭᓕᖅᓱᑐᓂᔾᔪᒃ 

ᓯᐅᕋᖅᑕᓲᖑᓪᓗᑎᑦ ᐃᓚᖏᓪᓗ ᒐᕙᒪᒃᑯᓐᓄᑦ 

ᐊᑭᓕᖅᑐᐃᖁᔨᑉᓗᑎᐅᓲᖑᖕᒪᑕ 

ᐊᔾᔨᒌᖏᑐᒻᒪᕆᐊᓘᖕᒪᑕ. ᐆᒃᑑᑎᒋᓗᒍ ᑲᖏᖅᖠᓂᖅ 

ᐊᓇᐅᒑᕐᕕᓕᐅᕋᒥ ᐃᒻᒥᓂᒃ ᑲᑎᒪᔨᖃᐅᕋᒥᒃ 

ᑮᓇᐅᔭᒃᓴᖅᓴᓇᓱᒃᑐᒍᓗ ᐱᓕᕆᓲᖑᓪᓗᑎᑦ 

ᖃᒪᓂᑦᑐᐊᕐᒥᓗ ᐃᑲᔪᖅᑕᐅᓲᖑᓪᓗᑎᑦ ᐃᓛᓐᓂ.  

ᒪᑯᐊᖑᖕᒪᑕ ᐃᒪᓐᓇ ᐊᑭᖃᓲᖑᕙᑦ 

ᐊᓇᐅᓕᒑᕐᕕᓕᐅᕐᓂᕐᓂ ᐊᔪᕐᓇᖅᑐᖅ, ᐅᖃᖅᑎᑦᑎᔩ. 

ᑭᓯᐊᓂ ᑕᒪᓐᓇ ᐱᓕᕆᖃᑎᒋᓂᐊᖅᐸᕗᑦ 

ᒥᑦᑎᒪᑕᓕᖕᒥᐅᑕᐃᑦ 

ᐊᓇᐅᓕᒑᕐᕕᒃᑖᕋᓱᒍᓐᓇᖁᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑭᒡᒐᑐᖅᑐᖅ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ.  

 

ᐊᐱᖅᑯᑦ 508 - 3(3): ᑮᓇᐅᔭᒃᑲᓂᕐᓂᑦ 

ᑐᒃᓯᕋᕐᓂᖅ ᐋᑐᐊᒥᒃ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᓯᕗᓕᖅᑎᒧᑦ. ᐅᑎᕐᓂᐊᕋᒪ ᐃᒃᐸᒃᓴᖅ 

ᐊᐱᕆᓚᐅᖅᑕᕐᓄᑦ ᑕᒪᒃᑯᐊ ᐱᖁᑎᕐᔪᐊᓄᑦ ᑮᓇᐅᔭᑦ 

ᐱᔾᔪᑎᒋᓪᓗᒋᑦ. 

 

ᐃᒃᐸᒃᓴᖅ ᐅᖃᓚᐅᕋᒪ ᐋᑐᕚᒥ ᑲᑎᒪᔨᕐᔪᐊᑦ 

ᐃᓚᖓᑦ ᐅᖃᖅᑕᒥᓂᖓᓂᒃ ᐊᑐᓚᐅᕐᒪᑦ 

ᐃᒪᐃᓕᖓᔪᖅ, "ᑕᖅᑭᐅᑉ ᐃᓗᐊᓂ, ᓄᓇᕗᑦ 

ᓯᕗᓕᖅᑎᖓᑦ ᐋᑐᐋᒦᓚᐅᕐᒪᑦ 

ᑐᒃᓯᕋᕆᐊᖅᑐᖅᓯᒪᓪᓗᓂ $500 ᒥᓕᐊᓂᒃ ᐅᑭᐅᓄᑦ 

ᑕᓪᓕᒪᓄᐊᖓᒐᔭᖅᑐᑎᑦ ᒪᕐᕈᐃᓐᓇᑯᓘᓐᓄᑦ." 

ᐅᖃᐅᓯᖃᕈᓐᓇᖅᐹ ᒪᕐᕉᖕᓂᒃ ᓱᓇᓄᑦ ᑮᓇᐅᔭᓂᒃ 

ᑐᒃᓯᕋᐅᑎᖃᓚᐅᕐᒪᖔᖅ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓛᓐᓂᑦ ᐱᔪᒪᔭᒃᑲ ᐱᔪᒪᓂᕋᖅᑕᒃᑲ ᐋᑐᕚᒧᑦ 

ᐅᖃᐅᓯᕆᓪᓗᒋᑦ ᐅᓄᓗᐊᕐᓂᕋᖅᑕᐅᕙᒃᖢᑎᒃ ᑕᕝᕙ 

ᒫᓐᓇ ᑐᓴᓕᕆᕗᒍᑦ ᐅᓄᓐᖏᓗᐊᖅᑐᒡᒎᖅ. 

ᐱᔭᕆᐊᖃᖅᑕᕗᑦ ᐅᓄᖅᑐᒻᒪᕆᐊᓘᖕᒪᑕ ᓄᓇᕗᒻᒥ 

ᓲᖃᐃᒻᒪᑦ ᓄᑖᖑᖕᒪᑦ. ᓄᑖᖑᒻᒪᑦ ᓱᓕ ᓄᓇᕗᑦ 

ᐊᒻᒪ ᑕᒪᒃᑯᐊ  

ᐊᑭᑐᔫᑏᑦ ᐱᔭᕆᐊᖃᖅᑕᕗᑦ ᐅᓄᖅᑐᒻᒪᕆᐊᓗᐃᑦ 

ᐱᑕᖃᐃᖦᖢᑎᒃ.  

 

ᐃᒃᐸᒃᓴᖅ ᐅᖃᓚᐅᖅᑕᕋ ᐅᖃᒃᑲᓐᓂᕐᓂᐊᕆᕙᕋ, 

ᐃᒡᓗᑭᒃᓴᕋᑦᑕ ᓄᓇᕗᒻᒥ ᐊᕐᕌᒍᒐᓴᖕᓂᓪᓗ ᑕᒪᓐᓇ 

ᐱᓕᕆᐊᕆᔭᕆᐊᖃᕐᓂᐊᖅᖢᑎᒍᑦ ᐃᒡᓗᒧᑦ 

ᑐᕌᖓᔪᓂᒃ ᑮᓇᐅᔭᓂᒃ ᐅᖃᐅᓯᖃᓚᐅᖅᐳᖓ 

ᐊᒻᒪᑦᑕᐅᖅ ᑕᒪᒃᑯᓄᖓ ᓄᑭᓪᓚᐅᑎᓄᑦ 

ᐅᐊᔭᒨᖅᑐᓄᑦ ᐊᐅᓚᐅᑎᓄᑦ ᐊᑐᖅᑐᒃᓴᓂᒃ 

ᐱᔾᔪᑎᖃᖅᖢᖓ. ᓲᖃᐃᒻᒪ ᐃᓚᖏᑦ ᓄᓇᓖᑦ 

ᐊᐅᓚᑕᐅᓂᖏᑦ ᓄᓇᓕᖕᓄᑦ ᐃᑯᒻᒪᖅᑯᑎᓄᑦ 

ᐱᑐᖃᒻᒪᕆᐅᖕᒪᑕ 50 ᐅᖓᑖᓃᑦᑐᓪᓘᓐᓃᑦ 

ᐊᕐᕌᒍᐃᑦ ᐊᒻᒪᓗ ᑕᐅᑐᓐᖑᐊᕐᓗᒍᖃᐃ.  

 

ᓲᕐᓗ ᐃᖃᓗᒃᑑᑦᑎᐊᕐᒥ ᑕᐃᑲᓂ ᐃᒡᓗᒥᒃ 

ᐃᓚᔭᐅᕚᓪᓕᕐᓂᐊᓕᕐᒥᖕᒪᑕ ᐅᑭᐅᖅᑕᖅᑐᒥ 

ᑭᓪᓕᓯᓂᐊᕐᕕᒃ ᖃᐅᔨᓴᖅᑎᓂᒃ. ᑕᐃᓐᓇ 

ᐱᔭᕇᖅᑕᐅᒃᐸᑦ ᓈᒻᒪᒃᑲᔭᕋᓗᐊᖅᐹ ᑕᐃᓐᓇ 

ᐊᐅᓚᐅᑎᖏᑦ ᓄᓇᓕᖕᓄᑦ ᒫᓐᓇ 

ᒥᑭᒃᓴᓗᐊᒻᒪᕆᓕᖅᑎᓪᓗᒋᑦ 

ᐃᓚᒋᐊᒃᑲᓐᓂᖅᐸᓪᓕᐊᑎᓪᓗᒋᑦ ᓄᓇᓕᒃᐳᑦ 

ᐊᐅᓚᐅᑏᑦ ᓈᒻᒪᖃᑦᑕᕋᓗᐊᖅᐹ?  

 

ᑕᒪᒃᑯᐊ ᐱᒻᒪᕆᐊᓘᖕᒪᑕ ᓲᕐᓗ ᐆᒻᒪᑎᕗᓪᓗ 

ᑕᖅᑐᕗᓪᓗ ᓄᓇᓕᐅᑉ ᐃᓗᐊᓂ ᑕᐃᒪᓐᓇ 

ᐱᒻᒪᕆᐅᑎᒋᔪᓂᒃ ᐱᓕᕆᒐᑦᑕ. 

ᓂᐅᕕᕋᓱᒍᓐᓇᖅᐸᑎ? (ᑐᓵᔨᑎᒍᑦ) ᐆᒻᒪᑎᒋᕙᐅᒃ 

ᑕᖅᑐᒋᕙᐅᓪᓗᑭᐊᖅ? (ᑐᓵᔨᑎᒎᕈᓐᓃᖅᑐᖅ) ᓲᕐᓗ 

ᐃᒪᓐᓇᐃᒻᒪᑦ. ᐊᔾᔨᒌᓐᖏᑦᑐᓂᒃ 

ᐱᔭᕆᐊᖃᖃᑦᑕᕋᑦᑕ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᕈᓐᓇᖅᐳᖓᖃᐃ, ᓯᕗᓕᖅᑎᐅᑉ ᐅᖃᖅᑕᖓ 

ᒪᓕᓪᓗᒍ ᐅᓇ ᑲᑎᒪᔨᕐᔪᐊᖑᖃᑕᐅᔪᖅ ᑕᒻᒪᖅᑐᓂ 

ᐅᖃᖅᑐᒥᓂᐅᓇᕋᐃᓐᓂᕐᒪᑦ ᐊᒻᒪᓗ ᑕᐃᒃᑯᐊ $500 

ᒥᓕᐊᓐ ᐅᑭᐅᓄᑦ ᑕᓪᓕᒪᓄᑦ 

ᒪᕐᕈᑐᐃᓐᓇᑯᓘᒐᔭᓐᖏᒻᒪᑕ  



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᖏᑦᑐᓄᑦᑕᐅᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

(ᑐᓴᔨᑎᒍᑦ) ᑕᐃᒫᒍᓐᖏᑦᑐᖅ 

ᐅᖃᖅᑐᒥᓂᐅᓇᕋᐃᓐᖏᑦᑐᖓ ᐊᒻᒪᓗ 

ᐅᖃᓚᐅᕐᓇᖓ ᑐᒃᓯᕋᐅᑎᒐ 

ᐊᒥᓱᓄᐊᖓᒐᔭᕐᓂᖓᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ.  

 

ᐊᐱᖅᑯᑦ 509 - 3(3): ᐃᓄᓕᕆᔨᔾᔪᑎᓂᑦ 

ᐋᖅᑭᒋᐊᒃᑲᓐᓂᕈᑎᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ 

ᐅᑯᐊ ᐃᓄᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  

 

ᒐᕙᒪᒃᑯᑦ ᐃᒪᓐᓇᐃᓕᓚᐅᖅᓯᒪᖕᒪᑕ ᑖᓐᓇᒎᖅ 

ᖃᓂᒪᑦᑕᐃᓕᓂᖅ ᐊᒻᒪ ᐃᓄᓕᕆᔨᒃᑯᑦ ᐊᕕᒃᐸᑦ 

ᑖᓐᓇ ᓱᕈᓯᓕᕆᓂᕐᒧᑦ ᐱᓕᕆᐊᖑᖃᑦᑕᖅᑐᑦ 

ᐃᖢᐊᖅᓯᕚᓪᓕᕐᓂᐊᖅᐳᑦ ᐊᒻᒪᓗ ᑕᒪᒃᑯᐊ 

ᐃᑲᔫᑕᐅᖃᑦᑕᖅᑐᑦ ᓄᓇᕗᒻᒧᑦ 

ᐃᒃᐱᖕᓇᕐᓂᖅᓴᐅᓕᕐᓗᑎᑦ. ᒥᓂᔅᑕᖃᐃ 

ᐅᓂᒃᑳᕈᓐᓇᖅᓯᕗᖅ ᑖᓐᓇ ᑕᐃᒪᐃᓕᖓᓕᖅᐸᑦ 

ᖃᓄᖅ ᐱᕚᓪᓕᖅᓯᒪᓕᖅᐸ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᖅᐸᕋᓗ ᒥᔅᑕ ᑰᓕ, 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᕆᔭᐅᕙᓚᐅᖅᓯᒪᔪᖅ.  

ᖃᐅᔨᒪᓇᓱᒋᒐᔭᓐᖑᐊᖅᑕᕋ ᑕᒪᑐᒪᐅᑉ 

ᑭᐅᔾᔪᑎᖓᓂᒃ. 

 

ᐅᖃᖅᑎ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒃᓱᐊᓗᒃ 

ᐊᖏᔫᓪᓗᓂ ᐱᓕᕆᕕᐅᕗᖅ. 1,000 ᐅᖓᑖᓂ 

ᐃᖅᑲᓇᐃᔭᖅᑎᖃᖅᐳᖅ, ᐅᐊᑦᑎᐊᓵᖅ ᐅᖃᖅᑲᐅᒐᒪ, 

25-ᖑᔪᓂᑦ ᓄᓇᓕᓐᓂ. ᐅᑯᐊᖑᓪᓗᑎᒃ 

ᐋᓐᓂᐊᖃᓐᓇᖏᑦᑐᓕᕆᔾᔪᑎᑦ ᐊᒻᒪᓗ 

ᐃᓄᓕᕆᔾᔪᑎᑦ ᐱᓕᕆᐊᖑᓪᓗᑎᑦ. ᐃᓄᓕᕆᔾᔪᑎᑦ 

ᑕᕐᕆᓯᒪᔫᔮᓗᐊᖅᐸᑉᐳᑦ 

ᐋᓐᓂᐊᖅᑕᐃᓕᒪᓕᕆᔭᐅᔪᓂᑦ. ᑕᐃᒪᓐᓇᐃᒻᒪᑦ 

ᐊᕕᓯᒪᓕᖅᐸᑕ ᑖᒃᑯᐊ ᓴᖅᑭᖅᑎᑕᐅᓗᓂ ᓄᑖᖅ 

ᐱᓕᕆᕕᒃ ᐃᓚᔮᕇᓄᑦ ᐱᔨᑦᑎᕋᖅᑎᐅᓂᐅᖅᑐᓂᑦ 

ᐃᓄᓕᕆᓂᖅ ᑕᐃᑯᓐᖓᖅᑕᐅᓗᓂ, 

ᓂᕿᑖᕈᑎᑖᕈᑎᑦ ᑕᐃᑯᖓᖅᑕᐅᓗᑎᑦ, 

ᐃᖅᑲᓇᐃᔮᓂᑦ ᐱᕙᓪᓕᐊᔭᐃᓂᕐᓗ, ᐲᕐᓗᒍ 

ᐊᔪᖅᓴᓗᐊᖅᑐᓕᕆᓂᖅ ᐱᕙᓪᓕᐊᔪᓕᕆᔨᒃᑯᓐᓂᒃ, 

ᐲᕐᓗᒍᓗ ᐊᖏᕐᕋᖃᓐᖏᑦᑐᓕᕆᓂᕐᖅ 

ᐃᒡᓗᓕᕆᔨᕐᔪᐊᑯᓐᓂᒃ ᑭᖑᓂᐊᒍᓪᓗ ᑕᒪᒃᑯᐊ 

ᐱᓕᕆᕖᑦ ᐱᓕᕆᔪᓐᓇᖅᓯᓕᕐᓗᑎᑦ 

ᐱᔭᒃᓴᓪᓗᐊᑕᒥᓄᑦ. 

 

ᓇᓗᓇᐃᔭᐅᑎᑕᖃᓐᖏᒃᑲᓗᐊᖅᑐᖓ ᑭᓯᐊᓂᓕ 

ᑕᐃᒃᑯᐊ ᑕᐃᒪᓐᓇᐃᑦᑐᓂᑦ ᑐᑭᓯᔪᐃᑦ, 

ᐃᖏᕐᕋᑦᑎᐊᕐᓂᖅ ᑐᓐᖓᒻᒪᑦ ᐱᓕᕆᑦᑎᐊᓂᕐᒧᑦ. 

ᑕᐃᒪᓐᓇᓗ ᖃᐅᔨᓴᑦᑎᐊᕐᓂᐊᖅᐸᕗᑦ ᑕᒪᓐᓇ 

ᑭᓯᐊᓂ ᑕᐃᒫᑦᑎᐊᖑᓇᓱᒋᕙᕗᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᐊᐱᖅᑯᑎᖓ 

ᐱᖃᑖ ᑕᒡᕙᓂ ᑖᒃᑯᐊ ᐃᓚᒌᓄᑦ 

ᐃᑲᔪᕐᕕᐅᖃᑦᑕᕐᓂᐊᓕᖅᑐᖅ ᐱᒋᐊᕐᓂᐊᕐᒪᒡᒎᖅ 

ᑕᕝᕙᓂ 35 ᐅᓪᓗᐃᑦ ᖃᓂᒋᔮᑐᐃᓐᓇᐅᓕᖅᖢᓂ 

ᑕᖅᑭᓕᒫᒐᓚᑐᐃᓐᓇᒻᒪᕆᒃ. ᒥᓂᔅᑕᖃᐃ 

ᓇᓗᓇᐃᖅᓯᑦᑎᐊᕈᓐᓇᖅᐳᖅ ᑕᒡᕗᖓ ᐃᒡᓗᒧᑦ 

ᑖᓐᓇ ᐱᓕᕆᕝᕕᒃ ᑖᒃᑯᓂᖓ ᐱᓕᕆᐊᖃᓕᕈᓂ 

ᐱᒻᒪᕆᐊᓘᔪᓂᒃ ᑕᒡᕙᓂ ᐅᑉᓗᖅ ᐱᒋᐊᖅᑎᓪᓗᒍ 

ᐊᑕᐅᓯᖅ ᑖᒃᑯᐊᖃᐃ ᑕᐃᒪᓐᓇᓪᓚᑦᑖᖅ 

ᐃᖏᕐᕋᑎᑕᐅᓂᐊᓕᖅᐸᑦ? ᖁᔭᓐᓇᒦᒃ.  

 



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ ᐊᐱᕆᖕᒪᑦ ᒥᔅᑕ ᑰᓕ. ᐄ, 

ᐳᐃᒍᔾᔭᐃᖅᓯᒪᔭᕆᐊᖃᖅᑰᖅᑐᒍᑦ ᓄᑖᒥᒃ 

ᓴᖅᑭᑦᑎᑐᐃᓐᓇᖏᓐᓇᑦᑕ ᐱᓕᕆᕝᕕᖕᒥᑦ. 

ᐊᑕᐅᓯᐅᓐᖏᑦᑐᓂᒃ ᐱᓕᕆᕝᕕᐅᑉ 

ᐊᔾᔨᒌᓐᖏᑦᑐᓃᑦᑐᑦ ᑕᕝᕗᖓ ᐃᓕᔭᕗᑦ 

ᐊᑐᕈᒫᕐᓂᐊᖅᑐᖁᑎᖃᑲᐅᑎᒋᓪᓗᑎᒃ, 

ᐃᖅᑲᓇᐃᔭᖅᑎᖃᑲᐅᑎᒋᓪᓗᑎᒃ 

ᓴᓇᕐᕈᑎᖃᑦᑎᐊᓕᕇᖅᖢᓂ ᑖᓐᓇ 

ᓄᑖᖑᓂᕋᖅᑕᕘᒐᓗᐊᖅ ᐊᑕᐅᓯᕐᒧᑦ 

ᐃᓕᖅᑲᖅᑕᐅᓯᒪᓕᕐᒪᑕ ᓇᓃᕈᓘᔭᓚᐅᖅᑐᑦ. 

ᑕᐃᒪᓐᓇ ᐃᓂᒃᓴᖃᓚᐅᖅᓯᒪᔪᖅ.  

 

ᐊᒻᒪᓗ ᐃᓄᓕᕆᓂᐅᑉ ᒥᒃᓵᓅᖓᔪᓂᒃ 

ᑲᒪᔪᒃᓴᐅᑕᐅᓂᐊᖅᖢᓂ ᑖᓐᓇ ᐱᓕᕆᕝᕕᒃ 

ᓴᖅᑭᑕᐅᓚᐅᖅᓯᒪᔪᖅ ᐊᐃᐳᕈ 1-ᒥ ᐱᒋᐊᕐᓂᐊᖅᑐᑦ 

ᐊᒻᒪᓗ ᑭᓱᓗᒃᑖᑦ 

ᐋᖅᑭᑦᑎᐊᖅᓯᒪᔪᑯᓘᓂᐊᖅᑑᓚᔪᓐᓇᖏᑦᑐᒍᑦ 

ᒪᑯᐊᓗ ᐱᓕᕆᕝᕕᖏᑦ ᐊᖓᔪᖅᑳᖏᓪᓗ 

ᐃᖅᑲᓇᐃᔭᖃᑎᒌᖕᓂᐊᖅᑐᑦ ᐱᓕᕆᐊᓐᖑᖅᑎᑕᓪᓗ.  

ᑕᐃᒃᑯᐊ ᑕᒃᑯᓄᖓ ᑎᒍᔭᑦ ᐋᖅᑭᒋᐊᖅᑕᐅᓗᑎᒃ 

ᐃᖏᕐᕋᑦᑎᐊᕐᓂᐊᕐᒪᑕ, ᐃᖏᕐᕋᓯᑦᑎᐊᕐᓂᐊᕐᒪᑕ 

ᒪᑯᐊᓗ ᐊᑭᑐᔪᖅᑐᕈᑏᑦ ᑭᓱᑯᑖᓪᓗ ᑕᒪᒃᑯᐊ 

ᐱᓕᕆᐊᕆᔭᐅᓂᐊᖅᑐᑦ ᐊᕐᕌᒍᓄᑦ ᐊᒡᒋᖅᑐᓂᒃ 

ᐊᐅᓚᔾᔪᑎᖏᓪᓗ ᒪᑭᒪᐅᑎᖏᓪᓗ 

ᑕᒪᒃᑯᐊᖑᔭᕆᐊᖃᕐᓂᐊᕐᒥᔪᑦ.  

 

ᑕᒻᒪᖅᓯᒪᔪᖅᓯᐅᖅᑎ ᑕᐃᓐᓇ ᑲᓇᑕᒥ 2011-ᒥᓂᑦ 

ᐃᓂᖅᑎᕆᖃᑦᑕᓚᐅᖅᓯᒪᔪᖅ ᐅᕙᑦᑎᓐᓂᑦ ᑕᐃᒃᑯᐊ 

ᒪᒃᑯᒃᑐᓄᑦ ᓱᕈᓯᕐᓄᓪᓗ ᑐᕌᖓᔪᑦ 

ᑭᖑᕙᖅᓯᒪᓗᐊᖃᑦᑕᕐᒪᑦ. ᑕᐃᒪ ᐃᒻᒥᓂᒃ ᑖᒃᑯᐊ 

ᐱᓕᕆᕝᕕᖃᓕᕋᒥᒃ ᑕᒪᒃᑯᓄᖓ 

ᓵᓐᖓᔭᐅᖃᑦᑕᕈᓐᓇᖅᓯᓂᐊᖅᑐᑦ ᒐᕙᒪᐅᓪᓗ ᒪᑯᐊ 

ᐱᔨᑦᑎᕈᑎᖏᑦ ᐃᓚᔮᕇᖕᓄᑦ ᑐᕌᖓᔪᑦ ᑕᒪᒃᑯᐊ  

ᑖᒃᑯᑎᒎᓇᖅ ᑲᒪᒋᔭᐅᖃᑦᑕᕐᓂᐊᖅᑐᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᑖᓐᓇ ᑕᐃᔪᒪᓪᓗᒍ 

ᐃᑉᐸᒃᓵᓂ ᓲᕐᓗ ᖁᐊᖅᓵᖅᑑᔮᓚᐅᕋᑦᑕ ᑕᐃᑲᓂ 

ᑭᕙᓪᓕᕐᒥ ᑕᐃᓐᓇ ᐊᕐᓇᖅ ᒪᒃᑯᒃᑑᑉ ᐃᑉᐸᒃᓵᓂ 

ᐃᖅᑲᖅᑐᖅᑕᐅᓂᑰᓚᐅᖅᑎᓪᓗᒍ. ᑖᓐᓇ ᓄᓇᕗᑦ 

ᐃᖅᑲᖅᑐᐃᕕᓪᓚᕆᒃ ᓇᓂᓕᒫᖅ ᑲᓇᑕᒥ 

ᑐᓴᖅᑕᐅᓕᓚᐅᕐᒥᖕᒪᑦ ᑖᓐᓇ ᐃᖅᑲᖅᑐᐃᔨ 

ᐃᓱᒫᓘᓐᓇᖅᑐᓂᒃ ᖃᑦᑎᒐᓚᖕᓂᑦ ᐃᓄᓕᕆᔨᒃᑯᑦ 

ᐱᓕᕆᐊᖓᑦᑕ ᐃᓗᐊᓂᑦ ᓇᓗᓇᐃᖅᓯᓚᐅᕐᒪᑦ. 

ᒥᓂᔅᑕᖃᐃ ᐅᖃᕈᓐᓇᖅᐳᖅ ᐅᕝᕙᓗ ᑎᓕᓯᒪᕙᖏᑦ 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᑖᓐᓇ ᓄᓇᕗᒻᒥᑦ 

ᐃᖅᑲᖅᑐᐃᕕᓕᕆᔨᑦ ᐃᖅᑲᖅᑐᕈᑎᓕᐊᕆᓚᐅᖅᑕᖓ 

ᖃᐅᔨᖅᑕᐅᑦᑎᐊᖁᓪᓗᒍ ᐊᒻᒪᓗ 

ᑲᔪᓯᑎᑕᐅᑦᑎᐊᕐᓗᑎᒃ ᑕᒪᒃᑯᐊ 

ᐃᓱᒪᒃᓯᕚᓪᓕᐅᑎᒋᔭᐅᖁᔭᐅᔪᑦ ᐃᓄᓕᕆᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑲᓂᖅᐸᕋ ᒥᔅᑕ ᑰᓕ. ᑖᔅᓱᒧᖓ 

ᓂᓪᓕᕈᓐᓇᓗᐊᓐᖏᒃᑲᓗᐊᖅᑐᖓ ᑭᓯᐊᓂ 

ᓇᓗᓇᐃᕐᕕᒋᔪᓐᓇᖅᑕᕋ ᒥᔅᑕ ᑰᓕ 

ᓄᓇᕗᒻᒥᐅᓕᒫᓪᓗ ᐃᖅᑲᖅᑐᐃᔨᐅᑉ ᑕᐃᔅᓱᒪ 

ᐃᓱᒪᓕᐊᕆᓚᐅᖅᑕᖓ ᕿᒥᕐᕈᓇᖅᑕᕗᑦ. 

ᐅᐱᒋᕙᕗᓪᓗ ᓄᓇᕗᑦ ᐃᖅᑲᖅᑐᐃᔨᕐᔪᐊᒃᑯᑦ 

ᐃᓱᒪᒋᔭᖏᑦ. 

 

ᓇᓗᓇᓐᖏᑦᑐᖅ ᐃᑉᐸᒃᓴᖅ ᐅᖓᓕᐊᓂ ᐅᖃᓚᐅᕋᒪ 

ᓇᐅᒃᑯ ᐱᔨᑦᑐᕈᑎᓂ ᐱᐅᓯᑎᑦᑎᒃᑲᓐᓂᕕᒃᓴᖃᕈᑦᑕ, 

ᑕᐃᒪᐃᓕᐅᕋᓱᖃᑦᑕᕐᓂᐊᑐᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐃᒪᓐᓇᐃᓕᖃᑦᑕᖅᓯᒪᔪᑐᖃᐅᒐᒪ, ᑕᒪᒃᑯᐊ 

ᐊᑉᓱᕈᕐᓇᓗᐊᖅᑐᒥ ᐱᔾᔪᑎᒋᒡᓗᒋ. ᑕᒪᒃᑯᐊ 

ᐋᖅᑭᒃᓱᒃᑕᐅᓂᖏ, ᐊᒻᒪ ᑲᔪᓯᑎᑕᐅᖃᑦᑕᕐᓂᖏ 

ᐃᓄᓕᕆᔨᒃᑯ, ᐃᑲᔫᑎ, ᓄᓇᕗᒻᒥ ᐸᓐᖓ ᖄᖓ 

ᐋᖅᑭᒋᐊᖅᑲᕐᓗᒋᐊᖃᖅᑑᔮᖏᒻᒪᑕ. ᑲᓇᖓᖔ 

ᓄᓇᒥ ᐋᖅᑭᒃᓱᕆᐊᖃᕐᒪᑕ ᐃᓄᓕᕆᔨ. ᑕᒪᓐᓇ 

ᐱᔾᔪᑎᒋᓪᓗᒍ ᐊᒥᒐᐃᓐᓇᕐᓗᓄᒡᓗ ᐃᓄᓕᕆᔨ. 

ᑖᓐᓇ ᒐᕙᒪ ᖃᐅᑭᐊ ᓂᑉᓕᕈᓐᓇᖅᐳᖃᐃ ᑕᐃᒃᑯᐊ 

ᓄᓇᓕᖕᓂ ᐃᓱᒫᓗᒋᔭᐅᔪᑦ, 

ᐃᒃᐱᒋᔭᐅᑦᑎᐊᕋᓗᐊᕐᒪᖔᑕ. (ᑐᓵᔨᑎᒍᑦ) 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ. ᑰᓕ. 

ᒥᓂᔅᑕ ᐋᓐᓂᐊᖃᕐᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃᕐᓗᒍ ᒥᔅᑕ ᑰᓕ. ᑕᒪᑐᒥᖓ 

ᐊᐱᖅᑯᑎᖃᓵᕐᒪᑦ ᒥᔅᑕ ᑰᓕ. ᖃᐅᔨᒪᑦᑎᐊᖅᑐᖅ 

ᓄᓇᓕᖕᒥᐅ ᑕᐃᒃᑯᐊ ᖃᐅᔨᒪᓛᖑᓲᖑᖕᒪᑕ 

ᖃᓄᐃᑉᐸᓪᓕᐊᔪᓂ ᐊᒻᒪᓗ 

ᐊᑐᓕᖁᔭᓕᐅᑦᑎᐊᓲᖑᒡᓗᑎ ᒐᕙᒪᒃᑯᓐᓄᑦ ᓲᖃᐃᒻᒪ 

ᓄᓇᓕᒪᔾᔪ. 

 

ᐅᖃᖅᑏ, ᑖᓐᓇ ᖁᔭᓕᒍᒪᒡᓗᒍ ᒥᔅᑕ ᑰᓕ 

ᒥᓂᔅᑕᕆᔭᐅᕙᓚᐅᖅᓯᒪᖕᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᖃᐅᔨᒪᓂᕐᒥᒃ 

ᑲᑎᒪᓂᖃᖅᑎᑦᑎᓚᐅᖅᑐᖅ ᑐᓴᖅᑎᑕᐅᑦᑎᐊᖅᑐᑕᓗ 

ᓄᓇᕘᓕᒫᒥᒃ, ᐃᓐᓇᐃᑦ ᐱᖃᑕᐅᓪᓗᑎᑦ. ᓱᕈᓯᕐᓄ 

ᑲᒪᔩᑦ ᑲᓇᑕᒥ ᐱᓕᕆᑎᓚᐅᖅᓯᒪᕙᖏᑦ 

ᖃᐅᔨᓴᕆᐊᖁᓪᓗᒋᑦ ᓄᓇᓕᓕᒫᓄᐊᖅᑐᑎᑦ. 

ᐃᓚᐅᓚᐅᖅᑐᖓ ᐃᖃᓗᑦᑑᑦᑎᐊᒥ. 

 

ᑕᒪᒃᑯᐊ ᐅᓂᒃᑳᑦ ᐊᒻᒪᓗ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒧᑦ ᐅᓂᒃᑳᖓ 

ᑐᓐᖓᕕᒋᔭᐅᓕᓗᐊᖅᓯᒪᕗᑦ ᐱᓕᕆᐊᖓᓯᒪᔪᓂ 

ᐃᓄᓕᕆᓂᕐᒧᑦ ᐊᓯᓐᖑᕐᓂᕐᒧᑦ ᐸᕐᓇᐅᑎᐅᑉ ᐊᑖᒍᑦ. 

ᒥᔅᑕ ᑰᓕᐅᑉ ᐱᒋᐊᖅᑎᓯᒪᔭᖏᑦ ᑕᐃᔅᓱᒪᓂ 

ᒥᓂᔅᑕᐅᓚᐅᖅᑎᓪᓗᒍ ᑐᓐᖓᕕᒋᔭᕗᑦ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ.  
 

ᐊᐱᖅᑯᑦ 510 - 3(3): ᐱᕚᓪᓕᕈᑎᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔾᔪᓯᐊᓄᑦ (ᑕᐹᕐᔪᒃ) 
 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑎᔪᒪᓪᓗᒍ 

ᐃᓕᓐᓂᐊᖅᑐᓕᕆᔨᒃᑯᓐᓄ ᐊᖓᔪᖅᑳᖓᓐᓄᑦ.  
 

ᑖᒃᑯᐊ ᓇᓗᓇᐃᖅᑲᐅᔭᖏ ᐊᒻᒪᓗ ᐅᐱᒋᓗᒍ ᑖᒃᑯᐊ 

ᑲᑎᒪᓚᐅᖅᑐᕕᓂᐅᓂᕐᒪᑎ ᑕᒫᓂ ᐃᖃᓗᓐᓂ, 

ᓇᑭᓐᖓᕈᓘᔭᖅᓯᒪᔪᓂ. ᑕᒡᕙᓂ ᐅᖃᖅᑎᑦᑎᔩ ᐅᓇ 

ᓇᓗᓇᐃᖅᓯᒪᖅᑲᐅᒻᒪᒍ ᑕᒪᒃᑯᐊ 

ᓴᓐᖏᒡᓕᒋᐊᖅᑎᑦᑎᑲᓐᓂᕈᒪᒡᓗᑎ ᐱᓚᕆᐊᒥᓐᓂ, 

ᐃᓕᓐᓂᐊᕐᓂᖅ ᑕᒪᒃᑯᓄᖓ ᐃᓕᓐᓂᐊᖅᐸᒃᑐᓄᑦ, 

ᖃᐅᔪᕚᓪᓗᕈᓐᓇᖁᓪᓗᒋᑦ, ᐊᒻᒪᓗ 

ᐊᔪᕈᓐᓂᖅᐹᓪᓗᕈᓐᓇᖁᓪᓗᒋᑦ. ᑖᒃᑯᐊᓗ ᑕᒫᓂ 

ᓄᓇᕐᔪᐊᕐᒥ ᐃᓚᐅᔪᓐᓇᖅᑎᐊᕐᓂᐊᕐᒪᑕ.  
 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᔭᕋ ᐊᒻᒪᓗ 

ᑐᓴᖃᑦᑕᕐᖅᑕᖓ ᑕᔅᓱᒪ ᐊᖓᔪᖅᑳᖅ ᓇᓗᓇᓐᖏᒻᒪ. 

ᑖᒃᑯᐊ ᐃᒪᓐᓇᑎᒋ ᐊᔪᕈᓐᓃᕋᓗᐊᕈᕕ ᒍᓚᐃᑦ 12-

ᒧᑦ ᐊᓂᒍᐃᒍᕕᑦ, ᓇᐃᓴᐅᑎᖏ ᑖᒃᑯᐊ 

ᐊᖑᕐᒧᑎᖃᑦᑕᖏᒻᒪᑕ ᑕᒪᒃᑯᓄᖓ ᓲᕐᓗ 

ᐃᓕᓐᓂᐊᖅᓯᒪᓂᒡᓛᔪᒧ ᒍᓚᐃᑦ 12 

ᐊᓂᒍᐃᓯᒪᔪᓂᒃ. ᐅᖃᖅᑎᑦᑎᔩ, ᐅᓇ 

ᐊᐱᖅᑯᑎᒋᒍᒪᔭᕋ ᑕᒪᓐᓇᖃᐃ 

ᖃᓄᖅᑐᕈᑕᐅᒃᑲᓐᓂᕐᓂᐊᖅᐸ ᑕᒫᓂ ᓄᓇᕗᒻᒥ 

ᐃᓕᓐᓂᐊᖅᑐᖁᑎᕗᑦ, 

ᐃᓕᓐᓂᐊᖅᑎᑕᐅᑦᑎᐊᕈᓐᓇᖁᓪᓗᒋᑦ ᑕᒪᒃᑯᓄᖓ 

ᓲᕐᓗ ᐊᔪᕈᓃᑦᑎᐊᕈᓐᓇᖁᓪᓗᒋᑦ ᐱᓕᕆᐊᖅᒃᓴᖓ. 

ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥ ᒥᔅᑕ ᑕᐹᕐᔪᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᓯᕗᓕᖅᑎ 

ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒃᒡᓗ ᓂᕈᐊᖅᑕᐅᓯᒪᔪ ᑖᔅᓱᒥᖓ 

ᐊᐱᕆᖕᒪᑦ. ᐄ ᑕᐃᑲᓂ ᑲᑎᒪᑦᑎᐊᖅᑐᐊᓘᓇᐅᕐᒪᑕ 

ᐱᓕᕆᖃᑎᒌᕐᓗᑎᒃ ᐊᒻᒪ ᖃᐅᔨᒪᔭᒥᓐᓂᒃ ᓄᓇᒥᖕᓂ 

ᓇᓗᓇᐃᕆᑦᑎᐊᕐᓗᑎ, ᓄᓇᓖ ᐊᓯᖏᓐᓄᑦ 

ᐃᓕᖃᑎᒌᑉᐹᓪᓕᕐᓗᑎᒡᓗ ᑕᒪᓐᓇᑦᑕᐅᖅ 

ᑲᔪᓯᑎᑕᐅᑦᑎᐊᕈᒪᓂᐊᖅᖢᓂ ᑕᐃᒪᓐᓇᐃᓕᐅᕐᓗᓂ.  
 

ᐊᒻᒪᓗ ᑕᒪᓐᓇ ᐱᖕᒪᕆᐅᓚᐅᒥᖕᒪᑦ 

ᖃᐅᔨᖃᑎᒌᒃᐸᓪᓕᐊᓂᖅ ᐱᓕᖃᑎᒌᒃᐸᓪᓕᐊᓂᖅ 

ᐃᓕᓐᓂᐊᓕᓵᖅᑐᓄᑦ ᓱᕈᓯᓛᓕᕆᓂᕐᒧᑦ. ᐊᒻᒪᑦᑕᐅᖅ 

ᐊᔾᔨᒋᓐᖏᑕᖏᓐᓂᒃ ᐃᓕᓐᓂᐊᕐᓂᐅᑉ ᐃᓗᐊᓂ 



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3475 

ᖃᓄᖅ ᐱᐅᓯᕚᓪᓕᖅᐸᓪᓕᐊᔪᓐᓇᕐᒪᖔᑕ ᓲᕐᓗ 

ᐊᔾᔨᒌᓐᖏᑦᑐᑦ ᐃᓱᒪᒋᔾᔪᒃᓯᒪᓂᒃᑯᑦ, ᖃᓄᖅ 

ᐃᓕᓐᓂᐊᕐᓂᖅ ᐱᐅᓯᕚᓪᓕᕈᓐᓇᖅᐸ? 

 

ᐊᒻᒪᓗᑦᑕᐅᖅ ᖃᓄᖅ ᐊᑐᕐᓗᑕ ᒪᑯᓂᖓ 

ᖃᕋᓴᐅᔭᕐᒥᒃ ᓄᓇᐅᑉ ᐊᓯᐊᓂ ᓄᓇᓕᐅᑉ ᐊᓯᐊᓄ 

ᖃᕋᓴᐅᔭᒃᑯᑦ ᐊᑐᕐᓗᒍ ᖃᓄᖅ ᑕᒪᑐᒥᖓ 

ᐱᓕᕆᕚᓪᓕᕈᓐᓇᕆᕕᑕ?  

 

ᐊᔾᔨᒌᓐᖏᑦᑐᒐᓚᐃ ᐅᖃᐅᓯᐅᖃᑦᑕᓚᐅᖅᑐᑦ, ᐄ, 

ᐱᓗᐊᖅᑐᒥᒃ ᐃᓕᓐᓂᐊᕐᓂᖅ 

ᐱᐅᓯᕚᓪᓕᕆᐊᖃᕐᓂᖓ ᑲᑐᔾᔨᓪᓗᑎᒃ 

ᖃᓄᖅᑑᖃᑦᑕᓚᐅᖅᑐᑦ. 

ᓇᓗᓇᐃᕆᑦᑎᐊᓚᐅᕆᓪᓗᑎᒃ ᐊᖓᔪᖅᑳᕆᔭᐅᔪᑦ, 

ᓄᓇᓖᓪᓗ ᑕᒪᕐᒥᒃ ᐱᓕᕆᖃᑎᒌᒋᐊᖃᕐᒥᔪᑦ. 

 

(ᑐᓵᔨᑎᒍᑦ) ᑕᒪᒃᑯᐊ ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ 

ᐅᖃᐅᓯᕆᔭᐅᖃᑦᑕᓚᐅᖅᑐᑦ ᖃᓄᕐᓗ 

ᐃᓕᓐᓂᐊᖅᑎᐅᓂᖏᑦ ᐊᒃᑐᐃᓂᖃᒪᖔᑦ ᓄᓇᑦᑎᓂ. 

ᑕᐅᖅᓰᖃᑦᑕᕐᓂᖅ ᐃᓕᓴᖅᑏᑦ ᐃᓕᓐᓂᐊᕐᓂᓕᕆᓂᖅ 

ᐊᓯᔾᔨᕐᓗᒍ ᐃᓚᒌᑦ ᖃᑕᓐᖑᑎᒌᓪᓗ 

ᐃᓚᐅᖃᑦᑕᕐᓂᐊᕐᒪᑕ. 

 

(ᑐᓵᔨᑎᒎᕈᓐᓃᖅᑐᖅ) ᓄᓇᓖᑦ ᐊᒻᒪᓗ 

ᐊᖓᔪᖅᑳᕆᔭᐅᔪᑦ ᐱᓕᖃᑎᒌᒍᓐᓇᓂᖏᑦ. 

ᐊᔾᔨᒌᓐᖏᑦᑐᖕᒪᕆᖕᓂᒃ ᐅᖃᐅᓯᖃᖃᑦᑕᓚᐅᕐᒪᑕ 

ᐊᒻᒪᓗ ᐊᖏᖃᑎᒌᒍᖕᒥ ᐊᑎᓕᐅᓛᕆᓪᓗᑎᒃ 

ᑲᔪᓯᔾᔪᑎᒋᓂᐊᖅᑕᒥᖕᓂᒃ 

ᑲᑎᒪᖃᑎᒌᒡᔪᐊᖃᑦᑕᕐᓂᐅᓂᐊᖅᑐᖅ ᓯᕗᓂᒃᑎᖕᓂ, 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓇ 

ᑐᑭᓯᔪᒪᖅᑲᐅᔭᕋ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ ᐃᖏᕐᕋᓯᓕᖅᑎᓪᓗᒍ, ᑕᒪᒃᑯᐊᓗ 

ᐊᒃᓱᕉᑎᖃᕐᒪᑕ ᐃᓄᐃᑦ ᐅᖃᐅᓯᖏᖕᓂᒃ 

ᐱᐅᓯᖏᓐᓂᒃ ᐊᒻᒪ ᐃᓕᖅᑯᓯᖏᓐᓂᒃ, ᐅᖃᖅᑎᑦᑎᔩ, 

ᐃᓕᓐᓂᐊᓂᕐᒧᑦ ᒪᓕᒐᖅ ᓄᑖᖅ ᐊᕝᕕᐊᕈᑎᑕᖃᖅᐹ 

ᐃᓕᓴᖅᑐᑦ? ᓲᕐᓗ  

ᐃᕐᖑᑕᕋ ᒍᕇᑦ 10-ᒦᓕᕐᒪᑦ ᒍᕇᑦ 12-ᖑᕐᓂᐊᕈᓂ 

ᐃᓕᓴᖅᑕᖏ ᒍᕇᑦ 12-ᖑᓪᓚᑦᑖᕈᓐᓇᕐᓂᐊᖅᐸ 

ᐊᓂᒍᐃᒍᓂ ᐅᕝᕙᓘᓐᓃᑦ ᓱᓕ 

ᑐᖓᐅᑦᑎᓯᒪᓂᐊᖅᐸ? ᑖᓐᓇ ᑭᐅᔭᐅᔾᔪᑎᒋᔪᒪᔭᕋ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᒥᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᒪᒥᐊᓇᖅ ᐃᓚᓗᐊᖅᖢᒍ ᑲᑎᒪᓂᐅᓚᐅᖅᑐᖅ 

ᓇᓗᓇᐃᕋᑖᕋᒃᑯ, ᐄ, ᐃᖅᑲᓇᐃᔭᕐᕕᒋᔭᕗᑦ, ᐃᓛᒃ 

ᐃᖅᑲᓇᐃᔭᖅᑎᒋᔭᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 

ᖃᐅᔨᓴᕐᓂᕐᒥᒃ ᐱᓕᕆᔪᑦ. 

 

ᖃᐅᔨᓴᕐᓂᕐᒥᒃ ᖃᓄᖅ ᐃᓕᓐᓂᐊᖅᐸᓪᓕᐊᔪᑦ 

ᑐᓴᖃᑦᑕᓕᖅᑎᓪᓗᑕ ᐱᓗᐊᖅᑐᒥ ᒫᓐᓇᐅᔪᑦ 

ᐅᖃᐅᓯᕆᖅᑲᐅᔭᖓᓂ ᓂᕈᐊᖅᑕᐅᖃᑎᒋᓯᒪᔭᒪ 

ᐃᓕᓐᓂᐊᖅᓯᒪᓕᖅᑑᒐᓗᐊᑦ ᑕᑉᐹᓂ ᖁᒃᑎᖕᓂᖅᓴᓂ 

ᐃᓕᓐᓂᐊᑲᓐᓂᕆᐊᖃᕐᓂᕋᑦᑕᐅᖃᑦᑕᖅᑐᑦ. 

ᐊᒥᓱᐊᑎᖦᖢᑎᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑐᓴᖅᓯᒪᓕᕋᒥᒃ ᑕᒪᓐᓇ ᐱᓪᓗᒍ 

ᖃᐅᔨᓴᕈᑕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ 

ᐱᓕᕆᐊᖑᒃᑲᓐᓂᕋᓱᓕᖅᑐᑦ. ᖃᓄᒃᑲᓐᓂᖅ 

ᑕᒪᓐᓇᐃᖏᒃᑲᓐᓂᕈᓐᓇᕐᒪᖔᑦ ᐃᓕᓐᓂᐊᖅᑕᖏᑦ 

ᖁᑦᑎᑦᑐᒦᑦᑕᕆᐊᖃᕐᓂᖓ ᒪᓕᑦᑎᐊᕐᓗᒍ 

ᐃᓕᓐᓂᐊᕇᖃᑦᑕᕆᐊᖃᕐᓂᐊᕐᒪᑕ 

ᖃᓄᐃᓕᐅᒃᑲᓐᓂᕐᓗᑕ ᑕᐃᒪ ᑕᐃᒪᐃᖃᑦᑕᕐᓂᐊᖅᐸ, 

ᐃᒪᓐᓇᐃᓕᐅᖅᑐᓂᒃ ᖃᐅᔨᓇᓱᒧᑦ ᑕᒪᒃᑯᓂᖓ 

ᖃᐅᔨᖅᓴᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᒡᓕᐊ 

ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᑖᒃᑯᐊ 

ᖃᐅᔨᓴᖅᑕᐅᓂᕆᓂᐊᖅᑕᖏᑦ 

ᓂᕆᐅᒋᑦᑎᐊᖅᑕᒃᑲᓖᓛᒃ ᓇᒻᒥᓂᖅ 

ᓂᕈᐊᖅᑎᒋᓯᒪᔭᒃᑲ ᐱᔾᔪᑎᒋᓪᓗᒋᑦ. 

ᖃᐅᔨᓴᖅᑕᐅᑎᑦᑎᓂᐊᕈᕕᑦ ᖃᐅᔨᓴᖅᑕᐅᕌᓂᑉᐸᑕ 

ᑐᓴᖅᑎᑕᐅᓂᐊᖅᐱᑖ ᐃᓕᓐᓂᐊᖅᑐᓕᕆᔨᒃᑯᑦ 

ᑐᓴᖅᑎᑕᐅᓂᐊᖅᐸᑦ ᖃᐅᔨᓴᕐᓂᐅᔪᖅ ᒫᓂ 

ᒐᕙᒪᐅᓂᑦᑎᓐᓂ, ᓂᕈᐊᖅᑕᐅᓯᒪᓂᑦᑎᓐᓂ 

ᐃᖅᑲᓇᐃᕐᓂᐊᖅᑰᖅᐸ? ᑖᓐᓇ ᑐᑭᓯᔪᒪᔭᕋ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐋᕆᐊᒃ. 



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᖃᐅᔨᓴᕐᓂᕆᔭᐅᔪᖅ ᕿᒥᕐᕈᓂᖅ 

ᐃᓱᒪᓕᐅᕐᓂᕐᓗ ᐱᓕᕆᐊᖑᓕᖅᑐᖅ, 

ᐱᓕᕆᐊᖑᕙᓪᓕᐊᓕᖅᑐᖅ ᑭᓯᐊᓂᑦᑕᐅᖅ 

ᑐᐊᕕᕐᓗᑎᒃ, ᑐᐊᕝᕕᑯᓂᒃ ᓴᖅᑭᑦᑎᔪᒪᓐᖏᒻᒪᑕ 

ᓇᓗᓇᓐᖏᑦᑐᖅ ᐱᔭᕇᖅᐸᑕ 

ᖃᓄᐃᓕᐅᖃᑦᑕᕆᐊᖃᕐᓂᐊᕐᓂᕐᒥᓂᒃ 

ᖃᐅᔨᕚᓪᓕᕈᑎᐅᓂᐊᖅᑐᓂᒃ ᐊᖓᔪᖅᑳᕆᔭᐅᔪᓄᑦ 

ᓄᓇᓕᓐᓄᓪᓗ, ᐱᓗᐊᖅᑐᒥᑦᑕᐅᖅ ᐃᓕᔅᓯᓐᓄᑦ 

ᓂᕈᐊᖅᑕᐅᓯᒪᔪᓄᑦ ᐱᑎᑦᑎᔾᔪᑎᒃᓴᓂᒃ 

ᓴᖅᑭᑦᑎᔪᒪᓪᓚᕆᓛᖅᑐᑦ. ᒫᓐᓇᐅᔪᖅ ᖃᖓᓪᓚᑦᑖᖅ 

ᐊᑐᐃᓐᓇᐅᓕᕋᔭᕐᒪᖔᑦ ᐅᖃᕈᓐᓇᓐᖏᓚᐅᑲᒃᑲᒪ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑕᐃᒫ? 

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᓄᑦ ᑭᐅᔾᔪᑏᑦ. 9. ᑭᐅᔾᔪᑎᑦ ᒪᑐᐃᕈᑎᒧᑦ. 

10 ᑭᐅᔾᔪᑎᑦ ᑮᓇᐅᔭᖅᑑᑎᒃᑕᒧᑦ ᒪᑐᐃᕈᑎᒧᑦ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᔭᒃᑲ ᓈᓴᐅᑎᓕᒃ 

5-ᒧᑦ ᐅᑎᑲᐃᓐᓇᕈᓐᓇᕈᑦᑕ ᐃᓕᓴᖅᓯᓂᖅ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᖃᓄᐃᔅᓴᖏᑦᑐᖓ ᐊᖁᖅᑎᒋᔪᒪᒍᕕᓐᖓ 

ᐊᖏᖅᑕᐅᔪᒪᑎᓪᓗᑎᑦ ᒪᓕᒐᓕᐅᖅᑎᐅᖃᑎᑦᑎᓐᓄᑦ. 

 

>>ᐃᓪᓚᖅᑐᑦ 

 

ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎᓕᒫᓄᑦ 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐋᒃᑳᖅᑐᖃᖅᐹ? 

ᐱᑕᖃᓐᖏᒻᒪᑦ, ᐊᑏ. ᒥᔅᑕ ᓂᓐᖓᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓱᑦᑐᖓ ᐅᐱᑦᑐᖓᓗ ᒪᒃᑯᑦᑐᒥᑦ 

ᐃᓕᓴᖅᓯᔪᓐᓇᕋᒪ ᑰᒑᕐᔪᒻᒥᐅᑕᕐᒥᒃ ᔫᓯᐲᓐ 

ᓯᖅᑯᐊᕐᒥᒃ ᐊᑎᓕᒃ. ᑖᓐᓇ ᑕᕝᕙᓃᔾᔪᑎᓕᒃ  

ᑲᒥᓯᓇ ᑲᑎᒪᑎᑦᑎᑎᓪᓗᒍ ᐃᓚᒋᔭᐅᖃᑕᐅᒻᒪᑦ 

ᐊᒻᒪᓗ ᑕᐃᒃᑯᐊ ᐱᔨᑦᑎᕈᑎᖏᑦ ᐊᒃᓱᐊᓘᓲᖑᒻᒪᑕ. 

ᑐᓐᖓᓱᒋᑦ, ᔫᓯᐲᓐ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐅᖃᑦᑎᐊᕈᒥᓈᓘᒐᓗᐊᖅ ᒪᓕᒐᓕᐅᖅᑎᐅᖃᑎᑦᑎᑐᑦ.  

 

>>ᐃᓪᓚᖅᑐᑦ 

 

(ᑐᓵᔨ ᓄᖅᑲᖅᑐᖅ) ᐄ, ᑖᓐᓇᑦᑕᐅᖅ ᐃᓕᑕᕆᔪᒪᔭᕋ 

ᐅᖅᓱᖅᑐᕐᒥᐅᑕᖅ ᑭᐊᓕ ᐳᑐᒍᖅ ᐃᓪᓗᓐᓄᐊᕋ, 

ᐃᓄᐃᑦ ᐃᓕᖅᑯᓯᖏᑎᒍᑦ ᑎᒍᐊᖅᑐᓕᕆᔨᐅᒻᒥᔪᖅ. 

ᖁᔭᒋᕙᕋ, ᑐᓐᖓᓱᒋᑦ ᑕᒫᓂ ᑲᑎᒪᕕᒻᒥᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᐃᓕᓴᖅᓯᔪᒪᒻᒥᔪᖓ 

ᓂᕈᐊᕐᕕᓐᓃᓐᖔᖅᑐᒥᒃ. ᐱᖃᑎᐊᓗᒐ, ᐊᑯᓂᐊᓗᓪᓗ 

ᐱᖃᑎᐊᓗᒋᓯᒪᓕᖅᑕᕗᑦ ᐃᓚᒌᑎᒍᑦ 

ᐃᖃᓗᑦᑑᑦᑎᐊᕐᒥᓗ ᑎᒍᐊᕐᓂᓕᕆᓂᕐᒥᑦ 

ᐃᖅᑲᓇᐃᔭᖅᑐᕐᔪᐊᖑᖃᑦᑕᖅᑐᖅ, ᓲᓯ ᖁᐊᓴ 

ᐊᕙᓃᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑐᓐᖓᓱᒋᑦ. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐅᑎᕐᕕᒋᓕᕐᓗᑎᒃᑯ  

ᑲᑎᒪᔾᔪᑎᔅᓴᐃᑦ. 10. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 11. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ. 12. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ 

ᑭᐅᔾᔪᑏᑦ. 13. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

ᑲᑎᒪᔨᕋᓛᓪᓗ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᐱᖁᔭᒃᓴᑦ ᐊᓯᖏᓪᓗ. 14. ᑎᑎᖅᑲᑦ 

ᓴᖅᑭᑕᐅᓂᖏᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓ, ᒥᔅᑕ ᑕᑉᑑᓇ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 311 - 3(3): 

ᐊᑐᓕᖅᑎᑦᑎᓂᕐᒧᑦ ᑐᓴᒐᒃᓴᖅ 

ᕿᒥᕐᕈᔭᐅᓂᖏᓐᓄᑦ ᓇᒻᒥᓂᖃᖅᑐᓂᑦ 

ᐱᕙᓪᓕᐊᔭᐃᕕᓐᓂ, ᓯᑎᐱᕆ 2012 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕋᒪ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑐᕌᖓᔪᓂᒃ ᓰᑏᕝᕙ 

2012. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 14. ᑎᑎᖅᑲᑦ 

ᓴᖅᑭᑕᐅᓂᖏᑦ. 15. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. 16. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. 17. ᐱᖁᔨᕗᖔᕈᑏᑦ. ᒥᔅᑕ 

ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 041 - 3(3): ᒪᓕᒐᒃᓴᖅ 32, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᕐᓄᑦ 

ᐱᔨᑦᑎᕋᐅᑎᓄᑦ ᒪᓕᒐᕐᒥᒃ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐃᒪᐃᒻᒪᑦ ᒪᓕᒐᒃᓴᖅ 32, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᕐᓄᑦ ᐱᔨᑦᑎᕋᐅᑎᓄᑦ 

ᒪᓕᒐᕐᒥᒃ, ᐋᖅᑭᒋᐊᖅᑕᐅᓂᖓ ᑐᒡᓕᐊᓂ 

ᐅᖃᓕᒫᖅᑕᐅᓚᐅᕐᒪᑦ ᒫᑦᓯ 1, 2012; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ 32 

ᑲᑎᒪᔨᕋᓛᓅᖅᑕᐅᓯᒪᓕᖅᑐᑦ ᒪᓕᒐᒃᓴᓕᕆᔨᓄᑦ 

ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᒪᑦ 

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐱᕕᖃᒃᑲᓐᓂᕆᐊᖃᕐᒪᑕ;  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐊᒥᑦᑑᑉ ᒪᓕᒐᓕᐅᖅᑎᖓᓐᓄᑦ, ᑲᑎᒪᔨᕋᓛᑦ 

ᕿᒥᕐᕈᓇᕐᓂᖏᑦ ᐅᓂᒃᑲᐅᓯᖃᕐᓂᐊᕐᓂᖏᓪᓗ 

ᒪᓕᒐᒃᓴᖅ 32-ᒥᒃ ᐅᖓᕙᕆᐊᖅᑕᐅᑲᓐᓂᖁᓪᓗᒍ 

120-ᓄᑦ ᐅᓪᓗᑲᓐᓂᕐᓄᑦ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐋᖅᑭᑦᑎᐊᖅᓯᒪᒻᒪᑦ. 

ᐱᖁᔨᕗᖔᕐᒧᑦ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐃᒻᒪᖃ ᐃᑲᔪᕈᓐᓇᑕᕐᒪ. ᑖᓐᓇ 

ᐱᖁᔨᕗᖔᖅ ᐊᑭᕋᖅᑐᕋᒃᑯ, ᖃᖓ ᑖᓐᓇ 

ᓂᓪᓕᕐᕕᒋᔪᓐᓇᖅᐸᕋ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒫᓐᓇ, ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕐᒧᑦ ᓂᓪᓕᕈᒪᕖᑦ? ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ ᓇᖏᖅᓯᔪᖓ ᒪᓕᒐᒃᓴᖅ 32, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᕐᓄᑦ 

ᐱᔨᑦᑎᕋᐅᑎᓄᑦ ᒪᓕᒐᕐᒥᒃ ᐱᔾᔪᑎᒋᓪᓗᒋᑦ. ᑖᓐᓇ 

ᐱᕐᔪᐊᕌᓗᒃ ᐊᒻᒪᓗ ᑖᔅᓱᒥᖓ ᐱᖁᔨᕗᖔᕐᒥᒃ 

ᐊᑭᕋᖅᑐᓂᕐᓂᒃ ᓂᓪᓕᐅᑎᖃᕈᒪᔪᖓ.  

 

ᑲᑎᒪᔨᕋᓛᑦ ᑭᐅᔭᐅᖃᑦᑕᖅᓯᒪᔪᓂᒃᑯᐊ 

ᐊᐱᖅᑯᑎᖏᑦ ᑎᑎᕋᖅᓯᒪᔪᐃᑦ ᐊᑐᐃᓐᓴᐅᓪᓗᖓᓗ 

ᑕᒪᓐᓇ ᒪᓕᒐᒃᓴᖅ ᐅᖃᐅᓯᐅᔪᒪᒍᓂ ᑲᑎᒪᔨᕋᓛᓄᑦ 

ᓴᖅᑭᓚᐅᓐᖏᓂᕐᓂ ᐱᓇᓱᐊᕈᓯᐅᔪᒫᖅᑐᒥ. 

ᐅᖃᓕᒫᕐᕕᐊ 40 ᐅᕙᓂ ᒪᓕᒐᒃᓴᓂ ᐲᖅᑕᐅᓂᖓ 

ᐊᑕᐅᒃᓯᒃᑰᖃᑎᖃᕋᔭᖅᐅᖅ ᐊᒥᓱᓂ 

ᒐᕙᒪᖃᕐᕕᐅᔪᓂᑦ ᑲᓇᑕᒥ. ᐃᓱᒪᖅᓱᕈᓐᓇᕐᓂᖅ 

ᒪᓕᒐᓕᕆᔨᒃᓴᒥᒃ ᓂᕈᐊᓐᓂᐊᕐᓂᕐᒥᒃ 

ᐃᓱᒫᓗᓐᓇᖅᐳᖅ ᐱᕕᖃᖅᑎᑦᑎᓐᖏᒻᒪᑦ 

ᒪᓕᒐᓕᕆᓂᕐᒧᑦ ᑲᑎᒪᔨᒃᑯᓐᓂᑦ 

ᕿᒥᕐᕈᒍᓐᓇᖁᓪᓗᒋᑦ ᓂᕈᐊᖅᑕᐅᔫᑉ 

ᐊᔪᓐᖏᓐᖏᓐᓂᒃ ᐊᑭᖓᓂᓪᓘᓐᓃᑦ. ᐅᖃᓕᒫᕐᕕᒃ 

40-ᒧᑦ ᐊᑦᑐᐊᒪᔪᐃᑦ ᐱᑎᓪᓗᒋᑦ, ᑕᒪᓐᓇ 

ᐲᕆᐊᖃᖅᐸᕗᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᐋᖅᑮᔪᓐᓇᖁᓪᓗᒋᑦ ᒪᓕᒐᓕᕆᔪᓐᓇᓯᐊᖅᑐᑦ 

ᑎᓕᐅᖅᑕᐅᔪᓐᓇᖁᓪᓗᒋᑦ ᐱᒻᒪᕆᐅᓛᓄᑦ 

ᐱᕋᔭᓐᓂᐅᔪᓄᑦ ᕿᓚᒥᐅᔪᓐᓇᖅᑐᒃᑯᑦ. 

 

ᓴᐳᒻᒥᐅᓯᖅᑕᐅᓯᒪᔭᕆᐊᓖᑦ ᐊᑲᐅᓐᖏᓕᐅᕐᓂᕐᒧᑦ 

ᒪᓕᒐᓕᕆᓂᕐᒧᑦ ᑲᑎᒪᔩᑦ ᒪᓕᒐᓕᕆᔨᖏᓐᓄᑦ 

ᐃᖅᑲᖅᑐᐃᔪᓕᕆᓂᕐᒥ ᓄᓇᕗᒻᒥ. ᒪᓕᒐᓕᕆᓂᕐᒧᑦ 

ᑲᑎᒪᔩᑦ ᐊᒥᓲᓂᖅᓴᓂᑦ ᐃᖅᑲᖅᑐᕈᑕᐅᔪᓕᕆᕙᑉᐳᑦ 

ᓄᓇᕗᒻᒥ. ᒫᓐᓇᐅᔪᒃᑯᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᒪᓕᒐᓕᕆᔨᖏᑦ ᐸᓯᔭᐅᔪᓐᓇᖅᐳᑦ ᐱᓕᕆᔨᐅᓂᑎᒍᑦ 

ᐃᓄᓕᒫᑎᒍᓪᓗ ᐊᑲᐅᓐᖏᓕᐅᖅᓯᒪᓂᕐᒧᑦ. ᑖᒃᑯᐊᓗ 

ᒪᓕᒐᓕᕆᓂᕐᒧᑦ ᑲᑎᒪᔨᒃᑯᑦ ᐊᒥᓱᓂᑦ 

ᐃᖅᑲᖅᑐᖅᑕᐅᔪᓕᕆᑎᓪᓗᒋᑦ, ᐊᔪᕐᓇᑲᓴᑦᑎᐊᖅᐳᖅ 

ᐊᑲᐅᓐᖏᓕᐅᖅᑰᔨᓐᖏᔫᔮᓐᓂᕐᒧᑦ 

ᑕᐅᑦᑐᖃᕆᐊᒃᓴᖅ. 

 

ᑖᓐᓇ ᒪᓕᒐᒃᓴᖅ ᑲᔪᓯᑎᑕᐅᔭᕆᐊᓕᒃ 

ᒪᓕᒐᓕᕆᓂᕐᒧᑦ ᑲᑎᒪᔩᑦ ᒪᓕᒐᓕᕆᔨᖏᑦ 

ᑐᕌᖓᑦᑎᐊᕈᓐᓇᖁᓪᓗᒋᑦ ᐃᑲᔪᖅᑕᒥᓄᑦ 

ᐃᓱᒫᓘᑎᖃᓐᖏᓪᓗᑎᑦ ᐊᑭᕋᖅᑐᖅᑕᐅᓂᐊᕐᓂᕐᒧᑦ 

ᐱᓕᕆᔨᐅᓂᑎᒍᑦ. ᑕᒪᓐᓇᓗ 

ᐃᑲᔪᖅᓱᖅᑕᐅᖁᓐᖏᑕᕋ ᐅᓇ ᐱᖁᔨᕗᖔᕈᑦ 

ᑲᔪᓯᒍᓐᓇᖅᓯᖁᓪᓗᑕ ᐆᒥᖓ ᒪᓕᒐᒃᓴᒥᒃ 

ᑭᖑᕙᖅᑎᑕᐅᓯᒪᓐᖏᓪᓗᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕐᒧᑦ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

(ᑐᓵᔨᒃᑰᕈᓐᓃᖅᑐᖅ) ᐃᓄᒃᑎᑐᑦ ᐅᖃᓪᓕᐊᕐᔪᓪᓚᖓ  

ᑖᓐᓇ (ᑐᓵᔨᑎᒍᑦ) ᐃᓱᒪᔪᖓ, ᐅᖃᖅᑎ, 

(ᑐᓵᔨᒃᑰᕈᓐᓃᖅᑐᖅ) ᐅᖃᕈᓐᓇᖅᑐᖓ ᐃᒪᓐᓇ 

(ᑐᓵᔨᒃᑯᑦ) ᒪᓕᒐᓕᐅᖅᑏᑦ ᒫᓃᑦᑐᑦ 

ᐊᑭᕋᖅᑐᖏᑦᑎᐊᖅᑐᑦ ᑖᔅᓱᒥᖓ ᑭᓯᐊᓂ 

ᐊᒥᓱᒐᓚᐅᖕᒪᑕ ᑕᐃᒃᑯᐊ ᐊᐱᖅᑯᑎᒃᓴᑦ ᐊᒻᒪᓗ 

ᐱᐊᓂᒍᓐᓇᓛᑦᑐᑦ ᓂᕈᐊᖅᑕᐅᓯᒪᓂᑦᑎᓐᓂ 

ᓇᓗᓇᕋᓂ ᖁᓚᕐᓇᕋᓂ. 

 

ᑭᓯᐊᓂ ᐊᒥᓱᒐᓚᐅᖕᒪᑕ ᑕᐃᒃᑯᐊ ᐃᓚᖏᑦ 

ᖃᐅᔨᒃᑲᐃᓂᒃᑰᖏᑦᑑᒐᓗᐊᑦ ᐱᓕᕆᐊᒃᓴᒐᒪᐃᑦ 

ᐊᑕᐅᑎᓯᒪᒐᓚᒃᑲᑦᑕ ᑖᓐᓇ ᐃᔾᔪᔪᒐᓚᐅᓪᓗᓂᓗ 

ᒪᓕᒐᖅ. ᐱᕕᒃᓴᖃᕆᐊᖃᒃᑲᓐᓂᒐᓛᒃᑲᑦᑕ ᓱᓕ ᑖᓐᓇ 

ᐱᔾᔪᑎᒋᓪᓗᒍ ᑎᓕᓯᓂᐊᖅᑐᒍᑦ ᐅᖓᕙᕆᐊᖅᐸᑦ 

ᑲᒪᒋᑦᑎᐊᕈᓐᓇᕐᓂᔅᓴᐅᓂᐊᕋᑦᑎᒍ ᑲᔪᓯᓛᖅᑐᑦ 

ᐊᓂᒍᓛᖅᑐᖅ ᖁᓚᓐᓇᖏᑦᑑᒐᓗᐊᖅ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, 

ᐊᓯᖏᑦ ᐅᖃᐅᓯᒃᓴᐃᑦ. ᒥᔅᑕ ᐲᑕᓵᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐃᖅᑲᖅᑐᐃᔪᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓯᒪᓪᓗᖓ ᐊᒻᒪᓗ ᑲᒪᒋᓪᓗᒋᑦ ᓄᓇᕗᒻᒥ 

ᒪᓕᒐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐅᔾᔨᕆᑦᑎᐊᐸᒃᑲ 

ᑕᐃᒃᑯᐊ ᑲᑎᒪᔩᑦ ᐱᓕᕆᖃᑦᑕᕐᓂᖏᓐᓂᑦ 

ᑭᒡᒐᑐᖅᑕᓕᒫᑦᑎᓐᓄᑦ ᓄᓇᓕᓕᒫᓂ ᓄᓇᕗᒻᒥ. 

ᑕᒪᓐᓇᓗ ᐋᖅᑭᒃᓯᒪᔪᖅ 

ᐱᔭᕐᓂᖏᑦᑐᐊᓘᓕᖅᓯᒪᓪᓗᓂ. 

 

ᒪᓕᒐᓕᕆᔨᖃᑦᑎᐊᕆᐊᖃᖅᑐᒍᑦ 

ᑎᑭᑎᓐᓇᓱᑉᐸᓪᓗᒋᓪᓗ ᓄᓇᕗᒻᒧᑦ ᐅᖃᐅᑎᓗᒋᓪᓗ 

ᑕᒫᓂ ᐱᓕᕆᕕᒋᒋᐊᖓ ᐅᓗᕆᐊᓇᓐᖏᒻᒪᑦ 

ᐃᖅᑲᓇᐃᔭᕐᓂᑎᒍᑦ ᓯᕗᓂᕆᓂᐊᖅᑕᖏᓐᓄᑦ. 

ᑕᒪᓐᓇ ᓄᐃᑎᑕᐅᖅᑰᓚᐅᖅᓯᒪᔪᖅ ᒥᓂᔅᑕᐅᑎᓪᓗᖓ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ ᖁᔭᒋᕙᕋᓗ 

ᓂᕈᐊᖅᑕᐅᓯᒪᖃᑎᒐ ᐱᓕᕆᐊᕆᒻᒪᒍ. 

 

ᕿᓚᒥᐅᔪᓐᓇᖅᑐᒥᒃ ᑖᓐᓇ ᒪᓕᒐᒃᓴᖅ 

ᑲᔪᓯᑎᒋᐊᖃᓪᓚᕆᑦᑕᕗᑦ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᓂᕈᐊᖁᒐᓗᐊᖅᐸᒃᑲ 

ᐊᖏᖁᓇᒋᑦ ᕿᒥᕐᕈᔭᐅᓂᕐᒧᑦ ᐃᓚᔭᐅᔪᒪᓂᖓᓂᒃ. 

ᒥᓂᔅᑕ  



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᕐᒪᑦ ᐱᓇᓱᐊᕈᓯᐅᓛᖅᑐᒥ ᑭᐅᔪᓐᓇᓛᕐᒪᑦ 

ᐊᐱᖅᑯᑕᐅᔪᒪᔪᓂᑦ ᑕᒫᓃᓐᓂᐊᖅᑐᑕᓗ ᒫᔅᓯ 20-

ᖑᓇᓱᓐᓂᖓᓂ. ᓱᓕ ᐱᕕᒃᓴᖅᑕᓕᐊᓗᒃ 

ᑐᑭᓯᒋᐊᕈᑎᑦ ᑕᖅᑲᐅᖓᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ, 

ᐊᓯᖏᑦ ᐅᖃᐅᓯᒃᓴᐃᑦ ᐱᖁᔨᕗᖔᕐᒧᑦ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᑖᖕᓇᐃᓛᒃ ᒫᓐᓇ 

ᐱᓯᒪᓐᖏᐅᔭᖦᓚᕐᒥᒐᒃᑯ ᐃᒃᓯᕙᐅᑕᒃᑕ 

ᐊᐱᖅᑯᑎᒋᓚᐅᖅᑕᖏᑦ ᑎᑎᖃᑎᒍᑦ ᑕᑯᖓ 

ᒥᓂᔅᑕᒧᑦ ᐅᖃᐅᓯᐅᔭᐅᔭᕆᐊᓖᑦ ᖃᖓᓪᓚᑦᑕᖅ 

ᑭᐅᔾᔪᑎᓚᐅᖅᑕᖏ ᐱᓯᒪᓐᖏᐅᔭᖅᖤᕋᒃᑭᑦ 

ᐱᓇᓱᐊᕈᓯᕆᓵᑕᕐᓂᓪᓗᑭᐊᖅ, ᐃᓛ 

ᓇᓚᐅᑦᑖᑐᐃᓐᓇᕈᒪᓐᖏᑦᑐᖓ ᒫᓐᓇᓵᒃᑎᐊᖅ 

ᐱᓚᐅᕋᒃᑎᒍ. ᐊᒡᓛᓪᓘᓐᓃᑦ ᓱᓕ 

ᕿᒥᕐᕈᕕᖃᓪᓚᕆᓚᓐᖏᓐᓇᑦᑎᒍᑦ ᐃᓛ ᐱᔭᒃᓴᖃᒧᑦ. 

 

ᓄᓇᕗᑦ ᒐᕙᒪᒃᑰᔪᒍᑦ ᒪᓕᒐᓕᐅᖅᑎᒧᑦ 

ᓂᕈᐊᖅᑕᐅᓯᒪᔪᑎᒍᑦ ᑕᒪᒃᑯᐊ ᓂᕈᐊᖅᑎᒋᓯᒪᔭᕗᑦ 

ᑐᑭᓯᐅᒪᒃᑎᐊᕆᐊᖃᕐᒪᑕ ᐊᒻᒪᓗ ᑕᒪᒃᑯᓂᖓ 

ᑲᒪᒃᑎᐊᕆᐊᖃᕐᒪᑕ ᑖᓐᓇᓗ ᐱᖕᒪᕆᐅᖕᒪᑦ. ᑖᓐᓇ 

ᐊᑭᕋᖅᑐᖏᑦᑎᐊᖅᑕᕗᑦ ᑖᓐᓇ ᓂᕈᐊᖃᑎᒋᓯᒪᔭᕋ 

ᐅᖃᓵᕐᒪᑦ, ᑭᓯᐊᓂ 

ᐱᕕᖃᑦᑎᑕᐅᒃᑲᓐᓂᐊᕐᔪᒍᒪᒐᓗᐊᖅᐳᒍᑦ ᑖᓐᓇ 

ᕿᒥᕐᕈᑦᑎᐊᕈᓐᓇᖁᓪᓗᒍ, ᒪᓕᒐᓕᐊᖅᑎᒥᒃ 

ᑕᐃᔭᐅᒐᒃᑕ ᑕᒪᓐᓇ ᐱᓕᕆᐊᒃᓴᕆᓪᓗᑎᒍᓗ 

ᑖᒃᓱᒧᖓ ᐱᓕᕆᒃᑎᐊᕈᒪᒧᑦ. ᑖᓐᓇ ᐊᑏ 

ᕿᒥᕐᕈᔭᐅᓂᖓ ᐅᖓᓯᒃᓯᔭᐅᒃᑲᓐᓂᐊᓪᓚᓚᐅᕐᓕ 

ᑐᑭᓯᐅᒪᖃᑕᐅᑦᑎᐊᕐᓗᑕ ᐊᒻᒪ ᓂᕈᐊᖅᑎᒋᓯᒪᔭᕗᑦ 

ᑐᑭᓯᐅᒪᓗᒋ ᐊᒻᒪ ᑭᐅᔾᔪᑎᒋᓚᐅᖅᑕᐃᑦ 

ᕿᒥᕐᕈᒃᑲᓐᓂᓚᐅᕐᓗᑎᒎᒐᓗᐊᖅ ᑕᐃᒪᓐᓇ 

ᑐᐊᕕᖅᑎᑕᐅᓗᐊᖂᔨᒋᔪᑎᒋᓪᓗᒍ. ᑖᒃᑯᐊ ᐃᒡᓘᑉ 

ᐃᓗᐊᓂ ᓂᕈᐊᕐᓂᐊᓕᕈᒃᑕ, ᐆᒥᖓᑐᖅ 

ᐃᑲᔪᖅᓱᕐᓂᐊᖅᐳᓯ ᑖᓐᓇ 

ᐅᖓᓯᒃᓯᒋᖅᑕᐅᑲᓐᓂᕐᓗᒍ ᓂᕈᐊᖅᑎᒋᓯᒪᔭᕈ 

ᐱᔾᔪᑎᒋᕝᓗᒋᑦ, ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᐱᖁᔨᕗᖔᕈᖕᒧᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒋᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᒫᔅᓴᐃᓐᓇᖅ ᑕᐹᕐᔫᑉ ᐅᖃᐅᓯᕆᔭᖏᑦᑕ 

ᐅᖃᕈᒪᒻᒥᔪᖓ ᐃᒫᒃ ᐊᑭᕋᖅᑐᖏᑦᑐᒎᒐᓗᐊᖅ ᒫᓂ 

ᒪᓕᒐᓕᐅᖅᑎᑐᐃᓐᓇᐅᔪᒍᑦ ᒪᓕᒐᒃᓴᐅᑉ 

ᐃᓗᓕᖏᓐᓂᒃ ᐊᒻᒪᓗ ᐊᓯᔾᔨᖅᑕᐅᔪᒪᔪᓄᑦ 

ᒐᕙᒪᒃᑯᓐᓄᑦ ᐱᕕᖃᕐᓂᑐᐃᓐᓇᕐᒥᒃ ᐅᖃᐅᓯᖃᖅᑐᒍᑦ 

ᕿᒥᕐᕈᓇᑦᑎᐊᕈᒪᒐᑦᑎᒃᑯ ᑖᓐᓇ ᒪᓕᒐᒃᓴᖅ.  

 

ᒐᕙᒪᒃᑯᑦ ᐅᓇᑐᐃᓐᓇᖅ ᐱᕕᒃᓴᖃᖅᑎᑕᐅᔪᒪᒧᑦ 

ᑕᕝᕙᑐᐊᖅ ᐅᕙᒍᑦ ᑲᑎᒪᔨᕋᓛᖑᓪᓗᑕ 

ᒪᓕᒐᒃᓴᓕᕆᓂᕐᒧᑦ, ᑖᓐᓇ 

ᕿᒥᕐᕈᒍᓐᓇᑎᐊᕐᓂᐊᕋᑦᑎᒍ. ᐃᓱᒫᓘᑎᑕᖃᖅᑐᖅ 

ᑮᓇᐅᔭᖃᖅᑎᑦᑎᓂᖏᑦ ᒪᓕᒐᓕᕆᔨᖃᓐᓂᕐᒧᑦ. 

ᒫᓐᓇᐅᔪᖅ ᑐᓴᕈᑎᑦ ᐱᓯᒪᔭᕗᑦ ᒪᓕᓪᓗᒋᑦ 

ᑕᒪᑐᒥᖓ ᐃᑲᔪᖅᑐᓗᐊᓐᖏᒻᒪᑦ. ᒥᓂᔅᑕ 

ᑐᑭᓯᑎᑕᐅᒃᑲᓂᕐᓂᐊᖅᑐᖅ ᓇᓗᓇᓐᖏᑦᑐᖅ 

ᐃᒃᓯᕙᐅᑕᒥᒃ ᑐᑭᓯᒋᐊᕈᑎᓂᑦ ᐱᔪᒪᓕᖅᐸᑦ 

ᐅᖃᖅᑕᐅᓯᒪᔪᓂᑦ ᒪᓕᒐᒃᓴᐅᑉ ᐃᓗᐊᓂ. 

 

ᓂᕈᐊᖅᑕᐅᓯᒪᓪᓗᑕ ᖃᐅᔨᒪᑦᑎᐊᕆᐊᖃᕋᑦᑕ 

ᑕᒪᒃᑯᐊ ᒪᓕᒐᒃᓴᐃᑦ ᖃᓄᐃᑎᑦᑎᓂᐊᕐᒪᖔᑕ. 

ᐅᓇᓕ ᒪᓕᒐᒃᓴᖅ ᐊᑭᕋᖅᑐᓐᖏᑕᕗᑦ, 

ᓂᕈᐊᖅᑕᐅᓯᒪᖃᑎᒐ ᐅᖃᖃᑖᕐᒪᑦ, ᑭᓯᐊᓂ 

ᐱᕕᖃᖅᑎᑕᐅᔭᕆᐊᖃᕋᑦᑕ 

ᕿᒥᕐᕈᑦᑎᐊᕈᓐᓇᕐᓂᐊᕋᑦᑎᒍ. ᑕᒪᓐᓇ 

ᕿᒥᕐᕈᓇᓐᓂᖅ ᐃᓚᔭᐅᖁᔭᕗᑦ ᐅᓪᓗᓂᑦ 120-ᓂᑦ. 

ᖃᐅᔨᑦᑎᐊᕈᒪᔪᒍᑦ ᑕᒪᓐᓇ ᒪᓕᒐᒃᓴᖅ ᖃᓄᖅ 

ᑐᑭᖃᓐᓂᐊᕐᒪᖔᖅ ᐊᒻᒪᓗ ᑐᐊᕕᐅᑎᔪᒪᓇᑎᒍ 

ᕿᒥᕐᕈᓂᕗᑦ ᑖᒃᓱᒥᖓ. ᐄ, ᓂᕈᐊᖁᔨᕗᖓ 

ᐃᑲᔪᖅᑐᖅᑕᐅᖁᓪᓗᒍ ᐱᖁᔨᕗᖔᕈᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑎᒧᑦ? ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᒪᓕᒐᒃᓴᐅᑉ ᐃᓗᓕᖏᑦ ᐱᒻᒪᕆᐊᓘᒻᒪᑕ ᑕᐃᒪ 

ᓂᕈᐊᕐᓂᕆᔭᕗᑦ ᑎᑎᕋᖅᑕᐅᖁᓂᐊᖅᑕᕋ ᑖᔅᓱᒪᓂ 

ᐱᖁᔨᕗᖔᕈᑎᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᑎᕐᓂ ᐱᑕᖃᒃᑲᓐᓂᕈᓐᓃᕐᒪᑦ. ᑖᒃᑯᐊ 

ᑎᑎᕋᖅᓯᒪᔪᑎᒍᑦ ᓂᕈᐊᖅᑐᑦ ᑐᒃᓯᕋᕆᔭᐅᒻᒪᑕ 

ᓂᕈᐊᖅᑐᑦ. ᐊᖏᖅᑐᑦ ᓇᖏᖅᓯᓂᐊᖅᐳᓯ ᐊᒻᒪᓗ 

ᐃᖏᓐᓂᐊᖅᐳᑎ ᐊᑏᑦ ᑕᐃᓚᐅᖅᑎᓪᓗᒍ. ᑕᐃᒃᑯᐊ 

ᓈᒻᒪᓴᖅᑐᑦ ᓇᖏᖅᓯᒋᑦᑎ.  

 

ᒥᔅᑕ ᓂᖏᐅᖓᓐ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᒃᓗᑐᖅ. 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᓯᔅ ᐅᒡᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᑰᓕ. 

 

ᒥᔅᑕ ᐃᓄᒃ. 

 

ᒥᔅᑕ ᓯᐊᓪ.  

 

ᑕᐃᒃᑯᐊ ᓈᒻᒪᓴᓐᖏᑦᑐᑦ ᓇᖏᖅᓯᒋᑦᑎ ᐊᒻᒪᓗ 

ᐃᖏᓐᓂᐊᖅᐳᓯ ᐊᑏᑦ ᑕᐃᔭᕇᕈᒃᑯ. 

 

ᒥᓂᔅᑕ ᐲᑕᓴᓐ. 

 

ᒥᓂᔅᑕ ᑯᓱᒐᖅ. 

 

ᒥᓂᔅᑕ ᐃᐊᓪ. 

 

ᒫᑕᒻ ᓯᕗᓕᖅᑎ. 

 

ᒥᓂᔅᑕ ᑕᑉᑑᓇ. 

 

ᒥᓂᔅᑕ ᓯᐅᑦᓴᒃ. 

 

ᒥᓂᔅᑕ ᐋᕆᐊᒃ.  

 

ᓂᕈᐊᖅᑐᑦ 11 ᓈᒻᒪᓴᖅᑐᑦ, 7 ᓈᒻᒪᓴᓐᖏᑦᑐᑦ, 

ᐊᒻᒪᓗ ᓂᕈᐊᖏᑐᖅᑕᖃᖏᑦᑐᖅ. ᐱᖁᔨᕗᖔᕈᑎ 

ᑲᔪᓯᔪᖅ.  

 

ᐅᑎᕐᓗᑕ 17-ᒧᑦ. ᐱᖁᔨᕗᖔᕈᑏᑦ. ᒥᔅᑕ 

ᓂᖏᐅᖓᓐ.  

 

ᐱᒋᐊᖅᑎᑕᖅ 042 - 3(3): ᒪᓕᒐᒃᓴᖅ 44, 

ᒪᓕᒐᖅ ᐋᖅᑭᒋᐊᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  

 

ᐃᒪᐃᒻᒪᑦ ᒪᓕᒐᒃᓴᖅ 44, ᒪᓕᒐᖅ 

ᐋᖅᑭᒋᐊᑕᐅᖁᓪᓗᒍ ᐃᖅᑲᖅᑐᐃᔨᕋᓛᓄᑦ ᒪᓕᒐᖅ, 

ᐊᐃᑉᐸᖓᓂ ᐅᖃᓕᒫᖅᑕᐅᓚᐅᖅᓯᒪᒻᒪᑦ ᐊᒃᑐᕝᕙ 

26, 2012; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ 44 ᑐᓂᔭᐅᓯᒪᒻᒪᑦ 

ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ 

ᐃᓱᒪᔅᓴᖅᓯᐅᕈᑕᐅᖁᓪᓗᒍ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᑲᑎᒪᔨᕋᓛᑦ 

ᐱᕕᒃᓴᖃᒃᑲᓐᓂᕆᐊᖃᒻᒪᑕ ᐱᔭᕇᖅᓯᖁᓪᓗᒋᑦ 

ᐱᓕᕆᐊᒥᓂᒃ; 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐊᒥᑦᑐᕐᒧᑦ ᒪᓕᒐᓕᕆᔨᒧᑦ, ᐱᕕᒃᓴᖅ ᑲᑎᒪᔨᕋᓛᓄᑦ 

ᐅᓂᒃᑳᕈᓐᓇᖃᓪᓗᒋᑦ ᒪᓕᒐᒃᓴᖅ 44-ᒧᑦ 

ᒪᓕᒐᓕᐅᕐᕕᒻᒧᑦ ᑕᒃᖠᒋᐊᖅᑕᐅᖁᓪᓗᒍ 120 

ᑲᓐᓂᕐᓂᑦ ᐅᓪᓗᓂᑦ. 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑕᖅ ᓈᒻᒪᑦᑐᖅ. ᐱᖁᔨᕗᖔᕈᑎᒧᑦ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓱᓕᒃᑲᓐᓂᖅ 

ᐃᖅᑲᖅᑐᐃJᓕᕆᓂᕐᒧᑦ ᒥᓂᔅᑕᐅᓪᓗᖓ 

ᓂᓪᓕᐅᑎᖃᕈᒪᒐᒪ ᒪᓕᒐᒃᓴᖅ 44-ᒧᑦ, ᒪᓕᒐᖅ 

ᐋᖅᑭᒋᐊᑕᐅᖁᓪᓗᒍ ᐃᖅᑲᖅᑐᐃᔨᕋᓛᓄᑦ ᒪᓕᒐᖅ. 

ᐅᖃᖅᑏ, ᑖᓐᓇᑦᑕᐅᖅ ᐱᒻᒪᕆᐊᓘᒻᒪᑦ ᒪᓕᒐᒃᓴᖅ 

ᓴᖅᑭᑕᐅᔪᖅ ᒪᓕᒐᓕᐅᕐᕕᒻᒧᑦ ᐊᒻᒪᓗ ᓇᖏᖅᓯᕗᖓ 

ᓈᒻᒪᓴᓐᖏᓂᓐᓂᒃ ᐱᖁᔨᕗᖔᕈᑎᒥᒃ.  

 

ᐅᖃᖅᑏ, ᑲᑎᒪᔨᕋᓛᑦ ᑕᑭᔪᓂᑦ ᑭᐅᔭᐅᓚᐅᕐᒪᑕ 

ᐊᐱᖅᑯᑎᓕᒫᖏᓐᓄᑦ ᑎᑎᕋᖅᓯᒪᔪᓄᑦ 

ᐃᓱᒫᓘᑎᖏᓐᓄᓪᓗ. ᐊᑐᐃᓐᓇᐅᓂᐊᖅᑐᖓ ᑕᕝᕙᓂ 

ᑲᑎᒪᔨᕋᓛᓄᑦ ᐅᖃᐅᓯᕆᔭᐅᓕᖅᐸᑦ ᒪᓕᒐᒃᓴᖅ 

ᐱᓇᓱᐅᕈᓯᐅᓛᖅᑐᒥ. ᐊᒻᒪ ᑲᑎᒪᔨᕋᓛᑦ 

ᑐᑭᕋᐅᑎᖏᑦ ᐋᖅᑭᒋᐊᕈᑎᓂᒃ ᐊᖏᖅᓯᒪᒋᕗᖓ. 

ᐅᖃᖅᑏ, ᑕᖅᑭᐅᓚᐅᖅᑐᒥᑦ ᓅᕙ ᓯᑰᓴ 

ᖁᑦᑎᓐᓂᖅᐹ ᐃᖅᑲᖅᑐᐃᕕᖓᑦ ᐋᖅᑮᓚᐅᖅᐳᑦ 

ᐃᖅᑲᖅᑐᐃᔨᕋᓛᓕᕆᔾᔪᑎᖓ ᓯᖁᒥᒃᓯᒻᒪᑦ 

ᐱᖁᔭᕐᔪᐊᒥᒃ. ᑕᒪᓐᓇ ᒪᓕᑐᐃᓐᓇᖅᑐᖅ 

ᐃᖅᑲᖅᑐᐃᕕᑎᒍᑦ ᐋᖅᑭᒃᑕᐅᓯᒪᓕᖅᑐᓂᑦ 

ᐃᖅᑲᖅᑐᐃᔨᕋᓛᓕᕆᔾᔪᑏᑦ 

ᐊᑑᑎᖃᓐᖏᓐᓇᕋᖅᑕᐅᓯᒪᒻᒪᑕ 

ᐃᓛᒃᑰᖓᓂᖃᓐᖏᓗᐊᕐᒪᑕ. ᑕᒪᓐᓇ ᒪᓕᒐᒃᓴᖅ 

ᓴᖅᑭᓚᕿᓚᐅᖅᑐᖅ ᑕᒪᓐᓇ ᐱᔾᔪᑎᒋᓪᓗᒍ 

ᐋᖅᑮᔾᔪᑕᐅᓯᒪᔪᐃᑦ ᐊᒻᒪ ᑐᒃᓯᕋᐅᑕᐅᓯᒪᔪᒥᒃ 

ᐃᖅᑲᖅᑐᐃᕕᖁᑎᑦᑎᓐᓂᒃ. 

 

ᓄᓇᕗᒻᒥ ᐃᖅᑲᖅᑐᐃᔨᕋᓛᓕᕆᔾᔪᑎᒃ 

ᐱᔭᕆᐊᖃᓪᓚᕆᑉᐳᖅ ᐃᖅᑲᖅᑐᐃᔪᓕᕆᓂᕐᒥ 

ᓄᓇᕗᒻᒥ. ᒪᓕᒐᒃᓴᖅ ᑲᔪᓯᑎᑦᑕᕆᐊᖃᖅᐸᕗᑦ 

ᐃᖅᑲᖅᑐᐃᔨᕋᓛᑦ ᐃᓛᒃᑰᖓᓂᖅᓴᐅᖁᓪᓗᒋᑦ 

ᐃᖅᑲᖅᑐᐃᔨᕋᓛᒃᓴᐃᓪᓗ ᓂᕈᐊᖅᑕᐅᔪᓐᓇᖁᓪᓗᒋᑦ 

ᐊᑭᓕᖅᑕᐅᔪᓐᓇᖁᓪᓗᒋᓪᓗ 

ᐃᖅᑲᖅᑐᐃᔨᕋᓛᓕᕆᔾᔪᑎᒃ ᐊᐅᓚᓂᖃᖁᓪᓗᒍ 

ᒪᓕᒐᐅᑉ ᐃᓗᐊᓂ. ᑕᐃᒪᐃᒻᒪᑦ, ᐅᖃᖅᑏ, ᑲᑎᒪᔩᑦ 

ᐃᑲᔪᖅᑐᐃᖁᓐᖏᑕᕋᓗᐊᒃᑲ ᑖᒃᓱᒥᖓ 

ᐱᖁᔨᕗᖔᕈᑎᒥᒃ ᒪᓕᒐᒃᓴᖅ ᑲᔪᓯᔪᓐᓇᕐᓂᐊᕐᒪᑦ 

ᑭᖑᕙᖅᑎᑕᐅᓐᖏᓪᓗᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ ᐱᖁᔨᕗᖔᕈᑎᒧᑦ? 

ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᓇᐃᓈᕐᓗᒍ ᓇᓗᓇᐃᖅᓯᔪᓐᓇᕈᒪ ᒥᓂᔅᑕᒧᑦ ᐊᒻᒪ 

ᒪᓕᒐᒃᓴᒥᒃ ᓴᖅᑭᑦᑎᓚᐅᖅᑐᖅ, ᑖᓐᓇ ᑲᔪᓯᓂᐊᕐᒪᑦ 

ᓱᓕ ᒪᓕᒐᓕᐅᖅᑎᐅᓂᑦᑎᓐᓂ. 

ᑭᖑᕙᖅᑎᓐᓇᓱᐊᓐᖏᑕᕗᑦ. 

ᐊᑑᑎᖃᕐᓂᖅᓴᐅᑎᒋᐊᕐᓂᐊᖅᑕᕗᑦ. 

ᐊᐱᖅᑯᑎᒃᓴᖅᑕᖃᕐᒪᑦ. ᒪᓕᒐᒃᓴᕐᓗ 

ᐅᖃᐅᓯᖅᑕᖃᕆᓪᓗᓂ ᐱᔪᖅ. 

 

ᑲᑎᒪᔨᕋᓛᓂᑦ ᐊᐱᖅᑯᑎᒃᓴᖃᖅᐳᑦ, ᑭᓯᐊᓂ 

ᑲᑎᒪᓂᑦᑎᓐᓂ ᐅᓪᓗᒥ ᓇᓗᓇᓐᖏᑦᑐᖅ 

ᐱᕕᒃᓴᑭᓗᐊᕐᓂᐊᕋᑦᑕ ᐊᐱᖅᑯᑕᐅᓚᐅᖅᑐᓄᑦ 

ᐃᓕᓐᓄᑦ. ᐱᒻᒪᕆᐊᓘᒻᒪᓪᓗ ᒪᓕᒐᒃᓴᖅ, 

ᐱᖃᓯᐅᑎᓗᒋᑦ ᒪᓕᒐᒃᓴᐃᑦ ᑐᒃᓯᕋᐅᑕᐅᓯᒪᔪᑦ 

ᒐᕙᒪᒃᑯᓐᓂᒃ ᐊᖏᖅᑕᐅᖁᔭᐅᓚᐅᖅᑐᑦ ᐅᕙᑦᑎᓐᓄᑦ 

ᐊᖏᓚᐅᖅᑐᑎᒍᓗ. 

 

ᓇᐃᓈᖅᑐᒍ, ᐅᖃᖅᑏ, ᐱᖁᔨᕗᖔᕈᑎᒥᑦ 

ᐅᖃᖅᓯᒪᔪᖃᓐᖏᑦᑐᖅ ᐅᓇ ᒪᓕᒐᒃᓴᖅ 

ᑲᔪᓯᑎᑕᐅᔾᔮᖏᓐᓂᖓᓂᑦ ᒪᓕᒐᓕᐅᕐᕕᐅᓂᑦᑕ 

ᐃᓗᐊᓂ. ᑲᔪᓯᓚᖓᔪᖅ, ᑭᓯᐊᓂ 

ᐱᕕᖃᒃᑲᓐᓂᕆᐊᖃᕋᑦᑕ ᑕᐃᒃᑯᐅ ᐅᓪᓗᐃᑦ 120 

ᐃᓱᓕᒌᖅᓯᒪᓕᕇᕐᒪᑕ. ᐅᓪᓗᒃᑲᓐᓂᕐᓂᑦ 

ᐃᓚᒋᐊᖃᓚᖓᔪᒍᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐱᖁᔨᕗᖔᕈᑎᒧᑦ ᐅᖃᐅᓯᒃᓴᐃᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ 

ᑖᓐᓇᐃᓛᒃ ᑕᐃᒪᓐᓇᑦᑕᐃᓐᓇᖅ ᓱᓕ ᐅᖃᕈᓐᓇᕋᒪ 

ᑖᓐᓇ ᒪᓕᒐᖅ ᐋᖅᑭᑉᐹᓪᓕᕈᑎᒋᓇᓱᐊᕐᓂᐊᖅᑕᖓ.  

 

ᕿᒥᕐᕈᕙᓚᐅᖅᓯᒪᔭᕋᓗᐊᕗᑦ ᐊᒻᒪᓗ ᓱᓕ 

ᐃᓱᒫᓘᑎᖄᕐᔪᒃᑲᑦᑕ ᑕᐃᒃᑯᐊᓗ ᓱᓕ 

ᑭᐅᔾᔪᑎᒋᓚᐅᖅᑕᑎᑦ ᐃᒃᓯᕙᐅᑕᑦᑕ 

ᐊᐱᖅᑯᑎᒋᓚᐅᖅᑕᖏᑦ ᖃᖓᑦᑎᐊᓵᓗᐊᖅ 

ᐱᓵᓗᐊᖅᓯᒪᓪᓗᑎᒍ. ᐋᖅᑭᑦᑎᐊᖅᓯᒪᔪᒥᒃ ᑕᒫᓂ 

ᓄᓇᕗᒻᒥ ᒪᓕᒐᖃᕈᒪᒐᑦᑕ ᐃᓄᐃᑦ ᑖᒃᑯᐊ 

ᑭᒡᒐᖅᑐᖅᑕᕗᑦ ᐅᐱᒍᓱᒻᒪᑕ ᓄᓇᕗᑦ 

ᒐᕙᒪᒃᑯᖏᓐᓂᑦ ᐊᒻᒪᓗ ᐅᑉᐱᕈᓱᑦᑐᑦ ᑖᒃᑯᐊ 

ᓂᕈᐊᖅᑎᒋᓯᒪᔭᖏᑦ ᑕᒪᒃᑯᓂᖓ ᒪᓕᒐᕐᓂᒃ 

ᓴᖅᑮᓂᐊᑐᐊᕈᑎᒃ ᑖᒃᑯᓄᖓ ᐃᓄᓐᓄᑦ ᓲᕐᓗ 

ᐃᑲᔪᖅᐹᓪᓕᕈᑎᒃᓴᐅᓂᐊᕐᒪᑕ. 

 

ᐅᓇ ᐊᑭᕋᖅᑐᖏᑦᑎᐊᖅᑕᕗᑦ, ᐅᖃᖅᑎᑦᑎᔩ ᑭᓯᐊᓂ 

ᕿᒥᕐᕈᒃᑲᓐᓂᕈᒪᔭᕗᑦ ᑖᒃᑯᐊ ᓂᕈᐊᖅᑕᐅᓯᒪᓂᖅᐳᑦ, 

ᑎᓕᔭᐅᓯᒪᓂᖅᐳᑦ ᑕᒪᒃᑯᓂᖓ 

ᕿᒥᕐᕈᑦᑎᐊᕈᓐᓇᖁᓪᓗᑕ ᑖᓐᓇ ᐱᔾᔪᑎᒋᓪᓗᒍ ᑖᓐᓇ 

ᐊᑭᕋᖅᑐᓐᖏᑕᕗᑦ ᑭᓯᐊᓂ ᑖᔅᓱᒪ ᐃᓗᐊᓃᑦᑐᓂᒃ 

ᑐᑭᓯᒃᑲᓐᓂᕈᒪᒐᑦᑕ ᑖᓐᓇ ᓄᓇᕗᒻᒥᐅᓄᑦ 

ᓈᒻᒪᑦᑎᐊᕐᓂᐊᕐᒪᖔᑦ.  

 

ᑖᓐᓇ ᑲᔪᓯᑦᑎᐊᖁᒐᓗᐊᖅᐸᕋ  

ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᐳᖓ, ᐅᖃᖅᑎᑦᑎᔩ. 

ᑖᓐᓇ ᐊᑭᕋᖅᑐᔾᔮᓐᖏᑕᕗᑦ ᐱᕕᒃᓴᒃᑲᓐᓂᐊᕐᔪᒻᒥᑦ 

ᖃᐃᑦᑎᔭᐅᔪᒪᒧᑦ ᑖᓐᓇ ᐱᖁᔨᕗᖔᕈᑎ ᓴᖅᑭᖅᑐᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐅᖃᐅᓯᔅᓴᒃᑲᓐᓃᑦ ᐱᖁᔨᕗᖔᕈᑎᒧᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᓱᓖᓛᒃ ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᓯᒪᕗᑦ 

ᐱᒻᒪᕆᐅᓂᖓ ᒪᓕᒐᒃᓴᖅ 44. ᖃᐅᑉᐸᑦ ᑲᑎᒪᔨᕋᓛᑦ 

ᑎᑎᖅᑲᖏᑦ ᑭᐅᔾᔪᓯᖏᒥᓂᖏᓪᓗ ᓴᖅᑭᑦᑎᓛᕋᒃᑭᑦ 

ᑕᖅᑲᒃᑯᓄᖓ ᑕᑯᔭᐅᔪᓐᓇᕐᓂᐊᕐᒪᑕ. 

 

ᒫᓐᓇᐅᓂᖓᓂ ᓂᕈᐊᖁᔨᓕᖅᐳᖓ 

ᐊᓪᓚᑦᑕᐅᓯᒪᓗᓂ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑕᒧᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᖏᕐᓗᓯ ᓂᕈᐊᖁᔨᑐᐃᓐᓇᖅᑐᖓ 

ᐱᒋᐊᖅᑎᑕᐅᔪᒧᑦ. 

 

ᑲᑎᒪᔨᕋᓛᑦ ᐅᖓᕝᕙᕆᐊᕆᖁᔨᕗᑦ 

ᕿᒥᕐᕈᔭᐅᔪᓐᓇᖁᓪᓗᒍ. ᒥᓂᔅᑕ ᐅᖃᖅᑲᐅᒻᒪᑦ 

ᑲᑎᖃᑎᒋᔪᓐᓇᓛᕋᑦᑎᒍ ᐱᓇᓱᐊᕈᓯᐅᓛᖅᑐᒥ, 

ᑲᑎᒪᔨᕋᓛᑦ ᐱᔪᒪᑉᐸᑕ... ᐅᖃᖅᑲᐅᒻᒪᓂᓛᒃ 

ᐅᖃᓐᖏᑦᑐᒍᑦ ᐃᓱᓕᓐᓇᕋᕐᓗᒍ ᐊᒻᒪ 

ᐅᖃᐅᓯᒋᔾᔮᔪᓐᓃᖅᑕᕗᑦ ᑕᕝᕙᓂ ᑲᑎᒪᓂᑦᑎᓐᓂ, 

ᑕᐃᒪᓐᓇᓗ ᑲᔪᓯᒃᑲᓐᓂᕐᕕᒃᓴᖃᖅᐳᒍᑦ. 

 

ᓇᓗᔪᖓ ᒐᕙᒪᒃᑯᑦ ᑭᖑᕙᕆᐊᕆᓇᓱᒻᒪᖔᑕ 

ᖃᓄᑭᐊᖅ. ᐃᒪᐃᓕᖓᒻᒪᑦ ᒪᓕᒐᓕᐅᖅᑎᐅᓪᓗᑕ 

ᑎᓴᒪᖓᓐᓂᒃ ᐊᕐᕌᒍᕆᓕᕐᒪᒍ  

ᓂᕈᐊᖅᑕᐅᓯᒪᓂᕗᑦ ᑲᔪᓯᑎᑦᑎᒍᒪᔪᒍᑦ ᒪᓕᒐᕐᓂᑦ 

ᐱᐅᓛᖑᔪᓂᑦ ᓂᕈᐊᖅᑎᖁᑎᑦᑎᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ ᐱᒋᐊᖅᑎᑕᒧᑦ? 

ᓂᕈᐊᕈᒪᓕᕐᒪᑕ. ᐊᓪᓚᑦᑕᐅᓗᓂ 

ᓂᕈᐊᕈᒪᔪᖃᖅᑲᐅᓪᓗᓂᓗ. ᑕᐃᒪ ᓈᒻᒪᓴᖅᑐᑦ 

ᓇᖏᖅᓯᖁᓂᐊᖅᐸᒃᑲ, ᐃᖏᓪᓗᓯᓗ ᐊᑎᓯ 

ᑕᐃᔭᐅᑐᐊᖅᐸᑦ. 

 

ᒥᔅᑕ ᓂᖏᐅᖓ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅ ᐅᒡᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᑰᓕ. 

 

ᒥᔅᑕ ᐃᓄᒃ. 

 

ᒥᔅᑕ ᓯᐊᓪ. 

 

ᐊᖏᓐᖏᑦᑐᑦ ᓇᖏᖅᓯᖁᓕᕆᕙᒃᑲ ᐃᖏᓪᓗᓯᓗ 

ᑕᐃᒍᒃᑭᑦ ᐊᑎᓯ. 

 

ᒥᓂᔅᑕ ᐲᑕᓴᓐ. 

 

ᒥᓂᔅᑕ ᑯᓱᒐᖅ. 

 

ᒥᓂᔅᑕ ᐃᐊᓪ. 

 

ᒫᑕᒻ ᓯᕗᓕᖅᑎ. 

ᒥᓂᔅᑕ ᑕᑉᑑᓇ. 

 

ᒥᓂᔅᑕ ᓯᐅᑦᓴᒃ. 

 

ᒥᓂᔅᑕ ᐋᕆᐊᒃ. 

 

ᓂᕈᐊᖅᑐᑦ 11 ᐊᖏᖅᑐᑎᑦ, 7 ᐊᖏᓐᖏᑦᑐᑦ 

ᓂᕈᐊᓐᖏᑦᑐᖃᕋᓂ. ᐱᒋᐊᖅᑎᑕᖅ ᑲᔪᓯᕗᖅ. 

 

17. ᐱᒋᐊᖅᑎᑕᐃᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 47 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2012-2013 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 47, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 

3, 2012-2013, ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ? 

ᓈᒻᒪᓴᓐᖏᑦᑐᑦ? ᑲᔪᓯᔪᖅ. 

 

18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 48 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2013-2014 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 48, ᑮᓇᐅᔭᓂᒃ 

ᐃᓚᒋᐊᕈᑦ  

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 1, 2013-

2014, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ? 

ᓈᒻᒪᓴᓐᖏᑦᑐᑦ? ᑲᔪᓯᔪᖅ. 

 

18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐋᓐᓂᐊᖃᓐᓂᖏᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 51 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᖅᑕᐅᓂᖏᓐᓄᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ):ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᑦ 51, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᖅᑕᐅᓂᖏᓐᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑕᐃᒃᑯᐊ ᓈᒪᒃᓴᖅᑐ ᐱᖁᔪᖔᕈᑎᒥᒃ. 

ᓇᒻᒪᒃᓴᖏᑦᑐᑦ. ᐱᖁᔪᖔᕈᑎ ᑲᔪᓯᔪᖅ. 

 

18. ᓯᕗᓪᓕᖅᐹᒥ ᐅᖃᓕᒫᓴᓂ ᒪᓕᒐᒃᓴᐃᑦ 

ᐋᓐᓂᐊᖃᓐᓇᖏᑦᑐᓕᕆᔨ ᒥᓂᔅᑕ ᐲᑕᓴᓐ, 

 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐅᖃᖅᑎ ᐊᐃᑦᑐᖅᑕᐅᓪᓗᖓ ᓲᕐᓗ 

ᑲᖏᕐᓕᓂᕐᒧ ᓂᒋᖓᓄᑦ, ᑭᓱᕐᔪᐊᕐᒧ ᑖᓐᓇ ᒪᓕᒐᒃᓴ 

53, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᒥᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑕᐃᒃᑯᐊ ᑕᒪᕐᒥᒃ  

ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦᔭ ᐱᖁᔪᓐᖓᕈᑎ 

ᑲᔪᓯᔪᖅ. 

 

18 ᐱᖁᔪᖓᕈᑎ ᓯᕗᓪᓕᖅᐹᒥ ᐅᓚᓕᒫᖅᑕᐅᓂᖏ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧ, ᒥᓂᔅᑕ ᐋᕆᐊᒃ.  

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐱᒋᐊᖅᑎᑦᑎᕗᖓ ᐊᐃᑦᑐᖅᑕᐅᓪᓗᓂ ᐃᖃᓗᐃᑦ 

ᐱᖓᓐᓇᖓᓂᑦ, ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥ ᒥᓂᔅᑕ. 

ᐱᒋᐊᖅᑎᑕᑕᖓ ᓈᒻᒪᑉᐳᖅ. ᓈᒻᒪᒃᓴᖅᑐ ᑕᒪᕐᒥ. 

ᓈᒻᒪᒃᓴᖏᑦᑐᑦ. ᑲᔨᓯᔪᖅ. 

 

18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᒋᑦ ᒪᓕᒐᒃᓴᐃ. 

19. ᐊᐃᑉᐸᖓᓂ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. 

20. ᐃᓱᒪᒃᓴᓯᐅᕈᑕᐅᔪᑦ ᑲᑎᒪᔨᑐᐃᓐᓇᖅᑎᓪᓗᒋᑦ. 

ᒪᓕᒐᒃᓴ 49 ᐱᓕᕆᐊᖑᓂᐊᖅᑐᖅ, ᒥᔅᑕ ᑕᐸᕐᔪᒃ 

ᐃᒃᓯᕙᐅᑕᕆᔭᑦ ᓲᕐᓗ ᑲᔪᓯᓚᐅᖏᓂᑦᑎᓐᓂ 20 

ᒥᓇᑦᑎᓂᑦ ᓄᖅᑲᖓᑲᐃᓐᓇᕐᓂᐊᖅᑐᒍ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:37-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:07-ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃᖔᓯᑦ ᑕᕝᕗᖓ 

ᑲᑎᒪᔪᓐᓇᕐᓂᐊᓕᕐᒥᒐᒃᑕᐃᓛ ᐅᖃᐅᓯᕆᓚᐅᕐᕗᑦ  

ᑲᑎᒪᑐᓐᓇᑎᕐᓗᑕ: ᒪᓕᒐᒃᓴᖅ 49 ᐱᔭᒃᓴᕆᒐᒃᑎᒍ 

ᑲᑎᒪᔨᑐᓐᓇᑎᓪᓗᑕ. ᒥᔅᑕ ᕋᒻᐴᑦ ᖃᓄᐃᓕᐅᕈᒪᕕᑦ? 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᔪᒪᔪᒍ ᖃᐅᔨᒋᐊᒃᑲᓂᕐᓗᑎᒍ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ ᑭᖑᓂᐊᒍᑦ 

ᖃᐅᔨᒋᐊᒃᑲᓐᓂᕐᓗᑎᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑮᓇᐅᔭᖅᑐᑎᒋᔭᐅᔪᒪᔪᑦ 

ᒐᕙᒪᓕᕆᔨᒃᑯᓪᓗ ᐱᔨᖅᑎᕋᖅᑎᓄᓪᓗ, ᑲᔪᓯᖁᓪᓗᒍ, 

ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑖᒃᑯᐊᓗ 

ᐊᖏᖃᑎᒌᒃᑭᕕᑖ ᒥᓂᔅᑕ ᑯᓱᒐᖅ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᒋ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᐃᖅᓱᒃᑏ, 

ᐃᖅᑲᓇᐅᔭᖅᑎᖏᑦ ᑕᑲᓄᓐᖓᓚᐅᒃᑭᑦ.  

 

ᖁᔭᓐᓇᒦᒃ, ᒥᓂᔅᑕ ᑯᓱᒐᖅ ᑕᕝᕙᓂᓗ 

ᑲᑎᒪᐅᑎᒃᓯᖕᓂ ᓇᓗᓇᐃᑎᐊᖅᓯᒪᓂᐊᕐᒥᖕᒪᑕ 

ᑭᒃᑯᓐᓂ ᑕᑲᓇᓂ ᐊᐱᖅᓱᖅᑕᐅᕕᖕᒦᖃᑎᖃᕐᒪᖔᕐᒥᒃ 

ᓇᓗᓇᐃᕌᓪᓚᓚᐅᒃᑭᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲᓗ. ᖁᕕᐊᓇᖅ 

ᓵᑉᓯᓐᓄᐊᕈᓐᓇᓕᕐᒥᒐᒪ, ᐃᒃᓯᕙᐅᑖᖅ, 

ᓴᐅᒥᒃᓯᖕᓃᑦᑐᖅ ᑐᒡᓕᕆᔭᕋ, ᒥᔅᑕ ᕈᐃ ᒍᕇᓐ, ᐊᒻᒪ 

ᑕᓕᖅᖠᖕᓃᒃᑐᖅ ᑮᓇᐅᔭᓕᕆᓂᕐᒧᑦ 

ᑐᑭᒧᐊᖅᑎᑦᓯᔨᒋᓚᐅᖅᑕᕗᑦ, ᖁᔭᓐᓇᒦᒃᖅᖢᒍᓗ  

ᑕᒫᓃᖃᑎᒋᔪᖕᓇᕋᒃᑎᒍ ᒥᔅ ᐃᐅᒪ ᐸᐅᕗ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᓐᖓᓱᒋᑦᑎ ᒥᔅᑕ ᒍᕇᓐ ᐊᒻᒪ ᒥᔅ ᐸᐅᕗ 

ᑐᓐᖓᓱᒋᑦᑎ ᑕᕝᕗᖓ. ᑕᒡᕙᓃᒃᑲᒃᑕ J-7 

ᑕᒪᒃᑯᓄᖓ ᑮᓇᐅᔭᖅᑑᑕᐅᔪᒪᔪᓄᑦ ᓄᓇᓕᖕᓄᓪᓗ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑏᑦ ᓴᐳᒻᒥᓂᕐᒧᑦ 

ᐱᔨᒃᓯᕋᕈᑎᑦ. ᒥᔅᑕ ᐃᓄᒃ ᐃᓕᓴᕆᓚᐅᖏᓐᓂᖕᓂ 

ᐱᓕᕆᐊᖃᕐᓂᕐᒧᑦ ᐸᕐᓇᐃᒻᒥ ᑕᑯᔪᒪᓇᔭᕈᒃᓯ 

ᒪᑉᐱᖅᑐᒐᖅ 145-ᒦᓐᓂᐊᖅᑐᖅ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᑎᑎᖃᖅᓯᒪᔪᒦᒻᒪᕆᓐᖏᑦᑑᒐᓗᐊᖅ J-7, ᑭᓯᐊᓂ 

ᐅᕙᓂ ᒥᓂᔅᑕ ᐱᒋᐊᕈᑎᒥᓂᒃ 

ᐅᖃᐅᓯᕆᓚᐅᖅᑕᖓᓂ ᑕᕝᕙᓃᒻᒪᑦ 

ᐊᐱᕆᔪᓐᓇᕐᒪᖔᕐᒪ, ᐃᒃᓯᕙᐅᑖᖅ? 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᒎᖅ ᒥᔅᑕ ᐃᓄᒃ, 

ᐊᐱᕆᓚᐅᕆᑦ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᓴᐳᒻᒥᔭᓐᓂᕐᒧᑦ ᐱᔨᑦᑎᕐᕕᒃ protection services 

ᐃᓚᓕᐅᔾᔨᓯᒪᓇᓱᒋᒐᒃᑯ ᑭᓱᓕᒫᓂᒃ, 

ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᓪᓗ 

ᑕᕝᕙᓃᖃᑕᐅᓇᓱᒋᓪᓗᒍ ᐃᑲᔪᕆᐊᖅᑏᑦ, ᕿᓂᖅᑏᑦ 

search and rescue.  
 

ᑕᕝᕙᓂ ᐅᓇ ᑐᑭᓯᒋᐊᕐᕕᒋᔪᒪᓪᓗᒍ ᒥᓂᔅᑕᖑᔪᖅ 

ᐅᖃᖅᓯᒪᒻᒪᑦ ᑕᐃᒻᒧᖔᕈᒃᑯ; ᑖᒃᑯᐊ 

ᕿᓂᕆᐊᕈᑕᐅᕙᑦᑐᑦ, ᐃᑲᔪᕆᐊᕈᑕᐅᕙᑦᑐᓪᓗ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᓄᓇᕗᒻᒥ. 2012-

ᖑᑎᓪᓗᒍ 178 ᕿᓂᕆᐊᖅᑕᐅᔭᕆᐊᖃᓚᐅᖅᑐᑦ, 

ᕿᓂᕆᐊᕐᓂᐅᓚᐅᖅᑐᑦ ᐃᑲᔪᕆᐊᕐᓂᐅᓚᐅᖅᑐᑦ 

301-ᖑᔪᓄᑦ ᐃᓄᓐᓄᑦ. ᖃᓄᐃᒻᒫᕈᒪᓪᓗᖓ ᑖᓐᓇ 

ᒪᕐᕉᓐᓂᒃ ᑐᑭᓯᐅᒪᔪᓐᓇᕋᒃᑯ, ᐃᒃᓯᕙᐅᑖᖅ ᒪᓐᓇ. 

ᐅᓇᑐᖅ ᐅᓄᖅᓯᕙᓪᓕᐊᓂᕋᖅᓯᒪᓚᐅᕐᓕ ᑕᐃᒃᑯᐊ 

ᓇᕿᑐᐃᓐᓇᕆᐊᓖᑦ 

ᐊᑐᖅᑕᐅᕙᓪᓕᐊᑦᑎᐊᖅᑐᐊᓐᓅᓂᖏᓐᓄᑦ ᑕᐃᒃᑯᐊ 

spot device-ᖑᓂᕋᖅᑕᐅᖃᑦᑕᖅᑐᑦ. ᑕᐃᒃᑯᐊ 

ᖃᐅᔨᒪᔾᔪᑕᐅᑦᑎᐊᖅᑐᒻᒪᕆᐊᓘᖃᑦᑕᓕᕐᒪᑕᒎᖅ 

ᓇᕿᑕᐅᑐᐊᕌᖓᑕ ᖃᓄᐃᑦᑐᖃᖅᑐᖅ, 

ᐅᓇᓃᑦᑐᖃᖅᑐᖅ ᑖᓐᓇ 

ᐅᓄᖅᓯᕙᓪᓕᐊᓯᒪᓂᕋᖅᑕᐅᓯᒪᓂᖓ ᖃᓄᕐᓕ 

ᑐᑭᓯᐅᒪᔭᐅᒻᒪᖔᑦ ᐊᐱᕆᖅᑳᓚᐅᕐᓚᖓᐃ, 

ᐃᒃᓯᕙᐅᑖᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓈᓴᐅᑏᓐᓇᕐᓂᒃ 

ᕿᓂᖅᑕᐅᔭᕆᐊᖃᖅᑐᓂᒃ 

ᐊᒥᓱᓐᖑᖅᐹᓪᓕᕐᓂᖏᓐᓂᑦ ᐅᖃᐅᓯᖃᕐᒪᑦ. 

ᑲᑎᑦᑐᒋᑦ ᐊᕐᕌᓂ 2011-ᖑᓚᐅᖅᑐᒥᑦ 163-ᓂᒃ 

ᕿᓂᕆᐊᖅᑕᐅᔪᖅᑕᖃᕆᐊᖃᓚᐅᕐᒪᑦ. ᑕᕝᕙᓂ 

ᐅᑭᐅᕆᓚᐅᖅᑕᑦᑎᓐᓂᑦ ᕿᓂᖅᑕᐅᔭᕆᐊᖃᓚᐅᖅᑐᑦ 

ᐃᓚᖏᑦ ᐊᑕᐅᓯᐅᕙᓚᐅᓐᖏᑦᑐᑎᒃ, ᐊᑕᐅᑦᑎᒃᑯᑦ 

ᕿᓂᖅᑕᐅᔭᕆᐊᖃᖅᑐᑦ ᓲᕐᓗ 

ᓄᑕᕋᕇᖑᑦᑕᕐᓂᖅᐸᑕᓗ, ᑭᓯᐊᓂ 

ᕿᓂᖅᑕᐅᔭᕆᐊᖃᖅᑐᑦ ᑕᕝᕙᓂ ᐅᑭᐅᒥ 178-

ᖑᓚᐅᕐᒪᑕ ᐊᒥᓱᓐᖑᖅᐹᓪᓕᓚᐅᖅᑐᑦ ᑕᕝᕘᓇ. 

ᑭᓯᐊᓂ ᑕᐃᒪᓐᓇᐃᑦᑐᖅ, ᕿᓂᖅᑕᐅᔭᕆᐊᖃᖅᑐᑦ 

ᐊᒥᓱᓐᖑᖅᐹᓪᓕᓚᐅᕐᓂᖏᑦ ᐅᖃᖅᓯᒪᑐᐃᓐᓇᕐᒪᑕ. 

ᑐᑭᓯᓇᕐᓂᖅᐸᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᓐᖏᑕᕋᖃᐅᓇᐃ ᐃᓄᑦᑎᑑᖓᖔᓯ 

ᓇᓂᑲᐅᑎᒋᓐᖏᓇᒃᑯ, ᖃᓪᓗᓈᑎᑑᖓᔪᓂᓄᓐᓃᓇᐃ 

ᐅᖃᓕᒫᑲᐃᓐᓇᓚᐅᕐᓚᖓᐃ. ᐅᓇ ᑎᑎᕋᖅᓯᒪᔪᖅ 

ᑕᐃᒻᒧᖔᓚᐅᕐᓚᒍ.  

 

(ᑐᓵᔨᑎᒍᑦ) ᐅᓄᕐᓂᕆᔭᖏᑦ ᑕᐃᒃᑯᐊ 

ᕿᓂᖅᑕᐅᔭᕆᐊᓖᑦ ᐊᖏᓪᓕᕚᓪᓕᖅᓯᒪᒻᒪᑦ 

ᓄᓇᕗᒻᒥ. 2012-ᒥ 178-ᖑᓚᐅᖅᓯᒪᒻᒪᑕ ᑕᐃᒃᑯᐊ 

ᕿᓂᖅᑕᐅᔪᑦ 301 ᐃᓄᐃᑦ. ᐊᐱᖅᑯᑎᒐ 

ᖃᐅᔨᒪᕕᑖ ᑖᓐᓇᖃᐃ ᑕᐃᒪᐃᓯᒪᕙ ᓲᕐᓗ ᐃᓄᐃᑦ 

ᐊᑐᖃᑦᑕᓕᕐᓂᖏᓐᓄᑦ ᑕᐃᒃᑯᓄᖓ 

ᓇᓗᓇᐃᒃᑯᑕᐅᖃᑦᑕᖅᑐᓄᑦ, ᑕᐃᒪᓐᓇᐃᑦᑑᑉᐸᑦ 

ᑕᐃᒪᓐᓇ ᐱᐅᓐᖏᓐᓂᒃᑯᑦ ᑖᓐᓇᖃᐃ ᐱᐅᔪᖅ 

ᓇᐃᓴᐅᑏᑦ ᑭᓯᐊᓂ ᑖᓐᓇ ᓲᕐᓗ ᑕᐃᒃᑯᐊ 

ᐊᑐᖅᑕᐅᖃᑦᑕᓕᕐᓂᖏᓐᓄᑦ ᑕᒻᒪᕇᒃᑯᑏᑦ, 

ᑖᓐᓇᖃᐃ ᓇᐃᓴᐅᑎᖓ ᓲᕐᓗ ᐃᓕᔅᓯᓐᓄᑦ 

ᐱᓕᕆᕕᓐᓄᑦ ᖃᓄᑐᐃᓐᓇᖅ ᐅᖃᖅᐹ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑐᑭᓯᓇᕐᓂᕈᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓄᕐᓂᖏᑦ  



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒪᔪᑦ ᑕᐃᒪᓐᓇᑦᑎᐊᖅ. ᓲᕐᓗ 

ᐅᓄᕐᓂᖅᓴᐅᓕᕐᒪᑕ ᑕᐃᒃᑯᐊ ᕿᓂᖅᑕᐅᔭᕆᐊᓖᑦ.  
 

ᓲᕐᓗᖃᐃ ᐊᑐᖅᑕᐅᓗᐊᕐᓂᖅᐸᑕ ᑕᐃᒃᑯᐊ 

ᓇᕿᑦᑕᕆᐊᓖᑦ ᐊᒻᒪᓗ ᕿᓂᖅᑐᖃᕆᐊᖃᓲᖑᒻᒪᑦ 

ᑖᒃᑯᐊ ᓇᓂᔭᐅᔭᕌᖓ ᕿᓂᕈᓐᓇᐃᓲᖑᒻᒪᑕ ᑖᒃᑯᐊ 

ᐅᐸᑦᑕᐅᑐᐃᓐᓇᓲᖑᒻᒪᑕ ᑖᒃᑯᓂᖓ 

ᕿᓂᕐᓂᕐᒥᑐᐃᓐᓇᐃᑦ ᓲᕐᓗᖃᐃ ᐅᓄᕐᓂᖅᓴᐅᔪᑦ 

ᐊᑐᖅᑕᐅᖃᑦᑕᓕᓛᖅᑐᐃᑦ ᑕᐃᒃᑯᐊ ᓇᓂᓯᔾᔪᑏᑦ 

ᑭᓯᐊᓂ ᑕᐃᒪᓐᓇ ᓱᓕ ᑕᕝᕙᓃᖏᓐᓇᕐᒪᑕ 178-

ᖑᖕᒪᑕ ᕿᓂᕆᐊᖅᑕᐅᔭᕆᐊᖃᖅᑐᕕᓃᑦ 

ᐸᖅᓴᖅᑕᐅᔭᕆᐊᖃᖅᑐᕕᓃᑦ 301 ᐃᓄᐃᑦ 

ᐱᓪᓗᒋᑦ.  
 

ᑕᐃᒪ ᓲᕐᓗ ᓈᒻᒪᒋᔪᓐᓇᕋᑦᑎᒍᑦ ᐃᓛᓐᓂᒃᑯᑦ 

ᐃᓄᐃᑦ ᐊᑕᐅᓯᐅᖃᑦᑕᖏᒻᒪᑕ ᐊᖑᓇᓱᒋᐊᖅᓯᒪᔪᑦ. 

ᑕᐃᒪᓐᓇᐃᒻᒪᑦ ᑖᓐᓇᖃᐃ ᐅᓄᕐᓂᖏᑦ ᑖᒃᑯᐊ 

ᐃᓛᒃᑯᑦ ᓈᓴᐅᑎᖏᑦ ᓴᖅᑭᓯᒪᔪᑦ. ᑖᒃᑯᐊ 

ᐸᖅᓴᐃᓂᕐᒨᖓᔪᐃᓐᓇᐃᑦ. ᑖᓐᓇᖃᐃ 

ᐊᕕᒃᑐᕈᓐᓇᕈᒃᑯ ᖃᓄᖅ ᓇᒥᓗ ᖃᖓᓗ 

ᑕᐃᒪᐃᓚᐅᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᖃᐃ 

ᐅᖃᐅᓯᕆᒋᐊᓚᐅᖔᓚᐅᑲᒃᑯᒃᑯ. ᑕᐃᒃᑯᐊ 

ᒐᕙᒪᓕᕆᔨᒃᑯᓐᓂ ᐊᒻᒪᓗ ᓄᓇᕗᑦ ᒐᕙᒪᑦᑕ ᐊᒻᒪᓗ 

ᐅᕙᒍᓕᒫᖅ ᑎᓕᐅᕆᖃᑦᑕᕋᑦᑕ ᑕᐃᒃᑯᐊ 

ᐊᑐᖅᑕᐅᖁᓪᓗᑎᒍ ᓇᕿᑦᑕᕆᐊᓖᑦ 

ᖃᓄᐃᑦᑐᖃᖅᐸᑦ. ᐃᒪᓐᓇᖔᖃᐃ ᐊᐱᕆᓚᐅᕐᓚᖓ, 

ᑖᒃᑯᐊ 178-ᖏᖅᓱᖅᖢᓂᒎᖅ 

ᕿᓂᕆᐊᖅᑕᐅᔪᖃᓚᐅᕐᒪᑦ. ᑕᕝᕙᓐᖓᑦ 

ᖃᔅᓯᒃᑭᐊᕐᖓᐃ ᑕᐃᒃᑯᓄᖓ ᓇᕿᑦᑎᔾᔪᑎᒧᑦ 

ᐊᑐᖅᖢᑎᒃ ᖃᐃᖁᔨᔾᔪᑕᐅᓂᑰᕙᑦ? ᑖᓐᓇᖃᐃ 

ᓇᓗᓇᐃᖅᓯᒪᓐᖏᓵᖅᐳᕐᖓᐃ? ᐊᐱᕆᔾᔪᑎᒋᕙᕋ, 

ᐃᒃᓯᕙᐅᑖᖅ, ᑕᕝᕗᖓᓚᐅᑲᒃ. ᑭᖑᓂᖓᒍᑦ 

ᐅᖃᒃᑲᓐᓂᕐᓂᐊᖅᐳᖓ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᒃᑯᐊ 

ᓈᓴᐅᑎᖏᑦ ᖃᐅᔨᒪᖦᖤᐱᓵᖅᑕᕗᑦ. ᑕᒡᕙᓂ 178 

ᕿᓂᖅᑕᐅᓚᐅᕐᒪᑕ ᕿᓂᕆᐊᖅᑕᐅᔭᕆᐊᖃᓚᐅᕐᒪᑕ 

ᓱᕋᐅᔾᔨᓯᒪᔪᑦ ᐊᓯᐅᓯᒪᔪᓪᓘᓐᓃᑦ. ᑖᒃᑯᓇᓂ 

ᐃᓗᐊᓃᖃᓯᐅᑎᔪᑦ ᑖᒃᑯᓂᖓ ᓇᕿᑦᓯᓯᒪᔪᕕᓃᑦ 

ᐊᔪᓕᕐᓂᕐᒥᓄᑦ ᓱᕋᐅᔾᔨᓯᒪᔪᑉᓘᓐᓃᑦ ᐊᓯᐅᓯᒪᔪᑦ 

SPOT-ᒥᒃ ᑕᐃᑉᓱᒥᖓ ᐊᐃᔭᐅᓚᐅᕐᓚᖔᕈᑎᒥᒃ 

ᓇᕿᑦᓯᓚᐅᖅᑐᑦ 53-ᖑᑉᓗᑎᑦ ᑕᒡᕙᓂ 178 

ᐃᓗᐊᓃᖃᓯᐅᑎᔪᑦ. ᖁᔭᓐᓇᒥᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓖ 

ᒥᔅᑕ ᐃᓄᒃ?  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᒡᓗ 

ᐃᓕᓴᕆᒐᕕᖓ. ᑕᕝᕙᓐᖓᑦ 53, 178-ᖑᖕᒪᑕ 53, 

ᐃᒪᓐᓇ ᐃᓱᒪᖃᕐᓇᖃᑦᑕᕐᒪᑦ ᐊᒻᒪᓗ 

ᐅᖃᐅᔾᔭᐅᓲᖑᖕᒪᑕ ᐱᔭᕆᐊᑭᓛᖑᖕᒪᒡᒎᖅ ᑖᒃᑯᐊ 

ᐊᑐᖅᑕᐅᔪᓐᓇᖅᐸᑕ ᕿᓂᔅᓲᔮᓗᒋᐊᖃᕐᓇᖏᒻᒪᑦ 

ᐃᑯᖓ ᑐᕌᑲᐅᑎᒋᓐᓇᕐᒪᑕᒎᖅ. ᑕᐃᒃᑯᐊ 

ᓇᕿᑕᐅᑐᐊᖅᐸᑦ ᓇᓗᓇᕈᓐᓃᑲᐅᑎᒋᓪᓗᓂᓗ. 

ᑕᒪᓐᓇᓗ ᐱᓪᓗᒍ ᕿᓂᔅᓲᔮᓗᖕᓂᕐᒥᒃ 

ᐱᑕᖃᓐᖏᓐᓂᖅᓴᐅᑎᑦᑎᖃᑦᑕᕐᒪᑦ ᓲᖃᐃᒻᒪ 

ᑐᕌᑲᐅᑎᒋᓂᕐᒧᑦ.  
 

ᑖᒃᑯᐊ ᐊᐱᕆᓚᐅᕐᓚᖓᑐᖅ, ᐃᒃᓯᕙᐅᑖᖅ, 53-

ᖑᔪᖅ ᑖᓐᓇ ᐊᕐᕌᓂᐅᓚᐅᖅᑐᒥ 

ᐅᖓᓪᓕᐅᓚᐅᖅᑐᒥᓪᓗ, 

ᐅᓄᖅᓯᕙᓪᓕᐊᑎᒋᔪᒃᓴᐅᒐᓗᐊᖅᐳᖅ. 

ᐅᓄᖅᓯᕙᓪᓕᐊᑎᒋᒃᐸᓪᓗ ᐊᑐᖅᑕᐅᕙᓪᓕᐊᓂᖏᑦ 

ᑕᒪᒃᑯᐊ ᓇᕿᑐᐃᓐᓇᕆᐊᖃᖅᑐᑦ ᑕᐃᒃᑯᐊ, 

ᐊᑐᖅᑕᐅᖁᒐᑦᑎᒍᐃᓛᒃ, 

ᐊᑐᖅᑕᐅᓕᖅᐸᓪᓕᐊᓪᓚᑦᑖᖅᑐᑦ ᓇᓗᓇᓐᖏᓛᑦ? 

ᐃᒃᓯᕙᐅᑖᖅ, ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓇᕐᓗ ᑕᒪᓐᓇ 

ᐊᐱᖅᑯᑎᑦᑎᐊᕙᐃᓂᓛᒃ ᑖᒃᑯᐊ ᐊᐱᖅᓱᕈᑎᒋᔭᑉᑎᑦ 

ᑐᓴᐅᒪᔭᐅᔭᕆᐊᖃᕐᒪᑕ. ᐄ, ᖃᐅᔨᒪᔪᒍᑦ 

ᓇᖕᒥᓂᖃᐅᖅᑐᓪᓗ ᐊᒻᒪ ᐊᑐᖃᑦᑕᖅᐸᓪᓕᐊᔪᓪᓗ 

ᐊᒥᓱᓐᖑᖅᐸᓪᓕᐊᖕᒪᑕ ᑖᑉᓱᒥᖓ. 

ᐊᒥᓱᓐᖑᖅᐸᓪᓕᐊᔪᒍᑦᑕᐅᖅ 

ᕿᓂᖅᑕᐅᔭᕆᐊᖃᓐᖏᖦᖢᑎᒃ 

ᐊᐅᔭᐅᑐᐃᓐᓇᕈᓐᓇᖅᓯᓂᕆᔭᖏᑦ ᑕᒪᓐᓇ ᑕᑯᑉᓗᒍ 

ᐅᕙᓂ ᖁᕕᐊᓇᖅᑐᖅ.  
 

ᑕᐃᑲᓐᖓᑦ ᐊᐅᓪᓚᖅᑎᑦᓯᓚᐅᖅᓯᒪᓂᑦᑎᓐᓂᑦ 

ᐃᓄᐃᓪᓗ ᓂᐅᕕᖃᑦᑕᖅᐸᓪᓕᐊᓂᕆᔭᖓᓂᑦ 

ᐅᑉᓗᒥᒧᑦ ᑎᑭᖦᖢᒍ ᐊᒥᓱᓐᖑᖅᐸᓪᓕᐊᖏᓐᓇᖅᑐᑦ. 

ᑕᒪᓐᓇ ᐊᓯᐅᖃᑦᑕᖁᔨᓐᓇᖏᑦᑑᒐᓗᐊᖅ 

ᓱᕋᐅᔾᔨᔪᒪᓐᓇᓱᐃᑦᑑᖕᒪᓂᓛᒃ ᐊᖑᓇᓱᒃᑐᑦ.  

ᐊᓱᐃᔭᖅᑐᓱᐃᑦᑑᖕᒪᑕ ᓱᕋᐃᔾᔨᓇᓱᓱᐃᑦᑑᑉᓗᑎᒡᓗ 

ᑭᓯᐊᓂ ᑕᐃᒪᓐᓇᐃᑦᑐᓕᔭᕌᖓᑕ 

ᐱᖏᖕᓇᖏᓐᓂᖅᓴᐅᓕᓲᖑᑉᓗᑎᒡᓗ 

ᐊᐃᔭᐅᓵᓕᓂᖅᓴᐅᓲᖑᓪᓗᑎᒡᓗ ᐊᒻᒪ 

ᓇᓗᓇᓐᖏᓐᓂᖅᓴᐅᓯᑲᐅᑎᒋᓲᖑᖕᒪᑦ. ᐄ, 

ᖁᕝᕙᖅᐹᓪᓕᕈᑎᒋᔭᖓ.  

ᐆᒥᖓ ᐃᓚᔪᒪᔭᕋ ᑭᓯᐊᓂ, ᐃᒃᓯᕙᐅᑖᖅ, ᑖᒃᑯᓇᓂ 

53-ᓂᑦ ᐊᑐᓚᐅᖅᑐᓂᒃ ᐃᓗᐊᓃᑦᑐᖃᕐᒥᖕᒪᑦ 

ᓲᖃᐃᒻᒪ ᓈᒻᒪᓗᐊᓐᖏᑦᑐᓂᒃ ᐊᕐᕕᓂᓕᒻᒪᕆᖕᓂᑦ 

ᓇᕿᒃᓯᔪᖃᓚᐅᖅᓯᒪᖕᒥᖕᒪᑦ ᐆᒃᑐᕋᑐᐃᓐᓇᕐᓗᓂᒎᖅ 

ᐊᐃᔭᐅᓂᐊᕋᓗᐊᕐᒪᖔᕐᒥᒃ 

ᕿᓂᖅᑕᐅᓂᐊᕋᓗᐊᕐᒪᖔᕐᒥᒃ 

ᓇᓂᔭᐅᓂᐊᕐᕋᓗᐊᕐᒪᖔᕐᒥᒃ ᖃᐅᔨᓴᑐᐃᓐᓇᖅᑐᓂᒃ. 

ᒪᓐᓇ ᑕᑯᑉᓗᒍ ᖁᕕᐊᓇᓐᖏᑦᑐᒻᒪᕆᐅᖕᒪᑦ 

ᑕᐃᒃᑯᓄᖓ ᕿᓂᖃᑦᑕᖅᑐᓄᑦ 

ᐱᖏᒐᒃᑐᓕᕆᔨᐅᔪᓄᓪᓗ 

ᓇᖏᐊᕐᓇᖅᑐᒦᓕᑐᐃᓐᓇᕆᐊᖃᕐᒪᑕ ᐱᔮᕆᑉᓗᑎᒃ 

ᓇᕿᑦᓯᑐᐃᓐᓇᖃᑦᑕᖅᑐᕕᓂᕐᓄᑦ 

ᑕᐃᒪᓐᓇᐃᑦᑐᖅᑕᖃᓲᖑᖕᒪ ᐊᒻᒪ ᐊᕐᕕᓂᓖᑦᑕᐅᑦ 

ᓇᕿᑦᓯᐊᓐᖏᖦᖢᑎᒃ 

ᐃᒃᐱᐊᔪᖕᒥᐅᑕᕆᓐᓂᕈᖕᓂᐅᒡᔪᒡᓘᓐᓃᑦ 

ᓇᕿᒋᐊᓐᖏᖦᖢᒍ. 

 

ᕿᑦᑐᕕᓂᕐᓂᒃ ᐱᑕᖃᓚᐅᕐᒥᔪᑦ ᐊᕐᕕᓂᓕᖕᓂᒃ, 

ᑭᓯᐊᓂ ᐱᔮᖅᑯᑕᐃᓐᖏᑦᑐᒧᑦ ᓇᕿᑦᑐᕕᓂᕐᓂᒃ. 

ᑭᓯᐊᓂ ᐱᔮᖅᑯᑕᕐᒧᑦ ᓇᕿᑦᓯᔪᕕᓂᖅᑕᖃᕆᕗᑦ 

ᐊᕐᕕᓂᓕᖕᓂᒃ ᑕᐃᒪᓐᓇᐃᑦᑐᓕᕆᓂᐅᑉ 

ᐃᓗᐊᓂ.ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᑦᑕᐅᖅ 

ᖁᔭᓐᓇᒦᒃ ᒥᔅᑕ ᒥᓂᔅᑕ ᑖᔅᓱᒥᖓ. ᑖᓐᓇ ᓲᖃᐃᖕᒪ 

ᐅᖃᐅᓯᕆᔭᖓ ᐃᓱᒫᓗᖕᓇᓪᓚᑦᑖᕐᒪᑦ. ᐃᒃᑯᐊ 

ᖃᐅᔨᒪᔪᐃᓐᓇᐅᒐᑦᑕᐃᑦ ᕿᓂᕆᐊᖅᑕᐅᖃᑦᑕᖅᑐᑦ 

ᕿᓂᖅᑏᑦ ᐃᒻᒥᖕᓂᒃ ᖁᔭᓈᓯᒪᖃᑦᑕᕐᒪᑕ ᓲᕐᓗ 

ᐃᑲᔪᕆᐊᖅᑕᐅᔭᖅᑐᕆᐊᖃᓕᕌᖓᑦ ᐃᒻᒥᖕᓂᒃ ᓲᕐᓗ 

ᖁᔭᓈᖅᓯᒪᖅᑰᔨᖃᑦᑕᕐᒪᑦ, ᐃᓅᓕᐊᖃᖦᖤᑐᐊᕈᑎᒃ 

ᖃᓄᐃᓐᖏᑦᑎᐊᖅᑎᑦᑎᔪᓐᓇᖦᖤᑐᐊᕈᑎᒡᓘᓐᓃᑦ 

ᐃᑲᔪᖦᖤᑐᐊᕈᑎᒃ. 

 

ᐊᒃᓱᕈᕐᓇᖅᑐᒻᒪᕆᐊᓘᓕᕋᓗᐊᖅᐸᑦ ᑖᓐᓇ 

ᐃᓱᒫᓘᑎᒋᓪᓚᕆᒃᑲᒃᑯ ᐃᒃᓯᕙᐅᑖᖅ, ᒥᓂᔅᑕ 

ᐅᖃᐅᓯᕆᔭᖓ ᖃᐅᔨᓴᑐᐃᓐᓇᖅᖢᑎᒃ ᓇᕿᑦᑎᔪᓪᓗ 

ᒪᑯᖓ. ᑖᓐᓇ ᐅᕙᖓᓕ ᐃᓱᒪᒋᔭᖓᒍᑦ, 

ᓄᖅᑲᖅᑎᑕᐅᑲᐅᑎᒋᔭᕆᐊᓕᒃ. ᖃᓄᖅ 

ᓄᖅᑲᖅᑎᑦᑎᓐᓇᖅᐸᕗᒃᑭᐊᖅ?  

ᑕᐃᒃᑯᐊ ᐊᒃᓱᕈᓗᐊᖃᑦᑕᕐᒪᑕ 

ᐱᓐᖑᐊᕆᔭᐅᑐᐃᓐᓇᕆᐊᒃᓴᖅ 

ᕿᓂᕆᐊᖅᑕᐅᖃᑦᑕᖅᑐᑦ. ᒫᓐᓇᖃᐃ 

ᒪᓕᒐᖅᑕᖃᖅᐸ ᓲᕐᓗ ᑐᑭᓯᓇᖅᓯᔪᖃᖅᐸᑦ 

ᐱᓐᖑᐊᖃᑐᐃᓐᓇᖅᖢᓂ ᓇᕿᑦᑎᓚᐅᑐᖓ, ᖃᓄᖅ 

ᐊᑯᓂᐅᑎᒋᔪᖅ ᑎᑭᑕᐅᓂᐊᕐᒪᖔᕐᒥᒃ 

ᐃᒪᐃᓕᖓᔪᒥᒡᓘᓐᓃᑦ ᑕᐃᒪᐃᓕᔪᖃᖅᐸᑦ 

ᒪᓕᒐᖅᑕᖃᐳᖃᐃ?  

 

ᐅᕝᕙᓘᓐᓃᑦ ᐋᖅᑭᒃᓯᒪᔪᖅᑕᖃᖅᐸ ᖃᓄᑭᐊᖅ 

ᐊᑭᓖᔾᔪᑎᒃᓴᒥᒃ ᖃᓪᓗᓈᑎᑐᑦ consequences 

ᐱᓐᖑᐊᖑᓐᖏᒻᒪᑕ ᑕᐃᒃᑯᐊ, ᑖᔅᓱᒥᖓ 

ᑐᓴᖅᑎᑕᐅᑲᐃᓐᓇᓚᐅᕐᓚᖓ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᐅᖃᐅᑎᔪᓐᓇᖅᐸᕋ ᒥᔅᑕ ᐃᓄᒃ ᑖᒃᑯᐊ 

ᐊᑐᖅᑕᐅᖃᑦᑕᓕᖅᑎᓪᓗᒋᑦ ᐃᓱᒪᓇᓚᐅᓐᖏᒻᒪᑦ 

ᐱᔮᕆᔪᖃᕆᐊᒃᓴᖓᓂᒃ ᑭᓯᐊᓂ 

ᑕᐃᒪᓐᓇᐃᑦᑐᖃᖅᓯᒪᓕᖅᑎᓪᓗᒍ. ᑖᒃᑯᐊ 

ᑐᐊᕕᕐᓇᑐᓕᕆᓂᕐᒧᑦ ᐱᓕᕆᔨᒋᔭᕗᑦ ᑖᒃᑯᓂᖓ 

ᑕᒪᒃᑯᓂᖓ ᒪᓕᒐᕐᓂᒃ ᐱᓕᕆᖃᑦᑕᖅᑐᓂᒃ 

ᐱᓕᕆᖃᑎᖃᖅᖢᑎᒃ ᕿᒥᕐᕈᓕᖅᑐᑦ, ᖃᓄᖅ ᑕᒪᓐᓇ 

ᓱᐊᒃᑕᐅᔾᔪᑎᒃᓴᐅᓇᔭᖅᑐᓂᒃ ᐱᔮᖅᖠᖅᑐᕕᓂᕐᓄᑦ 

ᑎᑎᕋᖅᓯᒪᔪᖅᑕᖃᕆᐊᖃᕐᓂᖓᓂᒃ 

ᐊᑐᐊᒐᖅᑕᖃᕆᐊᖃᕐᓂᖓᓂᒃ.  

 

ᑕᒡᕗᖓ ᐃᖏᕐᕋᓕᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ 

ᐊᐱᖅᑯᑎᒐ ᑕᒡᕗᖓᑦᓴᐃᓐᓇᐸᓗᒃ ᒥᔅᑕ ᐃᓅᑉ 

ᐅᖃᐅᓯᕆᖅᑲᔭᖓᑎᑐᑦ ᑖᓐᓇ ᒪᑐᐃᖅᓯᔾᔪᑎᒥᓂᒃ 

ᐅᖃᖅᓯᒪᖕᒪᑦ ᓱᓕ ᐱᓕᕆᐊᖃᖅᑐᒍᑦ ᑖᒃᑯᓂᖓ 

ᐊᑐᖁᔨᓪᓗᑕ ᓇᓂᓯᔾᔪᑎᓂᒃ ᑐᑭᓯᑎᒐᓱᐊᖅᑐᒋᓪᓗ 

ᐃᓄᐃᑦ ᓄᓇᒨᕐᓂᐊᖅᑐᐃᑦ  

ᐃᒪᕐᒧᓪᓗ ᑖᓐᓇ ᒥᓂᔅᑕ ᐅᖃᐅᔾᔨᒍᓐᓇᖅᐹ 

ᖃᓄᐃᓕᐅᕐᒪᖔᑦ ᐱᓕᕆᕝᕕᖓ ᑖᔅᓱᒥᖓ 

ᓴᖅᑭᔮᑎᒃᓯᓂᖅᓴᐅᔾᔪᑎᒃᓴᓂᒃ ᑖᒃᑯᐊ 

ᐊᑐᖅᑕᐅᖃᑦᑕᖁᓪᓗᒋᑦ ᕿᓂᖅᑕᐅᔾᔪᑏᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᑖᓐᓇ ᐱᓕᕆᕕᕗᑦ ᐱᓕᕆᐊᖃᑎᖃᖅᑐᑦ 

ᓄᓇᓖᑦ ᕿᓂᖅᑎᖏᓐᓂᒃ ᐊᒻᒪᓗ ᓄᓇᓖᑦ 

ᐊᖑᓇᓱᒃᑎᖏᓐᓂᑦ ᑖᒃᑯᓂᖓ ᐊᑐᖃᑦᑕᖁᔨᓪᓗᑎᒃ 

ᕿᓂᖅᑕᐅᓕᕈᑎᓂᒃ. ᐃᓚᖏᑦ ᓄᓇᓕᖕᓃᓕᖅᑐᑦ 

ᐃᓚᖏᑦ ᕿᓂᖅᑎᓄᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ 

ᐊᑭᖃᖅᑎᓐᓇᒋᑦ ᐃᓄᖕᓄᑦ ᐊᑐᖅᑕᐅᒍᓐᓇᖅᑐᑎᑦ 

ᐊᖑᓇᓱᒋᐊᕐᓂᐊᖅᑐᓄᑦ. ᓱᓕ ᑕᒪᓐᓇ 

ᓴᖅᑭᔮᖅᑎᒐᓱᐊᖏᓐᓇᖅᑕᕗᑦ, ᐄ ᑕᒪᓐᓇ 

ᐊᒃᑐᐃᓂᖃᖅᓯᐊᖅᑐᑦ.  

 

ᐅᖃᕈᓐᓇᕈᒪ ᑖᒃᑯᐊ ᓇᓐᓄᖕᓇᐅᓕᑦᑎᓗᒍ 

ᑲᖏᖅᖠᓂᕐᒥ ᒪᑐᐃᓚᐅᕐᒪᑦ ᐊᖑᓇᓱᐊᖅᑐᓂ 

ᐊᖑᒐᓱᒋᐊᕐᓂᐊᖅᑐᑦ ᐅᖃᐅᔾᔪᖅᑕᐅᓚᐅᕐᒪᑕ 

ᓄᓇᓕᑦ ᐊᖑᓇᓱᒃᑎᑎᒍᒃ ᑖᒃᑯᐊ ᐱᓯᒪᖁᔭᐅᓪᓗᑎᒃ 

ᑕᒪᒃᑯᓂᖓ.  

 

ᑕᒪᒃᑯᐊ ᑕᒐ ᓴᖅᑭᔮᓕᖅᑎᑉᐸᓪᓕᐊᔾᔪᑏᑦ. 

ᐃᑲᔪᖅᓱᖅᑕᕗᑦ ᐊᒻᒪᓗ ᕿᒥᕐᕈᓪᓗᑕ ᖃᓄᖅ ᑕᒪᑯᐊ 

ᐃᓄᐃᑦ ᓇᖕᒥᓂᖅ ᓂᐅᕕᕈᓐᓇᓕᕋᔭᒪᖔᑕ 

ᓇᖕᒥᓂᒃᓴᒥᓂᒃ ᑕᐃᒪ ᕿᒥᕐᕈᔪᒍᑦ ᖃᓄ 

ᐃᑲᔫᑎᒃᓴᓂᒃ ᓇᖕᒥᓂᖅᑖᕈᒪᔪᓄᑦ ᐊᒻᒪᓗ ᖃᓄᖅ 

ᐊᐅᓚᔾᔭᒃᑕᐅᔪᓐᓇᕐᒪᖔᑕ.  

ᑖᓐᓇ ᓱᓕ ᕿᒥᕐᕈᒐᑦᑎᒍᑦ ᒫᓐᓇᐅᔪᖅ. 

ᐊᑭᑭᓐᓂᖅᓴᒻᒪᕆᐊᓘᖕᒪᑦ ᑕᐃᒪ ᑕᒪᓐᓇ ᐱᖃᑎᓗᒍ 

ᕿᓂᑐᐃᓐᓇᖏᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᔪᒐᖅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᓯᑳᓪᓚᒃᑲᒪ ᑖᒃᑯᐊ ᑐᓂᐅᖅᑲᓚᐅᖅᑐᑦ ᓴᐹᑦ 

ᑎᕙᐃᓯᔅ ᓄᓇᓕᖕᓄ ᑕᑯᐊ ᓈᒻᒪᒃᐸᓕᐊᕚᑦ ᐃᓄᖕᓂ 

ᐊᑐᖅᑕᐅᓂᐊᖅᑎᓪᓗᒋ ᐅᕙᓘᓐᓃᑦ 

ᐱᑕᖃᒃᑲᓐᓂᕆᐊᖃᖅᑑᔮᖅᐸᑦ ᑕᒪᑯᓄᖓ 

ᓄᓇᓕᖕᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒫ 

ᓈᒻᒫᓂᒃᑐᒃᓴᐅᖏᑦᑐᑦ. ᑖᒃᑯᐊ ᐃᓄᐃᑦ 

ᐊᐅᓚᖁᔭᐅᖃᑦᑕᓕᖅᑐᑦ ᐊᑐᖅᑕᐅᓕᐊᓕᖢᑎᒡᓗ. 

ᑕᒪᓐᓇ ᑐᓴᕈᒥᓇᕋᔭᖅᑐᖅ ᐅᕙᑦᑎᓐᓄᑦ.  

 

ᐊᒻᒪᓗ ᒫᓐᓇ ᕿᒥᕐᕈᔪᒍᑦ 

ᓂᐅᕕᒃᑲᓐᓂᕆᐊᖃᕐᒪᖔᑦᑕ. ᑕᒪᒃᑯᐊ 

ᐊᑐᖅᑕᐅᔪᓐᓇᖃᑦᑕᕐᓂᐊᕐᒪᑕ ᓄᓇᓖᑦ 

ᐊᖑᓇᓱᒃᑎᖏᓐᓄᑦ ᐅᕝᕙᓘᓐᓃᑦ ᐃᑲᔪᕐᓗᑎᒍᑦ 

ᑕᒪᒃᑯᐊ ᐃᓄᐃᑦ ᓇᖕᒥᓂᖅ ᐱᑖᕈᒪᔪᑦ ᑖᒃᑯᓂᖓ 

ᔭᒐᓯᒪᔪᓄᑦ ᖃᐅᔨᔭᐅᒃᑯᑏᖕᓂᑦ.  

 

ᑕᒪᓐᓇᑦᑕᐅᖅ ᕿᒥᕐᕈᕙᓪᓕᐊᔭᕗᑦ ᐊᑕᐅᑦᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᓱᒐᖅ. ᒥᔅᑕ 

ᕋᒻᐹᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᔭᐃ 

7-ᒦᒃᑲᑦᑕ ᒪᒃᐱᒐᖓᓂ ᐅᖃᓯᖃᕈᒪᖅᑲᐅᒐᒪ ᐃᒪᓐᓇ 

ᑐᐊᕕᕐᓇᖅᑐᖃᓕᕐᓂᖅᑲᑦ ᑭᐅᔾᔪᑎᒃᓴᓂᒃ ᑕᒪᓐᓇ 

ᐱᒻᒪᕆᐅᖕᒪᑦ. ᐱᓗᐊᑐᒥ ᓄᓇᓕᖕᓂ ᒥᑭᓐᓂᖅᓴᓂᒃ 

ᓲᕐᓗ ᐱᕐᕈᐊᕿᔪᖃᕐᓂᖅᐸᑦ ᑕᒪᓐᓇ 

ᐱᔭᕆᐊᑭᖏᑐᑯᓘᖕᒪᑦ ᐱᓕᕆᐊᕆᓗᒍ.  

ᑐᑭᓯᐅᒪᓪᓗᒍᓕ ᐃᒃᓯᕙᐅᑖᖅ ᑖᒃᑯᐊ 

ᐃᑲᔪᖅᑎᒌᒍᑕᐅᖕᒪᑕ ᑐᐊᕕᕐᓇᖅᑐᓕᕆᔭᐅᔾᔪᑏᑦ 

ᓄᓇᕗᒻᒥ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᑦ. ᐊᒻᒪᓗ 

ᒐᕙᒪᑐᖃᒃᑯᑦ ᑖᒃᑯᐊ ᐃᑲᔪᖅᑎᒋᔭᕗᑦ ᑕᕝᕙᓂ 

ᑎᑎᕋᖅᓯᒪᔪᓂ ᐱᓯᒪᒐᒪ ᑕᐃᔭᐅᔪᑦ ᓄᓇᕗᒻᒥ 

ᑐᐊᕕᕐᓇᑦᑐᖃᖅᑎᓪᓗᒍ ᐊᐅᓚᑦᑎᕝᔪᑏᑦ 

ᐊᕌᒍᑕᒫᖅᓯᐅᑎᖏᑦ ᐅᓂᒃᑳᑦ 2011-12 

ᓴᖅᑭᑎᑕᐅᓚᐅᖅᑐᑦ 2713 (3). ᑖᑯᐊ ᓅᕙᒻᐳ 1-

ᖑᑎᓪᓗᒍ, 2012-ᒥ. ᒪᒃᐱᒐᖅ 7-ᖓᓂ 

ᑕᐃᔭᐅᓪᓗᓂ ᓄᓇᓕᖕᓂ ᑐᐊᕕᕐᓇᖅᑐᖃᖅᑎᓪᓗᒍ 

ᑭᐅᕝᔪᑏᑦ ᖃᓄᐃᓕᖓᓂᖓᓂᒃ ᑎᑭᓪᓗᒍ ᒫᑦᓯ 31, 

2012. ᑖᓐᓇ ᑰᒑᕐᔪᒃ ᑐᐊᕕᕐᓇᖅᑐᖃᖅᑎᓪᓗᒍ 

ᑭᐅᔾᔪᑎᒃᓴᒥ ᓱᓕ ᐱᐊᓂᒃᑕᐅᓯᒪᖏᒻᒪᑕ ᑕᒪᑐᒧᖓ. 

ᐊᒻᒪᑦᑕᐅᖅ ᒥᑦᑎᒪᑕᓕᒃ ᓱᓕ ᐱᐊᓂᒃᓯᒪᖏᒻᒪᑕ, 

ᐃᒡᓗᓕᒑᕐᔪᒃ, ᐸᖕᓂᖅᑑᕐᓗ.  

 

ᐃᒃᓯᕙᐅᑖᖅ ᐃᓛᓐᓂᒃᑯᑦ ᐃᒪᓐᓇ ᐊᖏᓗᐊᖏᓐᓇᑕ 

ᑮᓇᐅᔭᐃᖅᑎᑦᑎᔪᓐᓇᖏᓐᓇᑦᑕ ᐅᕙᒍᑦ 

ᐅᑲᔫᑎᖏᓐᓂᒃ ᐱᓕᕆᐊᖑᔪᓂᒃ. ᐊᑖᒍᑦ ᑲᓇᑕᒥ 

ᐃᒪᓐᓇ ᐊᑕᕐᓇᖅᑕᐃᓕᒪᓂᖏᓐᓂ ᑲᓇᑕᒥ. ᑖᒃᑯᐊ 

ᒪᓕᒍᓐᓇᖏᒃᑯᑦᑎᒍ ᓲᕐᓗ 

ᑮᓇᐅᔭᖃᖅᑎᒍᓐᓇᖏᒃᑯᑦᑎᒍ ᒐᕙᒪᑐᖃᒃᑯᑦ 

ᑲᑎᒪᔨᖏᑎᒍᑦ ᑐᐊᕕᕐᓇᖅᑐᓕᕆᔨᒃᑯᑦ. ᑖᒃᑯᐊ 

ᑮᓇᐅᔭᓂᒃ ᐃᑲᔫᑎᖃᕈᓐᓇᕐᒪᑕ ᐋᖅᑭᒃᓱᐃᑎᓪᓗᒋᑦ 

ᑭᐅᔾᔪᑎᒃᓴᓂ. ᑐᑭᓯᒍᒪᓂᕋ ᑕᒻᒪᖏᑉᐸᑦ ᑕᐃᒪ 

ᐸᕐᓇᒃᓯᒪᖏᑯᑦᑕ ᑖᑯᐊ ᒐᕙᒪᑐᖃᒃᑯᑦ ᓱᓕ 

ᑮᓇᐅᔭᖃᖅᑎᑦᑏᓐᓇᕐᓂᐊᖅᐸᑦ?. ᑖᒃᑯᐊ 

ᖁᕝᕙᕆᐊᖅᑕᐅᖁᓪᓗᒋᑦ ᑕᒪᓐᓇ 

ᑐᐊᕕᕐᓇᖅᑐᓕᕆᓂᖅ ᓄᓇᕗᒻᒥᑦ. 

ᐸᕐᓇᖅᓯᒪᖏᒃᑯᑦᑕ ᑮᓇᐅᔭᑎᕗᑦ ᑕᐃᒪ 

ᒐᕙᒪᑐᖃᒃᑯᑦ ᑮᓇᐅᔭᒥᒃ ᑐᓂᓯᒍᒪᒍᓐᓃᖅᐸᑕ 

ᑕᒪᓐᓇ. 

 

(ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑖᖅ, 

ᐊᐱᕆᔪᒪᖦᖤᕋᓗᐊᖅᐸᕋ ᒥᓂᔅᑕᐅᔪᖅ, ᐅᕝᕙᓘᓐᓃᑦ, 

ᐄ ᒥᓂᔅᑕᐅᔪᕐᖏᓛᒃ. ᐃᖅᑲᓇᐃᔭᖅᑎᒥᒃ 

ᑐᒡᓕᕆᔭᓂᒡᓘᓃᑦ ᑎᓕᔪᓐᓇᕐᓂᐊᖅᑎᓪᓗᓂᒋᑦ ᒫᓐᓇ 

ᐅᑉᓗᒥᐅᓕᖅᑐᖅ 2013-ᖑᓕᖅᑎᓪᓗᒍ ᕖᕗᐊᕆᒥᒃ 

ᑕᐃᒃᑯᐊ ᓄᓇᓕᖕᓂᑦ ᑐᐊᕕᕐᓇᖅᑐᖃᓕᖅᐸᑦ 

ᐸᕐᓇᐅᑎᖏᑦ ᓇᓃᓕᖅᐸ? ᑕᒪᕐᒥᒃ ᕼᐊᒻᓚᖑᔪᑦ 

ᐱᐊᓂᒃᓯᒪᓕᖅᐹᑦ? ᑖᑉᓱᒥᓐᖓ ᐸᕐᓇᒃᓯᒪᓕᐊᓂᒃᐸᑦ 

ᑕᒪᕐᒥᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖓᕐᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᑕᒪᕐᒥᒃ ᐱᐊᓂᒃᓯᒪᓕᐊᓂᒃᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᒃ. ᓱᓕ ᒥᔅᑕ 

ᓂᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ 

ᑖᒃᑯᓂᖓ ᐅᖃᐅᓯᕆᖅᑲᐅᔭᓐᓂᒃ ᑲᓇᑕᒥ ᑲᑎᒪᔩᑦ 

ᑐᐊᕕᕐᓇᖅᑐᓕᕆᓂᕐᒧᑦ ᑖᒃᑯᑎᒎᓐᓈᕐᓗᒍ 

ᐊᑦᑕᕐᓇᖅᑕᐃᓕᑎᑦᑎᔩᑦ ᑲᓇᑕᒥ ᐃᓄᓕᒫᓄᑦ 

ᓴᐳᒻᒥᓂᕐᒧᑦ ᑮᓇᐅᔭᒥᒃ ᑐᓂᔭᐅᖃᑦᑕᕈᑉᑕ, 

ᑐᓂᔭᐅᑦᑕᐃᓕᒪᓂᐊᖅᑑᔮᖅᐱᑖ? ᓯᕗᓂᒃᓴᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ ᐃᑲᔪᖅᑕᐅᔭᕆᐊᖃᓐᓂᕈᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ. ᓂᓐᖓᖅ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᑕᒪᓐᓇ ᑮᓇᐅᔭᓂᒃᑕᐅᖃᑦᑕᕐᓂᕗᑦ 

ᓱᓐᓂᔾᔭᓐᖏᑦᑐᖅ. ᖃᓄᑐᐃᓐᓇᖅ ᒥᒃᓵᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᓱᓕ ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᖕᒪᓪᓕ, 

ᐊᐱᖅᑯᑎᖃᕈᓐᓃᑳᓪᓚᖦᖢᖓ. ᑭᐅᓂᕆᔭᕋ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒃᓴᖃᕋᒪ ᒥᓂᔅᑕᒧᑦ ᑖᒃᑯᐊ ᕿᓂᖅᑏᑦ 

ᐱᔾᔪᑎᒋᓪᓗᒍ ᓄᓇᕗᒻᒧᑦ. 

 

ᑖᒃᑯᐊ ᓄᓇᕗᒻᒥᐅᑦ ᑐᓴᐅᒪᖃᑦᑕᕐᓂᐊᕐᒪᑕ, 

ᑐᓴᐅᒪᑦᑎᐊᕐᓂᐊᕐᒪᑕ ᑖᒃᑯᓂᖓ ᑕᐅᑐᒃᑐᑦ. ᑖᒃᑯᐊ 

ᐊᖏᔪᖅᑲᐅᑎᓯ ᓇᓗᓇᐃᖅᓯᒍᓐᓇᖅᑳᑦ, ᑖᒃᑯᐊ 

ᕿᓂᕐᓂᐊᓕᕋᐃᓐᖓᑕ ᖃᓄᖅ 

ᐃᓱᒪᓕᐅᖃᑦᑕᕐᒪᖔᑕ ᖃᖓᑕᔫᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᕿᓂᖅᑕᐅᔪᖃᓕᕋᐃᕌᖓᑦ 

ᒪᓕᒃᐸᒃᑕᕗᑦ ᐊᔾᔨᒌᖏᒻᒪᑕ ᓄᓇᕗᓗᒃᑖᕐᒧᑦ. ᑖᒃᑯᐊ 

ᐅᖃᖃᑎᒋᔭᐅᖃᑦᑕᖅᑐᑦ ᓄᓇᓕᖕᓂᑦ ᕿᓂᕐᕕᐅᔪᑦ 

ᐃᓗᐊᓂ ᕿᓂᖅᑎᖏᑦ, ᐳᑭᖅᑕᓕᖓ, ᐊᒻᒪ ᑖᒃᑯᐊ 

ᖃᓄᐃᓕᐅᕆᐊᖃᕐᓂᖓᑕ ᒥᒃᓵᓄᑦ ᓈᓚᓲᕆᒐᑉᑎᒍᑦ, 

ᐃᓱᒪᓕᐅᖃᓯᐅᑎᑉᓗᓂ ᑖᓐᓇ 

ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᕝᕕᒋᔭᑦᑎᓐᓂ, 

ᐱᓕᕆᕝᕕᐅᔪᒥ. ᑕᐃᒪᓐᓇ ᐊᐅᓚᓲᖑᔪᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ (ᑐᓵᔨᑎᒍᑦ) ᐃᒃᓯᕙᐅᑖᖅ. ᐄ 

ᑕᐃᒪ ᐊᐱᕆᒃᑲᓐᓂᕈᒪᒐᒪ ᖃᓄᖅ 

ᐃᓱᒪᓕᐅᕈᑎᖃᖃᑦᑕᕐᖓᑕ ᑖᒃᑯᐊ ᖃᖓᑕᔫᒃᑯᑦ 

ᕿᓂᕐᓂᐊᓕᕌᖓᑕ ᐸᓖᓯᒃᑰᕚᑦ? ᓄᓇᓖᑦ 

ᒐᕙᒪᓕᕆᔨᖏᑦ ᐱᔨᑦᓯᖅᑎᓪᓘᓐᓃᑦ ᐅᕝᕙᓘᓐᓃᑦ 

ᕿᓂᖅᑎᐅᔪᐃᑦ. ᓇᓪᓕᐊᒃ ᐃᓱᒪᓕᐅᖃᑦᑕᖅᑲᑦ 

ᐃᓛᓐᓂᒃᑯᑦ ᑖᒃᑯᐊ ᐅᑕᖅᑭᖃᐅᑎᓕᖃᑦᑕᕐᒪᑕ 

ᐃᓱᒪᓕᐅᖅᑐᖃᕆᐊᖃᖅᑎᓪᓗᒍ. ᑖᓐᓇ ᕿᓚᒥᑯᓗᒃ 

ᑭᐅᔭᐅᒍᓐᓇᕋᓗᐊᕐᖓᑦ ᐱᔭᕆᐊᑭᑦᑐᑯᓘᖕᒪᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒪᑦᑎᐊᕆᐊᕋᓗᐊᖅᑐᖓ.  

 

ᐄ, ᐃᑲᔪᖅᓱᖅᑕᐅᒐᓱᐊᖅᑐᒍᑦ 

ᖃᖓᑕᔫᒃᑰᖅᑐᖃᕆᐊᖃᕌᖓᑦ ᑖᒃᑯᐊ 

ᐃᓱᒪᓕᐅᕈᑕᐅᖃᑦᑕᖅᑐᑦ ᓄᓇᓕᖕᓂᑦ ᕿᓂᖅᑎᑦ 

ᐱᖃᑎᒋᓪᓗᒋᑦ ᐸᓖᓯᒃᑯᓪᓗ ᐃᖅᑲᓇᐃᔭᖅᑎᕗᓪᓗ 

ᑖᒃᑯᓇᓂ ᓄᓇᓖᑦ ᒐᕙᒪᓕᕆᔨᖏᓐᓂᑦ 

ᐱᔨᑦᓯᖅᑎᓂᑦ.  

ᑖᓐᓇ ᐱᔭᕆᐊᑭᑦᑐᑯᓘᓐᖐᑦᑐᖅ ᐊᒥᓱᐊᓗᐃᑦ, 

ᐃᒥᓱᑲᓪᓚᐃᑦ ᐃᓱᒪᒋᒋᐊᖃᕐᒪᑕ 

ᐃᓱᒪᓕᐅᕐᓂᐊᖅᑎᓪᓗᒋᑦ ᖃᖓᓗ 

ᖃᖓᑕᔫᖃᓕᕌᖓᑦ ᒪᓂᔪᒥᑦ ᐊᒻᒪᓗ ᓇᒦᓐᓂᖓᓂᑦ 

ᑖᒃᑯᐊ ᐃᑲᔪᖅᑎᒌᒃᖢᑎᒃ. ᑖᒃᑯᐊ ᐱᖓᓱᑦ 

ᐃᓚᐅᓪᓗᐊᖃᑦᑕᖅᑐᑦ ᕿᓂᖅᑏᑦ ᐱᖃᑎᒋᓪᓗᒋᑦ 

ᐸᓖᓯᒃᑯᑦ ᐊᒻᒪᓗ ᕿᓂᖅᑐᓕᕆᔨᒥᑦ ᒐᕙᒪᒃᑯᓐᓂᑦ.  

 

ᖃᖓᑕᓲᒃᑯᑦ ᕿᓂᖅᑐᖃᕆᐊᖃᕌᖓᑦ, 

ᐃᓛᓐᓂᒃᑯᓂᓛᒃ ᐊᑐᕆᐊᖃᓲᖑᒐᑉᑕ ᐃᒪᓐᓇ 

ᐃᓛᓐᓂᒃᑯᑦ ᑖᓗᐊᓲᖑᖕᒪᑦ, ᖃᖓᑕᔫᓪᓘᓐᓃᑦ 

ᐱᑕᖃᓐᖏᑉᐸᑦ ᐊᒻᒪᓗ ᑕᒪᓐᓇ ᓯᓚᒧᑦ 

ᐊᐅᓚᑕᐅᓗᐊᖃᑦᑕᕋᑦᑕ ᑕᒪᒃᑯᐊ ᐊᒥᓱᐃᑦ 

ᐱᔾᔪᑕᐅᖕᒪᑕ ᐃᒪᓐᓇ ᐃᓱᒪᓕᐅᖅᐸᓪᓕᐊᓪᓗᓂ 

ᐃᓱᒪᒋᒋᐊᖃᖃᑦᑕᖅᑐᑦ. ᑕᒪᓐᓇ 

ᑭᐅᔪᒃᓴᐅᒐᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑭᓲᖕᒪᖔᑕ ᑖᒃᑯᐊ ᕿᓂᕐᕈᑎᒃᓴᐃᑦ ᑕᒫᓂ ᓄᓇᕗᒻᒥ 

ᖃᖓᑕᔫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓂᓕ ᐱᑕᖃᓐᖏᒻᒪᑦ ᖃᖓᑕᔫᓂᒃ, 

ᖃᖓᑕᔫᒥᓂᓛᒃ ᕿᓂᕈᑕᐅᒐᔭᖅᑐᒥᑦ. ᑭᓯᐊᓂ 

ᐱᑕᖃᖅᑎᓪᓗᒍ, ᒪᓂᒪᑎᓪᓗᒍ ᑭᓯᐊᓂ 

ᐊᑐᕈᓐᓇᖅᓯᖃᑦᑕᖅᑐᒍᑦ ᖃᖓᑕᔫᖃᓐᖏᓐᓇᑦᑕ 

ᕿᓂᕈᑎᓂᒃ ᖃᖓᑐᐃᓐᓇᖅ ᐊᑐᕈᓐᓇᖅᑕᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᒃᓯᕙᐅᑖᖅ. 

ᑕᐃᒪᐃᑉᐸᑦ, ᑕᐃᒪ ᕿᓂᖅᑐᖃᖅᑎᓪᓗᒍ 

ᑕᓗᕐᔪᐊᓂᓪᓘᓐᓃᑦ, ᐅᖅᓱᖅᑑᒥᓪᓘᓐᓃᑦ, 

ᕿᑎᕐᒥᐅᓃᒃᑲᑦᑕ ᑕᐃᒪ ᕿᑎᕐᒥᐅᓂᑦ ᖃᖓᑕᔫᒥᑦ 

ᐊᑐᖅᑕᐅᔪᖃᕈᓐᓇᖅᑐᒥᒃ ᑎᒃᑯᐊᖅᓯᓯᒪᔪᖃᖅᑳ 

ᐃᒪᓐᓇ ᖃᖓᑕᔫᒃᑯᑦ ᕿᓂᖅᑐᖃᕆᐊᖃᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᒋᓪᓗᒍ ᑖᓐᓇ 

ᐊᐱᖅᓱᖅᑐᖅ. ᐅᒡᒍᐊᕐᓇᖅᐳᖅ ᓇᒥᑐᐃᓐᓇᖅ 

ᖃᖓᑕᔫᒥᑦ ᒪᓂᔪᖃᓐᖏᑦᑐᖅ ᕿᑎᕐᒥᐅᓂᓪᓘᓐᓃᑦ 

ᓇᓂᑐᐃᓐᓇᖅ ᓄᓇᓕᖕᓂᑦ. ᑕᐃᒪ ᐅᖃᖅᑲᐅᒐᒪ 

ᑖᒃᑯᐊ ᑕᑎᖃᖃᑦᑕᕋᑦᑕ ᖃᖓᑕᔫᖅ ᒪᓂᒪᒃᐸᑦ 

ᐃᓛᓐᓂᒃᑯᑦ ᖃᖓᑕᔫᖅᑕᖃᖃᑦᑕᖏᒻᒪᑦ 

ᕿᓂᕈᓐᓇᖅᑐᒥᒃ. ᐃᓛᓐᓂᒃᑯᑦ 

ᕿᓂᖃᑦᑕᕆᐊᖃᖃᑦᑕᓯᓲᖑᒐᑦᑕ ᖃᖓᑕᔫᒥᑦ 

ᓇᒥᑐᐃᓐᓇᖅ, ᓇᓪᓕᐊᓐᓂᑐᐃᓐᓇᖅ 

ᐊᕕᒃᑐᖅᓯᒪᓂᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑕᐅᑐᕋᑖᓚᐅᕋᒪ 

ᑏᕖᒃᑯᑦ ᐅᓂᒃᑳᖅᑐᓂᒃ ᐸᓖᓯᒃᑯᑦ 

ᐃᓚᒋᔭᐅᒍᓐᓇᖏᒻᒪᑖ ᑖᒃᑯᐊ ᕿᓂᓕᕌᖓᑕ, ᐃᓛᒃ 

ᔭᒐᑦᑐᖃᖅᓯᒪᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖃᖓᑕᔫᒃᑯᑦ ᕿᓂᕆᐊᖃᖅᑐᖃᓕᕌᖓᑦ ᑕᒪᒃᑯᐊ 

ᕿᓂᖅᑏᑦ  

ᓄᓇᓕᖕᓂ, ᐅᖃᖅᑲᐅᒐᒪ ᐸᓖᓯᒃᑯᓪᓗ ᑖᒃᑯᐊ 

ᑐᐊᕕᕐᓇᖅᑐᓕᕆᔨᒃᑯᓪᓗ ᑭᓱᑐᐃᓐᓇᕐᓂᑦ 

ᖃᓄᐃᑦᑐᑐᐃᓐᓇᕐᓂᑦ ᕿᓂᓕᓲᑦ ᖃᖓᑕᔫᒥᑦ 

ᐱᑕᖃᖅᑎᓐᓇᒍ. ᐄ, ᐸᓖᓯᒃᑯᓪᓘᓐᓃᑦ ᖃᖓᑕᔫᖓᑦ 

ᓲᕐᓗ ᐊᑐᖅᑕᐅᒍᓐᓇᖅᑲᑦ, 

ᐊᑐᖅᑎᑦᑎᒍᓐᓇᖅᑐᒃᓴᐅᔪᑦ. ᐄ, ᑖᒃᑯᐊ 

ᐊᑐᖅᑕᐅᓐᖏᑦᑎᓪᓗᒋᑦ ᒪᓂᒪᑎᓪᓗᒋᑦ ᑕᐃᒫᒃ 

ᐃᑲᔪᕈᒪᑐᐃᓐᓇᓲᖑᖕᒥᔪᑦ ᕿᓂᖅᑐᖃᖅᑎᓪᓗᒍ 

ᑖᒃᑯᐊ ᐸᓖᓯᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᖃᐅᔨᒪᒐᕕᑦ ᓯᕗᓕᖅᑎᒧᑦ ᐊᐱᖅᓱᖅᑲᐅᔭᒪ ᑖᓐᓇ 

ᐱᔾᔪᑎᒋᓪᓗᒍ ᐅᑭᐅᖅᑕᖅᑐᒥ ᑖᓐᓇ 

ᑭᐅᔾᔪᑎᒋᖅᑲᐅᔭᖓᓂᑦ ᓲᕐᓗ 

ᖃᖓᑕᔫᖅᑖᕐᓂᐊᖅᑑᔮᖏᓐᓇᑦᑕ ᒫᓐᓇᒃᑯᑦ 

ᐅᑭᐅᖅᑕᖅᑐᒥ.  

 

ᑕᐃᒪ ᐊᕕᒃᑐᖅᓯᒪᓂᑦᑎᓐᓂᑦ ᐃᒪᓐᓇ 

ᐃᓅᒍᓐᓃᖅᓯᒪᔪᖃᕐᖓᑦ ᕿᓂᖅᑕᐅᔪᓂᒃ 

ᖁᐊᖑᓪᓗᑎᓪᓘᓐᓃᑦ ᐅᕝᕙᓘᓐᓃᑦ 

ᓇᓂᔭᐅᓐᖏᑦᓯᐊᒻᒪᕆᒃᑐᓂᒃ. ᐊᒃᓱᕈᖃᑦᑕᖅᓯᒪᒐᑦᑕ 

ᐃᒪᓐᓇ ᖃᖓᑕᔫᒥ ᕿᓂᖅᑎᒃᓴᒥ ᐱᒍᒪᓪᓗᑕ. 

ᑕᒪᓐᓇ ᕿᒥᕐᕈᔭᐅᒃᑲᓐᓂᕆᐊᖃᕐᓂᐊᖅᑐᖅ 

ᓄᓇᕗᓕᒫᒧᑦ ᑐᕌᖓᓗᒍ. ᐃᒪᓐᓇ 

ᑎᒃᑯᐊᖅᑕᐅᓯᒪᓐᖏᓪᓗᓂ ᓇᓪᓕᐊᑐᐃᓐᓇᖅ 

ᖃᖓᑕᔫᖅ ᐱᒍᓐᓇᖅᑐᖅ ᐸᓖᓯᒃᑯᓘᓐᓃᑦ 

ᖃᖓᑕᔫᖓ ᐃᒪᓐᓇ ᖃᖓᑕᔫᖃᓐᖏᓂᑦᑎᓐᓂ 

ᑕᒫᓂ ᐅᑭᐅᖅᑕᖅᑐᒥ.  

 

ᑕᒪᓐᓇ ᐃᓅᓯᕆᔭᐅᔪᓕᒫᓂ ᐊᓐᓂᕈᓱᕆᐊᖃᕋᑦᑕ. 

ᑕᒪᓐᓇ ᐱᔭᕆᐊᑐᔪᐋᓘᒻᒪᑦ ᓄᓇᓕᖕᓂ 

ᓄᓇᒥᐅᑕᐅᑎᓪᓗᑎᑦ ᐃᒪᓐᓇ ᐃᓅᔪᖃᕈᓐᓃᕐᕕᐅᔪᒥ 

ᖁᐊᖅᑐᖃᖅᑎᓪᓗᒍᓗ ᐊᒻᒪᓗ ᑖᒃᑯᐊ ᕿᓂᖅᑏᑦ 

ᐊᒃᓱᕈᖅᑐᑎᑦ ᐊᒃᓱᕈᐋᓗᒃᓱᑎᑦ ᕿᓈᖃᑦᑕᕐᒪᑕ 

ᓇᓂᓯᒍᒪᒐᓗᐊᖅᓱᑎ ᕿᓂᖅᑕᒥᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᕆᕙᕋ 

ᒥᔅ ᐅᒡᔪᒃ ᑖᔅᓱᒥᖓ ᐊᐱᖅᑯᑎᒋᕋᑖᖅᑕᒥᓂᒃ. ᑕᒪᓐᓇ 

ᐃᓱᒫᓘᑕᐅᒻᒪᑦ ᕿᑎᕐᒥᐅᑕᑐᐃᓐᓇᐅᖏᑦᑐᓂᒃ 

ᑕᒫᓂᑦᑕᐅᖅ ᐃᖃᓗᓐᓂ ᑲᖏᖅᖠᓂᒥᓪᓗ 

ᖃᖓᑕᔫᖃᐃᓐᓇᖅᑐᐋᓘᒐᓗᐊᕋᑦᑕ ᖃᐅᑕᒫᑦ 

ᑎᑭᑦᑕᖅᑐᓂᒃ ᑭᓯᐊᓂ ᐅᒡᒍᐊᕐᓇᖅᐳᖅ. 

ᖁᕕᐊᓱᓐᓇᐅᑎᓪᓗᒍ ᐃᓄᒻᒥᑦᑕᐅᖅ 

ᔭᒐᑦᑐᖃᓚᐅᕐᒪᑦ ᑲᖏᖅᖠᓂᕐᒥ ᐊᒻᒪᓗ 

ᐃᓅᒍᓐᓃᓚᐅᖅᖢᓂ. ᑕᒪᓐᓇ ᐅᒡᒍᐊᕐᓇᕕᐅᑎᒻᒪᑦ 

ᐅᒡᒍᐊᓇᕐᒪᑕ ᐃᓅᓯᕐᒥ ᔭᒐᐃᒑᖓᑦᑕ.  

 

ᐃᒪᓐᓇᖃᐃ ᐅᖃᕈᒪ, ᓇᓂᓯᒐᔪᐃᒻᒪᑕ ᖃᖓᑕᔪᒃᑯᑦ 

ᑭᓯᐊᓂ ᓇᓂᓯᒑᖓᑕ ᖁᔭᒋᑦᑎᐊᖃᑦᑕᖅᑕᕗᑦ 

ᐊᒻᒪᓗ ᑕᐃᒃᑯᐊ ᕿᓂᖅᑎᓕᒫᑦ ᐃᓅᓯᕐᒥᓂᒃ 

ᒪᓂᒪᑎᑦᑎᓕᖃᑦᑕᕐᒪᑕ ᕿᓈᔭᒃᓱᑎᑦ.  

 

ᑖᒃᑯᐊ ᐱᓕᕆᕕᕗᑦ ᑐᑭᓯᐅᒪᑦᓯᐊᖅᑐᑦ ᒥᔅ ᐅᒡᔪᒃ 

ᐅᖃᐅᓯᕆᔭᖓᓂ. ᐊᒃᓱᕈᒐᓱᖃᑦᑕᖅᑐᒍᑦ ᖃᖓᑕᔫᒥᒃ 

ᐱᒐᓱᐊᖅᑐᑕ ᐊᑐᕆᐊᖃᖔᕋᑦᑕ ᓇᑭᑐᐃᓐᓇᖅ 

ᕿᓂᓕᖅᖢᑕ. ᑕᐃᒪ ᐊᒃᓱᕈᖅᑐᐃᓐᓇᐅᓯᖃᑦᑕᖅᑐᒍᑦ 

ᑖᒃᑯᐊ ᕿᑎᕐᒥᐅᓂᓗ ᓇᒥᓗ ᐊᒻᒪᓗ ᑕᐃᒃᑯᐊ 

ᐊᒃᓱᕈᓕᖃᑦᑕᕐᒪᑕ ᑖᒃᑯᐊ ᕿᓂᖅᑎᐅᔪᓕᒫᑦ ᑕᒪᕐᒥᒃ. 

ᐊᒃᓱᕈᖅᓱᑎᑦ ᓇᓂᓯᒐᓱᐊᖃᑦᑕᕐᖓᑕ ᔭᒐᓯᒪᔪᓂᒃ 

ᐅᐱᒋᕙᒃᑲ ᐃᒪᓐᓇ. ᑖᓐᓇ ᖃᓄᖅ ᐊᔪᕋᑦᑎᒍ 

ᖃᖓᑕᔫᓂᒃ ᒪᓂᒪᔪᖃᕐᒪᖔᑦ ᑕᐃᒫᒃ 

ᕿᓈᔭᖃᑦᑕᕆᐊᖃᓕᖃᑦᑕᖅᑐᒍᑦ ᓇᒥ 

ᕿᓂᖅᑕᐅᔪᖃᕆᐊᖃᕋᓗᐊᖅᑲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ 

ᑭᐅᑦᓯᐊᖃᑦᑕᕋᕕᑦ ᒥᓂᔅᑕ. (ᑐᓵᔨᑎᒎᓕᖅᑐᖅ) 

ᑕᐃᒃᑯᐊ ᑕᐅᑐᓚᐅᖅᑕᕗᑦ ᐸᓖᓯᒃᑯᑦ  

ᕿᓂᖅᑎᓪᓗᒋᑦ ᐃᒪᓐᓇ ᑎᒥᒧᑦ ᐅᖅᑰᓂᖓᓄᑦ 

ᖃᐅᔨᔾᔪᑎᓂᒃ ᐱᑕᖃᓐᖏᒻᒪᑕ. ᕿᓂᓕᕌᖓᑦᓯ 

ᑕᐃᒪᐃᑦᑐᓂᒃ ᑎᒥᐅᑉ ᐆᓇᕐᓂᖓᓂ ᐊᔾᔨᓕᐅᕈᑎᓂᑦ 

ᐱᒍᓐᓇᖅᐱᓯ? ᓲᕐᓗ ᑕᐃᒃᑯᐊ ᕿᓐᖑᑏᑦ ᑎᒥᖓᑕ 

ᐆᓇᕐᓂᖓᓂ ᑕᑯᔅᓴᐅᑎᑦᑎᓲᖑᒻᒪᑕ? 

ᐃᑲᔪᕈᓐᓇᕈᕕᓐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᖃᕆᐊᒃᑲᓐᓂᕈᓐᓇᕈᒪ. ᐊᑐᓕᖃᑦᑕᕋᑦᑕ 

ᓇᓪᓕᐊᑐᐃᓐᓇᕐᓂ ᖃᖓᑕᔫᒥᒃ ᕿᓂᕈᓐᓇᖅᑐᒥᒃ. 

ᖃᓄᑭᐊᖅ ᑕᒪᓐᓇ ᐱᓕᕆᐊᕆᒍᓐᓇᕋᔭᕐᒪᖔᑦᑎᒍ 

ᐃᒪᓐᓇ ᑎᒥᐅᑉ ᐆᓇᕐᓂᖓᓂ ᓇᓂᓯᓲᓂᒃ. ᑖᓐᓇ 

ᑭᐅᒍᓐᓇᖏᓐᓇᒃᑯ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᕝᕙᓂ 

ᕿᓂᖅᑐᓕᕆᓂᕐᒦᑎᓪᓗᑕ ᐅᓇ 

ᐊᐱᖅᑯᑕᐅᒐᔪᖃᑦᑕᖅᓯᒪᔪᖅ 

ᐋᖅᑭᒋᐊᖅᑕᐅᓯᒪᓕᕐᒪᖔᖅ ᑐᑭᓯᔪᒪᓪᓗᒍ, ᐃᑲᕐᕋᓂ 

ᖃᑦᓯᓂᐅᒐᓗᐊᓗᓂᑭᐊᖏᒃᑯᐊ 

ᖃᐅᔨᒪᑎᑕᐅᔭᕆᐊᖃᖃᑦᑕᖅᓯᒪᓂᑰᖕᒪ ᑎᖕᒥᓲᑦ 

ᕿᓂᕆᐊᕐᓂᐊᖅᑐᐃᑦ ᒪᑯᐊᒐᓚᐃᑦ. 

ᐊᑲᐃᓪᓕᕈᑕᐅᖃᑦᑕᖅᓯᒪᓂᑰᒻᒪᑦ ᑕᒪᓐᓇ 

ᐋᖅᑭᒋᐊᖅᑕᐅᓯᒪᓕᕐᒪᖔᓐ, 

ᕿᒥᕐᕈᔭᐅᓯᒪᓕᓂᑰᓕᕐᒪᖔᓪᓗ ᑖᓐᓇ ᓯᕗᓪᓕᕐᒥ 

ᐊᐱᖅᑯᑎᒋᖅᑳᕈᒪᔭᕋ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᒃᒡᓗ ᒥᔅᑕ ᓂᖏᐅᖓᓐ 

ᐊᐱᕆᒐᕕ ᑖᑉᓱᒥᖓ ᖃᐅᔨᒪᔭᖃᓐᖏᑦᑐᖓ  

ᐅᖃᖅᓯᒪᔪᒥᒃ ᑎᖕᒥᓲᕐᒥᒃ ᕿᓂᕆᐊᖅᑐᖃᕐᓂᖅ 

ᐊᔪᖅᑐᑦ ᐅᕝᕙ ᐃᑲᕐᕋ ᓈᓚᐅᖅᑎᓐᓇᒋᑦ. 

ᓇᖏᐊᕐᓇᖅᑐᒦᑐᖃᕕᓂᐅᑎᓪᓗᒍ 

ᑎᖕᒥᓲᑕᖄᓪᓚᖕᓂᖅᐸᑦ ᐊᑐᐃᓐᓇᐅᓂᖅᐸ, 

ᒪᑯᐊᖑᓲᖑᖕᒪᑕ ᐅᖃᖅᑲᐅᒐᒪ (99 16:46:41) 

ᐊᔾᔨᒌᓐᖏᑦᑐᐊᓘᓲᖑᖕᒪᑕ ᕿᓂᕐᓂᐅᔪᑦ ᓯᓚᓗ 

ᒪᓕᒃᖢᒍ, ᓇᖏᐊᕐᓇᖅᑐᒦᓐᖓᓗ ᒪᓕᒃᖢᒍ 

ᕿᓂᖅᑕᐅᔭᕆᐊᖃᖅᑐᑦ ᑎᖕᒥᓲᒥᑦ 

ᐱᔭᕆᐊᖃᓯᑲᐅᑎᒋᔪᖅᑕᖃᑐᐃᓐᓇᕆᐊᖃᕐᒪᑦ 

ᐅᑕᖅᑭᑐᐃᒻᓇᕐᓂᐊᕋᑉᑖᓯᒪᔪᖅᑕᖃᓐᖏᑦᑑᒐᓗᐊᖅ 

ᖃᐅᔨᒪᔭᒃᑯᑦ ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇᐃᓛᒃ 

ᐅᖃᐅᓯᕆᕋᑖᖅᑕᕋ 

ᐊᑲᐃᓪᓕᐅᕈᑕᐅᖃᑦᑕᖅᓯᒪᓂᑰᔮᔪᒻᒪ ᓯᕗᓂ ᐃᓛᒃ 

ᑭᖑᓂᑎᓐᓂᖃᐃ, ᐊᐱᖅᑯᑎᒋᑐᐃᓐᓇᕋᑖᖅᑕᕋ. 

ᐅᓇᑦᑕᐅᖅ ᓄᓇᓕᕋᓛᒻᒥᐅᑕᐅᓪᓗᓂ 

ᐊᑲᐃᓪᓕᐅᕈᑕᐅᒋᐊᔭᖃᑦᑕᐃᓐᓇᓲᖅ 

ᐅᒥᐊᒃᑯᓪᓘᓐᓃᑦ.  

 

ᐊᓯᐅᒪᓐᖏᒃᑲᓗᐊᖅᖢᑎᒃ ᑯᒫᑦᑐᖅᑐᖃᕌᖓᑦ 

ᐊᐅᓚᐅᑎᖏᑦ ᐊᔪᓕᕌᖓᑕ, 

ᐊᔪᓐᓇᑐᒃᑰᕈᑕᐅᕚᓪᓕᓐᓂᖅᓴᐅᖃᑦᑕᓲᖑᑕᒥᒻᒪᑕ. 

ᐃᓚᒋᔭᖏ ᑖᒃᑯᐊ ᑕᐃᒪᐃᓕᔾᔪᑎᔪᑦ 

ᑲᒪᔭᕆᐊᖃᕋᔭᕐᓂᖏᓂᒃ 

ᑐᓴᐅᒪᖃᑎᒌᓐᓂᖅᑕᖃᓲᖑᒻᒪᑦ.  

 

ᐅᒥᐊᖃᓐᖏᖦᖢᑎᓪᓗ ᑕᐃᒪᐃᑦᑐᒧᑦ 

ᐃᑎᖃᑦᑕᖅᓯᒪᓂᑰᒐᑦᑕ ᑕᕝᕗᖓ 

ᐃᓚᒋᔭᐅᓪᓚᑦᑖᖅᑰᖏᑦᑑᒐᓗᐊᑦ ᐃᒃᓯᕙᐅᑖᖅ, 

ᑐᑭᓯᔪᒪᑐᐃᓐᓇᖅᑕᕋ ᑕᐃᒪᐃᑦᑐᓃᑦᑐᐃᑦ 

ᓴᓪᓕᕐᒥᓖᓛᒃ ᖃᐅᔨᖃᑦᑕᔅᓯᒪᓪᓛᒐᑦᑕ ᓄᓇᓕᐅᑉ 

ᐊᓯᐊᓃᓐᖔᑐᓂᓪᓘᓐᓃᑦ ᐅᒥᐊᑦᑖᑐᒥᓃᑦ 

ᐊᔪᓕᕈᑎᒐᓚᒃᑳᖓᑕ. 

ᐃᑲᔪᑦᑎᒃᓴᖃᑦᓯᐊᖏᕈᓘᔭᓗᐊᓕᕌᖓ 

ᕿᓂᕆᐊᖅᑐᓕᕆᔨᒃᑯᖔᓄᑦ ᓲᕐᓗ 

ᐃᑲᔪᓯᔭᐅᒐᓱᖔᓕᖢᑎᐅᖃᑦᑕᓯᒪᒻᒪᑕ.  

 

ᑕᒪᑐᒧᖓᓕᖃᐃ ᐱᓕᕆᕕᒃ ᐸᕐᓇᑉᐸᓪᓕᐊᖏᓚᑦ.  

ᐅᒥᐊᒃᑰᑦᑐᒥ ᐱᓗᐊᑦᑐᒥᖃᐃ  

ᐅᒃᑯᐃᕕᒃᓴᖃᓯᐊᖏᖦᖢᑎᒡᓗ 

ᐊᑦᑖᓐᓇᑦᑐᒦᒍᓐᓇᕐᓂᖏᑦ 

ᐃᒪᑐᐃᓐᓇᒻᒦᕈᔪᒃᑯᑎᓪᓘᓐᓃᑦ ᑕᒪᓐᓇ 

ᖃᓄᖅᑑᕈᑕᐅᓯᒪᐸᓗᓐᖏᒻᒫᑦ ᐅᓪᓗᒥᒧᑦ ᑎᑭᔅᓱ, 

ᑐᑭᓯᔪᒪᖦᖤᕋᓗᐊᖅᐸᖁ, ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ, ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᐱᖅᑯᑎᒃᓯᐊᕙ ᑖᑉᓇ, ᐃᓛ ᑕᒪᕐᒥ 

ᐊᐱᖅᑯᑎᒃᓯᐊᕙᐅᒪᑕ ᑐᐊᕕᕐᓇᖅᑐᓕᕆᓂᕐᒧᑦ 

ᑖᒃᑯᐊ ᓄᓇᖕᒥ ᐊᐃᒃᓯᕆᐊᖃᖅᑐᕕᓂᐅᓕᕐᓂᖅᐸᑕ 

ᐅᒃᑑᑎᒋᔭᐃ ᒪᓕᒃᖢᒍ. ᑖᒃᑯᐊ ᓄᓇᓕᖕᒥ 

ᕿᓂᖅᑐᓕᕆᔨᖏᑦ ᖃᓄᐃᓕᐅᕆᐊᒃᓴᖅ 

ᓇᓗᖕᓂᖅᐸᑕ ᑖᒃᑯᓄᖓ ᑐᐊᕕᕐᓇᖅᑐᓕᕆᔨᓄᑦ 

ᐱᓕᕆᔨᑉᑎᓐᓄᑦ CG&S-ᑯᓐᓄᑦ 

ᖃᐅᔨᒪᔭᖃᓲᖑᖕᒪᑕ ᐅᖃᓗᒋᐊᒃᓴᖅ, ᑕᐃᒃᑯᓄᖓ 

ᐅᖃᓗᒃᐸᑕ ᐃᑲᔪᕈᓐᓇᕋᔭᖅᑕᕗᑦ ᑕᒪᑐᒪ ᒥᒃᓵᓄᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, 

ᖁᔭᓐᓇᒦᒃ ᓂᖏᐅᖓᓐ. ᒥᔅᑕ ᐅᓲᑖᐱᒃ. 
 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᕝᕙᓃᓛᒃ 

ᓄᓇᓕᓕᒫᑦ ᓄᓇᕘᑦ ᐃᓗᐊᓂ ᑕᒪᔅᓱᒥᖓ 

ᑐᐊᕕᕐᓇᖅᑐᓕᕆᔨᐅᔪᑦ 

ᐃᓱᒫᓘᑎᖃᖅᓯᒪᔪᐃᓐᓇᐅᒻᒪᑕ ᐊᒻᒪᓗ 

ᖁᔭᓕᓯᒪᔪᐃᓐᓇᐅᓪᓗᑎᑦ ᐃᑲᔪᖅᑕᐅᒍᓐᓇᐊᒃᑲᒥ 

ᑖᒃᑯᓇᓐᖓᑦ CGS-ᑯᓐᓂᑦ, ᑭᓯᐊᓂ ᐃᑲᔫᑎᔅᓴᖓᑦ 

ᐊᖏᓪᓕᕙᓪᓕᐊᖏᓐᓂᖓ.  
 

ᑕᑯᓐᓇᓇᖅᓯᒪᒻᒥᒻᒪᑦ ᓇᒻᒥᓂᖅᓱᕋᓱᓐᓂᕐᒧᑦ 

ᑎᓕᔭᐅᔫᒥᓂᖅᓴᐅᖃᑦᑕᖅᓯᒪᒻᒪᑕ ᐊᕐᕌᒍ 

ᐊᓂᒍᓕᖅᑎᓪᓗᒋᑦ ᐃᒪᓐᓇ. ᑖᒃᑯᐊ ᑲᑎᒪᔨᕋᓛᓄᑦ 

ᑐᐊᕕᕐᓇᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᐊᐅᓚᑕᐅᓲᖑᒻᒪᑕ ᒪᐅᖓ ᑮᓇᐅᔭᓂᑦ 

ᓄᐊᑦᑎᒐᓱᓐᓂᕐᒧᑦ, ᐄ, ᑕᒪᓐᓇ 

ᐱᒡᒐᓇᕆᓐᖏᑕᕋᓗᐊᕗᑦ ᑭᓯᐊᓂ 

ᐃᑲᔪᖅᑕᐅᓂᕗᓪᓕ ᐃᓛᓐᓂᒃᑯᑦ ᒥᑭᓈᓗᐊᖅᓯᒪᔪᒥᒃ 

ᑮᓇᐅᔭᖃᖅᑎᑕᐅᓂᐅᕙᑦᑐᖅ ᑕᒪᓐᓇ 

ᐃᑉᐱᒋᓇᖅᐸᒻᒪᑦ ᓄᓇᑦᑎᓐᓂ ᓄᓇᕗᑦ 

ᐃᓗᐊᓂᓕᒫᑦ ᑕᐃᒪᐃᑦᑐᓂᓗ ᑐᓴᖃᑦᑕᖅᑐᓂ. ᐅᑯᐊ 

ᒪᑯᐊ ᐊᐅᓚᔾᔪᑏᑦ ᓇᒻᒥᓂᕐᒥᓐᓂᒃ, ᓇᒻᒥᓂᑦᑎᓐᓂ 

ᕿᓂᖅᑎᐅᓪᓗᑕ ᐊᑐᕆᐊᖃᓲᖑᒐᑦᑕ ᐅᑭᐅᖑᑉᐸᑦ 

ᐊᐅᔭᐅᑉᐸᓪᓗ ᑕᒪᒃᑯᐊ ᐊᑐᐃᓐᓇᐅᖏᓐᓂᑯᖏᓐᓄᑦ. 

ᑖᒃᑯᐊ ᑮᓇᐅᔭᖃᖅᑎᑎᓐᖑᐊᑕᖅᓯᓇᖅᑑᒐᓗᐊᑦ 

ᐊᑐᐃᓐᓇᖃᖅᑎᑦᑎᓐᖏᓐᓂᑯᖏᓐᓄᑦ ᓇᒻᒥᓂᖅ 

ᐱᔭᕆᐊᖃᓲᓂᕆᕗᓂᓛᒃ ᐊᓯᕙᐅᑎᒋᓪᓗᒋᓪᓗ 

ᐊᔅᓱᕈᕐᓇᓗᐊᖅᑐᒦᒃᑲᓂᕐᓇᒥᒻᒪᑦ 

ᐱᐅᒍᓐᓃᐸᓪᓕᐊᓲᖑᒻᒪᑕ ᑕᒪᒃᑯᐊ.  
 



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒥᖓᓕ ᐅᖃᐅᓯᖃᕈᒪᕋᑖᖅᑯᖓ ᑐᓵᓚᐅᕋᑦᑕᓗ 

ᓯᕗᓕᖅᑎ ᑕᒪᔅᓱᒥᖓ 

ᐱᓕᕆᓪᓚᕆᔅᓯᒪᔫᒐᓗᐊᑦ/ᕙᓪᓕᐊᔫᒐᓗᐊᖅ 

ᑖᒃᑯᓂᖓ ᒐᕙᒪᑐᖃᒃᑯᑦ ᑲᑎᒪᖃᑎᒋᖃᑦᑕᖅᑐᒋᑦ 

ᐱᓕᕆᐊᖑᕙᓪᓕᐊᔪᑦ. ᑖᓐᓇ ᐊᐱᖅᑯᓯᕆᔪᒪᔭᕋᓕ 

ᑕᒪᓐᓇ ᑖᔅᓱᒪ ᐅᖃᐅᓯᕆᓚᐅᖅᑕᖓ ᓯᕗᓕᖅᑎᐅᑉ, 

ᖃᓄᑎᒋ ᑖᔅᓱᒥᖓ ᐱᓕᕆᖃᑎᒋᓯᒪᕕᓯᐅᒃ ᐅᕝᕙᓗ 

ᐱᓕᕆᖃᑎᒋᕙᓪᓕᐊᓂᐊᖅᑭᓯᐅᒃ ᑕᒪᓐᓇ 

ᑐᐊᕕᕐᓇᖅᑐᓕᕆᓂᖅ ᓄᓇᑦᑎᓐᓂ 

ᐊᑲᐅᓯᕙᓪᓕᓕᕈᑎᔅᓴᒥᒃ ᐃᔅᓱᒫᖃᖅᑎᓪᓗᒍ 

ᒐᕙᒪᑐᖃᒃᑯᓐᓂ? ᐊᐱᖅᑯᓯᔅᓴᖃᒃᑲᓂᕐᓂᐊᖅᑯᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᐃᕝᕕᓪᓗ ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᖅᑲᐅᔭᖏᑦ 

ᓂᑉᓕᕐᕕᒋᐊᕐᔪᒪᑉᓗᒋᑦ ᓯᕗᓪᓕᕐᒥ. ᑕᐃᒃᑯᐊ 

ᐃᑲᔪᖃᑦᑕᖅᑕᕋᓗᐊᕗᑦ ᓄᓇᓕᓐᓂ ᕿᓂᖅᑏᑦ 

ᓱᓈᖅᑎᕐᓂᖅᐸᑕ ᕿᓂᒍᑎᒋᔭᖏᑦ 

ᐋᖅᑭᒃᓲᑎᔅᓴᖏᓐᓄᑦ ᓇᓗᓇᐃᖅᓯᓯᒪᖃᑦᑕᖅᑐᒍᑦ 

ᓈᓴᐅᑎᓂᒃ ᑕᑉᓯᖏᓪᓘᓐᓃᑦ ᓱᓇᖏᑦ 

ᐊᓯᔾᔨᒋᐊᖃᖅᑐᕕᓂᐅᑉᐸᑕ ᐃᑲᔪᖃᑦᑕᖅᑕᕗᑦ 

ᑕᕝᕘᓇ ᐊᒻᒪ ᓇᐅᒃᑯᒥᐊᖅ ᐃᑲᔪᕋᓱᖃᑦᑕᖅᑕᕗᑦ 

ᑕᒪᒃᑯᐊ ᕿᓂᖅᑏᑦ ᓇᒻᒥᓂᖅ ᐱᖁᑎᒥᓂᒃ 

ᕿᓂᕈᑎᖃᓲᖑᒻᒪᑕ.  
 

ᑖᓐᓇᓕ ᓯᕗᓕᖅᑎᕗᑦ ᐱᓕᕆᐊᖃᖅᑎᓪᓗᒍ 

ᑕᒪᑐᒥᖓ Prime Minister-ᑯᓐᓂ 

ᐱᓕᕆᖃᑎᖃᖅᑎᓪᓗᒍ. ᑖᒃᑯᐊ ᐱᓕᕆᔨᒋᔭᕗᑦ 

ᐊᑐᐃᓐᓇᐅᖃᑦᑕᖅᑐᑦ ᓯᕗᓕᖅᑎᒧᑦ ᓱᓇᒥᒃ 

ᐃᑲᔪᖅᑕᐅᔭᕆᐊᖃᖅᑐᕕᓂᐅᓐᓂᖅᐸᑦ. ᑖᒃᑯᐊ 

ᐱᓕᕆᖃᑎᒌᑦᑐᒍᑦ ᑕᕝᕘᓇ. ᑖᓐᓇ 

ᐅᖃᐅᓯᕆᖅᑲᐅᔭᖓ ᑕᑉᐱᑲᓂ ᖁᑦᓯᓂᖅᓴᓂ 

ᐱᓕᕆᐊᖑᒻᒪᑦ ᓱᓕ ᐅᕙᑉᑎᓐᓄᑦ 

ᒥᓂᔅᑕᑐᐃᓐᓇᐅᔪᓄᑦ ᑎᑭᓐᖏᒻᒪᑦ ᑭᓯᐊᓂ 

ᐅᖃᖃᑎᒌᖃᑦᑕᖅᑐᒍᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓖ 

ᒥᔅᑕ ᐅᓲᑖᐱᒃ? 
 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ 

ᑖᔅᓱᒧᖓ ᑭᐅᒐᕕᑦ. ᐄ, ᐃᓕᔅᓯᓐᓄᑦ 

ᑎᑭᓯᓐᓇᓕᓛᕐᒥᒻᒪᑦ ᑕᒪᓐᓇ ᐱᓕᕆᐊᕆᓂᐊᖅᑕᓯ 

ᐅᐱᒍᓲᑎᒋᕙᕋ. ᑭᓐᖑᒪᓪᓚᕆᒃᑲᑦᑎᒍ ᓇᑭᑐᐃᓐᓇᖅ 

ᐃᑲᔪᖅᑕᐅᓗᑕ ᑭᓯᐊᓂᓪᓚᕆᐅᒻᒪᑦ ᑕᒪᓐᓇ..  

ᑕᐃᒃᑯᐊᓗ ᐃᑲᔪᕋᓱᓐᖑᐊᑕᖅᓯᓇᖅᑐᑦ 

ᐅᖃᐅᓯᕆᒻᒥᓗᒋᑦ ᐃᑲᔪᕆᐊᕋᐃᒐᒥᒃ ᑕᐃᒃᑯᓇᓐᖓᑦ 

ᑮᓇᐅᔭᖃᖅᑎᑕᐅᔪᑦ ᐅᓪᓗ, ᖃᖓᑕᓲᕋᒥ 

ᐅᐱᓐᓇᕋᓂ ᖃᖓᑕᓲᒃᑰᕋᒥᓪᓕ, ᐊᖏᔪᒥᒃ ᓄᓇᒥ 

ᑕᑯᑲᐅᖅᑐᕈᓐᓇᓂᖅᓴᐅᒻᒪᑕ.  

 

ᑕᐃᒃᑯᐊᓕᑦᑕᐅᖅ ᒪᓕᒐᕆᕙᓪᓚᐃᔭᖏᑦ 

ᑎᑭᓐᖏᐅᔭᖅᑐᖃᓕᖅᑎᓪᓗᒍ ᓇᓂᓐᖏᓇᑦᑎᒍ 

ᕿᓂᒃᑲᓐᓂᕈᓐᓃᖅᑕᕗᓂᕆᕙᑦᑕᖏᑦ 

ᒪᓕᑦᑕᐅᖃᑦᑕᖅᓯᒪᕈᔪᑦᑑᔮᕐᒥᒻᒪᑕ ᑕᕝᕙᓐᖓᑦ 

ᒐᕙᒪᑦᑕ ᐱᓕᕆᔨᖏᓐᓂᑦᑕᐅᖅ, ᒐᕙᒪᑐᖃᒃᑯᑦ 

ᐱᓕᕆᔨᒐᓗᐊᖏᑦ ᑕᐃᒃᑯᐊ. ᑕᒪᓐᓇ ᖃᓄᖅ 

ᐃᓱᒪᖅᑎᓪᓗᒍ ᐱᓕᕆᐊᖑᔭᕆᐊᖃᕐᒪᖔᖅ ᓇᒥ 

ᐅᖃᖅᓯᒪᔪᖃᖅᑲ, ᓇᓂᔭᐅᓐᖏᒻᒪᑦ ᐅᑯᓇᓐᖓᑦ 

ᒐᕙᒪᑐᖃᒃᑯᑦ ᐱᓕᕆᔨᖏᓐᓂᑦ ᐅᕙᒍᑦᑕᐅᖅ 

ᕿᓂᕈᓐᓃᖅᑐᒍᑦ ᐃᒪᐃᓕᖓᔪᖃᖅᑳ?  

 

ᐊᒻᒪᓗ ᖃᓄᑎᒋ ᕿᓂᒃᑲᓐᓂᕆᐊᖃᖅᑭᑕ ᑮᓇᐅᔭᑦ 

ᐊᒥᒐᓕᕋᓗᐊᖅᑎᓪᓗᒋᑦ ᐅᕙᒍᓪᓕ ᑕᕝᕙᓂ 

ᕿᓂᖅᑎᓪᓚᕆᐅᔪᒍᑦ ᑕᒪᔅᓱᒥᖓ 

ᑲᔪᓰᓐᓇᖃᑦᑕᖅᓯᒪᒻᒪᑕ ᓄᓇᓖᑦ ᐃᓗᐊᓂ. ᑕᒪᓐᓇ 

ᓇᓂᓯᓐᖏᓐᓇᒥ ᓴᐱᓕᕋᓗᐊᖅᑎᓪᓗᒋᑦ 

ᑲᔪᓯᔾᔪᑎᔅᓴᖅᑕᖃᓐᖏᒃᑲᓗᐊᖅᑎᓪᓗᒍ ᐃᓅᓯᕗᑦ 

ᐊᓐᓂᓇᕐᓂᖓᓄᑦ ᐱᔪᒪᓂᓂᑦ ᐊᑐᖅᑐᓂᔾᔪᑦ 

ᐸᖅᓴᐃᔩᑦ ᑕᒪᓐᓇ ᑲᔪᓯᑎᖃᑦᑕᖅᓯᒪᒻᒪᒍ. ᑖᓐᓇ 

ᐊᐱᖅᑯᓯᕆᕋᑖᖅᑕᕋ, ᖃᓄᑎᒋ ᖃᖓᒧᑦ ᑎᑭᓪᓗᒍ 

ᕿᓂᕈᓐᓇᐃᓕᔪᒎᖅᑐᒥᒃ ᓇᒥ ᑎᑎᕋᖅᓯᒪᔪᖃᖅᑲ 

ᐃᓕᔅᓯ ᐱᓕᕆᕝᕕᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᖃᐅᔨᒪᓐᖏᑦᑐᖓ 

ᑎᑎᕋᖅᓯᒪᔪᖃᕋᔭᕐᓂᖓᓂ ᑕᐃᒃᑯᐊ ᕿᓂᖅᑏᑦ 

ᕿᓂᕐᓂᓗᑦᑖᖏᓐᓂᑦ ᐃᑲᔪᖃᑦᑕᖅᑕᕗᑦ 

ᕿᓂᕋᓱᑦᑎᓪᓗᒋᑦ, ᓇᓂᓯᔾᔮᔪᓐᓃᖅᑰᕋᑦᑕ 

ᐅᕝᕙᓘᓐᓃᑦ 

ᕿᓂᕈᓐᓇᔾᔮᒍᓐᓃᖅᑕᐅᓚᐅᓐᖏᓂᑦᑎᓐᓂᑦ 

ᐃᑲᔪᕈᓐᓇᕐᓂᓗᑦᑖᖏᓐᓂᑦ ᕿᓂᖅᑏᑦ  

ᐱᓕᕆᔨᒋᔭᕗᑦ ᐃᑲᔪᕋᓱᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᓵᕈᓘᔭᖅᑐᒋᑦ ᖁᕕᐊᓇᖅᐳᑦ ᕿᓂᕐᓂᖅ. 

ᑖᒃᑯᐊᑦᑕᐅᖅ ᐅᖃᐅᓯᕆᒍᒪᖅᑲᐅᒐᒃᑭᑦ ᓴᐴᒻᒥᓂᕐᒧᑦ 

ᐱᔨᑦᓯᕋᐅᑕᐅᔪᑦ ᐱᓗᐊᖅᑐᒥᑦ ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐱᓕᕆᐊᖃᖅᑎᓪᓗᑕ.  

 

ᒪᓕᒐᒃᓴᓂᒃ ᑕᒪᒃᑯᓂᖓ ᐱᓕᕆᐊᖃᖅᓯᒪᒐᑦᑕ 

ᓄᓇᕗᒻᒥ ᐃᓪᓗᕐᔪᐊᓕᐅᕐᓂᕐᒧᑦ ᑕᒪᒃᑯᐊ 

ᒪᓕᑦᑕᐅᒋᐊᖃᖅᑐᓂᒃ. ᑕᒪᒃᑯᐊ ᓲᕐᓗ 

ᖃᐅᔨᓴᖅᑎᐅᖃᑦᑕᖅᑐᑦ ᐃᓪᓗᕐᔪᐊᑦ 

ᓴᓇᔭᐅᓯᒪᓂᖓᓄᑦ ᑕᐃᒪᐃᑦᑐᒥᒃ ᐱᑕᖃᖅᐹ 

ᒪᓕᑦᑕᐅᒋᐊᖃᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᒃᓯᕙᐅᑖᖅ, 

ᐱᔪᓐᓇᖅᑎᑕᐅᑉᐸᑦ ᑖᓐᓇ ᒥᔅᑕ ᒍᕇᓐ 

ᑭᐅᒍᓐᓇᕋᔭᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. CGS-

ᑯᑦ ᒫᓐᓇᐅᔪᖅ ᓲᕐᓗ ᐱᓕᕆᔨᑖᕋᓱᑦᑐᑦ 

ᑕᐃᒪᓐᓇᐃᑦᑐᒥᒃ ᒪᓕᒐᒃᓴᓂᑦ ᐃᓪᓗᕐᔪᐊᓕᐅᕐᓂᕐᒧᑦ 

ᒪᓕᑦᑕᐅᒐᔭᖅᑐᓂᒃ ᐃᓪᓗᕐᔪᐊᓕᐅᕆᐊᖃᕐᓂᐅᑉ 

ᒥᒃᓵᓄᑦ ᐱᓕᕆᖃᑦᑕᕋᔭᖅᑐᓂ ᐃᒪᓐᓇ ᐱᖁᔭᓂᒃ 

ᒪᓕᑦᑕᐅᒋᐊᖃᖅᑐᓂᒃ ᖃᓄᐃᑦᑐᓂᓪᓗ, ᖃᓄᕐᓗ 

ᓴᓇᔭᐅᒋᐊᖃᕐᒪᖔᑕ. ᒫᓐᓇᐅᔪᖅ 

ᐃᖅᑲᓇᐃᔭᖅᑎᑖᖅᐸᓪᓕᐊᒐᓗᐊᖅᑐᒍᑦ ᑕᒪᑐᒪ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇ ᐱᖁᔭᖅ ᑖᓐᓇ ᓲᕐᓗ ᑲᔪᓯᑎᓚᐅᖅᑕᕗᑦ 

ᒪᓕᑦᑕᐅᔪᖅ ᒪᓕᒐᒃᓴᖅᑕᖃᕆᐊᖃᕐᓂᖓᓄᑦ. 

ᑲᓇᑕᒥᐅᑕᐃᑦ ᖃᓄᖅ ᓲᕐᓗ 

ᐃᓪᓗᕐᔪᐊᓕᐅᖅᑕᐅᒋᐊᖃᕐᓂᖓᓄᑦ 

ᒪᓕᑦᑕᐅᒋᐊᖃᖅᑐᓂᑦ ᐱᒋᐊᖃᖅᐸᑦ ᑲᓇᑕᓗᑦᑖᒥᑦ 

ᑖᒃᑯᐊ ᒪᓕᒐᐃᑦ ᒪᓕᑉᐸᕘᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᑖᕆᐊᖃᖃᑦᑕᖅᐱᑕ? ᖃᓄᖅ 

ᐱᕙᓪᓕᐊᓂᖃᖅᐸ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᒪᓕᓐᓂᐊᖅᑕᕗᑦ ᐃᓪᓗᕐᔪᐊᓕᐅᕐᓂᕐᒧᑦ 

ᒪᓕᑦᑕᐅᖁᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᑭᓯᑦᑎᐊᕈᒪᓪᓗᒍ, ᑭᒃᑯᑦ ᒪᓕᒐᔭᖅᐸᑦ? 

ᓲᕐᓗ ᐃᓪᓗᕐᔪᐊᖅ ᓇᒻᒥᓂᖅ 

ᐃᓪᓗᕐᔪᐊᓕᐅᖅᑕᐅᓂᐊᖅᑐᖃᐃ ᑕᐃᒪᓐᓇ 

ᖃᐅᔨᓴᖅᑎᑕᖃᕆᐊᖃᖅᐹ ᒪᓕᑦᑕᐅᒐᓗᐊᕐᒪᖔᑕ 

ᑖᒃᑯᐊ ᐃᓪᓗᕐᔪᐊᓕᐅᕐᓂᕐᒧᑦ ᒪᓕᑦᑕᐅᒋᐊᖃᖅᑐᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐅᖃᑦᑕᖅᐹᑦ 

ᑕᐃᒪᐃᓕᐅᖃᑦᑕᕆᐊᖃᓲᖑᒻᒪᑕ, 

ᐃᖅᑲᓇᐃᔭᖅᑎᖃᕋᓗᐊᖅᐱᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᕐᒥᓗᒃᑖ ᑖᒃᑯᐊ 

ᐃᓪᓗᒡᔪᐊᓕᐅᖃᑦᑕᖅᑐ ᓇᖕᒥᓂᖃᖅᑐᓪᓗᓐᓃ 

ᑳᓐᑐᕌᒃᑎᐅᔪᓪᓘᓐᓃᑦ ᒪᓕᒋᐊᖃᖅᑐ ᑕᒪᒃᑯᓂᖓ 

ᒪᓕᒃᑕᐅᒋᐊᖃᖅᑐᓂ ᐃᒡᓗᒡᔪᐊᓕᐅᕈᓯᓂ, 

ᓴᓇᓂᐊᕐᓗᑎ ᐃᒡᓗᕐᔪᐊᒥ.  

ᖃᓄᐃᑦᑐᑐᐃᓐᓇᐅᒐᓕᐊᖅᐸ. ᐊᒻᒪᓗᑦᑕᐅ ᑕᐃᒪ 

ᓂᕆᐅᒃᐳᒍ ᑕᐃᒪ 

ᖅᑲᓇᐃᔭᖅᑎᑖᖅᐸᓪᓗᐊᓂᐊᖅᑐᒍᑦ, ᑕᒪᒃᑯᐊᓗ 

ᐱᑕᖃᕆᐊᖃᓕᖅᐸᑕ ᒪᓕᒃᑕᐅᒋᐊᖃᖅᑐ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᒻᒪᓗᒃᑕᐅ ᑕᐃᒪ ᒫᓐᓇᐅᑎᓪᓗᒍ –ᖃᕈᒪᔪᖓ 

ᖃᐅᔨᒪᓗᐊᕌᓗᖏᓐᓇᒪ ᒪᓕᒐᒃᓴᓂ 

ᐃᓪᓗᕐᔪᐊᓕᐅᕐᓂᕈᒪ ᖃᐃᔪᖃᕋᔭᖅᑐᖃᐃ 

ᑎᑭᑦᑐᖃᕋᔭᖅᐸᖃᐃ ᓄᓇᓕᐅᖕᓄ. ᑖᒃᑯᐊ 

ᐅᖃᐅᓯᕆᓚᐅᖅᓯᒪᒐᑦᑎᒍ 

ᐅᖃᐅᓯᕆᖃᑦᑕᖅᑕᐅᓯᒪᓪᓗᓂᓗ ᓲᕐᓗ 

ᐃᖃᓗᓐᓂᑐᐃᓐᓇᖃᐃ ᑖᓐᓇ ᑕᐃᒪᓐᓇ 

ᖃᐅᔨᓴᖅᑎᖃᖅᐸ ᒪᓕᒐᒃᓴᐃ ᒪᓕᒃᑕᐅᒐᓗᐊᕐᒪᖔᑕ.  

ᓄᓇᓕᐊᓛᖑᓂᖅᓴᐅᔪᓂᓕ 

ᖃᓄᐃᓕᐅᖅᑕᐅᖃᑦᑕᒋᓐᓇᖅᐱᑕᑭᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᔅᓱᒪᓂ ᐱᒋᐊᖃᓕᕈᑦᑕ 

ᒪᓕᒋᐊᖃᓕᕈᑦᑕ ᐱᑕᖃᕐᓂᐊᖅᑐ ᐃᖅᑲᓇᐃᔭᖅᑎᓂ 

ᑕᐃᒪᐃᓕᐅᖅᑎᐅᖃᑦᑕᖅᑐᓂ ᓄᓇᓕᖕᓅᖃᑦᑕᖅᑐᓂ 

ᒫᓐᓇᐅᔪᖅ ᐊᑐᖅᑕᐅᖏᒻᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.   

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓴᓇᔨᐊᕈᒪ ᐃᒡᓗᕐᔪᐊᓕᐅᕐᓪᓗᖓ ᐃᒃᐱᐊᕐᔪᕐᒥ 

ᐊᐅᔭᖅ ᖃᐅᔨᓴᖅᑕᐅᒋᐊᖃᔾᔭᖏᑦᑑᖅ 

ᑳᓐᑐᕌᒃᑎᑦᑎᒐ ᐱᑦᑎᐊᕋᓗᐊᕐᒪᖓ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓱᒐᒃ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖ, ᑕᐃᒪ ᒥᔅᑕ ᐊᓕᐊᑦ 

ᐃᒡᓗᕐᔪᐊᓕᐅᖅᐸᓪᓕᐊᓕᖅᐸᑦ, ᐊᐅᔭᖅ 

ᑲᓐᖏᕐᓕᓂᕐᒥᓘᓐᓃ, ᖃᐅᓱᐃᑦᑐᒥᓘᓐᓃ, 

ᐱᔪᕐᓇᐅᑎᖃᕆᐊᖃᖅᑐᖅ ᐃᓪᓗᓕᐅᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᒃ. ᓱᓖ? 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 

ᑭᐅᓪᓚᑦᑕᖅᑰᖏᑦᑐᖅ ᐃᒪᓐᓇ ᐱᔪᓐᓇᐅᑎᒻᒥ 

ᐅᖃᐅᓯᖃᖅᑲᐅᖏᑦᑐᖓ ᖃᐅᔨᓴᖅᑎᓂ 

ᒪᓕᒃᑕᐅᒐᓗᐊᕐᒪᖔᑕ, ᒪᓕᒃᑕᐅᒋᐊᖃᖅᑐ 

ᐅᖃᐅᓯᖃᕋᑖᕋᓗᐊᖅᑐᖓ ᑕᒪᒃᑯᐊ ᓲᕐᓗ ᒪᔪᕋᐅᑏᑦ 

ᐊᖅᑲᖅᑎᕈᑏᓪᓗ ᑖᒃᑯᐊ ᐊᐅᓚᓲᑦ 

ᖃᐅᔪᓴᖅᑕᐅᒋᐊᖃᖅᓯᒪᖃᑦᑕᕐᒪᑕ. ᖃᓄᖅ ᑕᒪᒃᑯᐊ 

ᒪᔪᕋᐅᑏ ᐊᖅᑲᖅᑎᕈᑏᓪᓗ ᑖᒃᑯᐊ ᐊᐅᓚᔪ, ᖃᓄᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᓇᓗᓇᐃᖅᓯᒍᓐᓇᖅᐲ ᖃᓄᐃᑦᑑᓂᖏᓐᓄ ᑕᒪᒃᑯᐊ 

ᐊᖅᑲᖅᑎᕈᑏ, ᐊᖅᑲᖅᑎᕈᑏᓪᓗ ᖃᐅᔨᓴᖅᓴᐅᓂᖏᑦ 

ᐅᕝᕙᓘᓐᓃ ᐊᐅᓪᓛᖅᓯᐊᓐᓂᖏᓪᓗᓐᓃ, ᖃᓄᖅ 

ᓇᓪᓕᐊᖕᓂ ᐅᖃᐅᓯᖃᖅᐱ?. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᑭᓯᐅᒪᒐᒪᐃᓛ, ᑖᒃᑯᐊ ᒪᔪᕋᐅᑏᑦ, 

ᐊᖅᑲᖅᑎᕈᑏᓪᓗ ᐊᐅᓚᔪᑦ Frobisher Inn-ᒥ, 

Capital Suites-ᒥ, ᐋᓐᓂᐊᕐᕕᖕᒥ, 

ᐊᓯᖏᓐᓂᓘᖅᑐᑦ ᓯᕗᒻᒧᒻᒥᓗ ᑖᒃᑯᐊ ᑕᒪᕐᒥ 

ᖃᐅᔨᓴᖅᑕᐅᒋᐊᖃᕐᒪᑕ ᑖᒃᑯᐊ  

ᐊᕐᕌᒍᑕᒫᖑᖏᑦᑑᒐᓗᐊ ᑭᓯᐊᓂ ᐃᒪᓐᓇ 

ᓇᓗᓇᐃᒃᑯᑕᖅᑲᑯᓗᖃᑦᑕᕐᒪᑕ ᑖᒃᑯᐊ ᒪᔪᕋᐅᑏᑦ 

ᐊᐅᓚᔪᑦ ᐊᖅᑲᖅᑎᕈᑏᓪᓗ, ᐃᒪᓐᓇ 

ᐱᔪᒐᓱᖃᑦᑕᕋᓗᐊᖅᑐᖓ ᑕᒃᐸᐅᖓ ᒪᔪᕋᐅᑎᓂ 

ᐊᑐᖅᖢᖓ.  

 

>>ᐃᓪᓚᖅᑐᑦ  

 

ᑭᓯᐊᓂ ᐅᖃᓕᒫᖅᑑᔮᓚᐅᕋᒪ ᑕᐃᔅᓱᒪᓂ 

ᖃᐅᔨᓴᖅᑕᐅᖃᑦᑕᕐᒪᑕᒎ ᓈᒻᒪᓈᖅᓯᒑᖓᑕ 

ᑳᓐᑐᕌᒃᑎᓄᖅᑲᐃ, ᑳᓐᑐᕌᒃᑎᐅᑉᐸᑦ, ᑳᓐᑐᕌᒃᑎᓄᑦ 

ᐱᓕᕆᔭᐅᖃᑦᑕᖅᐸᑕ, ᑳᓐᑐᕌᒃᑎᓄᑦ ᑖᒃᑯᐊ 

ᐱᓕᕆᐊᒋᔭᐅᒐᔭᕐᒪᑕ ᖃᓄᐃᓕᐅᖅᑕᐅᓕᕐᒪᖔᑕ 

ᖃᐅᔨᒍᒪᑐᐃᓐᓇᖅᑐᖓ ᓄᓇᕗᓕᒫᒥ ᑖᒃᑯᐊ 

ᐊᐅᓚᔪᑦ ᒪᔪᕋᐅᑏᑦ ᐊᒻᒪᓗ ᐊᖅᑲᖅᑎᑐᑎ. 

ᐅᕝᕙᓘᓐᓂ ᐃᖅᑲᓇᐃᔭᖅᑎᖃᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓕᐊᑦ. ᒥᓂᔅᑕ 

ᑯᓱᒐᒃ. 

 

ᐊᖓᔪᖅᑳᖅ ᓗᐊᓐ ᑯᓱᒐᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐊᖅᑲᖅᑎᕈᑏ ᒪᔪᕋᐅᑏᓪᓗ 

ᐊᐅᓚᔪ ᑕᒪᒃᑯᐊ ᐃᖏᕐᕋᓲ ᖃᑦᑎᕆᔨᒃᑯ 

ᐊᖓᔪᖅᑳᒃᑯᖏᑎᒍᑦ ᑲᒪᒋᔭᐅᖃᑦᑕᖅᑐ, 

ᐊᒥᓲᓂᖅᓴᐃᓪᓗ ᖃᐅᔨᓴᖅᑕᐅᖃᑦᑕᖅᒃᓗᑎ ᑕᒡᕙᓂ 

ᖃᐅᔨᓴᖅᑕᐅᓂᐊᖅᒃᓗᑎ ᐊᕐᕌᒍᒥ ᐊᑐᖅᑐᒥ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᒃ. ᒥᔅᑕ 

ᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊᓕ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐅᐊᔭᐃᑦ 

ᐱᓪᓗᒋᑦ, ᐱᖓᓲᖅᑰᕐᒪᑕ ᑕᐃᒃᑯᐊ 

ᐊᑕᐅᓯᑐᐃᓐᓇᐅᓕᕐᒪᑦ ᐅᐊᔭᓂᒃ ᖃᐅᔨᓴᖅᑏᑦ. 

ᐃᖅᑲᓇᐃᔭᖅᑎᖃᑦᑎᐊᕋᓗᐊᖅᐸᑖ ᐅᐊᔭᓂᒃ  

ᖃᐅᔨᓴᖅᑎᐅᖃᑦᑕᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᖓᓲᒻᒪᑕ ᑖᒃᑯᐊ ᐅᐊᔭᓂᒃ 

ᖃᐅᔨᓴᖅᑏᑦ ᐃᖃᓇᐃᔭᖅᑎᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᖃᑦᑎᕆᔨᒃᑯᑦ ᐊᖓᔪᖅᑳᖏᑦᑕ 

ᐃᖅᑲᓇᐃᔭᕐᕕᖓᓂ ᖃᑦᑎᐅᕙᑦ ᐃᖅᑲᓇᐃᔭᖅᑏᑦ 

ᑕᐃᒪᓐᓇ ᐅᐊᔭᓂᑦ ᖃᐅᔨᓴᖅᑎᐅᖃᑦᑕᖅᑐᑦ 

ᐃᖏᕐᕋᔭᖃᑦᑕᖅᑐᑦ ᓄᓇᓕᓐᓄᑦ? ᑖᒃᑯᐊ ᐃᓚᖏᑦ 

ᐅᖃᓪᓚᖃᑎᒋᓪᓗᒋᑦ ᐃᖏᕐᕋᔭᓗᐊᒧᑦ 

ᐊᖏᕐᕋᖅᓯᒪᓗᐊᖃᑦᑕᖏᒻᒪᑕᒎᖅ. ᑕᐃᒪ 

ᐱᑕᖃᒃᑲᓐᓂᕆᐊᖃᖅᐱᑖ ᑖᒃᑯᓂᖓ ᐅᐊᔭᓂᒃ 

ᖃᐅᔨᓴᖅᑎᐅᖃᑦᑕᖅᑐᓂᒃ ᖃᑦᑎᕆᔩᑦ 

ᐊᖓᔪᖅᑳᖓᑕ ᐃᖅᑲᓇᐃᔭᕐᕕᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒍᕕᑦ, ᐊᐱᖅᓱᕈᕕᑦ 

ᑖᒃᑯᓂᖓ ᐅᐊᔭᓂᑦ ᖃᐅᔨᓴᖅᑎᐅᖃᑦᑕᖅᑐᓂᒃ 

ᐱᒃᑲᓐᓂᕆᐊᖃᕐᒪᖔᑦᑕ. 

ᐱᑕᖃᒃᑲᓐᓂᕈᒪᐃᓐᓇᖃᑦᑕᕋᓗᐊᖅᑐᒍᑦ ᑭᓯᐊᓂ 

ᐃᖏᕐᕋᔭᐃᓐᓇᖃᑦᑕᖅᐳᑦ ᓇᒥᑐᐃᓐᓇᖅ ᓄᓇᕗᒻᒥ 

ᓄᓇᓕᓐᓂ. ᐄ, ᑕᐃᒪᓐᓇ ᑭᖑᕙᖃᑦᑕᕋᑦᑕ 

ᐃᓛᓐᓂᒃᑯᑦ ᐅᐊᔭᓂᒃ ᖃᐅᔨᓴᖅᑎᓂᒃ ᐊᒻᒪᓗ 

ᒪᔪᕋᐅᑎᓂᒃ ᐊᐅᓚᔪᓂᑦ ᖃᐅᔨᓴᖅᑎᓂᒃ 

ᐃᓪᓗᕐᔪᐊᓕᐅᖅᑕᐅᕙᓪᓕᐊᔪᓂᓪᓗ ᖃᐅᔨᓴᖅᑎᓂᒃ. 

ᐄ, ᐃᒃᓯᕙᐅᑖᖅ ᐱᑕᖃᓗᐊᓐᖏᑦᑐᒎᒐᓗᐊᖅ ᑖᒃᑯᐊ 

ᐅᐊᔭᓂᒃ ᖃᐅᔨᓴᖅᑏᑦ ᐃᖏᕐᕋᔭᐃᓐᓇᖃᑦᑕᕐᒪᑕ 

ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᐅᑐᐃᓐᓇᖅᑐᖓᑦᑕᐅᖅ ᖃᑦᑎᕆᔩᑦ 

ᐊᖓᔪᖅᑳᖏᑦ ᖃᑦᑎᐅᓂᖏᓐᓄᑦ. ᖃᑦᑎᐅᕙᑦ 

ᐃᖅᑲᓇᐃᔭᖅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑎᖏᓕᕋᖃᐃ 

ᑭᐅᑉᐸᒍ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

7-ᓂᒃ fire marshal-ᐃᑦ ᐱᑕᖃᖅᑐᖅ, ᐊᖓᔪᖅᑳᑦ 

ᖃᑦᑎᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᓯᑕᒪᑦ ᐃᓂᒋᔭᐅᔪᑦ 

ᐃᓐᓄᒃᓯᒪᔪᑦ. ᐊᒻᒪᓗ ᐱᓕᕆᔨᑖᕋᓱᐊᖅᑐᒍᑦ ᓱᓕ 

ᐊᒥᐊᒃᑯᖏᓐᓂᑦ ᑖᒃᑯᓂᖓ ᖃᑦᑎᕆᔨᒃᑯᑦ 

ᐊᖓᔪᖅᑳᖓᓄᑦ ᐃᓂᒃᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐅᖃᐅᓯᕆᒐᕕᐅᒃ. ᑖᒃᑯᐊ 

ᒥᓂᔅᑕ ᓱᒻᒪᑦ ᐊᐱᖅᓱᕐᒪᖔᕐᒪᑦ ᓇᓗᓐᓂᖅᐸᑦ ᑖᒃᑯᐊ 

ᖃᐅᔨᒪᑎᒋᔭᐅᔪᑦ ᖃᐅᔨᓴᕐᓂᕐᒧᑦ ᐱᓕᕆᔨᐅᔪᑦ 

ᖃᐅᔨᒐᓱᐊᕐᕕᒋᒐᒃᑭᑦ 

ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᑕ 

ᐊᒥᒐᕐᒪᖔᑕᓘᓐᓃᑦ. ᐄ, ᑕᒪᒃᑯᐊ 

ᐃᑉᐱᓐᓇᖅᑐᒻᒪᕆᐅᒻᒪᑕᑕᑦᑕᐅᖅ 

ᐃᑯᐊᓪᓚᑦᑐᖃᖃᑦᑕᕐᒪᑦ ᐱᖁᑎᓕᒫᒥᓂᓪᓗ 

ᔭᒐᐃᓪᓗᑎᒃ ᑕᒪᒃᑯᐊ ᐃᑯᐊᓪᓚᑦᑐᖃᕌᖓᑦ.  

ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᑕ ᐱᓕᕆᔨᒃᓴᓂᑦ 

ᖃᐅᔨᒍᒪᑐᐃᓐᓇᖅᑐᖓ.  

 

ᖃᐅᔨᓴᖅᑕᐅᖃᑦᑕᕐᓂᖏᑦ ᓄᓇᓕᓐᓃᑦᑐᑦ ᐱᓪᓗᒋᑦ 

ᖃᑦᑎᕆᔨᒃᑯᑦ ᐊᖓᔪᖅᑳᖓᑦ ᐃᖏᕐᕋᔭᖃᑦᑕᖅᑐᓂᓗ 

ᖃᐅᔨᓴᖃᑦᑕᖅᑐᓂᓗ ᑕᒪᒃᑯᓂᖓ ᐱᒻᒪᑦ. ᓄᓇᕗᑦ 

ᒐᕙᒪᒃᑯᖏᑦᑕᑦ ᐱᖁᑎᖏᓐᓂᑦ ᐊᖓᔪᖅᑳᖓᑦ 

ᑭᒃᑯᑐᐃᓐᓇᕐᓄᑦ ᐅᐸᑦᑕᐅᖃᑦᑕᖅᑐᓂᒃ 

ᐅᓗᕆᐊᓇᖅᑐᖃᓐᖏᒃᑲᓗᐊᕐᒪᖔᑦ 

ᖃᐅᔨᒍᒪᑐᐃᓐᓇᖅᑐᖓ ᑖᒃᑯᐊ ᖃᐅᔨᓴᖃᑦᑕᖅᑐᑦ 

ᐱᓪᓗᒋᑦ. ᐱᕕᔅᓴᖃᓗᐊᖃᑦᑕᖏᒻᒪᑕ ᐃᓛᓐᓂᒃᑯᑦ 

ᓈᒻᒪᓗᐊᖃᑦᑕᖏᖅᖢᑎᒍᑦ ᑖᒃᑯᐊ ᐋᖅᑭᓱᖅᑕᐅᔪᑦ 

ᐋᖅᑭᓱᖅᑕᐅᒋᐊᖃᖅᑐᓪᓗ. 

ᐱᓕᕆᖃᑎᒋᔭᐅᒐᓗᐊᕐᒪᖔᑕ ᑖᒃᑯᐊ 

ᐋᖅᑭᓱᖅᑕᐅᒋᐊᖃᖅᑐᓂᒃ ᐋᖅᑭᓱᐃᓂᕐᒥᒃ.  

 

ᑕᐃᒪ ᓄᓇᕗᓗᑦᑖᒥ ᑕᐃᒪ 

ᒪᑐᔭᐅᖃᑦᑕᕆᐊᖃᓲᖑᕚᑦ ᑕᒪᒃᑯᐊ 

ᐅᓗᕆᐊᓇᖅᑐᖃᓕᕌᖏᑦ ᐃᒡᓗᕐᔪᐊᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᑖᓐᓇ 

ᐊᐱᖅᑯᑎᖃᕐᒪᑦ ᑖᒃᑯᓂᖓ, ᒥᔅᑕ ᐃᐊᓕᐊᑦ 

ᐱᒻᒪᕆᐅᓪᓗᑎᓪᓗ. ᒫᓐᓇ, ᐃᒃᓯᕙᐅᑖᖅ 

ᐱᑕᖃᓐᖏᑦᑐᖅ ᐃᒡᓗᕐᔪᐊᓂ ᒪᑐᔭᐅᒋᐊᖃᖅᓯᒪᔪᓂᒃ 

ᐅᓗᕆᐊᓇᕐᓂᖏᓐᓄᑦ. ᐃᓚᖏᑦ ᐱᔾᔪᑎᖃᖅᑑᒐᓗᐊᑦ 

ᑭᓯᐊᓂ ᒪᑐᔭᐅᓪᓚᑦᑖᕆᐊᖃᕐᓂᖏᓐᓄᑦ 

ᐃᓱᒪᓕᐅᖅᓯᒪᓐᖏᑦᑐᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᕝᕙᓂ J-7-ᒥ, ᐃᑲᔫᑎᑦ ᑐᓂᕐᕈᓯᐊᓪᓗ 

ᐱᑕᖃᕐᒪᑕ ᑎᑎᕋᖅᓯᒪᔪᑦ $2,295,000-ᖑᓪᓗᑎᑦ. 

ᐅᓂᒃᑳᖅᑕ ᑕᕝᕙᓂ J-12-ᒦᑦᑐᑦ. J-12-ᒧᐊᕈᑦᑕ 

ᐃᑲᔫᑎᑦ ᑐᓂᕐᕈᓯᐊᓪᓗ ᑕᕝᕙᓂ ᑮᓇᐅᔭᖅᑕᖃᕐᒪᑦ  

ᓄᓇᓕᓐᓂ ᕿᓂᖅᑎᑦ $500,000-ᑖᖃᑦᑕᖅᖢᑎᑦ, 

ᐃᑯᐊᓪᓚᑳᓪᓚᑐᐃᓐᓇᕆᐊᖃᖅᑐᓴᓂᒃ ᑲᒪᔩᓪᓗ 

$1,795,000-ᑕᖃᖅᑑᔮᖅᖢᓂ.  

 

ᓇᒧᓐᖓᐅᑎᑕᐅᖃᑦᑕᕐᒪᑕ ᑖᒃᑯᐊ ᑮᓇᐅᔭᑦ 

ᐊᑭᓕᖅᑐᖅᑕᐅᖏᑦᑐᓄᖅᑲᐃ 

ᖃᑦᑎᕆᔨᓅᖅᑕᐅᖃᑦᑕᖅᐸᑦ ᐱᓕᕆᓂᖏᓐᓄᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐅᕝᕙᓘᓐᓃᑦ 

ᓄᓇᕗᓗᑦᑖᒧᑦ ᑖᓐᓇ ᑐᕌᖓᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᑦᑕᐅᖅ 

ᖁᔭᓐᓇᒦᒃᖅᐸᕋ ᒥᔅᑕ ᐃᐊᓕᐊᑦ ᐅᓂᒃᑳᓯᐊᕐᒪᒋᑦ. 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ 

ᐃᓕᓐᓂᐊᑎᑦᑎᓂᕐᒧᑦ ᖃᑦᑎᕆᔨᓂᒃ ᓄᓇᓕᓐᓂ 

ᐊᒻᒪᓗᑦᑕᐅᖅ ᐊᑐᖅᑕᐅᖃᑦᑕᕆᓪᓗᑎᑦ 

ᓂᐅᕐᕈᑕᐅᓪᓗᑎᑦ ᐱᖁᑎᓂᒃ ᖃᑦᑎᕆᓂᕐᒧᑦ 

ᐊᑐᖅᑐᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᑦᑎᕈᑎᒐᓚᐃᑦ ᐱᔾᔪᑎᒋᓪᓗᒋᑦ, 

ᑖᒃᑯᓄᖓᖃᐃ ᐊᑐᖅᑕᐅᖃᑦᑕᖅᑐᑦ ᖃᑦᑎᕆᔨᓄᑦ 

ᐊᓐᓄᕌᕆᔭᐅᖃᑦᑕᖅᑐᑦ ᐃᑯᐊᓪᓚᑦᑕᐃᓕᒪᒍᑏᑦ 

ᐅᕝᕙᓘᓐᓃᑦ ᖃᑦᑎᕆᒍᑎᓄᑦ ᓄᓇᓯᐅᑎᒐᓚᓐᓄᑦ 

ᐊᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖁᑎᒐᓚᐃᑦ 

ᓲᕐᓗ ᑖᒃᑯᐊ ᑎᒻᒥᑳᓲᑦ ᓲᕐᓗ ᓱᓪᓗᓖᑦ 

ᖃᑦᑎᕈᑕᐅᓲᑦ ᐃᒪᕐᒥ ᑎᒻᒥᑳᕈᑏᑦ ᑖᒃᑯᓄᖓᕈᓘᔭᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ,  

ᖃᐅᔨᓴᐅᑏᑦ ᓈᒻᒪᓈᑦᑎᐊᖅᑐᖅ ᖁᔭᓐᓇᒦᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᖁᔭᓐᓇᒦᒃᕈᒪᓪᓗᒍ ᑖᓐᓇ ᓴᐳᒻᒥᑎᑦᑎᔨᒃᑯᑦ 

ᐱᓗᐊᖅᑐᒥ ᕿᓂᖅᑎᑦ ᐃᓚᖏᑦ ᐊᒥᓱᑦ 

ᐅᖃᐅᑕᐅᖅᑲᐅᔫᒐᓗᐊᑦ. ᑕᐃᒃᑯᐊ 

ᖁᔭᓐᓇᒦᒃᕈᑎᔅᓴᕗᑦ ᐊᒥᓱᐋᓘᖃᑦᑕᖅᑐᑦ. 

ᐱᓗᐊᖅᑐᒥ ᐅᑭᐅᖅ 

ᐊᒃᓱᕈᕐᓇᓚᐅᐱᓪᓚᓚᐅᖅᓯᒪᔪᖅ. ᐆᒥᖓ ᑭᓯᐊᓂ 

ᐅᖃᕈᒪᓗᐊᖅᑐᖓ ᑕᐃᓐᓇ ᐃᓚᑯᓗᑉᐳᑦ ᐊᕐᕕᐊᕐᒥ 

ᑎᑭᓐᖏᓚᐅᖅᓯᒪᒻᒪᑦ ᐃᕐᓂᑯᓗᐊᓗ 

ᓈᒻᒪᓈᑦᓯᐊᖅᖢᑎᑦ ᐃᒃᑮᕐᓇᕕᔾᔪᐊᖅᖢᓂᓗ 

ᐊᓄᕆᐅᑉ ᓂᒡᓚᓱᓐᓂᖓ ᒪᓕᒃᖢᒍ 67 below 

ᖑᖃᑦᑕᓕᓚᐅᖅᓯᒪᔪᖅ ᑕᐃᔅᓱᒪᓂ. ᐆᒥᖓ 

ᐅᖃᕈᒪᖅᑲᐅᒐᒪ ᖁᓛᒎᓕᒃ ᐊᑕᐅᓯᕐᒥᒃ 

ᑎᑭᓴᐃᓚᐅᖅᐸᑦ ᑖᒃᑯᐊ ᓴᐳᒻᒥᑎᑦᑎᔨᒃᑯᑦ 

ᓈᒻᒪᓈᕆᔭᓚᐅᓐᖏᒻᒪᑦ ᐱᖓᓱᓂᒃ 

ᑎᑭᓴᐃᒋᐊᖃᓚᐅᕐᒪᑕ ᐳᕌᕕᓐᓰᑦ ᐱᖓᓲᓪᓗᑎᑦ. 

ᐃᑲᔪᖅᑎᒌᑦᑎᐊᑐᐃᓐᓈᓗᒻᒧᑦ ᑕᐃᒃᑯᐊ 

ᓈᒻᒪᓈᓚᐅᖅᓯᒪᒐᑦᑕ.  

 

ᑕᐃᒪᓕ ᑖᓐᓇ ᐱᒋᐊᕈᑎᒋᓗᒍ 

ᐊᐱᕆᔪᒪᑐᐃᓐᓇᓕᖅᑐᖓ, ᐅᑉᓗᒥ ᐃᒃᐸᔅᓴᕐᓗ 

ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ ᓯᕗᓕᖅᑎ 

ᐊᐱᕆᔭᐅᖃᑦᑕᓚᐅᖅᖢᓂ ᐊᒻᒪ ᕿᓂᖅᑐᓕᕆᓂᕉᖅ 

ᑲᓇᑕᐅᑉ ᐊᖓᔪᖅᑳᒻᒪᕆᖓ 

ᐅᖃᖃᑎᒋᖃᑦᑕᓚᐅᖅᖢᒍ. ᑭᓯᐊᓂ 

ᑐᓴᖅᑎᑕᐅᓚᐅᓐᖏᓇᑦᑕ ᓱᓇᒥᒃ ᖃᓄᐃᓕᖓᓪᓗᒍ 

ᐅᖃᐅᓯᖃᖅᑐᕕᓂᐅᒻᒪᖔᑕ ᐅᕝᕙᓘᕝᕙ (ᑐᓵᔨᑎᒍᑦ) 

ᐅᑭᐅᖅᑕᖅᑐᒧᐊᖓᕚ ᐅᕝᕙᓘᓐᓃᑦ 

ᑲᓇᑕᒥᐅᑕᐅᓂᕐᒧᐊᖓᕙ? ᓇᓪᓕᐊᖑᓇ? 

(ᑐᓵᔨᒃᑰᕈᓐᓃᖅᑐᖅ) ᖃᓄᑭᐊᖏᓐᓇ 

ᐃᓗᓕᖓᓂᖃᐃ ᓂᔭᐅᒃᓇᓐᓂᕈᓐᓇᖅᐱᑕ 

ᒥᓂᔅᑕᐅᓪᓗᑎ ᑲᒪᒋᔭᕆᐊᖃᕋᑐᒃᓴᐅᒐᓂ 

ᕿᓂᖅᑎᒃᑯᑦ, ᑕᒡᕘᓇ ᓴᐳᒻᒥᑎᑦᑎᔨᒃᑯᑦ.  

 

ᑖᓐᓇ ᐱᔾᔪᑎᒋᑉᓗ ᖃᓄᓪᓚᒃᑖᑭᐊ ᑲᓇᑕᐅᑉ 

ᒐᕙᒪᒃᑯᓐᓂ ᐃᑲᔪᑦᑕᐅᑲᓐᓂᕈᒪᕕᑕ ᐅᕝᕙᓘᕙ 

ᒥᕝᕕᑖᕋᓱᒃᐱᑕ ᖁᓛᒎᓕᖃᓕᕐᓗᑕ ᒫᓂ. ᐅᕝᕙᓘᔮ 

ᐃᖕᒪᑕ ᑐᓴᖅᑎᑕᐅᒃᑲᓐᓂᑐᐃᓐᓇᕈᒃᑕ 

ᖃᓄᐃᓕᖓᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ 

ᑐᒃᓯᕋᒃᑲᓐᓂᕋᓱᒃᐱᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑕᒑᖅ ᑖᑉᓱᓂᖓ 

ᐊᐱᖅᓱᕋᕕ. ᐄ 

ᐊᒃᓱᕈᓐᓇᖅᑐᖕᒪᕆᐊᓘᖃᑦᑕᕐᒪᑕᐃᓛ ᑕᒪᑉᑯᐊ 

ᑐᐊᕕᕐᓇᖅᑐᓕᕆᓪᓗᓂ ᐱᖏᓐᓇᓲᖑᖕᒪᑕ ᑕᒪᕐᒥᒃ. 

ᖁᔭᒋᑉᓗᒋᑉᓗ ᑕᒪᓗᒃᑖᑦᓯᐊᖅ ᕿᓂᓲ ᐃᓄᖕᓂᒃ 

ᐅᖃᖅᑲᐅᒐᒪ ᐃᓄᖕᓂᒃ ᒪᖃᐃᑐᖃᓱᐃᒃᑑᖕᒪᑦ 

ᐊᓯᐅᔭᖅᑐᕋᓱᒃᑐᓂᒃ ᐅᒃᑲᕈᔾᔭᐅᓇᓱᒃᑐᓂᑉᓗ. 

ᓂᕿᑦᓴᖅᓯᐅᖅᑐᑎ ᐃᓄᐃᑦ ᐊᖑᓇᓱᓲᖑᖕᒪᑕ 

ᐱᕈᔪᓂᐊᕋᒫᓯᒪᓱᐃᑦᑑᓗᒃᑖᑦᑎᐊᖑᖅᑰᕋᑉᑕ 

ᐃᓅᓯᑉᑎᓐᓂᒃ, ᖁᔭᒋᕙᒃᑲ ᑕᐃᒃᑯᐊ ᐅᐸᓗᖃᒃᑕᖅᑐᑦ 

ᑕᒪᕐᒥᓗᒃᑖᑦᓯᐊᖅ. 

 

ᑭᓯᐊᓂ ᑕᒪᑐᒪ ᑭᒃᓵᓄᑦ ᓯᕗᓕᖅᑎᒋᔭᕗ 

ᐅᖃᐅᓯᕆᖅᑲᐅᔭᖏᑦ ᐅᖃᐅᓯᕆᔭᑉᓗ ᑕᒪᑐᒧᖓ 

ᑲᑎᒪᖃᑎᒋᖃᑦᑕᕐᓂᕆᔭᖓᑕ ᑲᓇᑕᐅᑉ 

ᐊᖓᔪᖅᑳᒻᒪᕆᖓᓄᑦ ᐊᓯᖏᓐᓄᓪᓗ ᑕᒪᑐᒪ ᒥᒃᓵᓄᑦ 

ᓂᓪᓕᕈᑎᒋᔪᓐᓇᖏᓚᒃᑲ, ᑕᐃᒃᑯᓇᓂ 

ᐅᖃᖃᑕᐅᔪᓐᓇᖏᓐᓇᒪ ᐅᖃᖅᑲᐅᒐᒪ 

ᓂᒡᓕᓵᖅᑐᖓ ᑕᒪᑐᒧᖓ ᖁᓕᒻᓃᖕᒪᑕ ᓱᓕ, 

ᑲᓇᑕᐅᑉ ᐊᖓᔪᖅᑳᒻᒪᕆᖓᓄᑦ ᓯᕗᓕᖅᑎᓄᓪᓕ 

ᐅᖃᐅᓯᐅᖕᒪᑕ ᓱᓕ ᑖᒃᑯᐊ ᐅᕙᖓ 

ᐅᖃᐅᓯᕆᔪᓐᓇᖏᑦᑕᒃᑲ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒃᑯᐊ 

ᖁᔭᓇᐅᓐᓃᓪᓕ ᑕᐃᒃᑯᐊ ᑭᓯᐊᓂ ᒥᓂᔅᑕᐅᑎᓪᓗᑎ 

ᑖᑦᓱᒥᖓ ᑲᓇᑕᒥ ᒐᕙᒪᒃᑯᑦ ᑕᒪᑐᒥᖓ 

ᕿᓂᕐᓂᓪᓚᕆᒥᒃ ᐅᓇᓕᒃᓴᔭᒃᑯᑦ ᐊᑐᖅᑕᐅᓗᑎᒃ 

ᑭᓯᐊᓂᐅᓕᖃᑦᑕᕐᒪᑦ. ᑖᒃᑯᐊᓕ 

ᐃᓱᐊᓯᒋᒃᑲᓐᓂᕆᐊᖃᖅᖢᑎᒃ ᓄᓇᕗᑦ 

ᐊᖏᓗᐊᖅᑐᐊᓘᖕᒪᑦ (ᑐᓵᔨᑎᒍᑦ) ᐊᕙᓗᐃᓪᓗᓂ 

ᑕᓪᓕᒪᑦ ᐅᖓᑖᓂ ᐳᕌᕕᓐᓯᓂᑦ. 

ᐱᕚᓪᓕᕈᑎᖃᕆᐊᖃᖅᑐᒍᑦ ᐊᑲᐅᓂᖅᓴᒧᑦ ᑕᐃᒪᓐᓇ 

ᐊᑲᐅᓂᖅᓴᒥᒃ ᕿᓂᕐᓂᕐᒥᒃ ᐃᑲᔪᕈᑎᖃᕆᐊᖃᕋᑦᑕ 

ᐸᕐᓇᒍᑎᖃᑦᓯᐊᕐᓗᑕᓗ. ᑖᓐᓇ ᐸᕐᓇᒍᑕᐅᔪᑦ 

ᒪᓕᒃᑕᐅᑦᓯᐊᕐᓗᓂ ᓯᕗᓕᖅᑎᒧᑦ 

ᑲᒪᒋᔭᐅᔪᑐᐊᖑᓐᖏᓪᓗᓂ ᑲᓇᑕᐅᑉ 

ᐊᖓᔪᖅᑳᒻᒪᕆᖓᓂᒃ ᑲᑎᒪᖃᑎᖃᓕᕌᖓ, ᐃᒪᓐᓇ 

ᐸᕐᓇᔾᔪᑎᖃᑦᓯᐊᕆᐊᖃᕋᑦᑕ ᐸᕐᓇᒃᓯᓚᑦᓯᐊᖏᒃᑯᑦᑕ 

ᓱᕙᓕᑭᐊᖑᓇᔭᕐᒪ ᐅᖃᐅᓯᕆᓗᒍᓘᓃᑦ.  

 

ᐊᐱᖅᑯᑎᒋᔭᕋ ᑭᓇ ᐱᓕᕆᐊᖃᖅᐸ ᐸᕐᓇᒍᑎᒃᓴᓂᒃ, 

ᐃᒪᓐᓇ ᐅᖃᐅᓂᖅᓴᒃᑯᑦ ᕿᓂᕈᑎᖃᕈᓐᓇᖁᓪᓗᑕ 

ᓄᓇᕗᒦᒃᑐᒥᒃ ᐅᑕᖅᑭᒋᐊᖃᖃᑦᑕᔾᔮᕈᓐᓃᕋᑦᑕ 

ᐃᑲᕐᓂ ᐃᒻᒪᖓ 12-ᓂᒃ  

ᖁᓛᒎᓕᒥ ᑎᑭᑎᑦᓯᒐᓱᐊᕐᓂᐊᕐᓗᑕ. 

ᑕᐃᒪᖕᓇᐃᑦᑐᐊᓚᐅᖅᓯᒪᖕᒪᑦ ᑕᐃᒪᓐᓇ 

ᐊᒃᓱᕈᓐᓇᓕᓚᐅᖅᓯᒪᖕᒪᑦ. ᑕᐃᒪ ᐅᒃᐱᕈᓱᓪᓚᕆᒃᑲᒪ 

ᐊᑲᐅᓂᖅᓴᒃᑯᑦ ᐸᕐᓇᒍᑎᒥ ᐋᖅᑭᒃᓯᓯᒪᒋᐊᖃᕋᑦᑕ 

ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᒃᑲᓐᓂᓪᓗᒋ 

ᑎᑭᑎᑦᓯᖃᑦᑕᕐᓗᑎᑦ, ᑎᑭᑎᒃᓯᓯᒪᓗᑎᒃ 

ᓄᓇᕗᒻᒥᓪᓛᑦᑖᖅᑐᒥᒃ ᕿᓂᕈᑎᒃᓴᐅᒐᔭᕐᓂᒃ 

ᖃᑕᔫᒐᓚᖕᓂ ᖁᓕᒥᒎᓕᓐᓂᓪᓗ. ᖁᔭᓐᓇᒦᒃᖅᑕᕗ 

ᐃᑲᔪᖃᑦᑕᕐᒪᑕ ᑭᓯᐊᓂ ᓄᒃᑎᖅᑎᕆᒋᐊᖃᕐᒪᑕ 

ᓄᓇᕗᒧᑦ. 

 

ᐄ, ᑕᐃᒪᖃᐃ ᒥᓂᔅᑕ ᐃᑲᔪᕈᓐᓇᖅᐸᖃᐃ 

ᐅᕙᒃᑎᓐᓂᒃ, ᑕᐃᒪᓐᓇᐃᓕᐅᕐᓂᐊᕐᒪᖔᕐᒦᒃ 

ᐅᕝᕙᓘᓐᓃᑦ ᖃᓄᖅ ᐊᑲᐅᓯᕚᓪᓕᕈᓐᓇᖅᐸ 

ᐊᑲᐅᓯᕚᓪᓕᕆᐊᖃᕋᑦᑎᒍ ᕿᓂᖃᑦᑕᕐᓂᖅ, ᐃᓛᒃ 

ᕿᓂᕈᑎᖃᕐᓂᖅ ᓄᓇᕗᒦᒃᑐᒥᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ ᑕᐃᒪ ᐊᖏᖃᑎᒋᔭᕋ 

ᑖᓐᓇ ᓄᓇᕗᒻᒥᐅᑕᓗᒃᑖᖅ ᐃᓱᒪᒋᓗᒋᑦ ᐃᒪᓐᓇ 

ᖃᖓᑕᔫᓂ ᕿᓂᕈᑎᖃᕆᐊᖃᖅᑐᒍ ᖃᓂᓐᓂᖅᓴᒥ 

ᓄᓇᕗᒧ. ᑕᒪᒃᑯᐊ ᐱᓕᕆᐊᕆᓯᒪᔭᖏ, 

ᐱᓕᕆᐊᕆᔭᖏ ᓯᕗᓕᖅᑎᐅ 

ᑲᑎᒪᖃᑎᖃᖃᑦᑕᖅᒃᓗᓂ ᑲᓇᑕᐅ ᒐᕙᒪᑯᖏᑦᑕ 

ᓯᕗᓕᖅᑎᖓᓂᑦᑕ ᓯᕗᓕᖅᑎᖓᓂ ᑕᒪᓐᓇ 

ᐊᑯᓱᓪᓗᕐᓃ ᐱᒋᐊᕈᑕᐅᒻᒪ. 

ᑲᑎᒪᖃᑎᖃᕈᓐᓇᖅᖢᓂᓗ ᕿᓂᖅᑎᐅᖃᑕᐅᓂᕐᒧ 

ᐱᓕᕆᐊᖃᖃᑦᑕᖅᑐᓂ ᑲᓇᑕᒥ.  

 

ᐊᔭᐅᕈᑎᒌᓐᓇᕐᓂᐊᖅᐸᕗ ᑕᒪᓐᓇ ᐊᒻᒪᓗᑦᑕᐅ 

ᐅᐊᑦᓯᐊᕈᓐᖑᖅᑉᐸᖅᑲᐃ ᑕᒪᓐᓇ ᐱᐅᒻᒪᕆᐅᔪᖅ 

ᐱᕙᓪᓕᐊᑎᒍᓐᓇᕋᔭᖅᐸᕗ. ᐸᕐᓇᒍᑎᖃᑦᓯᐊᕐᓗᑕ 

ᓴᖅᑭᔮᓪᓚᑦᑖᓕᕐᓗᓂ, ᓴᖅᑭᔮᓪᓚᑦᑖᕆᐊᖃᖅᑐ. 

ᐃᒪᓐᓇ ᐱᕕᒃᓴᖃ, ᐃᓛ 

ᐅᑕᖅᑭᒋᐊᖃᖏᓐᓇᑦᑕᐅᒐᓗᐊᖅ 

ᖁᕕᐊᓇᕋᔭᖅᑑᒐᓗᐊ ᖃᖓᑕᔫᖅᑕᖃᖅᐸ 

ᕿᓂᕈᑎᒃᓴᓂ ᑕᒫᓂ ᓄᓇᕗᒥ ᐊᖏᖃᑎᒋᕙᕋᓗ 

ᒥᔅᑕ. ᑰᓕ. ᖁᔭᓐᓇᒦᒃ ᐃᒃᓯᕙᐅᑕᖅ.  

 



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᑕᕝᕙᓂ 

ᐊᑎᖁᑎᖃᕈᓐᓂᕋᒪ ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᖃᕐᕕᐅᒍᒪᔪᖓᑦᑕᐅ ᐅᕙᖓ ᒥᓂᔅᑕᓗ 

ᐃᖅᑲᓇᐃᔭᖅᑎᖏᓪᓗ ᑕᐃᒪᓐᓇ ᑎᓕᓗᒋ 

ᐅᖃᐅᑎᓗᒋ.  

 

ᒥᓂᔅᑕᓗ ᖃᐅᔨᒪᖕᒪ ᑲᑎᒪᔨᐅᖃᑎᒃᑲᓗ ᑖᒃᑯᐊ 

ᑲᑎᒪᕕᐅ ᐃᓗᐊᓂ ᐱᖁᔨᕗᖔᕈᑏ 

ᐊᖏᕈᑎᒋᓚᐅᖅᓯᒪᒐᑦᑎᒍ ᐊᒻᒪᓗ ᖁᕕᐊᓇᓚᐅᖅᐳ 

ᐊᖓᔪᖅᑳᕐᔪᐊᖅ ᕼᐋᐸᓗ ᓕᐅᓇ ᐊᒡᓘᒃᑲᖅ 

ᖃᒪᓂᑦᑐᐊᕐᒨᓚᐅᕐᒪᑕ ᐅᔭᕋᕐᓂᐊᒡᒥᖕᒧ ᑕᐃᑲᓂ 

ᐊᓃᑯ ᐄᒍᒧ.  

 

ᐊᒻᒪᓗ ᑕᐃᒪᓐᓇ ᑖᒃᑯᓂᖓ ᓯᑯᓯᐅᖅᑏ ᐅᒥᐊᕐᔪᐊ 

ᑰᔅᑲᐅᑦ-ᖑᓂᕋᖅᑕᐅᔪᑦ, ᐱᔾᔪᑎᒋᓪᓗᒋ 

ᐅᖃᐅᓯᕆᓚᐅᕋᑦᑎᒍ ᐅᓗᕆᐊᓇᖅᑐᖃᕆᐊᖃᓐᖏᒻᒪ 

ᐃᓄᐃᓪᓗ ᐃᓕᕆᐊᓇᖅᑐᒦᑎᑕᐅᒋᐊᖃᓐᖏᒻᒪᑕ.  

 

ᐊᒻᒪᓗᑦᑕᐅ ᑖᒃᑯᐊ ᖃᑦᑎᕆᓂᕐᒧ 

ᐅᖃᐅᓯᖃᓚᐅᖅᒃᓗᑎ ᑕᒪᒃᑯᐊ ᓄᓇᓕᖕᓂ ᑕᒪᒃᑯᐊ 

ᐅᖃᐅᓯᕆᔭᐅᖃᑦᑕᖅᓯᒪᖕᒪᑕ ᖃᑦᑎᕈᑏ, ᓄᓇᓯᐅᑏ 

ᓄᓇᓕᖕᓂᒥᐅᑕᐅᔪᑦ ᑕᑯᒃᑲᓐᓂᕈᒪᖕᒪᑕ ᑕᒪᒃᑯᓂᖓ.  

 

ᐃᒃᓯᕙᐅᑖᕐᓗ ᑕᒪᒃᑯᓂᖓ ᓄᓇᓕᖕᓂ 

ᐅᖃᐅᓯᕆᔭᐅᓚᐅᖅᑐᓂ ᕼᐋᒻᓚᒃᑯᑦ 

ᑲᑎᒪᔨᒃᑯᖏᓐᓂᓗ ᖃᒪᓂᑦᑐᐊᕐᒥ ᐳᑭᖅᑕᓖ 

ᐊᓪᓚᕐᕕᖓ ᒥᑭᓂᖅᓴᐅᓕᕐᒪ, ᐱᓗᐊᖅᑐᒥ 

ᐱᓗᐊᖅᑐᒥ ᐃᖅᑲᖅᑐᖅᑕᐅᔪᖃᕐᓂᐊᓕᕌᖓ 

ᓂᓐᓂᐅᓗᐊᖃᑦᑕᕐᒪᑕ ᑕᐃᑲᓂ 

ᐅᓗᕆᐊᓇᖅᑐᖃᑐᐃᓐᓇᕆᐊᖃᕐᒪᓗ.  

 

ᑖᒃᑯᐊ ᐱᔾᔪᑎᒋᓪᓗᒋ, ᖃᑦᑎᕈᑎ, ᑐᐊᕕᕐᓇᖅᑐᒃᑯᓪᓗ 

ᐸᕐᓇᓯᒪᓂᖅ, ᐊᒻᒪᓗ ᐱᑕᖃᒃᑲᓐᓂᕆᐊᖃᖅᐳᒍ  

ᑕᒪᒃᑯᓂᖓ ᓲᕐᓗ ᐊᓂᖅᓵᖅᑑᑎᓂ. ᐃᒪᓐᓇ 

ᐊᑭᓕᖅᑐᖅᑕᐅᖏᕐᓗᖓ 

ᖃᑦᑎᕆᔨᐅᖃᑕᐅᓚᐅᖅᓯᒪᒐᒪ ᑕᑯᓐᓇᓚᐅᖅᓯᒪᒐᒪᓗ 

ᑕᒪᒃᑯᓂᖓ ᐊᓂᖅᓵᖅᑑᑎᓂ ᖁᐊᖅᑐᓂ. ᑕᒪᒃᑯᐊ 

ᐅᓗᕆᐊᓇᕐᒪᑕ ᐊᓂᖅᓵᖅᑑᑎᓂ ᐊᑐᖅᑐᓂ, 

ᐊᑐᖅᑐᓄ ᖃᑦᑎᕆᔨᐅᒐᓗᐊᖅᒃᓗᑎ.  

 

ᐄ ᐅᖃᒃᑲᓐᓂᕈᒪᓪᓗᖓᓗ ᑖᒃᑯᐊ ᖁᔭᓐᓇᒦᒃᕈᒪᕙᒃᑲ 

CGS-ᑯ ᐱᓕᕆᐊᕆᔭᖏ ᐃᓛ ᐱᖁᑎᖃᕆᐊᖃᖅᑐᒍ 

ᐊᑭᑐᔫᑎᓂ, ᐊᑭᑐᔫᑎᐅᔪᓂ ᓄᓇᕗᓗᒃᑖᒥ ᑭᓯᐊᓂ 

J-7-ᒥ ᑖᒃᑯᐊ ᓴᐳᔾᔨᕐᓂᕐᒧ ᐱᔾᔪᑎᖃᖅᑑ ᐊᒪᓗ 

ᒥᓂᔅᑕ ᐱᓪᓗᒍ ᐃᓱᒫᓗᒍᑎᖃᕋᑦᑕ ᑕᒪᕐᒥᓗᒃᑖ 

ᑖᒃᑯᓄᖓ ᓄᓇᓕᖕᓄ ᑕᒪᒃᑯᐊ ᐃᓱᒫᓘᑎᒋᔭᐅᖕᒪᑕ.  

ᐅᖃᕈᒪᓪᓗᖓᓗ ᑖᒃᑯᓂᖓ ᐅᖃᐅᓯᕆᒍᒪᓗᒋ J-7-

ᒦᑦᑐ.  

 

ᐅᖃᒃᑲᓐᓂᕈᒪᔪᖓ ᐅᖃᐅᑎᓗᒋᓪᓗ CGS-ᑯ 

ᑎᑎᕋᕐᕕᐅᖃᑦᑕᕆᐊᖃᕐᒪᑕ ᓄᓇᓕᖕᓂᒥᐅᑕᐅᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ. ᐊᐅᐸᓗᒃᑐᖅ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᖁᔭᓐᓇᒦᒃᖅᐸᒃᑲ 

ᑖᒃᑯᐊ ᐅᖃᐅᓯᕆᔭᖏ ᐊᒻᒪᓗ ᐅᖃᒃᑲᓐᓂᕈᒪᓪᓗᖓ 

ᐅᖃᐅᓯᕆᖅᑲᐅᔭᕋᓗᐊᕋᓂ ᑲᑎᒪᖃᑏᒌᓚᐅᕋᒃᑭ 

ᕼᐋᒻᓚᒃᑯᑦ ᖃᒪᓂᒃᑐᐊᕐᒥ ᑕᐃᑲᓃᑎᓪᓗᖓ 

ᐱᓇᓱᐊᕈᓯᕋᓴᐅᓚᐅᖅᑎᓂ.  

 

ᐅᖃᒃᑲᓐᓂᕈᒪᔪᖓ ᑕᒪᒃᑯᐊ ᐱᖁᑎᕐᔪᐊᖏᑦ 

ᐱᔾᔪᑎᒋᓪᓗᒋᑦ, ᐃᒪᓐᓇ ᐱᓕᕆᖃᑎᒋᒐᑦᑎᒍ  

ᑕᒪᕐᒥᓗᒃᑖ ᓄᓇᓕᓗᒃᑖᑦᑎᐊ ᐃᒪᓐᓇ 

ᐱᖁᑎᕐᔪᐊᓕᕆᓂᕐᒧ ᐱᓕᕆᐊᖃᖅᑐᓂ 

ᓄᓇᓕᕆᓂᕐᒧ ᑲᑎᒪᔨᒃᑯᖏᓐᓃᖔᖅᑐᓂ.  

ᑕᐃᒪᓐᓇ ᐱᓕᕆᖃᑎᒌᒋᐊᖃᕋᑦᑕ ᑕᐃᒪᓐᓇ 

ᐊᖅᑯᑎᖃᐅᑉᓗᑕ, ᐊᒻᒪ ᐱᖁᔨᒐᔭᖅᐳᖓᓗ, 

ᐱᖁᔨᒍᒫᕋᔭᖅᐳᖓᓗ ᑖᒃᑯᐊ ᕼᐊᒻᒪᓚᒃᑯᑦ 

ᑲᑎᒪᔨᖏᑦ ᑕᐃᒪᓐᓇ ᐊᑐᕆᐊᖃᕐᒪᑕ 

ᐊᖅᑯᑎᖃᑦᓯᐊᕐᓗᑎᑦ ᐱᖁᑎᑖᕈᓐᓇᕋᔭᕐᒪᑕ 

ᓄᓇᓕᒻᒥᓐᓂᒃ ᖃᑦᑎᕈᑎᓪᓗ ᓄᓇᓯᐅᑎᑦ 

ᐃᓚᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᒃᑲᑦᑕ J-7. 

ᑖᒃᑯᓂᖓ ᓴᐳᑎᓯᒪᔾᔪᑎᑦ. ᑖᒃᑯᓇᖓᑦ ᑐᒃᓯᕌᖑᔪᑦ 

ᑮᓇᐅᔭᖅᑑᑎᒋᔭᐅᔪᒪᔪᖅ ᐊᐅᓪᓚᔾᔪᑎᒋᔭᖏᑦ 

ᑲᑎᓕᒫᕐᓗᒋᑦ ᐊᒻᒪᓗ ᑖᒃᑯᓄᖓ $5,721,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. J-8. J-8-ᒧᐊᖅᑐᒍᑦ 

ᑭᓯᐊᓂ ᐊᑎᕐᓂᑦ ᓴᖅᑭᑦᑎᓚᐅᓐᖏᓂᔅᓯᓐᓂ ᐅᓇ 

ᐅᖃᓚᐅᐱᓪᓚᓪᓚᒍ. ᑖᓐᓇ ᐃᓚᒋᔭᕗᑦ 

ᒪᓕᒐᓕᐅᖅᑎᐅᖃᑎᕗᑦ ᐅᐊᑦᑎᐊᓵᖅ 

ᑐᓴᖅᑎᑕᐅᖅᑲᐅᒻᒪᑦ ᐃᓚᓐᖓᖅᑐᕕᓂᐅᓐᓂᕐᒪᑕ 

ᑖᒃᑯᐊ ᐃᓚᔮᕇᑦ. ᐅᓐᓄᓴᐅᔪᖅ ᑕᒪᑐᒪᓂ 

ᐅᑎᒃᑲᓂᔾᔮᖏᑲᓚᐅᕐᒪᑦ ᔫ ᐃᓄᒃ. ᑖᔅᓱᒥᖓ 

ᑐᓴᐅᒪᖁᔨᕗᖓ ᐃᓕᔅᓯᓐᓂᒃ. ᑕᕝᕗᖓ J-8. 1-ᒥᓂᑦ 

ᐅᑕᖅᑭᓚᐅᐱᓪᓛᔪᑯᓗᒋᑦᑎ.  

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. 

ᑲᔪᓯᐅᔭᕐᓗᑕ. (ᑐᓵᔨᑎᒎᓕᖅᑐᖅ) ᒐᕙᒪᓕᕆᔨᒃᑯᑦ. 

ᓇᐃᓪᓕᑎᖅᓯᒪᔪᑦ. ᐊᐅᓚᑕ ᒪᑭᒪᐅᑏᓪᓗ. 

ᓂᕈᐊᕈᑎᔅᓴᐃᑦ $38,549,000. ᑕᕝᕙᓂ J-8-

ᒦᑦᑐᖅ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᐅᖃᑎᕗᑦ ᐃᓱᒪᑦᑎᒍᑦ ᐆᒻᒪᑎᑎᒍᑦ 

ᑐᔅᓯᐊᓂᒃᑯᑦ ᐃᓱᒪᒋᕙᕗᑦ.  

 

ᑖᓐᓇ J-8 ᐊᑖᓂ. ᐅᓇ ᐋᖅᑭᐅᒪᓂᕐᒧᑦ 

ᐊᐅᓚᑦᑎᓂᕐᒧᓪᓗ. ᐊᐅᓚᑦᑎᓂᐅᑉ ᐃᓗᐊᓂ 

ᐱᓗᐊᖅᑐᒥ. ᑖᓐᓇ ᖃᓪᓗᓈᑐᑦ, Gas Tax Fund 

ᐊᐱᖅᑯᑎᒋᔪᒪᓪᓗᒍ. ᑖᓐᓇᑦᓴᐃᓐᓇᖃᐅᓇᐃ 

ᐊᐱᕆᔪᒪᑐᐃᓐᓇᑎᐊᖅᑐᖓ, ᑖᓐᓇᑦᓴᐃᓐᓇᖃᐃ 

ᓄᓇᕗᒻᒥ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᒃᑯᓐᓂ 

ᑲᒪᒋᔭᐅᔪᒪᓚᐅᖅᑑᒐᓗᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓂᓐᖓᖅ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ 

ᓂᓐᖓᖅ.  

 

ᓂᓐᖓᖅ: ᐄ, ᑕᐃᒃᑯᐊᖔᒃᑯᑦ ᑭᒡᒐᖅᑐᕋᓱᓪᓗᒋᑦ 

ᐊᐃᕙᓇᓱᔾᔮᖏᑦᑐᖓ. ᑭᓯᐊᓂ ᒫᓐᓇᓕᑭᐊᖅ ᑕᒪᓐᓇ 

ᖃᓄᐃᓕᖅᐸ ᐅᖃᐅᓯᐅᓚᐅᖅᑐᖅ 

ᓇᓃᓕᖅᐸᓕᑭᐊᖅ ᑕᒪᓐᓇ NAM-ᑯᑦ 

ᑲᒪᒋᔪᒪᓚᐅᖅᑖ? ᐊᐃᕙᓇᓱᓐᖏᑦᑐᖓ 

ᑐᓴᕈᒪᑐᐃᓐᓇᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓂᓐᖓᖅ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᒻᓇ 

ᐃᓱᒫᓘᒋᔭᐅᔪᓐᓃᖅᑐᖅ ᑐᑭᓯᐅᒪᔭᑉᑯᑦ NAM-ᑯᓐᓄᑦ, 

ᐋᖅᑭᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋᐅᓇ ᒥᓂᔅᑕᐅᑉ 

ᒪᑐᐃᖅᓯᔾᔪᑎᖏᑦ ᒪᒃᐱᒐᖅ 2-ᒦᑦᑐᑦ. ᑕᐃᒃᑯᐊ 

ᑭᓈᓗᖃᕐᕖᑦ  

ᓴᓗᒻᒪᓴᖅᑕᐅᖃᑦᑕᓂᐊᕐᓂᖏᐅᓚᐅᖅᑐᑦ.  

ᑕᐃᒃᑯᐊᓗ ᒐᕙᒪᒃᑯᑦ ᐃᒻᒥᒃᑰᖅᑐᓪᓗ 

ᑲᒪᒋᔭᐅᖃᑦᑕᕐᓂᖏᑦ. 

 

Dalhousie-ᑯᑦ ᓯᓚᑦᑐᓴᕐᕕᖓᑦ ᐊᑐᖅᑕᐅᖃᑦᑕᕐᒪᑦ. 

ᑕᐃᒃᑯᐊ ᑭᓈᓗᖃᕐᕖᑦ 

ᓴᓗᒻᒪᖅᓴᐅᓯᖅᑕᐅᖃᑦᑕᕐᓂᖏᑦ. ᖃᓄᖅ 

ᑕᓪᓕᒪᓄᖑᓇ ᐊᕐᕌᒍᓄᑦ ᐋᖅᑭᓯᒪᔫᖅ ᐅᕝᕙᓘᓐᓃᑦ 

ᖁᓕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2014-ᒥᑦ ᐃᓱᓕᕝᕕᓕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊᖑᑎᓪᓗᒋᑦ ᖃᐅᔨᓵᕕᓃᓪᓗ. 

ᒪᓕᒐᓕᐅᖅᑏᖅᑲᐃ ᑕᐃᒃᑯᓂᖓ 

ᕿᒥᕐᕈᓇᒍᓐᓇᕐᓂᐊᖅᐸᑦ ᐅᕝᕙᓘᓐᓃᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᓄᔾᔮᖅᑐᒃᓴᐅᓐᖏᓚᖅ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ 

ᓴᖅᑭᑕᐅᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᓂᖓ ᑲᒪᒋᔭᖃᖅᑎᓪᓗᑕ ᑕᐃᒃᑯᐊ 

ᐱᖓᓱᑦ ᓄᓇᓕᖁᑎᒃᑲ ᑕᐃᒃᑯᐊᓗ ᐊᑦᑕᕐᕕᕈᓗᐃᑦ 

ᐃᓱᒫᓘᑎᒌᓐᓇᖃᑦᑕᕐᒥᒐᑦᑎᒃᑯᑦ. 

ᓴᐃᒍᐊᓕᖅᓱᖅᑕᐅᖁᔭᐅᓯᒪᒐᓗᐊᕐᒪᑕ 

ᑎᑦᑕᐅᕋᓐᖏᓐᓂᖅᓴᐅᓂᐊᕐᒪᑕ ᐃᒥᖅᑕᕐᕕᒻᒧᑦ, 

ᑕᐃᒃᑯᐊ ᓱᕈᕈᔪᕈᓗᐃᑦ ᑎᑦᑕᐅᖃᑦᑕᕐᒪᑦ.  

 

ᑕᐃᒪᐃᑦᑐᓕᕆᑎᓪᓗᑕ ᐃᒥᖅᐸᑦᑕᕗᑦ, ᑕᓰᓪᓗ, 

ᑭᓈᓗᖃᕐᕖᑦ, ᐃᒥᖅᑕᕐᕖᓪᓗ ᑕᒪᒃᑯᐊ ᐊᒻᒪᓗ 

ᐊᑦᑕᒃᑯᐃᑦ, ᐊᑦᑕᕐᕖᓪᓗ ᑕᕝᕙᓃᑦᑐᐃᓐᓇᐅᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᓪᓗᐊᓕᖅᑐᒍᑦ 

ᒪᑯᓂᖓ ᑭᓈᓗᐊᕐᕕᓐᓂᑦ ᑖᓪᕼᐊᐅᓯᒃᑯᑎᒍᑦ 

ᑲᒪᒋᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ J-8 ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑏᑦ 

ᐱᑐᐃᓐᓇᐅᓐᖏᑦᑐᓄᓪᓗ ᐱᔨᑦᑎᕈᑎᓂᒃ 

ᐅᖃᐅᓯᖃᕐᒪᑦ, ᑖᓐᓇ ᐱᕐᔪᐊᒻᒪᕆᐊᓗᒃ 

ᑕᒪᒃᑯᓄᖓᓕᒫᖅ. ᐃᖅᑲᓇᐃᔭᖅᑏᓪᓗ 

ᓄᕕᐱᕆᐅᓚᐅᖅᑐᒥ ᐃᓚᒋᐊᕈᑎᒃᓴᓂᑦ 

ᑲᑎᒪᔾᔪᑎᖃᓚᐅᕋᑦᑕ 6 ᓄᑖᑦ ᐃᖅᑲᓇᐃᔮᒃᓴᑦ 

ᐃᓐᓄᑦᑕᐅᔪᓐᓇᕐᓂᐊᕐᒪᑕ ᓱᒃᑲᓂᖅᓴᐅᓗᑎᓪᓗ  

ᑲᒪᒋᔭᐅᔭᕆᐊᓖᑦ ᑲᒪᒋᔭᐅᔪᓐᓇᕐᓂᐊᕐᒪᑕ. 

ᑕᐃᒃᑯᐊᖃᐃ ᐃᓐᓄᑦᑕᐅᓯᒪᓕᖅᐸᑦ ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ $600,000 

ᐱᓕᒻᒪᒃᓴᐅᑎᓄᑦ ᐊᑐᖅᑕᐅᓂᐊᓚᐅᖅᑐᑦ ᑖᒃᓱᒪ 

ᒥᔅᑕ ᐃᐊᓕᐊᑦ ᐅᖃᐅᓯᕆᕙᓪᓚᐃᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐅᓄᖅᓯᒋᐊᖅᑕᐅᓚᐅᓐᖏᑦᑑᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ ᒪᕐᕉᓐᓂᒃ 

ᐃᖅᑲᓇᕐᔭᑎᒃᓵᓐᓂᒃ ᑐᒃᓯᕌᖃᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐᑯᓱᒐᖅ. ᒥᔅᑐ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ $600,000 ᐊᖏᖅᑕᐅᓚᐅᖅᑐᑦ 

ᓄᕕᐱᕆᒥᑦ ᐃᓕᓐᓂᐊᕈᑎᒃᓴᓄᑦ 

ᐊᑐᖅᑐᒃᓴᐅᑕᐅᓚᐅᖅᑐᑦ ᒫᔅᓯ 31-ᒧᑦ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕈᑎᒃᓴᓄᓂᒃᑯᐊ 

ᐊᒥᐊᒃᑯᖏᑦ ᐊᑐᖅᑕᐅᓂᐊᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒍᕇᓐ 

ᑭᐅᔪᓐᓇᕐᓂᐊᖅᑖ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ $600,000 ᐃᓕᓐᓂᐊᖅᓯᓐᓈᑦ  

ᑲᑎᒪᑎᑦᑎᓕᕈᑦᑕ ᐊᑐᕐᓂᐊᖅᑐᑦ, 

ᐊᑐᖅᑐᒃᓴᐅᑕᐅᓚᐅᖅᑐᑦ 

ᒥᑦᑎᒪᑕᓕᒻᒦᒃᑐᒫᓂᐊᖅᑐᒍᑦ ᐱᓇᓱᐊᕈᓯᓕᓛᖅ, 

ᐃᓕᓐᓂᐊᖅᑎᑕᐅᓗᑎᒃ ᐊᒻᒪ ᖃᖓᑦᑕᐅᑎᓄᑦ 

ᐃᓕᓐᓂᐊᓯᓐᓈᓪᓗ ᐊᓯᖏᓐᓂᒃ ᑲᑎᒪᓂᐅᓛᑐᒥ 

ᒫᔅᓯᒥᖃᐃ ᑕᒫᓂᖃᐃ ᐃᖃᓗᖕᓂ 

ᐊᑐᖅᑐᒃᓴᐅᑕᐅᓚᐅᖅᑐᑦ, ᐊᑐᖅᑐᒃᓴᐅᑕᐅᓂᐊᖅᑐᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᓄᕕᐱᕆᒥ ᐊᖏᖅᓯᒐᒃᑕ ᐃᖅᑲᓇᐃᔮᓐᓄᑦ ᑎᓴᒪᓄᑦ 

ᐊᑐᕐᓂᐊᖅᑰᔨᓚᐅᖅᓯᒪᒐᓗᐊᕐᒪᑕ. 

ᐅᓄᖅᓯᒃᑲᓐᓂᕐᓂᐊᕋᓱᒋᓚᐅᕋᒃᑭ ᑕᐃᒃᑯᐊ 

ᐱᓕᕆᐊᓂᒃ ᑲᒪᔨᐅᓂᐊᖅᑐᑦ 

ᐊᑭᑐᔪᖅᑐᕈᑎᒃᓴᓕᐅᖃᑦᑕᖅᑐᒍᑦ ᐱᓕᕆᐊᓄᑦ 

ᐊᑐᖅᑕᐅᓂᐊᕐᒪᑕ ᐊᒻᒪᓗ 

ᑭᖑᕙᕆᐊᖅᑕᐅᖏᓐᓇᐅᔭᖅᖢᑎᒃ ᑕᐃᒃᑯᐊ 

ᐅᓄᖅᑐᑦ ᐱᔾᔪᑎᒃᓴᖃᐅᖅᖢᑎᒡᓗ. ᐅᒥᐊᕐᔪᒃᑯᑦ 

ᐊᖑᑎᓐᖏᓐᓇᖅᑎᓪᓗᒋ ᑮᓇᐅᔭᕕᓂᖏᑦ 

ᑮᓇᐅᔭᖅᑐᕈᒃᓴᕕᓂᖏᓪᓗ ᐊᑭᑦᑐᕆᐊᑉᐸᒃᖢᑎᒃ 

ᐊᓐᖑᑎᓐᖏᑐᐊᕌᖓᑕ.  

 

ᐱᑐᐃᓐᓇᐅᖏᑦᑐᓕᕆᔩ ᑕᒪᒃᑯᐊᕈᓘᔭᐃᑦ 

ᑕᒪᔾᔭᐅᖦᖤᖅᐳᑦ, ᐊᒻᒪᓗ  

ᐃᓕᓐᓂᐊᖅᑎᒃᑎᔩᑦ ᑕᒪᒃᑯᐊᖑᖃᑦᑕᓚᐅᖅᓯᒪᖕᒪᑕ. 

2008-ᒥ $6 ᒥᓕᐊᓐᖑᖅᑰᓚᐅᖅᑑᒐᓗᐊᓂᒃᑯᐊ,  

ᐃᖅᑲᓇᐃᔭᖅᑎᑭᒃᓴᖃᓚᐅᕐᒪᑕ 

ᐃᖅᑲᐃᔭᑎᑭᒃᓴᓚᐅᕐᒪᑕᐃᒃᑯᐊ.  

 

ᐃᖅᑲᓇᐃᔭᖅᑏᑦ ᐅᓄᖅᓯᒃᑲᓐᓂᕈᒥᓇᐅᒐᓗᐊᖅ 

ᑕᒪᒃᑯᐊ ᐱᓕᕆᐊᖑᔪᑦ ᐊᓐᖑᑎᓂᐊᕐᒪᑕ.  

ᓲᕐᓗ ᐃᒃᐱᐊᕐᔪᖕᒥ ᐋᓐᓂᐊᕕᒃ, ᑮᓇᐅᔭᑦ 

ᐅᑯᐊᖑᑎᓪᓗᒋ, ᖃᓄᖅ ᐱᐅᓯᒋᑦᑕᐅᑲᓐᓂᕈᓇᑉᐹ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐄ, ᒪᒥᐊᓇᖅ Building Canada 

ᑮᓇᐅᔭᖁᑎᖏᓂᒃᑯᐊ ᑭᓱᓄᑦ 

ᐊᑐᖅᑐᒃᓴᐅᓇᔭᕐᓂᖏᑦ ᓇᓗᓇᐃᖅᑕᐅᓯᒪᖃᑦᑕᕐᒪᑦ 

ᐃᖅᑲᓇᐃᔭᑦᑎᐊᒃᑲᓐᓂᕈᒥᓇᖅ, ᒥᔅᑕ ᐃᐊᓕᐊ 

ᐅᖃᐅᓯᕆᔭᖏ ᑎᓴᒪᐅᔪᑦ ᐃᖅᑲᓇᐅᔭᖅᑏᑦ 

ᒪᕐᕈᒃᑲᓐᓃᖕᓂᒃ ᑐᒃᓯᕌᖃᖅᑐᒍᑦ 6-ᖑᓐᓂᐊᕐᒪᑕ. 

ᐃᖕᒪᖄ ᑖᑯᐊ ᐅᐃᒻᒪᐅᑎᒋᓯᒪᔭᑎᑦ.  

 

ᐊᒻᒪᓗ $600,000 ᑕᐃᖅᑲᐅᔭᑎᑦ, 

ᐊᑐᖅᑐᒃᓴᐅᑕᐅᔪᑦ ᐱᓕᕆᔨᒧᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᐊ, 

ᐃᓛᒃ ᐃᖅᑲᓇᔭᑎᐊᖅᑐᐊᓘᖃᑦᑕᖅᑑᒐᓗᐊᑦ ᑭᓯᐊᓂ 

ᓴᓇᕐᕈᑎᒃᓴᖅᑖᒃᑎᒃᑲᓐᓂᕋᓱᒃᑕᕗ  

ᐊᔪᓐᖏᓕᕆᐊᓪᓚᖕᓂᐊᕐᒪᑕ, ᖁᔭᓐᓇᒦᒃᖅᑐᖓ 

ᐃᑲᔪᖅᓱᒃᑕᐅᖃᑦᑕᕋᑦᑕ ᐊᖏᖅᑕᐅᓚᐅᕐᒪᑕ ᑮᓇᐅᔭᑦ  

ᐃᖏᕐᕋᑎᐊᒃᑲᓐᓂᕈᓐᓇᕐᓂᐊᕋᒃᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐ, ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒫᖅᑲᐅᔪᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑎᖁᑎᖃᕈᓐᓃᕋᒪ 

ᑕᒡᕙᓂ. J-6 ᐊᑭᑐᔪᖅᑐᕈᑎᑦ. J-8. ᒪᒥᐊᓇ, 

ᐃᒡᒑᖏᓗᐊᕐᓂᑯᒧᓈᓯ ᑕᒃᑯᑎᐊᖏᓐᓇᒪ 

ᒪᒥᐊᓇᓪᓛᓗᒃ. ᑕᕝᕙᓂ ᑲᑎᓪᓗᒋᑦ ᐊᐅᓚᔾᔪᑎᓄᑦ. 

ᑲᑎᓕᒫᖅᖢᒋᑦ ᐊᑭᑐᔪᖅᑐᕈᑎᓄᑦ ᐸᕐᓇᐃᓂᕐᒧᑦ 

ᐱᔨᑦᑎᕋᐅᑎᓄᓪᓗ. ᑲᑎᒃᖢᒋᑦ $38,549,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑭᓇᒎᖏᓐᓇ, ᑕᕝᕗᖓ 

ᐅᑎᓚᐅᓐᖏᓐᓂᒃᑎᖕᓂ J-3-ᒧᑦ ᐅᑎᕐᓂᐊᕐᒥᒐᑦᑕ 

ᑭᓯᐊᓂ J-3ᒧᐊᓚᐅᖅᑎᖕᓇᑕ ᑖᓐᓇ clarify-

ᓯᒍᒪᓵᕐᒪᑦ ᓇᓗᓇᐃᕈᑎᒥᓂᒃ, ᑖᓐᓇ 

ᐅᖃᐅᓯᑲᑕᒃᑎᓪᓗ ᐱᕕᖃᑦᑎᓚᐅᐱᓪᓚᒃᐸᒋᑦ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᓐᓇ ᐅᖃᐅᓯᐅᖅᑲᐅᔪᖅ ᐃᒃᐸᔅᓴᖅ 

ᓂᕈᐊᖅᑕᐅᖃᑎᒋᓯᒪᔭᒪ ᔩᓂᐅᑉ ᐊᐱᕆᓚᐅᕐᒥᒻᒪᖓ 

ᑭᓱᒥᒃ ᐅᖃᐅᓯᖃᓚᐅᕐᒪᖔᕐᒪ ᑲᓇᑕᐅᑉ 

ᐊᖓᔪᖅᑳᒻᒪᕆᖓ ᑲᑎᖃᑎᖃᖃᖅᖢᖓ 

ᐊᑦᑕᓇᖅᑐᓕᕆᓂᐅᑉ ᒥᔅᓵᓄᑦ, ᕿᓂᖅᑐᓕᕆᓂᖅ. 

ᐅᖃᐅᑎᒋᓚᐅᓐᖏᑕᕋ ᕿᓂᖅᑐᓕᕆᓂᖅ, ᑲᓇᑕᐅᑉ 

ᐊᖓᔪᖅᑳᒻᒪᕆᖓ ᑲᑎᖃᑎᒋᓪᓗᒍ. ᑖᔅᓱᒥᖓ 

ᓇᓗᓇᐃᖅᓯᖁᔨᑐᐃᓐᓇᖅᖢᖓ. ᐅᐊᑦᑎᐊᖅ 

ᐅᖃᓪᓚᖅᑲᐅᒐᒪ ᒐᕙᒪᐅᖃᑎᒌᓪᓗ Arctic 

Council-ᓗ  

ᑕᒪᑐᒧᖓ ᒥᔅᓵᓄᑦ ᐅᖃᓪᓚᓂᖅᓴᐅᓂᕋᖅᖢᖓ 

ᑲᓇᑕᐅᑉ ᐊᖓᔪᖅᑳᖓᓅᓐᖏᑦᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. J-3-ᒧᑦ 

ᐅᑎᖁᔨᓵᓕᓗᐊᓕᕐᓂᕋᒪ ᓱᓕ ᐱᑕᖃᒃᑲᓂᖅᑐᖅ 

ᐊᑕᐅᓯᕐᒥᒃ. J-9. ᐅᖅᓱᐊᓗᓕᕆᔨᒃᑯᑦ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᒥᔅᓵᓄᑦ 

ᑐᓴᑦᑎᐊᕈᒪᓪᓚᕆᔾᔪᑎᒃᑲᐃᒃᑯᐊ ᐊᒥᓱᒐᓚᐃᑦ. 

ᓯᕗᓪᓕᖅᐹᒥ, ᖃᐅᔨᒪᔪᐃᓐᓇᐅᖅᑰᓕᕋᑦᑕ ᑖᓐᓇ 

ᑲᖏᖅᖠᓂᕐᒥ ᐊᐅᓚᑦᑎᕕᐅᖃᑦᑕᓚᐅᖅᑐᖅ 

ᐃᖅᑲᓇᐃᔭᖅᑎᖃᓚᐅᖅᑐᖅ ᖁᓖᑦ ᐅᖓᑖᓄᑦ, 

ᐊᐅᓚᒋᔭᒃᑲᓕ ᑕᐅᕙᓂ 2004-ᖑᑎᓪᓗᒍ 16-17 

ᐃᓂᐅᓚᐅᖅᓯᒪᒻᒪᑕ ᖃᓂᒋᔮᓂ, ᖃᒪᓂᑦᑐᐊᕐᒧᑦ 

ᓄᑦᑎᖅᑕᐅᑲᓴᓐᓂᐊᑎᓪᓗᒋᑦ.  
 

ᒫᓐᓇ ᖃᓄᐃᓕᖓᓕᕐᒪᖔᑦ 

ᑐᑭᓯᑦᑎᐊᕈᒪᒐᓗᐊᖅᑐᒍᑦ ᑖᒃᑯᐊ 

ᖃᓄᐃᓕᖓᓂᐊᓕᕐᒪᖔᑕᓗ? ᑕᐃᒃᑯᐊ 

ᑲᖏᖅᖠᓂᕐᒥ ᑕᐃᒃᑯᐊ ᐊᐅᓚᑦᑎᖃᑦᑕᓚᐅᖅᑐᑦ 

ᐊᕐᕌᓂᐅᓚᐅᖅᑐᖅ ᓄᖑᑎᖅᑕᐅᕙᓪᓕᐊᓕᓚᐅᕐᒪᑕ 

ᑕᐃᓐᓇ ᐊᖓᔪᖅᑳᕆᔭᖓ ᑲᒪᔨᑦᑎᐊᕙᒋᓚᐅᖅᑕᕗᑦ 

ᑲᖏᖅᖠᓂᕐᒥ ᐊᕕᑕᐅᓚᐅᖅᖢᓂ ᐊᖓᔪᖅᑳᕆᔭᖓᑦ 

ᐊᒻᒪᓗ ᑕᐃᒃᑯᐊ ᐃᓚᖏᑦ ᓄᖑᑉᐸᓕᐊᓪᓗᑎᑦ ᐊᒻᒪ 

ᑕᒪᐅᖓᒎᖅ ᓄᑦᑎᕈᒫᓕᖅᖢᑎᑦ ᐊᖓᔪᖅᑳᖃᕐᕕᒃ 

ᐊᒻᒪ ᑳᓐᑐᕌ ᐱᓕᕆᐊᖑᓕᕐᒪᑕ fuel contract. 

ᑲᖏᖅᖠᓂᕐᒥᒃ ᐱᓕᕆᐊᖑᒍᓐᓃᖅᖢᑎᑦ 

ᐊᖓᔪᖅᑳᖃᕐᕕᓐᓂᖔᖅ ᐱᓕᕆᐊᖑᓕᓚᐅᖅᓯᒪᒻᒪᑕ.  
 

ᑕᐃᒃᑯᐊ ᖃᓄᐃᓕᖓᓕᕐᒪᖔᑕ ᑐᑭᓯᔪᒪᒐᓗᐊᖅᑐᒍᑦ 

ᑖᒃᑯᐊ ᐊᒥᓱᒐᓚᐃᑦ ᐊᒃᑐᖅᑕᐅᓯᒪᔪᑦ ᓇᓗᓇᓐᖏᒻᒪᑦ 

ᑕᐃᑲᓂ ᐊᐅᓚᑦᑎᔾᔮᒍᓐᓃᖅᑯᑦ. ᑕᐃᒃᑯᐊ ᐃᓂᖏᑦ 

ᑕᒪᐅᖓ ᓄᑦᑎᕈᒫᖅᐹᑦ? ᓲᕐᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑲᒪᒋᓂᐊᓕᖅᐸᑕ 

ᐅᖅᓱᐊᓗᓕᕆᔨᒃᑯᑦ? ᐃᒻᒪᖃ 

ᑐᓴᖅᑎᑕᐅᑦᑎᐊᓚᐅᕐᓗᑕ ᑖᔅᓱᒪ ᒥᔅᓵᓄᑦ 

ᐊᐱᕆᒃᑲᓂᕐᓂᐊᕋᒪ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᐃᒻᒪᖁᔨᓐᓇᐃ. 

ᐅᖅᓱᐊᓗᓕᕆᔨᒃᑯᑦ ᑲᖏᖅᖠᓂᕐᒥ 

ᓅᑕᐅᔪᖃᔾᔮᖏᑦᑐᖅ ᐃᖃᓗᓐᓄᑦ. ᑖᓐᓇ ᓇᑭᑦ 

ᑐᓴᕐᓂᕐᒪᖔᕐᒥᐅᒃ ᖃᐅᔨᒪᓐᖏᑦᑐᖓ. 

ᓅᑕᐅᔪᖃᔾᔮᖏᑦᑐᖅ ᐅᖅᓱᐊᓗᓕᕆᔨᒃᑯᑦ ᑎᑎᕋᕐᕕᐊ 

ᑲᖏᖅᖠᓂᕐᒦᑦᑐᖅ ᐅᕗᖓ ᓅᑕᐅᔾᔮᖏᑦᑐᖅ. 

ᑕᒪᑐᒥᖓ ᑐᓴᕆᐅᑦᑎᐊᖅᐳᖓ 

ᐊᖓᔪᖅᑳᖃᕐᕕᖓᒎᖅ ᓅᑕᐅᓂᐊᖅᑐᖅ 

ᑐᓴᕆᐅᖅᐸᕋ. ᓅᑕᐅᔪᖃᕐᓂᐊᖅᑐᒥ ᐃᓂᒥᒃ 

ᑐᓴᓚᐅᓐᖏᓚᖓ. ᐃᒃᓯᕙᐅᑖᖅ, ᑖᒻᓇ 

ᓂᑉᓕᕝᕕᒋᒃᑲᓂᕐᓂ ᓇᓗᕙᕋ 

ᑐᑭᓯᑦᑎᐊᓚᐅᖅᑎᓐᓇᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  
 

ᑰᓕ: ᖁᔭᓐᓇᒦᒃ. ᒥᓂᔅᑕ ᐅᐱᒋᕙᒋᑦ. 

ᑐᑭᓯᓂᕐᓗᒐᓱᒋᐊᖃᓐᖏᑦᑎᐊᖅᑕᖓᑦᑕᐅᖅ. ᓱᓕᔪᖅ 

ᐊᖓᔪᖅᑳᖅ ᐊᕕᑕᐅᓚᐅᕐᒪᑦ. ᑳᓐᑐᕌ 

ᕿᒥᕐᕈᔭᐅᓕᕐᒪᑕ, ᐃᒪᓐᓇᐃᓕᖅᑲᐅᔪᖓ, 

ᐊᑭᑦᑐᕋᐅᑎᓕᐊᑦ, ᐅᖅᓱᐊᓗᓕᕆᓂᕐᒧᑦ ᑳᓐᑐᕌᑦ 

ᐊᖓᔪᖅᑳᖃᕐᕕᒻᒥ ᐱᓕᕆᐊᖑᓚᐅᖅᑐᑦ. 

ᐊᕕᑦᑐᖅᓯᒪᔪᓂᐅᖏᑦᑐᖅ ᑲᒪᔨᖃᕈᓐᓃᓚᐅᕐᒪᑕ 

ᖁᓪᓕᐅᓂᖅᓴᖅ ᐱᓕᕆᔨ ᑕᐃᒪᓐᓇᐃᓕᓚᐅᕐᒪᑦ.  

 

ᒫᓐᓇᓕ ᑕᐃᒃᑯᐊ ᖃᓄᐃᓕᖓᑦᑎᐊᕐᓂᐊᓕᖅᐸᑦ 

ᖃᓄᐃᓕᖓᓂᖓᓂᒃ ᑐᑭᓯᔪᒪᓕᖅᑲᐅᕗᖓ?  

ᑕᐃᒃᑯᓄᖓ ᐃᓚᓕᐅᑎᓂᐊᕐᒪᑕ ᖁᓪᓕᒃᑯᓐᓄᑦ. 

ᑐᓴᖅᓯᒪᓐᖏᒻᒪᑕ ᓄᓇᕗᒻᒥᐅᑦ ᑕᐃᑯᖓ 

ᓄᑦᑎᓂᐊᖅᑑᒐᓗᐊᒡᒎᖅ ᑖᒃᑯᓄᖓ 

ᖃᐅᒻᒪᖅᑯᑎᓕᕆᔨᒃᑯᓐᓄᑦ. ᑭᓯᐊᓂ 

ᖃᓄᐃᓕᖓᓪᓚᑦᑖᕐᓗᑎᑦ ᐱᓕᕆᐊᖅ ᑖᓐᓇ 

ᐱᓂᐊᖅᐸ? ᑭᓇᒃᑯᓄᓪᓗ ᓇᓃᓐᓂᐊᖅᐸᑦ 

ᐊᐅᓚᑦᑎᔨᖏᑦ ᑖᓐᓇ? ᐊᐃᐳᕈᓪ 1-ᒥ ᑕᐃᒃᑯᐊ 

ᓄᑦᑎᖅᑐᖅᑐᑦ ᑕᐃᒪᓐᓇᐃᑐᔅᓴᐅᒻᒪᑕ ᐱᓕᕆᕕᒻᒥ 

ᕿᒥᕐᕈᔭᐅᓂᑯᑦ. ᑐᑭᓯᐅᒪᒍᓐᓃᕋᑦᑕᓕ 

ᖃᓄᐃᓕᖓᒻᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᓄᒃᑎᖅᑐᖃᔾᔮᖏᑦᑐᖅ 

ᐅᖅᓱᐊᓗᓕᕆᔨᒃᑯᓐᓂᒃ ᐃᖃᓗᖕᓄᑦ. 

ᓄᒃᑎᖅᑐᖃᓚᐅᖏᒃᖢᓂᓗ. ᐅᖅᓱᐊᓗᓕᕆᔨᒃᑯᓪᓗ 

ᖁᓪᓕᒃᑯᓐᓄ ᓅᓐᓂᐊᖅᑐᖅᑕᖃᖏᑦᑐ ᐄᐳᕈ 1-ᒥ 

ᓅᓐᓂᐊᖅᑐᖅᑕᖃᓐᖏᑦᑐᖅ.  

 

ᑐᑭᓯᓂᕐᓗᓇᖏᑦᑎᐊᕋᓗᐊᖅᐳᖓ? 

ᐅᖅᓱᐊᓗᓕᕆᔨᒃᑯᑦ ᑲᖏᖅᖠᓂᕐᒥ ᑎᑎᕋᕐᕕᐊ 

ᑕᐃᑲᓃᓐᓂᐊᖅᑐᖅ ᓅᑕᐅᔭᖅᑐᖃᔾᔮᖏᑦᑐᖅ 

ᐃᖃᓗᓐᓄ ᐊᒻᒪ ᖁᓪᓕᒃᑯᑦ ᑎᒍᓯᔾᔮᓇᑎᑦ, ᑖᒃᑯᐊ 

ᐊᑕᐅᖑᔾᔮᖏᑦᑐᐃᑦ ᐊᐃᐳᕈ 1-ᒥᒃ ᑕᒪᓐᓇ 

ᑐᓴᕆᐅᕆᕙᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᒃ. ᓱᓕ ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᐸᓪᓚᐃᕗᒍ ᑕᐃᑲᓂ 

ᕿᒥᕐᕈᓂᖅᑕᖃᓚᐅᕐᒪᑕ ᐱᓕᕆᕕᒻᒥ ᕿᒥᕐᕈᓂᕐᒥᒃ 

ᑖᒃᑯᐊ ᐃᓱᒪᒋᔭᐅᔪ ᑕᐃᒪᖕᓇᐃᓕᒋᐊᑭᖃᑦᑕᓚᐅᕐᒪᑕ 

ᖃᓄᐃᓕᕐᓂᐊᓕᖕᒪᖔᑕ ᑐᓴᓐᖐᓐᓇᕋᑦᑕ. 

ᑐᓴᖅᑎᑕᐅᑎᑕᐅᖏᖅᖢᓂ ᑖᒃᑯᐊ ᒥᒃᓵᓄ.  

ᑕᐃᓐᓇᓕ ᐅᖃᖅᑲᐅᔭᕋ ᓱᓕᖅᑰᕋᓗᐊᕐᒪ 

ᕿᒥᕐᕈᔭᐅᑎᓪᓗᒋᑦ, ᐊᑭᑦᑐᕋᐅᑎᓕᐊᑦ 

ᐊᕕᑦᑐᖅᓯᒪᔪᓂ ᐱᓕᕆᐊᖑᕙᓚᐅᖅᒃᓗᑎ, 

ᑕᐃᒪᓐᓇᐃᒍᓐᓂᓚᐅᕐᒪᑕ ᑕᐃᑲᓂ 

ᑲᒪᒍᓐᓃᓚᐅᖅᓯᒪᖕᒪᑕ. ᐊᖓᔪᖅᑳᖃᕐᕕᒻᒥᒎᖅ 

ᐊᐅᓚᑕᐅᓕᕐᒪᑕ ᕿᒥᕐᕈᔭᐅᔪᑦ ᑳᓐᑐᕌᕌᓗᐃᑦ ᑕᐃᒃᑯ 

ᑐᓂᕐᕈᑕᐅᓂᐊᖅᑐᑦ. ᑖᓐᓇ ᓇᓗᓇᐃᕋᓱᑐᐃᓐᓇᖅᑕᕋ 

ᑕᐃᑲᓂ ᐊᐅᓚᑦᑎᔨᖃᖅᐸ, ᐅᖅᓱᐊᓗᓕᕆᔨᒃᑯᑦ 

ᐃᓕᓐᓄᒃᑕᐅᓯᒪᓕᖅᐹ ᑕᐃᒃᑯᐊ ᓅᑕᐅᓚᐅᖅᑐᑦ 

ᐅᕝᕙᓘᓐᓃ ᐃᒻᒥᖕᓂ ᐊᐅᒡᓚᖅᑐᕕᓃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᑯᓱᒐᒃ. 

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᖁᔭᓐᓇᒦᒃ. ᐄ, ᐃᓛ 

ᑖᓐᓇ ᑐᓴᓚᐅᓐᖏᓐᓇᒪᓕ ᓅᓐᓂᐊᕐᓂᖅ ᐃᓛ 

ᐱᑕᖃᖏᒻᒪᑦ ᐅᖅᓱᐊᓗᓕᕆᒃᑰᔾᔮᖏᒻᒪᑦ 

ᖁᓪᓕᒃᑯᓐᓄ ᑕᒪᓐᓇ ᑐᓴᐅᒪᔭᐅᑦᑎᐊᕆᐊᓖᑦ. ᓲᖃᐃ 

ᑐᓴᕐᓇᖏᕐᓚᓚᐅᕋᒥ ᐱᔾᔮᖏᒻᒪ. ᑕᐃᒪᓐᓇᐃᑦᑑᔪᖅ.  

 

ᑕᐃᒃᑯᐊᓕ ᑳᓐᑐᕋᓕᕆᓂᐅᓚᐅᖅᓱᒪᔪ ᑕᐃᓐᓇ 

ᐅᖃᐅᓯᕆᔭᖓ ᑕᐃᒪᓐᓇ ᐱᓕᕆᓚᐅᖅᓯᒪᖕᒪᑦ 

ᑐᖏᓕᐅᓚᐅᖅᑐᖅ, ᑖᓐᓇ ᑐᖏᓕᕆᓕᖅᑕᕗᑦ 

ᑕᐃᒪᓐᓇᒃ ᐱᓕᕆᔾᔮᖏᑦᑐᖅ ᑐᑭᓯᐅᒪᔭᒃᑯᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᒃ. ᒥᔅᑐ ᑰᓕ. 

 

ᑰᓕ: ᖁᔭᓐᓇᒦᒃᖓᐃ ᑖᓐᓇ ᐊᒃᓱᑦ. ᑖᓐᓇ 

ᐱᔨᑦᑎᕋᐅᑎ ᐱᒻᒪᕆᐊᓘᖕᒪᑦ, ᑕᐃᒃᑯᐊ 

ᐃᓇᖏᖅᑕᐅᓯᒪᓕᖅᐹ ᐊᐅᓚᑦᑎᔨ ᑕᐃᑲᓂ, 

ᑕᐃᒃᑯᐊ ᐃᖅᑲᓇᐃᔮᖅ ᑕᑕᓯᒪᓕᖅᐹ ᐊᑕᖏᖅᑐᓃ 

ᐅᕝᕙᓗ ᐃᓚᑰᕙ ᓱᓕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᑯᓱᒐᒃ. 

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᒃᑯᐊ ᐃᓱᒪᑕᐅᓂᖏ ᐃᓂᖏ 

ᑕᐃᑲᓃᑦᑐᑦ ᑕᑕᓯᒪᔪᑦ ᑐᑭᓯᐅᒪᔭᑉᑯᑦ. ᐃᓚᖏ 

ᐱᓕᕆᐊᒃᓴᐃᑦ ᑕᑕᓯᒫᓃᒍᓐᓇᖏᒻᒪᑕ, ᑭᓯᐊᓂ 

ᑕᐃᑲᓂ ᐃᓱᒪᑕᖅ ᑕᐃᑲᓃᒃᑐᖅ ᑕᐃᒃᑯᐊ 

ᐅᖃᐅᓯᕆᔭᖏ ᑕᐃᑲᓃᑦᑐᖃᖏ ᑲᖏᕐᓕᓂᕐᒥ. 

ᑕᐃᑲᓃᖏᓐᓇᕐᓂᐊᖅᖢᑎᒡᓗ ᑕᐃᒪᓐᓇ 

ᐅᖃᕈᓐᓇᖅᐳᖓ ᑕᒪᒃᑯᐊ ᑕᐃᒪᓐᓇᐃᑦᑐ 

ᐅᖅᓱᐊᓗᓕᕆᔨᒃᑯᑦ ᒥᒃᓵᓄ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑯᓱᒐᒃ. ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ. ᓴᓂᐊᓄ ᓅᓪᓗᒍ ᑕᐃᒃᑯᐊ 

ᑳᓐᑐᕌᑦ ᐃᓚᖏᓐᓂ ᓴᖅᑭᖅᑎᑕᐅᓯᒪᓕᒃᕐᓗᑎ 

ᓄᓇᕗᑦ ᒐᕙᒪᒃᑯᑦ ᑳᓐᑐᕌᓕᒫᖏᑦ 

ᓴᖅᑭᑦᑕᕆᐊᖃᖃᑦᑕᕐᒪᑕ. ᑕᐃᒃᑯᐊ ᓴᒃᑯᒪᔪᖅ 

ᑕᐅᑐᒃᖢᒋᑦ ᑕᐃᒃᑯᐊ ᓄᓇᓖ ᐃᓚᖓᓐᓂ ᑕᐅᕙᓂ 

ᑭᕙᓪᓕᕐᒥ, $4 ᒥᓕᐊᓂᒃ 

ᐊᑭᑐᓂᖅᓴᖅᑕᖃᓚᐅᖅᓯᒪᖕᒪ 

ᐊᑭᑦᑐᕋᐅᑎᓕᐊᖑᑎᓪᓗᒋᑦ ᐅᖅᓱᐊᓗᒃ ᑕᕝᕙᓂ 

ᓄᓇᓕᖕᓂ ᐊᑕᐅᓯᖅ. ᖃᓄᑭᐊ ᕿᒥᕐᕈᔭᐅᓐᓂᕋᒥ 

ᐱᐅᓂᖅᓴᐅᒡᓗᓂ ᑖᓐᓇ $4 ᒥᓕᐊᓂᒃ 

ᐊᑭᑐᓂᖅᓴᐅᔪᖅ ᑐᓐᓂᕆᔭᐅᓪᓗᓂ. ᑕᐃᒃᑯᐊ 

ᐊᑭᖏᖅᑲᐃ ᒪᑯᐊ ᓱᖁᑕᐅᖃᑦᑕᖏᑦᑐᓇᐃ, 

ᑕᐃᒃᑯᐊ ᓱᓇᑭᐊᖅ ᐋᖅᑭᒃᓯᒪᓂᖓ 

ᖃᓄᐃᓕᖓᕐᓂᕐᒪᖔᑦ ᑕᐃᓐᓇ ᑕᐃᑯᐊᓕ 

ᓴᖅᑭᖅᑎᑕᐅᓯᒪᔪᓂ ᐅᓂᒃᑳᓂ ᑕᑯᔭᕋ ᒫᓐᓇ 

ᑳᓐᑐᕌᒃᑎᐅᔪᖅ $6 ᒥᓕᐊᓐ ᐅᖓᑖᓂ 

ᐊᑭᑦᑐᕋᐅᔾᔭᐅᔪᒃᑯᑦ, ᐱᖃᑖ $2 ᒥᓕᐊᖑᖏᒃᖢᓂ. 

ᓱᓇᑭᐊ ᐋᖅᑭᒃᓯᒪᔪᒥ ᐱᒻᒪᕆᐅᓂᖅᓴᐅᒻᒪᑕ 

ᐅᕙᓘᕙ ᑕᕝᕙᑑᖅᑕᐅᑐᐃᓐᓇᕐᓂᖅᐸ ᑕᐃᒃᑯᐊ 

ᐋᖅᑭᒃᓯᒪᓃᑦ? (ᑐᓵᔨᑎᒍᑦ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ, ᑭᐅᔪᒪᕖᑦ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ, ᐅᐃᒻᒪᑦᑎᑦᑎᓇᓱᓐᖏᑦᑐᖓ 

ᐃᒃᓯᕙᐅᑖᖅ. ᐊᑭᑦᑐᕋᐅᑕᐅᓯᒪᔪᑦ 

ᑕᕝᕙᑑᕈᔾᔭᐅᓯᒪᓐᖏᓐᓂᖏᓐᓂᑦ ᖃᐅᔨᒪᑦᑎᐊᖅᑐᖅ  

ᐊᑭᑦᑐᕋᐅᑎᓕᐊᖑᓯᒪᓚᐅᕐᒪᑕ  



ᕿᑎᖅᑰ, ᕕᕝᕗᐊᕆ 28, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᑑᕈᔾᔭᐅᔾᔮᖏᒻᒪᑕ ᑕᒪᒃᑯᐊ ᖃᐅᔨᒪᑦᑎᐊᖅᑐᑎᒃ. 

 

ᐅᖃᐅᓯᕆᔭᖓ ᑕᐃᒃᑯᐊ ᖁᑦᑎᓐᓂᖅ ᐃᒪᓐᓇ 

ᐊᖏᓂᖅᓴᐅᓚᐅᖅᑑᖅᑕᖏᑦ ᓵᑦᑎᓐᓃᓐᖏᒻᒪᑦ  

ᐃᒃᓯᕙᐅᑖᖅ ᑭᐅᔪᓐᓇᓐᖏᓚᕋ.  

 

ᑕᒪᒃᑯᐊ ᐅᖃᐅᓯᕆᔭᖏᑦ ᑳᓐᑐᕌᑦᑕᐅᓚᐅᖅᓯᒪᔪᖅ 

ᐃᒪᓐᓇᑎᒋᓂᑦ ᐊᖏᓂᖅᓴᐅᓚᐅᖅᑐᑦ 

ᐃᑲᓐᖔᖅᑐᖅᑕᖏᑦ ᐅᖃᐅᓯᕆᓂᐊᕋᓱᒋᓐᖏᒃᑯᑎᒍ 

ᓇᒃᓴᖅᑲᐅᓐᖏᓐᓇᑦᑎᒍ ᑕᒪᒃᑯᐊ ᑳᓐᑐᕌᑦᑕᐅᓂᒃᑯᑦ 

ᐆᒥᖓ ᐅᖃᐅᓯᖃᕐᓂᐊᕋᓱᒋᓪᓗᑕ. 

 

ᑭᓯᐊᓂ ᑭᐅᔪᓐᓇᓐᖏᑉᐸᕗᑦ ᑕᐃᒃᑯᐊ ᓱᓕᒻᒪᖔᑕ, 

ᓱᓕᓐᖏᒻᒪᖔᑕ ᑭᑑᓚᐅᕐᒪᖔᑕ ᑕᒪᒃᑯᓂᖓ 

ᐅᐃᒻᒪᑦᑎᑦᑎᔪᒪᓐᖏᑦᑐᖓ ᐃᒃᓯᕙᐅᑖᖅ ᑭᐅᓂᖅ 

ᐊᔪᖅᐸᒃᑲ ᐊᐱᖅᑯᑎᒋᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑕᕝᕙᓃᒃᑲᑦᑕᐃᓛᒃ J-9. ᐊᐱᖅᑯᑎᒃᓴᖃᖅᑐᖃᖅᐸᑦ. 

ᑖᓐᓇ ᓂᕈᐊᕈᑎᒋᔾᔮᓐᖏᑕᓯ ᑮᓇᐅᔭᖅ 

ᖃᐅᔨᒪᓂᐊᖅᐳᓯ ᐊᐱᖅᑯᑎᒃᓴᓄᑦ 

ᒪᑐᐃᖓᑐᐃᓐᓇᕐᒪᑦ. ᒥᔅᑕ ᑰᓕ, ᓱᓕ 

ᐊᐱᖅᑯᑎᒃᓴᖃᖅᐱᑦ?  

 

ᑰᓕ (ᑐᓵᔨᑎᒍᑦ): ᐄ. 

(ᑐᓵᔨᑎᒎᕈᓐᓃᖅᑐᖅ)ᐱᕕᖄᕐᔪᑦᑐᖓᓗ.  

 

ᐃᒃᓯᕙᐅᑖᖅ, ᐊᐱᕆᔪᓐᓇᕐᓂᕈᒃᑯ ᓱᓐᖏᑦᑑᒐᓗᐊᖅ 

ᐊᓕᐊᓇᐃᒐᓂᓗ. ᑕᐃᒃᑯᐊ ᓱᓕᒻᒪᖔᑕ 

ᐱᒡᒍᓱᐊᔾᔭᐅᒐᓚᓐᖏᑦᑎᐊᒻᒪᕆᑦᑐᖅ ᑖᒃᑯᐊ ᑐᓴᕈᑏᑦ 

ᒐᕙᒪᒃᑯᓐᓂᑦ ᑐᒃᓯᕋᕈᓐᓇᖅᑐᒋᓪᓗ 

ᖃᑦᑎᐅᓚᐅᕐᒪᖔᑕ ᑐᓂᔭᐅᔪᓐᓇᖅᑐᒍᑦ.  

 

ᑖᓐᓇ ᖁᔭᓇᐅᓐᓃᑦ ᑭᓯᐊᓂ ᐃᒪᓐᓇ ᐃᓱᒪᓐᓇᕐᒪᑦ 

ᑕᐃᒃᑯᐊ ᐊᔾᔨᒌᑦ ᖃᑕᕐᖑᑎᒌᑦ ᐊᒥᓱᐊᓗᐃᑦ 

ᑐᓂᓯᔭᐅᓚᐅᕐᒪᑕ ᐃᓛᒃᑰᖅᑐᒥᒃ ᐅᕝᕙᓗ ᐅᕝᕙ 

ᐊᑕᐅᑦᑎᒃᑯᑦ ᐃᓱᒪᒋᔭᐅᓪᓗᑎᒃ ᕿᒥᕐᕈᔭᐅᓂᖅᐸᑦ 

ᐅᕝᕙᓗ ᐅᕝᕙ ᑕᕝᕙᓐᖓᑦ ᐊᑕᐅᓯᕐᒥᑦ, ᑖᓐᓇ 

ᑐᑭᓯᐅᒪᓐᖏᑕᕋ. ᑭᓯᐊᓂ 

ᐊᐱᖅᑯᑎᒋᖃᑦᑕᖅᑕᕐᓂᐊᖅᑕᕗᑦ ᑮᓇᐅᔭᑦ ᓄᓇᕗᒻᒥ 

ᑳᓐᑐᕌᖑᑉᐸᑕ ᐊᐅᓚᑕᐅᑦᑎᐊᕆᐊᖃᕐᒪᑕ 

ᒐᕙᒪᑐᖃᒃᑰᒋᐊᖃᖅᑐᑎᓪᓗ. ᒐᕙᒪᑐᖃᒃᑰᓚᐅᖅᐸᑕ 

NNI ᕿᒥᕐᕈᓂᕐᒥ ᑕᐃᒪᓐᓇᓗᐊᕌᓗᒃ 

ᕿᒥᕐᕈᔭᐅᓇᔭᖅᑰᓐᖏᑦᑐᖅ ᓯᕗᓕᖅᑏᑦ 

ᑎᓕᓯᓯᒪᒐᔭᓐᖏᑦᑐᖅ. ᑖᓐᓇᓕ ᖄᖏᖅᓯᒪᓕᖅᑐᖅ, 

ᐄ ᐅᖃᕆᐊᖃᓐᖏᑕᕗᑦ. 

 

ᐆᒥᖓᓕ ᑭᓯᐊᓂ ᐊᐱᕆᔪᒪᓕᖅᑐᖓ, ᑕᐃᒃᑯᐊ 

ᐱᓕᕆᓕᖅᑎᓪᓗᒋᑦ ᐊᒥᓱᒐᓚᐃᑦ ᐱᖁᑎᑦ ᐊᑭᑐᔪᑦ  

ᐱᒻᒪᕇᑦ ᓄᓇᕗᒻᒥ ᐱᖁᑎᖏᑦ ᐊᒥᓱᐊᓗᐃᑦ 

ᓱᕋᖃᑦᑕᓕᖅᑲᐅᒻᒪᑕ ᐅᖅᓱᓕᕆᔾᔪᑏᑦ ᐊᒻᒪᓗ 

ᓄᓇᓕᓐᓂᑦ ᕿᑎᕐᒥᐅᓂᑦ ᑐᓴᐅᒪᓪᓗᖓ ᓯᕿᓐᖑᔭᖅ 

ᑲᐃᕙᒃᑐᒍᒎᖅ ᒫᓐᓇ ᐃᖏᕐᕋᖃᑦᑕᖅᑐᑦ 

ᐅᖅᓱᐊᓗᓐᓂᐅᑏᑦ ᐃᓪᓗᓕᕆᔾᔪᑎᑦ ᐊᒻᒪᓗ 

ᐅᖅᓱᐊᓗᑐᐃᓐᓇᖅ.  

 

ᐅᖅᓱᕐᔪᐊᓕᕆᔾᔪᑏᑦ ᖁᐊᖃᑦᑕᖅᑐᐊᓘᓚᐅᕐᒪᑕ 

ᐅᖅᓱᐊᓗᖅᑖᕐᕕᖏᑦ ᐃᖏᕐᕋᑎᑕᐅᖃᑦᑕᓕᖅᑐᑦ. 

ᐱᐅᕗᖅ ᑕᒪᓐᓇ, ᑕᐃᒪᐃᒋᐊᖃᖅᐸᑦ. 

ᖃᐅᔨᓴᖅᑕᐅᖃᑦᑕᖅᐸᑦ, 

ᖃᐅᔨᓴᖅᑕᐅᖃᑦᑕᕋᓗᐊᖅᐳᖅᑲᐃ CGS-ᑯᓐᓄᑦ 

ᐃᖏᕐᕋᑦᑎᐊᕋᓗᐊᕐᒪᖔᑕ ᐅᕝᕙᓗ ᐅᕝᕙ 

ᑳᓐᑐᕌᑦᑖᕈᓗᑦᑕᕌᖓᑕ ᖃᐅᔨᓴᖃᑦᑕᖅᑏᑦ 

ᖃᐅᔨᓴᖅᑕᐅᖃᑦᑕᓐᖏᓚᑦ?  

 

ᑕᐃᒃᑯᐊ ᓄᓇᓯᐅᑎᒃᑯᕕᖃᓐᖏᒻᒪᑕ 

ᖁᐊᕐᓇᖅᑐᒻᒪᕆᐊᓘᒻᒪᑦ ᐅᓐᓄᐊᓗᑦᑖᖅ ᑭᓯᐊᓂ 

ᐃᖏᕐᕋᓗᑎᐅᒻᒪᑕ. ᑕᒪᒃᑯᐊ 

ᐃᑦᓯᓐᓇᖅᑐᒃᓴᐅᔫᒐᓗᐊᖅ ᑭᓯᐊᓂ 

ᑮᓇᐅᔭᑲᓪᓛᓗᒻᒥᑦ ᐊᑐᖅᑐᖅ ᓇᓗᓇᓐᖏᑦᑐᖅ. 

ᖃᓄᕐᓕ ᖃᐅᔨᒋᐊᒃᑲᓐᓂᖃᑦᑕᖅᐱᓯ ᑕᐃᒃᑯᐊ 

ᑕᐃᒪᓐᓇᐃᓕᐅᖅᑐᑦ? (ᑐᓵᔨᑎᒍᑦ) ᖁᔭᓐᓇᒦᒃ.  

3509 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᕐᓗ 

ᐊᐱᖅᓱᖃᑦᑕᕋᑉᓯ. ᐊᐱᖅᓱᕐᕕᐅᑎᓪᓗᒍ 

ᐊᐱᖅᓱᖅᑐᓂ ᐃᓱᐊᕐᓂᖅᐹᖑᒻᒪᑦ ᑕᕝᕙᓃᓐᓇᑦᑕ 

ᑐᑭᓯᓇᓱᑦᑎᐊᕈᒪᓪᓗᑕ.  

 

ᑕᒪᒃᑯᐊ ᑳᓐᑐᕌᑦ ᑐᓂᔭᐅᔭᕌᖓᑕ ᑖᒃᑯᐊ 

ᖃᐅᔨᓴᖅᑕᐅᖃᑦᑕᖅᑐᑦ ᑖᒃᑯᐊ ᑳᓐᑐᕌ 

ᐱᓕᕆᑦᑎᐊᕋᓗᐊᕐᒪᖔᑕ ᑖᑉᓱᒧᖓ ᐅᖅᓱᐊᓘ 

ᐅᖃᐅᓯᖃᖅᑎᓪᓗᑕ ᑖᒃᑯᐊ ᐅᖅᓱᐊᓗᖕᓂᐊᕈᑏᑦ 

ᓄᓇᒃᑰᕈᑎᑦ ᒐᕙᒪᒃᑯᓐᓄᑦ ᓂᐅᕕᖅᑕᐅᖃᑦᑕᖅᑐᑦ 

ᑖᓐᓇᓗ ᑳᑐᕌᖃᖅᑐᖅ ᑖᒃᑯᓂᐊ 

ᐊᐅᓪᓚᑎᑦᓯᓯᐊᕆᐊᖃᖅᖢᓂ ᓄᓇᒃᑰᕈᑎᓂ. 

 

ᑖᓐᓇ ᑐᖓᓕᕋ ᐊᐱᕆᖅᑲᐅᒐᒃᑯ ᑐᓴᐅᒪᖕᒪᖔᖅ 

ᐅᓐᓄᐊᓗᒃᑖᖅ ᐅᓪᓗᓗᑉᑖᖅ ᐃᖏᕐᕋᔭᕆᐊᖃᖅᑐᓂᒃ 

ᓄᓇᒃᑰᕈᑎᓂᒃ ᑐᓴᖅᓯᒪᖅᑲᐅᖏᖕᒪᑦ. ᐊᒻᒪ 

ᐅᕙᖓᓗ ᑐᓴᑉᓯᒪᓐᖏᒃᑭᑉᓗᖓ 

ᑐᓴᖅᑎᑕᐅᓯᒪᓐᖏᖦᖢᖓᑦᑕᐅᖅ ᐅᓐᓄᐊᓗᒃᑖᖅ 

ᐃᖏᕐᕋᔭᕆᐊᖃᖅᑐᓂᒃ, ᓄᓇᓯᐅᑎᒃᑯᕕᖃᓐᖏᓐᓂᖅ 

ᐱᑉᔪᑎᒋᑉᓗᒍ. ᖃᐅᔨᒋᐊᕐᓂᐊᖅᐳᒍᑦ ᑕᒪᓐᓇ 

ᑕᐃᒪᓐᓇᐃᑦᑑᒻᒪᖔ ᓇᓂ ᓄᓇᓕᖕᓂ 

ᑕᐃᒪᓐᓇᐃᑦᑑᓂᕐᒪᖔᑉᓘᓐᓃᑦ.  

 

ᐃᒻᒪᖃ ᒥᔅᑕ ᑰᓕ ᐅᖃᐅᑎᒃᐹᖓ 

ᖃᐅᔨᒋᐊᑦᑎᐊᒃᑲᓐᓂᕈᓐᓇᕐᓂᐊᖅᐸᕗᑦ ᑕᒪᓐᓇ 

ᖃᓄᖅ ᐃᖢᐊᓐᖏᓕᐅᕈᑎᖃᕐᒪᖔᑦ ᓱᕈᖅᓴᐃᖕᒪᖔᑦ 

ᑕᒪᒃᑯᓂᖓ ᖃᐅᔨᒋᐊᖅᓯᐊᕐᓂᐊᖅᐳᒍᑦ, 

ᑐᑭᓯᔪᑉᓇᕈᑉᑕ ᓇᓂ ᓄᓇᓖᑦ ᑕᐃᒪᓐᓇᐃᒃᑑᖕᒪᖔᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐄ 

ᐊᓕᐊᓇᐃᑦ ᖃᐅᔨᓂᐊᖅᑐᓯ ᖃᐅᔨᓴᖃᑦᑕᕈᒃᓯ 

ᖃᐅᔨᒪᕙᒌᕋᔭᖅᑐᓯ. ᑲᒪᒋᔭᐅᖃᑦᑕᖅᑲᐅᖏᑦᑐᑦ 

ᑕᒪᒃᑯᐊ ᐊᑭᑐᔪᕐᒧᐊᕌᓗᐃ 

ᐃᖏᕐᕋᑎᐊᑎᑕᐅᓚᕋᓗᐊᕐᒪᖔᑕ, ᑕᐃᒪᓐᓇ 

ᖁᐊᖅᓵ…ᐊᑕᐅᓯᐅᔪᖃᖃᑦᑕᓕᓚᐅᖅᑐᑦ fuel 

ᑎᖕᒥᓲᓕᕆᔾᔪᒥᒡᓗᓐᓃᑦ. Garage-

ᖃᓐᖏᑦᑐᒻᒪᕆᐊᓘᒡᓗᑎᒃ 

ᐃᒃᑮᓐᓇᖅᑐᖕᒪᕆᐊᓘᒻᒦᖕᒪᑕ ᐃᓚᖏ.  

 

ᑕᐃᒃᑯᐊ ᐅᖅᓱᐊᓗᑐᖅᑐᑦ 

ᑕᐃᒪᓐᓇᑐᐃᓐᓇᖏᑦᑎᐊᕐᒪᑕ ᓯᓚᒥᑐᐃᓐᓇᖅ 

ᐅᖅᑰᖏᑦᑐᒦᑦᑕᕆᐊᖃᖏᓚᑕᐅᒻᒪᑕ 

ᐅᖅᓱᐊᓗᑐᖅᑐᕈᑎᑦ. ᖃᐅᔨᓴᖅᑎᖃᑦᑕᖏᓂᕈᑦᓯ 

ᖃᐅᔨᑎᒍᓐᓇᕋᓗᐊᑦᑕᒃᓯ ᐅᒃᐱᕈᔮᖏᑦᑐᓯ ᓇᒻᒥᓂᖅ 

ᖃᐅᔨᒋᐊᖃᑦᑕᖏᒃᑯᑦᓯᐅᒃ. ᖃᐅᔨᓴᖅᑎᓯ 

ᑎᑭᓚᐅᖅᐸᒡᓗᑎ ᐱᒃᐸᑕ ᐳᓛᕐᓗᑎᒃ 

ᖃᓄᐃᓕᐅᓕᕐᒪᖔᑕ, ᐃᒡᓗᕐᔪᐊᑐᐃᓐᓇ 

ᖃᐃᔨᓴᖅᑕᐅᖃᑦᑕᕆᐊᖃᓐᖏᑦᑐᑦ, 

ᒥᑦᑕᕐᕕᓕᕆᔾᔪᑎᒃ ᐋᓐᓂᐊᖅᑐᓄᓪᓗ 

ᖁᐊᖅᓵᕐᓇᑦᑐᒃᑰᓕᒑᖃᑦᑕᕐᒪᑕ  

ᖃᐅᔨᓴᑦᑕᐅᑦᑎᐊᕆᐊᓕᐅᒐᓗᐊᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᐱᖅᑯᑎᒥ 

ᑐᓴᓐᖏᒃᑲᓗᐊᖅᑐᖓ ᑭᓯᐊᓂ ᓂᓪᓕᕕᒋᔪᒪᒍᕕᐅᑉ 

ᐱᕕᖃᑦᑎᓐᓂᐊᖅᐸᒋ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑕᒑᖅ ᑖᑉᓱᒥᖓ 

ᓴᖅᑭᑎᒃᓯᒃᑲᓐᓂᕋᕕ ᑐᑭᓯᐅᒪᔭᑉᑎᒍᓪᓗ ᑕᒪᕐᒥᓗᑉᑖᑦ 

ᓄᓇᒃᑰᕈᑎ ᐃᑎᖅᓯᒪᖃᑦᑕᖅᑐᑦ ᐃᑎᖅᓯᒪᒡᕕᖕᒥ, 

ᐃᓛ ᓄᓇᒃᑰᕈᑕᐅᓯᕐᕕᑉ ᐃᓗᐊᓂ. ᑕᒪᓐᓇ 

ᖃᐅᔨᒋᐊᒃᑲᓐᓂᕐᓂᐊᖅᐸᕗ 

ᑕᐃᒪᓐᓇᐃᑉᑑᖐᒻᒪᖔᖅ, ᖃᐅᔨᓴᖅᑕᐅᖃᑦᑕᖅᑐᑦ 

ᑕᒪᒃᑯᐊ ᐃᒃᓯᓐᓇᐅᒪᔭᐅᓐᖏᑦᑐᑦ ᑖᒃᑯᐊᓗ 

ᐊᕕᒃᑐᖅᓯᒪᔪᓂ ᑎᑎᕋᕐᕕᓐᓂ ᑐᓴᐅᒪᓇᓱᓲᖑᖕᒪᑕ 

ᑐᓴᐅᒪᒃᑲᓐᓂᖃᑦᑕᑲᓐᓂᖁᓗᒋᑦ ᐅᖃᑎᓂᐊᑉᐸᕗᑦ. 

ᑕᒪᓐᓇ ᐱᓪᓚᕆᐊᓘᒻᒪᓂᓛᒃ ᐅᖅᓱᐅᓗᖃᕐᓂᖅ 

ᐅᖅᓱᖃᕐᓂᕐᓗ ᑕᒪᓐᓇ ᖃᐅᔨᒪᑦᓯᐊᕆᐊᒃᑲᓐᓂᖁᓗᒋ 

ᑎᓕᐅᕐᓂᐊᖅᐸᒃᑲ ᐱᓕᕆᔨᒋᔭᕗᑦ, ᖁᔭᓐᓇᒦᒃᖅᐸᕋ 

ᑕᒑᖅ ᑖᑉᓱᒥᖓ ᓴᖅᑭᑎᑦᓯᑲᓐᓂᖅᑲᐅᖕᒪᑦ 

ᐱᖕᒪᕆᐊᓘᖕᒪᒋᓛ ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᑕᕝᕗᖓ 

ᐅᑎᖅᐱᑕ J-3, ᐱᓕᕆᕕᒻᒧᑦ ᓇᐃᓈᖅᓯᒪᔪᖅ. 

ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒋᔪᒪᔭᖏᑦ. ᓄᓇᓕᓐᓂ 

ᒐᕙᒪᓕᕆᔨᒃᑯᑦ. ᑮᓇᐅᔭᖅᑑᑎᖏ ᑲᑎᓪᓗᒋᑦ 

ᐊᐅᓚᔾᔪᑎᓄᑦ. ᑕᒻᒪᖦᖤᕐᓂᐊᕐᒥᒐᒪ. $208,397,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᓂᓐᖓᖅ. 

ᓂᓐᖓᖅ: ᐊᖏᖅᑑᒐᓗᐊᖅᑐᖓ ᕿᑎᕐᒥᐅᑕᐅᒐᒪ 

ᐅᓇ ᐅᖃᐅᓯᕆᑐᐃᓐᓇᕈᒪᓪᓗᒍ. ᑰᒑᕐᔪᖕᒥᓕ 

ᐃᒡᓗᒧᑦ ᕿᕿᖃᑦᑕᖅᑐᓂ ᐅᓐᓄᐊᖅ 

ᐊᖏᕐᕋᖃᑦᑕᖅᑐᒥᒃ ᑐᓴᓚᐅᓐᖏᓐᓇ 

ᕿᑎᕐᒥᐅᑕᐅᒐᒪ ᐅᖃᐅᓯᕆᔪᒪᑐᐃᓐᓇᖅᑕᕋ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: J-3 ᐊᖏᖅᑕᐅᖕᒪ $208,397,000. 

ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ: ᑖᒃᑯᐊ ᒐᕙᒪᓕᕆᔨᒃᑯᑦ ᐱᐊᓂᒃᑕᕘᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ 

ᑭᖑᓪᓕᐹᕈᑎᓂᒃ ᓂᓪᓕᕈᒪᒍᕕ ᐱᕕᖃᑦᑎᑉᐸᒋᑦ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲᓗ ᑕᒪᓐᓇ 

ᐊᖏᖅᑕᐅᔪᓐᓇᕐᒪᑦ ᐱᓕᖃᑎᒋᑉᓗᓯ ᖁᕕᐊᓇᑉᐳᖅ, 

ᑕᒪᒃᑯᐊ ᐊᑯᓂ ᐊᕐᓇᒃᑕᐅᓲᖑᖕᒪᑕ ᐃᓗᐊᓄᑦ 

ᐋᖅᑭᒍᑎᒃᓴᓂᒃ ᑐᓂᐅᖅᑲᐃᓲᖑᒐᑉᓯ ᖁᔭᓐᓇᒦᒃ 

ᐊᐱᖅᑯᑎᓯᓗ ᑕᒪᕐᒥ ᐊᑑᑎᖃᑦᑎᐊᓲᖑᒻᒪᑕ 

ᖁᕕᐊᓱᑉᐳᒍᑦ. ᐃᒪᓐᓈᖅᑐᖅᑕᐅᓪᓗᓂ 

ᖁᕕᐊᓇᓲᖑᒻᒪᑦ, ᐃᒪᓐᓈᖅᑐᖃᑦᑕᕆᑦᑎ ᑖᓐᓇ 

ᒐᕙᒪ ᐊᐅᓪᓛᑦᑎᐊᕆᐊᖃᒻᒪᑦ ᐱᓕᕆᔨᐅᔪᑦ ᑕᒪᕐᒥᒃ 

ᑕᒪᑐᒥᖓ ᐱᓕᕆᐊᖃᓐᓂᐊᖅᑐᑦ ᖁᔭᓐᓇᒦᒃᖅᑐᒋᑦ.  

 

ᑖᒃᑯᐊᓗ ᓵᒻᓂ ᐃᑲᔪᖅᑎᒋᖅᑲᐅᔭᒃᑲ  

ᖁᔭᓐᓇᒦᒃᖅᐸᒃᑲ. ᐊᒻᒪ ᐱᓗᐊᖅᑐᒥ ᑕᐃᒃᑯᐊ 

ᑐᐊᕕᕐᓇᖅᑐᓕᕆᖃᑦᑕᖅᑐᐊᓗᐃᑦ ᐅᓪᓗᒥ 

ᐅᖃᐅᓯᐅᖅᑲᐅᒻᒪᑕ ᐊᖏᔪᒥᒃ 

ᖁᔭᓕᔭᕆᐊᖃᖅᑰᖅᑕᕗᑦ ᓄᓇᕗᒻᒥᐅᑎᒍᑦ 

ᐊᒃᓱᕈᕐᓇᖅᑐᓂᑦ ᐱᓕᕆᐊᖃᓲᖑᒻᒪᑕ.  

 

ᐃᒃᓯᕙᐅᑖᖅ, ᑲᑎᒪᑎᑦᑎᑦᑎᐊᖅᑲᐅᒐᕕᓪᓗ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ ᐊᒻᒪ 

ᖁᔭᓐᓇᒦᒃ ᒥᔅᑐ ᒍᕇᓐ, ᒥᔅ ᐸᐅᐊᔅ ᐃᑲᔪᕋᔅᓯᐊᓯᑦ. 

ᐃᖅᓱᒃᑏ, ᐅᑯᐊ ᐊᕝᕕᐊᖅᑎᓚᐅᕐᒥᒃᑭᑦ 

ᐊᕝᕕᐊᕆᓕᕇᕐᒥᒐᒃᑭᑦ. 

 

ᖁᔭᓐᓇᒦᒃ. ᑕᐃᒃᑯᐊ ᒪᓕᒐᖅᐳᑦ ᐊᑐᕐᓗᒍ 6(1) 

ᑖᓐᓇ ᖃᐅᔨᓴᐅᑦ ᐃᓕᓴᕆᔪᒪᓕᕋᒃᑯ ᐊᒻᒪᓗ ᑖᓐᓇ 

ᑲᑎᒪᓂᕆᔭᕗᑦ ᐅᓂᒃᑲᐅᓯᕆᔪᒪᓕᖅᖢᒍ 

ᐅᖃᖅᑎᑦᑎᔨᑦᑎᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑏ. 

ᑲᔪᓯᖕᒥᓗᑕ ᑲᑎᒪᔾᔪᑎᒃᓴᑎᓐᓄᑦ. 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑲᑎᒪᔨᑎᑦ 

ᐅᖃᐅᓯᖃᓵᖅᑐᑦ ᐱᖁᔭᒃᓴᖅ 49-ᒥᒃ ᐊᒻᒪᓗ  

ᐊᑐᕈᒫᓐᓂᐊᖅᑐᓂᑦ ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ 

ᐅᖃᖅᑎ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ 

ᑖᒃᑯᐊᓗ CG&S ᐱᐊᓂᑲᓚᐅᕐᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐱᒋᐊᖅᑎᑦᑎᔪᖃᒻᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᑯᓱᒐᖅ. ᐱᒋᐊᖅᑎᑕᖅ ᓈᒻᒪᑉᐳᖅ. 

ᓈᒻᒪᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

22. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᑎ 1-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 51 

 ᒪᓕᒐᒃᓴᖅ 53 

 ᒪᓕᒐᒃᓴᖅ 55 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 49 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᐅᓇᓱᓐᓂᖓᓂ, ᒫᑦᑎ 1-ᒥ, 9:00-

ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:04-ᒧᐊᖅᑎᓪᓗᒍ



 

 

 


